
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1892 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 3, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐹᑦ ᐊᕐᓇᒃᑲᖅ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ 

ᔪᐊᓇᓯ, ᓯᑏᕝ ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅ ᐅᒡᔪᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓄᓇᕗᒻᒥᐅᑕᐅᖃᑎᒃᑲ 

ᑐᓐᖓᓱᒋᔅᓯ ᐊᒻᒪᓗ ᒪᓕᒐᓕᐅᖅᑏᑦ, ᒥᓂᔅᑕᐃᓪᓗ, 

ᓯᕗᓕᖅᑎ, ᐳᓛᕆᐊᖅᓯᒪᔪᐃᓪᓗ, ᑐᓵᔩᓪᓗ, 

ᐃᖅᑲᓇᐃᔭᖅᑎᕗᓪᓗ, ᑐᓐᖓᓱᑦᑎᐊᕆᔅᓯ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 104 - 4(2): 

ᐃᓕᓐᓂᐊᓕᓐᖏᑦᑐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐃᓄᑐᖃᕐᓂᖅ 

ᑲᑎᒪᖃᑎᖃᕐᓂᖅ ᐃᖃᓗᓐᓂ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪᓗ ᐅᓪᓗᒃᑯᑦ ᐃᓅᖃᑎᒃᑲ, ᐊᒡᒍᕐᒥᐅᓪᓗ, ᐊᒻᒪᓗ  

ᓄᓇᕗᑦᒥᐅᑦ.  
 

ᖁᔭᓐᓇᒦᒃ, ᐅᖃᖅᑎᑦᑎᔩ, ᑕᐃᒪ 

ᓇᓗᓇᐃᔭᕈᒪᑦᑎᐊᖅᐳᖓᐃᓛᒃ ᖃᐅᔨᒪᒐᑦᑕ ᑕᒪᑦᑕ 

ᑕᕝᕙᓂ ᑖᓐᓇ ᑐᑭᒧᐊᒍᑎᒋᓇᓱᐊᖅᑕᕗᑦ “ᓯᕗᒧᑦ 

ᐊᓪᓗᖅᑕ”, ᐃᓕᓐᓂᐊᖅᑐᓕᕆᓂᖅ ᑕᒪᓐᓇ 

ᓯᕗᓪᓕᐅᑎᑕᐅᑦᑎᐊᕐᒪᑦ ᑕᕝᕙᓂ ᒐᕙᒪᒋᔭᑦᑎᓐᓂ 

ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᐊᔪᓐᖏᑕᓕᒫᑦᑎᓐᓂᒃ 

ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᓴᓐᖏᑦᑎᐊᖅᑐᒥᒃ 

ᑕᑯᕝᕕᒋᔪᒪᒐᑦᑎᒍᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑦ 

ᑕᒪᒃᑯᐊ ᐅᖃᐅᓯᖏᓪᓗ ᓴᓐᖏᑦᑎᐊᕆᐊᖃᕐᒪᑕ. 

ᑕᒪᒃᑯᐊ ᐃᓕᓐᓂᐊᖅᑐᖁᑎᕗᓪᓗ ᑕᒪᕐᒥᓕᒫᖅ 

ᓯᕗᓂᒃᓴᖓᓂᒃ, ᓯᕗᓂᒃᓴᖃᑦᑎᐊᖁᓪᓗᒋᑦ 

ᕿᑐᓐᖓᓕᒫᕗᑦ ᑕᒪᕐᒥᒃ. 
 

 (ᑐᓵᔨᑎᒍᑦ) ᑕᒪᑐᒪᓂ ᑕᖅᑭᒥ ᓄᓇᕗᑦᒥ 

ᐃᓕᓐᓂᐊᕆᐅᖅᓴᕐᓂᕐᒧᑦ ᑐᕌᖓᔪᑦ 

ᐃᓕᓐᓂᐊᕐᕕᓕᕆᓂᐅᑉ ᐃᓗᐊᓂ ᓄᓇᕗᑦ 

ᓯᓚᑦᑐᖅᓴᕐᕕᖕᒥ ᐅᖃᖃᑎᖃᓚᐅᖅᑐᑦ ᐃᓄᖕᓂᒃ 

ᐃᓐᓇᑐᖃᕐᓂᒃ. ᑖᒃᑯᐊ ᐱᓕᒻᒪᒃᓯᒪᓪᓚᖕᒪᑕ ᓱᕈᓰᑦ 

ᐃᓕᓐᓂᐊᕆᐅᖅᓴᕈᑎᖏᑕ ᒥᒃᓵᓅᖓᔪᓂᒃ. 
 

 (ᑐᓵᔨᒃᑰᕈᓐᓃᖅᐳᖅ) ᖃᐅᔨᒪᑎᑦᑎᔨᖃᓚᐅᖅᑐᐃᑦ 

ᓂᐊᓕ ᑯᓱᒐᕐᒥᒃ, ᖃᖏᖅᖠᓂᕐᒥᐅᑕᕐᒥᒃ, ᐊᒻᒪᓗ ᑖᒃᑯᐊ 

ᓄᑕᖅᑲᓄᑦ ᐃᓕᓐᓂᐊᕐᕕᖕᒧᑦ ᐃᓯᓐᖏᑎᓪᓗᒋᑦ ᓱᓕ 

ᑐᓐᖓᕕᒋᔭᐅᖃᑦᑕᖅᑐᐃᑦ. ᑖᓐᓇ 

ᐊᐅᓚᑦᑎᔨᐅᖃᑕᐅᓚᐅᖅᑐᖅ ᒪᐃᓇ ᐃᓱᓪᓗᑕᖅ, 

ᐊᒻᒪᓗ ᐋᔫ ᐲᑕ. ᑖᒃᑯᐊ ᑕᕝᕙ ᐃᓚᒋᔭᐅᓪᓗᑎᒃ 

ᐃᓕᓐᓂᐊᖅᑐᓂᒃ ᑕᒪᒃᑯᓄᖓ ᓱᕈᓯᓛᑦᑎᓐᓄᑦ 

ᑲᒪᔨᐅᖃᑦᑕᕐᓂᐊᖅᑐᓂᒃ ᑖᓐᓇ 

ᐃᓕᓐᓂᐊᕈᑕᐅᓚᐅᖅᑐᖅ.  
 

ᑕᐃᒪ ᖃᐅᔨᒪᒐᑦᑕ ᐃᓐᓇᐃᑦ ᑕᒪᒃᑯᐊ 

ᖃᐅᔨᒪᔨᒋᒐᑦᑎᒍᑦ. ᑕᐃᒪ ᑕᒪᒃᑯᓂᖓ ᐊᔾᔨᒌᖏᑦᑐᓂᒃ 

ᐅᖃᐅᓯᖃᕈᓐᓇᓚᐅᖅᑐᖅ ᑕᒪᒃᑯᓄᖓ ᓱᕈᓯᓛᓄᑦ 

ᑲᒪᔨᐅᖃᑦᑕᕐᓂᐊᖅᑐᓄᑦ ᑕᒪᓐᓇ 

ᐅᖃᐅᓯᐅᓗᐊᓚᐅᖅᑐᖅ ᐃᓅᑉ ᐃᓕᖅᑯᓯᐊ, 

ᖃᐅᔨᒪᓂᖓᓗ ᐊᒻᒪᓗ ᐅᖃᐅᓯᖓᑦ. 

ᐅᖃᐅᓯᑦᑎᐊᕙᒃᐳᑦ ᑕᒪᓐᓇ. ᖃᓄᖅ 

ᐊᐅᓚᑕᐅᑦᑎᐊᕈᓐᓇᕐᒪᖔᑕ ᑖᒃᑯᓇᓂ ᓱᕈᓯᓛᓄᑦ 

ᑲᒪᔨᐅᖃᑦᑕᖅᑐᓄᑦ ᐃᓕᓐᓂᐊᕆᐊᖏᑦᑐᓄᑦ ᓱᓕ. 

ᑕᒪᒃᑯᐊ ᖃᐅᔨᒪᓂᖏᑦ ᐊᑐᖅᑕᐅᑦᑎᐊᖃᑦᑕᓚᐅᖅᑐᑦ 

ᐃᓕᓐᓂᐊᖅᑎᓪᓗᒋᑦ, ᐃᓕᓐᓂᐊᖅᑎᑕᐅᑎᓪᓗᒋᑦ ᑖᒃᑯᐊ 

ᓱᕈᓯᓛᓄᑦ ᑲᒪᔨᐅᖃᑦᑕᖅᑐᑦ, Early Childhood 

Educators.  
 

(ᑐᓵᔨᑎᒍᑦ) ᐅᖃᖅᑏ, ᑕᐃᒪᓐᓇ 

ᐅᖃᓪᓚᖃᑎᒌᓚᐅᖅᑳᖅᑎᓪᓗᒋᑦ ᕿᒥᕐᕈᓇᓚᐅᖅᑐᑦ 

ᓯᓚᑦᑐᖅᓴᕐᕕᐅᑉ ᐃᓕᓐᓂᐊᓕᓵᖅᑐᓄᑦ 

ᐃᓕᓐᓂᐊᕈᑎᒃᓴᑦ ᑐᕌᖓᔪᓂᒃ ᐃᓕᖃᓯᐅᔾᔨᓂᐊᖅᖢᑎᒃ 

ᐃᓄᐃᑦ ᐱᖅᑯᓯᑐᖃᖏᓐᓂᒃ, ᖃᐅᔨᒪᔮᖏᓐᓂᒃ 

ᐅᖃᐅᓯᖏᓐᓂᒡᓗ. ᑖᒃᑯᐊ ᐃᓕᐅᖅᑲᖅᑕᐅᓂᐊᖅᖢᑎᒃ 

ᐃᓘᓐᓇᖏᓐᓄᑦ ᐃᓕᓐᓂᐊᕈᑎᒃᓴᓄᑦ. 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1893 

ᐅᖃᖅᑏ, ᐃᓐᓇᐃᑦ ᐊᖅᑯᑎᒋᓪᓗᑎᒃᑯᑦ ᐊᒻᒪᓗ 

ᐅᖃᐅᑎᔭᐅᓚᐅᕐᓂᖅᐳᑦ ᒪᓕᒃᖢᒋᑦ 

ᐱᓇᓱᐊᕈᓯᓕᒫᖅ ᑲᑎᒪᖃᑎᒋᖃᑦᑕᓚᐅᖅᑐᒍᑦ 

ᑲᑎᒪᔾᔪᑎᒋᓪᓗᑎᑯᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ 

ᐱᐅᓯᒃᑲᓐᓂᕐᓂᐊᕐᓂᖏᑦ ᐊᒻᒪᓗ 

ᐃᓕᐅᖅᑲᖅᑕᐅᓂᐊᕐᓂᖏᑦ ᐃᓄᖕᓄᑦ ᑐᕌᖓᔪᑦ. 

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᐃᓕᓴᖅᑕᐅᑎᓪᓗᒋᑦ 

ᐃᓐᓇᐃᑦ ᐃᓕᓴᐃᔨᐅᑎᓪᓗᒋᑦ ᑖᓐᓇ 

ᐊᔾᔨᓕᐅᖅᑕᐅᖃᑦᑕᓚᐅᖅᑐᑦ ᐊᒻᒪᓗ 

ᐅᖃᐅᓯᕆᔭᖏᑦ ᑎᑎᕋᖅᑕᐅᑦᑎᐊᖃᑦᑕᓚᐅᖅᑐᑦ 

ᓯᕗᓂᒃᓴᑦᑎᓐᓂ. ᑖᒃᑯᐊ 

ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑕ ᓱᕈᓯᓛᑦ 

ᐃᓕᓐᓂᐊᕐᕕᖕᒦᖏᑦᑐᓄᑦ ᓱᓕ ᑖᒃᑯᓄᖓ 

ᑲᒪᖃᑦᑕᕐᓂᐊᖅᑎᓪᓗᑕ ᑕᒫᓂ ᓄᓇᕗᑦᒥ.   

 

ᑖᒃᑯᐊ ᐃᓐᓇᐃᑦ ᑕᒪᕐᒥᑦᑎᐊᖅ ᖁᔭᓐᓇᒦᕈᒪᔭᒃᑲ 

ᐃᓕᓐᓂᐊᖅᑎᑦᑎᖃᑦᑕᓚᐅᖅᑎᓪᓗᒋᑦ ᖃᐅᔨᒪᔭᕐᒥᓂᒃ 

ᑖᒃᑯᓄᖓ ᐃᓕᓴᐃᔨᒃᓴᓄᑦ. ᐅᑯᐊ 

ᐃᓐᓇᕆᓚᐅᖅᑕᕗᑦ ᒥᐅᕆᔭᒻ ᐊᒡᓘᒃᑲᖅ 

ᐅᖅᓱᖅᑑᕐᒥᐅᑕᖅ, ᐊᑐᐊᑦ ᐊᑭᑦᑎᖅ 

ᐃᒡᓗᓕᖕᒥᐅᑕᖅ, ᒦᑲ ᐊᕐᓇᒃᑲᖅ ᐸᖕᓂᖅᑑᕐᒥᐅᑕᖅ, 

ᖃᐅᓐᓇᖅ ᒥᑭᒡᒐᖅ ᑭᓐᖓᕐᒥᐅᑕᖅ, ᑯᕆᔅ 

ᒥᑭᐅᓂᐊᖅ. ᑖᓐᓇ ᐃᓕᓴᐃᔨᐅᖃᑦᑕᖅᑐᖅ 

ᓱᕈᓯᓛᓄᑦ ᐃᓕᓐᓂᐊᕐᕕᖕᒦᖏᑦᑐᓄᑦ ᓱᓕ 

ᐊᕐᕕᐊᕐᒥᐅᑕᐅᓪᓗᓂ. ᐅᓖᐱᑲ ᓇᐅᔪᖅ 

ᐸᖕᓂᖅᑑᕐᒥᐅᑕᖅ, ᐃᓕᓴᐱ ᐆᑦᑐᕙᒃ 

ᒥᑦᑎᒪᑕᓕᖕᒥᐅᑕᖅ, ᐊᒻᒪ ᑖᓐᓇ ᑐᓄ ᑯᓄ 

ᑭᓐᖓᕐᒥᐅᑕᖅ.  

 

ᑖᒃᑯᐊ ᑕᕝᕙ ᐅᐱᒋᑦᑎᐊᖅᑕᕗᑦ ᐅᖃᖅᑎᑦᑎᔩ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒡᒋᐊᓂ, ᒥᔅᑐ ᖁᒃᓱᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖓ ᐃᓚᐃᓐ ᐅᑉᐸHᐅᐊᒃ-ᐳᕈᔅᑭ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ ᐊᒻᒪᓗ ᓄᓇᕗᒻᒥᐅᖃᑎᒃᑲ 

ᐅᑉᓗᒃᑰᑦᓯᐊᖅᖢᒋᑦ. 

 

(ᑐᓵᔨᒃᑯᑦ) ᐅᖃᖅᑏ, ᖁᕕᐊᓱᒃᑐᖓ ᐅᓪᓗᒥ 

ᓇᖏᖅᓯᔪᓐᓇᕋᒪ ᐅᖃᐅᓯᕆᔪᒪᓪᓗᒋᑦ 

ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ ᓄᓇᑦᑎᓐᓃᓐᖔᖅᑐᑦ 

ᐃᓕᓐᓂᐊᖃᑕᐅᖕᒪᑕ ᐊᒻᒪᓗ ᐅᐱᒋᔮᓗᒋᓪᓗᒍ.  

 

(ᑐᓵᔨᒃᑰᖏᑦᑐᖅ) ᐅᑉᓗᒥ ᑕᒫᓂᒻᒫᖅᖢᓂᓗ, ᐃᓚᐃᓐ 

ᐊᑉᐸᕼᐅᐊᖅ ᐳᕈᔅᑭ, ᑕᒡᕙᓃᑎᓪᓗᒍ ᑖᒻᓇ. 

(ᑐᓵᔨᒃᑯᑦ) ᑖᓐᓇ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ 

ᑲᒪᔨᒋᔭᐅᔪᖅ. ᐱᔭᕇᖅᓯᖕᒪᑦ ᐃᓕᓐᓂᐊᖅᑕᒥᓂᒃ 

35-ᓄᑦ ᓄᓇᖃᖅᑳᖅᓯᒪᔪᑦ ᐊᓪᓚᕕᓕᕆᓂᕐᒥᑦ 

ᐃᓕᓐᓂᐊᕈᑎᒃᓴᓂᒃ ᐱᔭᕇᖅᓯᕙᓪᓕᐊᓕᕐᒪᑦ 

ᖁᕕᐊᓲᑎᒋᔭᐅᓚᐅᖅᑐᖅ ᕖᕝᕗᐊᕆ 19 

ᐅᐃᓂᐸᐃᒃᒥ. 

 

ᐅᖃᖅᑏ, ᑖᒃᑯᐊ ᓇᓗᓇᐃᒃᑯᑕᖅᑖᕐᓂᐊᖅᑐᑦ 

ᓄᓇᑖᖃᑕᐅᓯᒪᔪᑦ ᓯᕗᓪᓕᐅᓪᓗᑎᒃ 

ᐱᓕᒻᒪᖕᓂᐊᕐᒪᑕ ᖁᕝᕙᓯᖕᓂᖅᓴᒥᑦ ᐊᓪᓚᕕᖕᒥᑦ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ ᓄᓇᖃᖅᑳᖅᓯᒪᔪᑦ 

ᓄᓇᓕᖁᑎᖏᓐᓂᒃ ᐃᓕᓐᐊᖅᑎᑕᐅᓗᑎᒃ 

ᐱᓕᒻᒪᒃᓴᖅᑕᐅᓗᑎᒃ ᐊᒻᒪᓗ ᑲᓇᑕᓕᒫᒥᑦ 

ᐊᑐᖅᑕᐅᔪᓐᓇᖅᑐᒥᒃ 

ᓇᓗᓇᐃᒃᑯᑕᖅᑖᕈᓐᓇᕐᓂᐊᕐᒪᑕ. ᑖᓐᓇ 

ᐊᔾᔨᐅᖏᑦᑐᖅ ᑲᓇᑕᒥ ᐃᓕᓐᓂᐊᕈᑎᒃᓴᖅ ᐊᒻᒪᓗ 

ᖁᕕᐊᓱᒃᑐᖓ ᑖᓐᓇ ᐃᓕᓴᕆᔪᓐᓇᕋᒃᑯ ᐃᓚᐃᓐ 

ᐊᓂᒍᐃᕙᓪᓕᐊᓕᕐᒪᑦ ᐊᒻᒪᓗ ᐊᔾᔪᒥᒋᔭᐅᓕᕈᓂ 

ᒪᓕᒃᓴᖅᑕᐅᖁᓇᐅᒐᓗᐊᖅ.  

 

ᐅᖃᖅᑏ, ᐊᒻᒪᓗ ᐅᓪᓗᒥ ᓇᓗᓇᐃᖅᓯᔪᒪᖕᒥᔪᖓ 

ᒥᔅᑕ ᒪᑐᕈ ᐊᓗᓐᖓᐅ ᑕᕝᕙᓃᖃᑕᐅᖕᒥᔪᖅ ᑖᓐᓇ. 

ᓯᓚᑦᑐᖅᓴᕐᕕᒃ ᑮᑦᒥᑦ ᑮᓇᐅᔭᓕᕆᔨᒋᔭᐅᔪᖅ.  

ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑦ ᐃᓚᐃᓐᒥᑦ.   

 

ᐅᖃᖅᑏ, ᖁᕕᐊᓱᖃᑎᒋᓚᕗᑦ ᐅᑯᐊ 

ᖁᕕᐊᓱᖃᑎᒋᓚᕗᑦ ᐃᓚᐃᓐ ᑖᓐᓇ ᐊᓂᒍᐃᓕᕐᒪᑦ. 

ᖁᔭᓐᓇᒦᒃ. ᒪ’ᓇᓪᓗᐊᕕᒃ. 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1894 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᑕᑉᑐᓇ. 

ᓄᓇᕗᒻᒥ ᐃᓚᐅᖃᑕᐅᔪᖅ ᑲᓇᑕᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᖅᑐᓂ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ ᐊᕐᒪᓗ ᐅᓐᓄᒃᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᖁᕐᓗᖅᑐᕐᒥᐅᑦ 

ᓄᓇᕗᒻᒥᐅᓪᓗ.  

 

ᐅᖃᖅᑏ, ᑲᓇᑕᒥᑦ ᐱᓐᖑᐊᕕᒡᔪᐊᕐᓂᖅ ᐃᑉᐸᒃᓴᖅ 

ᐱᔭᕇᓚᐅᕐᒪᑦ ᐱᕕᖃᕐᓂᓐᓂᓗ ᖁᕕᐊᓲᑎᒋᔪᒪᔭᒃᑲ 

ᑕᐃᒃᑯᐊ ᐃᓚᐅᓚᐅᖅᑐᑦ ᓄᓇᕗᒻᒦᓐᖔᖅᑐᑦ 

ᐱᓐᖑᐊᑦᑎᐊᖅᑐᐊᓘᓚᐅᕐᒪᑕ.   

 

ᐅᖃᖅᑏ, ᑕᒪᑐᒪᓂ ᐱᓐᖑᐊᕐᓂᖅ 

ᐃᓕᓴᕆᔭᐅᓯᒪᖕᒪᑦ ᐃᓕᓴᕆᔭᐅᓪᓗᑎᒡᓗ ᑕᐃᒃᑯᐊ 

ᐱᓐᖑᐊᖅᑎᕐᔪᐊᑦ ᐊᒻᒪᓗ 

ᐱᓐᖑᐊᕐᓂᓕᕆᔭᐅᖃᑦᑕᖅᑐᖅ ᑕᒫᓂ ᑲᓇᑕᒥᑦ.   

 

ᖁᕐᓗᖅᑐᕐᒥᑦᑕᐅᖅ ᐊᑐᖅᑕᐅᓯᒪᖏᑦᑐᓂᒃ 

ᐊᑐᖅᓯᒪᔪᒍᑦ. ᒪᒃᑯᒃᑐᑦ ᑕᐃᒃᑯᐊ 

ᐅᐸᓗᖓᐃᖅᑕᐅᕙᓪᓕᐊᖕᒪᑕ ᐱᓐᖑᐊᕐᓂᖅ 

ᐱᔾᔪᑎᒋᓪᓗᒍ.  

 

ᑭᒡᒐᖅᑐᐃᓚᐅᖅᑐᖅ ᖁᕐᓗᖅᑑᒥ, ᔫᓕᐊᓐ ᐊᖑᓛᓕᒃ, 

ᐊᒻᒪᓗ ᓯᐅᕋ ᐸᐅᕗᓪ. ᑕᐃᓐᓇᓗ ᐊᖓᔪᖅᑳᖓᑦ 

ᐊᒻᒪᓗ ᐊᐅᓚᑦᓯᔨᒋᔭᖓᓐ ᒥᐅᕆᐊᔅ. ᔫᓕᐊ ᐊᒻᒪ 

ᓯᐅᕋ Table Tennis-ᓚᐅᖅᑐᑦ 9-ᒋᔭᐅᓪᓗᑎᒃ 

ᐱᔭᕇᖅᓯᓚᐅᖅᖢᑎᒃ ᐊᑭᑦᑐᕋᐅᑎᑎᓪᓗᒋᑦ ᐊᒻᒪᓗ 

ᐃᓄᑑᓪᓗᑎᒃ ᐱᓐᖑᐊᓚᐅᕐᒥᔪᑦ.  

 

ᖁᕕᐊᓇᖅ ᑕᒪᒃᑯᐊ ᒪᒃᑯᒃᑐᖁᑎᕗᑦ ᐱᓐᖑᐊᖅᑏᑦ 

ᓄᓇᕗᒻᒥᐅᑦ ᐃᓚᐅᖃᑦᑕᖅᑎᓪᓗᒋᑦ ᑲᓇᑕᓕᒫᖅ 

ᑭᒡᒐᖅᑐᖅᑕᐅᖃᑦᑕᖅᖢᓂ ᐃᓅᓯᖃᑦᑎᐊᕐᓂᕐᒧᑦ 

ᑐᕌᖓᖕᒪᑦ. 

ᖁᕕᐊᓲᑎᒋᕙᒃᑲ ᑕᐃᒃᑯᐊ ᐱᓐᖑᐊᓚᐅᖅᑐᑦ, 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᐅᓚᑦᑎᔨᖏᑦ ᐊᒻᒪᓗ 

ᐊᑭᓕᖅᓱᖅᑕᐅᖏᖦᖢᑎᒃ ᐱᓐᖑᐊᓚᐅᖅᑐᑦ.  

 

ᐊᑏᒃ ᖁᕕᐊᓲᑎᖃᑎᒋᓚᕗᑦ ᑕᐃᒃᑯᐊ ᒪᒃᑯᒃᑐᑦ 

ᓄᓇᕗᑦᒥᐅᑕᐃᑦ ᑕᐃᒫᑦᑎᐊᖅ 

ᑲᔪᓯᑦᑎᐊᖏᓐᓇᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ. 

ᖁᔭᒋᔭᐅᓂᖏᑦ ᕿᑭᖅᑕᕐᔪᐊᒥ ᐊᖅᑲᐅᒪᔩᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓂᑯᕕᑦᑐᖓ 

ᐅᐱᒍᓱᒍᒪᓪᓗᖓ ᐊᒻᒪᓗ ᑖᒃᑯᐊ ᖃᐅᔨᒪᔭᐅᔫᒐᓗᐊᑦ 

ᐊᑯᓂᑲᓪᓚᒃ ᐃᖏᕐᕋᓕᖅᑐᑦ.  

 

ᑕᐃᒪ ᓄᓇᑦᑎᓐᓂ ᐊᖅᑲᐅᒪᔨᑕᖃᓐᖓᑦ 

ᐊᖅᑲᐅᒪᖃᑦᑕᖅᑐᑦ ᖃᖓᓕᒫᒃᑯ, ᐅᑭᐅᖑᒐᓗᐊᒃᑯᑦ 

ᐊᐅᔭᒃᑯᓪᓗ. ᑖᒃᑯᐊ ᐱᓕᕆᖃᑦᑕᖅᓯᒪᒻᒪᕆᓕᓐᖓᑕ 

ᐅᐱᒋᔪᒪᓪᓗᒋᑦ ᐊᒻᒪᓗ ᐃᓕᓴᕆᔪᒪᓪᓗᒋᑦ. 

ᓄᓇᓕᐅᓪᓘᓐᓃᑦ ᐊᓯᐊᓄᑦ 

ᖃᐃᖁᔭᐅᖃᑦᑕᖅᓯᒪᓕᕐᖓᑕ ᐃᑲᔪᖁᔭᐅᓪᓗᑎᒃ.  

 

ᐱᓗᐊᖅᑐᒥᓪᓗ ᐸᖕᓂᖅᑑᒧᑦ ᐊᕐᕌᓂ 

ᖃᐃᖁᔭᐅᓯᒪᓚᐅᖅᓯᒪᒋᓪᓗᑎᒃ 

ᐃᒫᒎᖅᑐᖃᖅᑎᓪᓗᒍ. ᐃᓅᑉ ᑎᒥᖓᓂᒃ 

ᓇᓂᓯᓚᐅᖅᓯᒪᖏᑦᑑᒐᓗᐊᒃ ᑭᓯᐊᓂ ᐃᒪᐅᑉ 

ᐊᑲᐅᖏᓐᓂᖓᓄᑦ ᐊᑲᐅᖏᓕᐅᕈᑎᖃᓚᐅᖅᓯᒪᒻᒪᑕ 

ᐃᓱᕐᓂᖓᓄᑦ.  

 

ᑖᒃᑯᐊ ᐊᑎᖏᑦ ᑕᐃᔪᒪᓪᓗᒋᑦ 

ᐸᖕᓂᖅᑑᓕᐊᖅᓯᒪᓚᐅᖅᓯᒪᔪᑦ ᕿᓂᖃᑕᐅᓪᓗᑎᒃ 

ᐊᖅᑲᐅᒪᖃᑦᑕᑎᓪᓗᒋᑦ ᓵᒥ ᖄᐱᒃ ᐊᒻᒪ ᐲᓕᐴᓯ 

ᓴᖑᔭ. ᑖᒃᑯᐊ ᐊᒃᓱᕈᒻᒪᕆᒃᑐᑎᒃ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1895 

ᐱᓕᕆᓚᐅᖅᓯᒪᒻᒪᑎᒃ ᐸᖕᓂᖅᑑᒥ 

ᐃᒫᒎᖅᑐᖃᑦᑎᓪᓗᒍ ᐊᖅᑲᐅᒪᖃᑦᑕᖅᑐᑎᒃ 

ᕿᓂᖃᑕᐅᑎᓪᓗᒋᒃ.  

 

ᐊᒻᒪᓗ ᑖᒃᑯᐊ ᐅᑭᐅᖑᒐᓗᐊᒃᑯᑦ ᐱᓕᕇᓐᓇᕐᖓᑕ 

ᐊᒻᒪᓗ ᓄᓇᑦᑎᓐᓂ ᐃᑲᔪᓪᓚᕆᑉᐸᑦᑐᑎᒃ ᐊᐅᔭᒃᑯᑦ 

ᑕᒫᓂ ᓄᓇᑦᑎᓐᓂ ᐃᒪᐅᓪᓘᓐᓃᑦ ᐅᒥᐊᒃᑯᕕᒃ 

ᓴᓐᖏᖅᑕᐅᔭᕆᐊᖃᑦᑎᓪᓗᒍ ᐃᒪᐅᑉ ᐃᖅᑲᖓ 

ᐱᓕᕆᖃᑦᑕᕐᖓᑕ ᑕᐃᒃᑯᐊ ᐊᒻᒪᓗ 

ᐊᓯᐅᔨᔪᖃᑦᑎᓪᓗᒍ ᐅᒥᐊᒥᒃ, ᐅᒥᐊᑉ 

ᑭᓱᑐᐃᓐᓇᖓᓂᒃ ᐃᒫᓂ. ᑕᐃᒃᑯᐊ 

ᑎᓕᔭᐅᓲᖑᓕᕐᖓᑕ ᐊᖅᑲᐅᒪᔨᖁᑎᒋᔭᕗᑦ 

ᓄᓇᑦᑎᓐᓂ. 

 

ᐱᓗᐊᖅᑐᖅ ᑖᒃᑯᐊ ᑕᒫᓂ ᐅᑭᐅᖑᔪᖅ 

ᐱᓕᕇᓐᓇᓪᓚᕆᑦᑑᒃ ᓵᒥ ᖄᐱᒃ ᐊᒻᒪᓗ ᓵᓕ 

ᐊᓕᖅᑲᑐᖅᑐᖅ ᐊᖅᑲᐅᒪᖃᑦᑕᐃᓐᓇᓲᖑᒻᒪᑕ. 

ᐊᒻᒨᒪᔪᖅᑕᖃᑦᑕᖅᑐᑎᓪᓗ ᐅᑭᐅᓕᒫᖅ 

ᐅᐱᓐᓇᓪᓚᕆᓲᖑᒻᒪᑕ ᓇᒧᑐᐃᓐᓇᑦᑎᐊᖅ 

ᐱᔪᒪᔭᐅᔪᓂᒃ ᑕᒪᒃᑯᓂᖓ 

ᓂᐅᕕᐊᔅᓴᖃᑦᑎᑕᐅᖃᑦᑕᕐᖓᑕ.  

 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ 

ᐅᐱᒍᓱᖃᑎᒋᔪᒪᕙᒃᑲ ᐃᓅᖃᑎᒋᓪᓗᑎᒍ 

ᑕᐃᒪᐃᑦᑐᓂᒃ ᑕᑯᒐᓚᓲᖑᓐᖏᓇᑦᑕ 

ᐊᖅᑲᐅᒪᔨᐅᔪᓂᒃ ᐅᑭᐅᖑᒐᓗᐊᒃᑯᑦ ᐊᐅᔭᒃᑯᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ, 

ᖁᔭᒋᔭᐅᓂᖓ ᐊᐃᒥ ᐸᓂᒥᕋ ᐃᒡᓗᓕᒻᒥ 

ᓈᓚᐅᑎᒃᑰᖅᑎᑦᑎᔨ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ 

ᑕᒫᓃᑦᑐᑦ ᐊᒻᒪᓗ ᐊᒡᒍᕐᒥᐅᑦ.  

ᐅᓪᓗᒥᓗ, ᐅᖃᖅᑎᑦᑎᔩ, ᓇᖏᖅᓯᔪᖓᐃᓛᒃ 

ᑕᑉᐱᑲᓂ ᐊᒡᒎᓪᓗ ᐊᒥᑦᑑᓪᓗ ᓄᓇᖁᑎᖓ ᑕᑉᐱᖕᓇ 

ᐊᑕᐅᓯᐅᒐᓗᐊᕐᒪᑦ ᐃᒡᓗᓕᒃ.  

 

ᑕᐃᒪ ᐅᓇ ᓯᕙᑖᕐᕕᓕᒫᖅ, ᓯᕙᑖᕐᕕᐅᓕᕌᖓᑦ 

ᑕᐃᒪ ᓂᓪᓕᐊᑎᑦᑎᓲᖑᖕᒪᑕ ᓈᓚᐅᑎᒃᑯᑦ 

ᑕᕝᕙᓐᖓᑦ ᐃᒡᓗᓕᖕᒥᐅᓂᑦ. ᑕᒪᒃᑯᐊ 

ᓂᓪᓕᐊᑎᖃᑦᑕᖅᑕᖏᑦ ᐃᓐᓇᐃᑦ 

ᐃᓅᔪᓐᓃᖅᓯᒪᔫᒐᓗᐊᑦ ᑕᒫᓂ 1980-ᒥ 

ᓂᐱᓕᐅᖅᑕᐅᖃᑦᑕᖅᑐᕕᓃᑦ 

ᑐᓴᖅᓴᐅᑎᑕᐅᖃᑦᑕᕐᒪᑕ ᑖᒃᑯᓄᖓ ᓄᓇᑦᑎᓐᓄᑦ. 

ᑕᒪᒃᑯᐊ ᐅᖃᐅᔾᔪᐃᔾᔪᑏᑦ, ᖃᓄᖅ 

ᐃᓅᒋᐊᖃᓚᐅᖅᑐᑦ, ᖃᓄᖅ ᓇᖏᐊᕐᓇᕐᓂᖃᖅᐸ 

ᓯᑯᑦ. ᑕᒪᔾᔭᒐᓇᐅᖕᒪᑕ ᐃᓕᓐᓂᐊᕈᑎᓪᓚᕆᐅᓪᓗᓂᓗ 

ᑕᑉᐱᑲᓂ. ᐅᓪᓛᒃᑯᑦ 6-ᒧᐊᕌᖓᑦ ᐅᑉᓛᒃᑯᑦ 9-

ᒧᐊᒃᓴᓂᖓᓂ. ᑕᑉᐱᑲᓂ ᑖᓐᓇ ᑐᓴᖅᓴᐅᖃᑦᑕᕐᒪᑦ 

ᓯᕙᑖᕐᕕᐅᓕᕌᖓᑦ.  

 

ᑖᓐᓇ ᐃᓕᑕᕆᑦᑎᐊᕈᒪᔭᕋ ᐊᐃᒥ ᐸᓂᒥᒐᖅ. 

ᑕᐃᒪᓐᖓᑦ ᓯᕙᑖᕐᕕᖕᒥ ᐅᓪᓛᒃᑯᑦ 

ᑐᓴᖅᓴᐅᖃᑦᑕᖅᑐᖅ. ᐊᒡᓛᑦ ᐃᒡᓗᓕᖕᒥᐅᑦ 

ᐅᓪᓛᕈᒐᔪᖅᑰᓕᖅᑐᐃᑦ 6-ᒥ ᐅᓪᓛᒃᑯᑦ 

ᑐᓴᖅᓴᐅᑎᑦᑎᖃᑦᑕᕐᒪᑦ. ᑕᒪᔾᔭ 

ᐊᔭᐅᕈᑎᒋᑐᐃᓐᓇᑲᓐᓂᖅᑕᕋ ᑖᒃᑯᐊ 

ᓂᓪᓕᐊᑎᑕᐅᖃᑦᑕᖅᑐᑦ ᐃᓄᖕᓄᑦ 

ᐃᑲᔫᑎᓕᓪᓚᕆᐊᓘᖕᒪᑕ. ᐃᓐᓇᐃᑦ 

ᑕᒫᓃᑦᑐᓐᓃᕋᓗᐊᖅᑎᓪᓗᒋᑦ ᓂᐱᖏᑦ ᓱᓕ ᑕᒪᓐᓇ 

ᓴᓐᖏᓪᓚᕆᖕᒪᑦ. ᐅᐱᒋᑦᑎᐊᑕᒃᑲ ᐃᒡᓗᓕᖕᒥᐅᑦ 

ᑕᒪᒃᑯᓂᖓ ᑲᔪᓯᑎᑦᑎᖃᑦᑕᕐᒪᑕ. 

 

ᐊᒻᒪ ᑖᒃᑯᐊ ᓂᐱᓕᐅᖅᑕᐅᖃᑦᑕᖅᑐᕕᓃᑦ 

ᐃᒻᒪᑲᓪᓚᒃ 1980-ᒥ. ᓱᓕ ᒫᓐᓇᒧᑦ 

ᐊᑐᖅᑕᐅᖃᑦᑕᕐᒪᑕ. ᑕᒪᒃᑯᐊ ᐊᓯᖏᑦᑕᐅᖅ ᓄᓇᓖᑦ 

ᑕᐃᒪᓐᓇᑦᑎᐊᖅ ᐊᔭᐅᖅᑐᑦᑎᐊᕐᒥᔭᒃᑲ ᐱᔾᔪᑎᒋᓪᓗᒍ 

ᐃᓅᓂᑦᑎᓐᓂ ᖃᐅᔨᒪᔭᕆᐊᖃᖅᑕᑦᑎᓐᓂᒃ ᑕᒫᓐᓇ 

ᐃᑲᔫᑎᖃᓪᓚᕆᖕᒪᑦ. ᐃᒡᓗᓕᖕᒥᐅᑦ, ᐊᒥᑦᑐᕐᒥᐅᑦ, 

ᐊᒡᒍᒥᐅᓪᓗ ᑖᒃᑯᐊ ᐅᐱᒋᑦᑎᐊᖅᐸᒃᑲ ᑕᒪᑐᒥᖓ 

ᑲᔪᓯᑎᑦᑎᖃᑦᑕᕐᒪᑕ. ᑕᐅᕗᖓ 

ᑲᔪᓯᒃᑲᓐᓂᖁᑐᐃᓐᓇᕐᒥᔭᕋ ᑕᒪᓐᓇ. ᑖᒃᓱᒥᖓ 

ᐅᖃᕈᒪᓗᐊᖅᑲᐅᔪᖓ ᐅᖃᖅᑎᑦᑎᔩ, ᐅᓪᓗᒥ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ. 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1896 

ᖁᔭᓕᓂᖅ ᐱᖃᓯᐅᑎᑦᑎᓂᕐᒥᒃ ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᐃᓕᓐᓂᐊᖅᑐᓕᕆᓂᕐᒥ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓪᓗᒃᑰᖅᐸᒃᑲ ᓄᓇᕗᑦᒥᐅᑦ ᑕᐅᑐᒃᑐᑦ. ᑕᐅᑐᒃᑐᑦ 

ᖁᕕᐊᓱᒋᑦᓯ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᓇᖏᖅᓯᔾᔪᑎᖃᖅᑐᖓ ᐅᐱᒋᔭᓐᓂᒃ. 

ᐅᐱᒍᓱᖕᓂᓐᓂᒃ ᐅᓪᓛᖑᔪᒥ ᖁᕕᐊᓱᒃᑲᒪ 

ᐆᒻᒪᑎᓐᓂ. ᓄᓇᕘᑦ ᒐᕙᒪᒃᑯᑦ ᐱᓕᕆᐊᖏᑦ 

ᑕᒪᒃᑯᐊ ᐅᐱᒋᑦᑎᐊᕋᒃᑭᑦ ᐅᓪᓗᒥ. 

ᒪᓕᒐᓕᐅᖅᑎᐅᔪᓯ, ᒥᓂᔅᑕᐃᑦ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ ᐊᒃᓱᕈᕐᓇᕋᓗᐊᖅᑎᓪᓗᒍ, 

ᐊᒃᓱᕈᓪᓚᑦᑖᖅᖢᑎᒃ ᐱᓕᕆᖕᒪᑕ. ᐅᓪᓗᒥ ᑕᒪᓐᓇ 

ᐸᕐᓇᒃᑕᕗᑦ ᐱᕐᔪᐊᖑᓪᓗᓂ ᑕᐅᕗᖓᓗ 

ᐃᖏᕐᕋᓯᕙᓪᓕᐊᓪᓗᓂ. ᑕᒪᓐᓇ 

ᖁᕕᐊᓲᑎᒋᑦᑎᐊᕋᒃᑯ ᐅᓪᓗᒥ. ᑕᐃᒃᑯᐊ ᑕᐅᑐᒃᑐᑦ 

ᐅᑕᖅᑭᑦᑎᐊᕐᓕᑦ.  

 

ᐅᖃᖅᑎᑦᑎᔩ, ᐅᓪᓗᒥ ᐃᓚᖓᓄᓇ 

ᖁᕕᐊᓲᑎᒋᓂᖅᐹᕆᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓂᒃ ᑎᑎᖅᑲᓂᒃ ᑐᓂᔭᐅᓚᐅᕋᒪ 

ᐃᓕᓐᓂᐊᕐᓂᐅᑉ ᒥᒃᓵᓅᖓᔪᓂᒃ. ᐊᐃᑉᐸᕇᖕᓂᐅᑉ 

ᒥᒃᓵᓄᑦ ᐊᒻᒪᓗ ᐅᐃᖃᐅᓯᐅᑉ, ᕿᑐᕐᖓᖃᐅᓯᐅᓪᓗ 

ᐊᒻᒪᓗ ᑕᒪᒃᑯᐊ ᒪᒃᑯᓗᐊᖅᑐᑦ 

ᐱᖃᑎᑖᕋᓱᖃᑦᑕᖅᑐᑦ, ᐊᕕᖃᑦᑕᖅᑐᓪᓗ. ᑕᒪᒃᑯᐊᒎᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᒍᕋᐃᑦ 7-9, ᑕᒪᒃᑯᐊ 

ᖁᑦᑎᖕᓂᓖᑦ. ᑕᒪᒃᑯᐊᒎᖅ ᐃᓄᐃᑦ ᐃᓐᓇᑐᖃᐃᑦ 

ᐃᓕᓴᐃᔨᓂᒃ ᐃᓚᐅᓗᑎᒃ 

ᐱᓕᕆᖃᑕᐅᖃᑦᑕᕐᓂᐊᓕᕐᒪᑕ. ᑕᒪᓐᓇ 

ᖁᕕᐊᒋᓪᓚᑦᑖᕋᒃᑯ ᐅᓪᓗᒥ ᐃᒪᓐᓇ ᐊᒃᓱᐊᓗᒃ 

ᑐᑭᓯᕚᓪᓕᕐᓂᐊᕐᒪᑕ ᑕᒪᑐᒧᖓ.  

 

ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᑕᒪᓐᓇ 

ᐱᓕᕆᐊᕇᓐᓇᖅᑕᕋ ᐅᓪᓗᒥ ᐅᕝᕙᐅᖕᒪᑦ ᐃᓄᐃᑦ 

ᖃᐅᔨᒪᓂᑐᖃᖓ, ᐃᓚᖓ ᖃᑯᖅᓯᔪᖅ. ᑖᒃᑯᐊ 

ᐅᖃᐅᓯᕆᕋᑖᖅᑕᒃᑲ ᐱᔾᔪᑎᒋᓪᓗᒋᑦ, ᓱᓕ 

ᐃᓄᓕᕆᓂᖅ ᐃᓅᓯᓕᕆᓂᖅ, 

ᐃᖅᑲᖅᑐᐃᕕᓕᕆᓂᖅ ᑖᕐᒪᑦ. ᑕᒪᓐᓇ ᐱᔾᔪᑎᒋᓪᓗᒍ, 

ᑕᒪᕐᒥᒃ ᑖᓐᓇ ᒪᓕᒐᓕᐅᖅᑎᐅᔪᒍᑦ  

ᖃᑯᖅᓯᑎᑦᑕᕆᐊᖃᖅᑕᕗᑦ ᐊᔾᔨᒌᒥᒃ ᑖᒃᑯᐊ 

ᐱᓕᕆᓂᖃᓕᕐᓗᑎᒃ.  

 

ᑕᒪᓐᓇ ᖁᕕᐊᒋᓪᓚᑦᑖᕋᒃᑯ ᐅᓪᓗᒥ 

ᖁᕕᐊᓲᑎᖃᖅᑐᖓ ᑖᔅᓱᒧᖓ ᐅᖃᖅᑎᑦᑎᔩ, 

ᐅᓪᓗᒥ ᑕᒪᓐᓇ ᐃᓅᓯᕆᓕᖅᑕᕗᑦ 

ᐊᓯᔾᔨᕆᐊᖃᓪᓚᑦᑖᕐᓂᖓ ᖁᕕᐊᓲᑎᖃᓪᓚᑦᑖᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᑐᖅᑕᐅᔪᒪᕗᖓ 

ᑖᔅᓱᒧᖓ ᐃᓄᐃᑦ ᖃᐅᔨᒪᓂᑐᖃᖏᓐᓄᑦ ᑖᓐᓇ 

ᖃᑯᖅᓯᑎᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᐊᕐᓇᒃᑲᖅ. 

ᐱᕐᔪᐊᑦ ᓵᖓᔭᐅᔪᑦ ᐊᕐᓇᓄᑦ ᓄᓇᕘᓕᒫᒥ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ ᒥᓂᔅᑕᒧᑦ 

ᑕᐃᒪᓐᓇ ᐃᓄᓕᕆᔨᒃᑯᓐᓄᑦ ᖃᐃᖁᖃᑕᐅᓚᐅᕐᒫᖓ 

ᑕᐃᑲᓂ ᑲᑎᒪᔭᖅᑐᖃᑕᐅᖁᔭᐅᓪᓗᖓ ᑲᓇᑕᒥ 

ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐊᓯᐅᓯᒪᔪᑦ ᐊᒻᒪᓗ 

ᑐᖁᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

 

ᖁᐊᖅᓵᓇᕐᒪᕆᒃᑐᓪᓘᓐᓃᑦ ᐆᒪᑎᒧᑦ 

ᐊᑲᐅᖏᒻᒪᕆᒃᑐᖅ. ᑕᐃᒪ ᖃᐅᔨᒪᕗᖓᑦᑕᐅᖅ 

ᑕᒪᒃᑯᐊ ᑖᒃᑯᐊᑐᐊᖑᖏᒻᒪᑕ. ᐊᕐᓇᐃᑦ ᑕᐃᒪᓐᓇ 

ᐊᔾᔨᒌᖏᑦᑐᓂᒃ ᐊᑐᕈᓐᓇᕐᒪᑕ 

ᐅᓗᕆᐊᓇᖅᑐᒦᑎᑕᐅᒍᓐᓇᖅᖢᑎᑦ.  

 

ᓄᓇᕗᑦᒥ ᑖᒃᑯᐊ ᐃᓄᓕᕆᓂᖅ ᑮᓇᐅᔭᖃᕐᓂᕐᓗ 

ᓂᕿᖃᑦᑎᐊᖏᓐᓂᕐᓗ ᐱᔾᔪᑎᒋᓪᓗᒋᑦ 

ᐊᑲᐅᓐᖏᓕᐅᕈᑎᒋᔭᐅᒃᑲᓂᕐᖓᑕ 

ᐃᒡᓗᖃᑦᑎᐊᖏᓐᓂᕐᓗ. ᐊᒃᓱᕈᖅᑎᑕᐅᖃᑦᑕᖅᑐᑦ 

ᑕᒫᓂ ᓄᓇᕗᑦᒥᐅᑦ. ᑕᐃᒪᓐᓇ ᐊᒃᓱᕈᖅᑎᑕᐅᓪᓗᑎ 

ᐃᓱᒪᒥᒍᑦ ᑕᐃᒪᓐᓇ ᐊᑲᐅᓐᖏᓕᐅᕈᑎᓂᑦ 

ᐋᓐᓂᖅᓯᕆᖃᑦᑕᐅᑎᓂᕐᒥᑦ ᐱᑕᖃᕈᓐᓇᕐᒪᑦ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1897 

ᑕᐃᒃᑯᐊ ᑕᓪᓕᒪᑐᐃᓐᓇᐃᑦ ᓄᓇᕗᑦᒥ ᑕᐃᒪᓐᓇ 

ᕿᒫᕕᖃᕐᒪᑕ 6-ᖑᔪᐃᑦ 

ᕿᒫᕕᒃᑕᖃᒃᑲᓐᓂᕆᓪᓗᑎᒃᑕᐅᖅ ᐊᓯᐊᒍᑦ. ᑖᒃᑯᐊ 

ᐊᓯᖏᑦ ᐅᐸᒡᕕᒃᓴᖃᓐᖏᖦᖢᑎᒃ ᐊᕐᓇᓄᑦ 

ᐅᐸᒡᕕᒃᓴᐅᒐᔭᖅᑐᓂᑦ ᓱᕈᓯᓄᓪᓗ 

ᐋᓐᓂᖅᑎᑕᐅᓕᕌᖓᒥ.  

 

ᑕᐃᒪᓗ ᐃᓱᒪᒥᒍᑦ ᐊᒻᒪᓗ ᖃᓄᑐᐃᓐᓇᖅ 

ᐋᖓᔮᕐᓇᖅᑐᖅᑐᖃᑦᑕᖅᖢᑎᑦ ᑕᒪᒃᑯᐊ ᐊᕐᓇᐃᑦ 

ᓂᕕᐊᖅᓯᐊᓪᓗ ᐱᖕᒪᑕ. ᐊᒻᒪᓗᑦᑕᐅᖅ ᑕᒪᒃᑯᐊ 

ᓲᕐᓗ ᐋᖓᔮᕐᓇᖅᑐᓂᑦ ᐊᑐᖅᖢᑎᒃ 

ᐊᖏᕐᕋᒃᓴᖃᖃᑦᑕᖏᒻᒪᑕ, 

ᕿᒫᕕᒃᓴᖃᖃᑦᑕᖏᖦᖢᑎᒡᓗ 

ᐃᖢᐊᖅᓴᖅᑕᐅᔪᓐᓇᕐᕕᖃᓐᖏᖦᖢᑎᒡᓗ.  

 

ᐅᖃᖅᑏ, ᑕᐃᒪᓐᓇ ᑕᒪᒃᑯᐊ ᐋᖓᔮᕐᓂᖅ 

ᐱᔾᔪᑎᒋᓪᓗᒋᑦ ᐊᒻᒪᓗ ᓂᐊᖁᒃᑯᑦ 

ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ ᐊᒻᒪᓗ 

ᐊᑲᐅᓐᖏᓕᐅᖅᑎᑕᐅᑐᐃᓐᓇᕆᐊᖃᕐᒪᑕ.  

 

ᑎᓕᐅᖅᐸᒃᑲ ᒐᕙᒪᒃᑯᑦ ᑕᒪᒃᑯᐊ ᐊᕐᓇᐃᑦ 

ᐋᓐᓂᖅᑎᖅᑕᐅᔾᔪᑎᒋᖃᑦᑕᖅᑕᖏᑦ 

ᐋᖅᑭᒃᑕᐅᕙᓪᓕᐊᖁᓪᓗᒋᑦ ᒐᕙᒪᒃᑯᓐᓄᑦ ᐊᕐᓇᐃᑦ 

ᑕᐃᒪᐃᓐᓇᐃᓕᐅᖅᑕᐅᓚᐅᖏᓐᓂᖏᓐᓂᒃ ᐊᒻᒪᓗ 

ᑐᖁᑕᐅᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᒪᐃᒃ.  

ᐱᒃᑯᒋᔭᐅᓂᖓ ᔭᐃᓐ ᓇᑲᓱᒃ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏᑦ. 

ᐅᓪᓗᒃᑰᖅᑲᒃᑲ ᓄᓇᕗᑦᒥᐅᑦ ᐊᒻᒪᓗ ᐸᓐᓂᖅᑑᒥᐅᑦ.  

 

ᐅᓪᓗᒥᓕ ᓇᖏᖅᓯᔾᔪᑎᖃᓕᕐᒥᔪᖓ 

ᐅᐱᒍᓱᒍᒪᓪᓗᖓ ᐱᓐᖑᐊᖅᑎᑐᖃᐅᓕᖅᑐᒥᑦ, 

ᑕᕝᕙᓂ ᑲᓇᑕᐅᑉ ᐱᓐᖑᐊᓂᕐᔪᐊᖓᓂᑦ 

ᐃᓚᐅᓚᐅᖅᑐᒥᒃ,  

 

ᐊᒻᒪᓗ ᐅᑭᐅᖅᑕᖅᑐᒥ ᐱᓐᖑᐊᓂᕐᔪᐊᖏᓐᓂᑦ 

ᐃᓚᐅᖃᑦᑕᖅᓯᒪᔪᖅ 2012, 2014-ᒥᓗ. (ᑐᓵᔨᑎᒍᑦ) 

ᐃᓅᓱᑦᑑᒐᓗᐊᖅᑎᓪᓗᒍᓱᓕ 

ᐱᓐᖑᐊᖅᑎᑐᖃᒻᒪᕆᐅᓕᕐᖓᑦ ᐱᓐᖑᐊᕈᓘᔭᕐᓂᒃᑯᑦ. 

(ᑐᓵᔨᑰᕈᓐᓃᖅᑐᖅ) ᑖᓐᓇ ᐅᐱᒋᔪᒪᓪᓗᒍ ᐊᒻᒪ 

ᑕᐃᒃᑯᐊ ᐊᖏᔪᖅᑳᖏᑦ ᐅᐃᓕᐊᒻᑯᑦ, ᔩᓚᒃᑯᑦ 

ᐃᓚᓕᒫᑦᑎᐊᖏᓪᓗ ᖃᑕᓐᖑᑎᖏᓪᓗ 

ᐅᐱᒍᓱᖃᑎᒋᔪᒪᔭᒃᑲ ᑖᔅᓱᒥᖓ ᓄᓇᕗᑦ 

ᐱᓐᖑᐊᖅᑎᖏᓐᓂᑦ ᐃᓚᒋᔭᐅᓚᐅᖅᑐᒥᑦ, ᔭᐃᓐ 

ᓇᑲᓱᖅ.  

 

ᑕᒪᓐᓇ ᐱᓐᖑᐊᖃᑦᑕᕐᓂᖅ ᐃᑲᔫᑎᖃᓪᓚᕆᖕᒪᑦ 

ᑕᒪᐅᓇ ᐱᓗᐊᖅᑐᒥ ᑕᒪᒃᑯᐊ ᒪᒃᑯᒃᑐᐃᑦ 

ᐃᓚᒋᔭᐅᖃᑦᑕᖅᑎᓪᓗᒋᑦ. ᓯᕗᓂᒃᓴᖃᑦᑎᐊᕈᒪᓂᕐᒥᑦ 

ᓇᓗᓇᐃᖅᓯᓕᖅᐸᖕᒪᑕ ᐊᒻᒪᓗ 

ᐃᓚᐅᔪᒪᑦᑎᐊᕐᓂᕐᒥᑦ ᑕᒪᒃᑯᓂᖓ ᐱᒻᒪᕆᒃᑐᓂᑦ 

ᐱᓐᖑᐊᕐᓂᒻᒪᕆᐅᔪᓂᑦ. ᑖᓐᓇ ᐅᐱᒋᔭᐅᑦᑎᐊᖁᕙᕋ, 

ᐊᕐᕌᒍᖃᓕᖅᑑᒐᓗᐊᖅ 18-ᓂᑦ ᑭᓯᐊᓂ 

ᐱᓐᖑᐊᖅᑎᑐᖃᐅᓕᖅᑐᖅ, ᔭᐃᓐ ᓇᑲᓱᒃ. ᑕᕝᕙᓂ 

ᐸᖕᓂᖅᑑᒥ ᓂᕈᐊᖅᑕᐅᕕᒋᓯᒪᔭᓐᓂᑦ 

ᑕᕝᕙᖔᖅᓯᒪᔪᖅ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅᑕ ᐅᑲᓕᖅ.  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1898 

ᕿᕐᓂᖅᑕᐃᑦ ᓯᕗᓂᒥᓂᖏᓐᓄᑦ ᑕᖅᑭᖓ 

ᐃᖃᓗᓐᓂ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᓪᓗᒥ 

ᓂᑯᕕᒍᒪᓕᕐᒥᔪᖓ ᑖᒃᑯᐊ ᐃᓕᓴᕆᓗᒋᑦ 

ᑭᒡᒐᑐᖅᑕᕗᑦ ᑕᒫᓂ ᑕᖅᑭᐅᓚᐅᖅᑐᒥ ᑕᒪᒃᑯᐊ 

ᐳᐊᑎᑮᑦ, ᐃᖅᑲᐅᒪᓚᐅᕐᖓᑕ ᓯᕗᓂᒥᓂᕐᒥᓂᒃ 

ᑖᓐᓇ ᑕᖅᑭᖅ ᕖᕝᕗᐊᕆ ᑐᕌᖓᓚᐅᕐᖓᑦ ᐳᐊᑎᑮᑦ 

ᓯᕗᓂᒥᓂᖏᓐᓄᑦ. ᑖᒃᑯᐊ ᖁᔭᓐᓇᒦᕈᒪᔭᒃᑲ 

ᐋᖅᑭᓱᐃᑦᑎᐊᓚᐅᕐᖓᑕ ᓄᓇᑦᑎᓐᓂ ᑕᒫᓂ 

ᐃᖃᓗᓐᓂ ᑲᑎᑦᓱᐃᖃᑦᑕᖅᑐᑎᑦ ᐃᓄᓐᓂᑦ. 

 

ᑕᕐᕆᔭᖅᑎᑕᐅᓚᐅᕐᒥᔪᒍᑦ ᓯᕗᓂᒥᓂᖏᓐᓂᑦ, ᖃᓄᖅ 

ᐊᔅᓱᕈᖅᐸᓚᐅᕐᒪᖔᑕ ᐅᓂᒃᑳᖅᓯᒪᑦᑎᐊᖅᑐᓂ. ᑖᓐᓇ 

ᑕᐃᔭᐃᔪᖅ ᓯᐊᓪᒪ ᐊᓐᓂᓇᑦᑎᐊᓚᐅᖅᑐᑎᑦ 

ᖁᕝᕕᐅᕐᓇᑲᐃᓐᓇᓚᐅᕐᒥᔪᖅ ᑕᕐᕆᔭᖅᑐᒋᑦ ᐃᒻᒥᓂᒃ 

ᑕᑯᓐᓈᖑᐊᖅᑑᔮᑲᐃᓐᓇᓚᐅᕋᒪ ᓄᓇᖃᖅᑳᖅᓯᒪᔪᓪᓗ 

ᑕᐃᒫᒃ ᓯᕗᓂᖃᖅᑐᑦ ᐊᔾᔨᖓᓂᑦ ᐃᓚᖓᒍᑦ 

ᐊᑐᖅᓯᒪᒐᑦᑕ ᑕᕝᕘᓇ.  

 

ᐊᒻᒪᓗ ᓂᕆᑎᑦᑎᕙᓚᐅᕆᓪᓗᑎ ᑕᒫᓂ 

ᐃᖃᓗᓐᓂᒥᐅᑕᐅᖃᑎᓐᓂᑦ 

ᐃᓕᓐᓂᐊᑎᑦᑎᑲᓐᓂᕋᓱᑦᑐᑎᑦ ᖃᓄᖅ 

ᐱᐅᓯᖃᓚᐅᕐᒪᖔᑕ, ᐊᒻᒪᓗ ᐅᓪᓗᒥ 

ᖃᓄᐃᓕᖓᓕᕐᒪᖔᑕ. ᑖᓐᓇ ᑐᓴᕐᓂᖅᐸᓚᐅᖅᑐᖅ. 

 

ᐊᒻᒪᓗ ᑐᓐᖓᓵᕆᒃᑲᓐᓂᕈᒪᔭᒃᑲ 

ᑕᐃᒪᐃᓕᐅᒃᑲᓐᓂᖁᓪᓗᒋᑦ ᓯᕗᓂᑦᑎᓐᓂ, ᑕᒪᓐᓇ 

ᐃᓕᔪᑎᒃᑲᓐᓂᐅᓲᖑᒻᒪᑦ ᑭᒃᑯᓕᒫᓄᑦ, ᐊᒻᒪᓗ 

ᓄᓇᕗᑦᒥᐅᑕᓕᒫᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 4. 5.  

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐅᖁᓐᖒᑦ, ᒥᔅ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᕐᓇᒃᑲᖅ: ᖁᔭᓐᓇᒦᒃ. ᐃᓕᓴᖅᓯᔪᒪᔪᖓ 

ᓄᐊᑯᓘᒃᑲ ᑕᕝᕗᓐᖓᓲᑯᓘᒻᒪᑎᒃ. ᓯᕗᓪᓕᖅᐹᒧᑦ 

ᐃᓕᓴᕆᔪᒪᔭᕋ ᕋᓱᓪ ᐊᕿᐊᕈᖅ, ᐸᓖᓯᒃᑯᓐᓄᑦ 

ᐃᖅᑲᓇᐃᔭᖅᑐᖅ ᐊᒻᒪᓗ ᐲᔭᐃ ᐊᕿᐊᕈᖅ, 

ᓂᕈᐊᖅᑕᐅᕋᑖᖑᓚᐅᖅᑐᖅ ᑕᐃᒪ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. ᐊᒻᒪᓗ ᒫᒃ 

ᐊᕿᐊᕈᖅ, ᖃᐅᓱᐃᑦᑐᒥᐅᑕᖅ ᐊᒻᒪᓗ ᔪᐊᓐ, ᔪᐊᓇ 

ᐊᕙ. ᑖᓐᓇ ᐊᒥᓱᓄᑦ ᖃᐅᔨᒪᔭᐅᔪᖅ ᓰᕖᓰᒃᑯᓐᓄᑦ 

ᐃᖅᑲᓇᐃᔭᖃᑦᑕᓚᐅᖅᓯᒪᔫᒐᓗᐊᖅ ᑭᓯᐊᓂ 

ᐃᑲᔪᖅᑎᒋᔭᐅᓕᖅᑐᖅ PJ-ᒧᑦ ᐊᒻᒪᓗ ᑭᒡᒐᑐᖅᑐᒍᓗ 

ᔪᐊᓐ. ᑐᓐᖓᓱᒋᑦᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓯᒍᑦ 

ᑐᓐᖓᓱᑦᑎᐊᕆᑦᓯ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. 6. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 375 - 4(2): ᐃᑲᔫᑎᑦ 

ᐃᒥᐊᓗᓕᕆᓂᕐᒧᑦ ᐃᓕᓴᐃᓂᕐᒧᑦ 

ᑲᑎᒪᔨᕋᓛᓂᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐊᐱᖅᑯᑎᒃᑲ ᐱᔾᔪᑎᖃᖅᑐᑦ 

ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ, ᑖᓐᓇ 

ᐃᖅᑲᓇᐃᔭᕐᕕᖓ ᐱᓕᕆᐊᖃᕐᒪᑦ ᐃᒥᐊᓗᐃᑦ 

ᐊᐅᓚᑕᐅᓂᖏᓐᓄᑦ.  

 

ᖃᒪᓂᑦᑐᐊᕐᒥ ᐃᒥᐊᓗᖕᓂᒃ ᑕᐃᒪᓐᓇ 

ᐃᒥᐊᓗᖃᖅᑕᐃᓕᒪᓗᐊᕐᓂᖅ ᐱᖁᔭᑦ 

ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᑦᑎᔨᖃᕐᒪᑕ ᑕᐃᑲᓂ 

ᑲᑎᒪᔨᕋᓛᓂᒃ ᖃᓄᖅ ᐊᑐᖅᑕᐅᑦᓯᐊᕈᓐᓇᕋᔭᕐᒪᖔᑕ 

ᐃᒥᐊᓗᐃᑦ. ᑕᐃᒪᓐᓇ ᐃᒥᐊᓗᓗᐊᖃᑦᑕᖁᖏᖦᖢᒋᑦ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1899 

ᑖᒃᑯᐊ ᑲᑎᒪᔨᕋᓛᒃᑯᑦ ᖃᒪᓂᑦᑐᐊᕐᒥ 

ᑐᒃᓯᕋᖅᓯᒪᖕᒪᑕ ᐃᒪᓐᓇ ᑮᓇᐅᔭᖅᑖᕈᒪᖕᒪᑕ. 

ᑮᓇᐅᔭᓂᒃ ᐱᖃᑦᑕᖅᑐᓂᒃ ᐃᓚᖏᓐᓂ ᓄᓇᕗᒥ 

ᑕᐃᑲᓂ ᐃᒥᐊᓗᓕᕆᓂᕐᒧᑦ ᑲᑎᒪᔨᐅᔪᓂᒃ 

ᓄᓇᓕᖕᓄᑦ. ᑕᐃᒪᓐᓇ ᐱᓕᕆᐊᕆᔭᒥᓂᒃ 

ᐱᓕᕆᐊᖃᑦᑎᐊᕈᓐᓇᖁᓪᓗᒋᑦ. ᑖᓐᓇ ᒥᓂᔅᑕ 

ᐅᖃᕈᓐᓇᖅᐹ ᑖᒃᑯᐊ ᐱᓕᕆᕝᕕᖏᑦ ᑕᐃᒪᓐᓇ 

ᐊᖏᕐᓂᐊᕐᒪᖔᑕ ᑐᒃᓯᕋᐅᑕᐅᔪᓂᒃ ᖃᒪᓂᑦᑐᐊᕐᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᒥᑭᓐᖑᐊᖅ 

ᐊᐱᕆᖕᒪᑦ. ᑕᐃᒪᓐᓇ ᖃᒪᓂᑦᑐᐊᕐᒥ ᑖᒃᑯᐊ 

ᐃᒥᐊᓗᖕᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᕋᓛᑦ 

ᖁᔭᓐᓇᒦᖅᐸᕋ ᐊᒃᓱᕈᖃᑦᑕᕐᓂᖏᓐᓄᑦ. ᐃᓛᒃ 

ᐊᖏᕐᓂᐊᕐᒪᖔᕐᒪ, ᐋᒡᒑᕐᓂᐊᕐᒪᖔᕐᒪᓗ 

ᖃᐅᔨᒪᖏᓐᓇᒪ ᑭᓯᐊᓂ 

ᐃᓱᒪᒃᓴᖅᓯᐅᕈᑎᖃᖅᓯᒪᔪᖓ ᑭᓇᐅᔭᓂᒃ 

ᑐᓂᓯᒍᒪᓪᓗᖓ ᑖᒃᑯᓄᖓ 

ᑲᑎᒪᔨᕋᓛᖑᖃᑦᑕᖅᑐᓄᑦ ᐊᕐᕌᒎᓛᖅᑐᒥ. 

ᐊᖏᖅᑕᐅᒃᐸᑕ ᒪᓕᒐᓕᐅᖅᑎᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᑭᖑᓪᓕᖅᐹᒃᑯᑦ ᐅᓂᒃᑳᖏᑦ ᒥᓂᔅᑕᐅᑉ 

ᑲᑎᒪᔨᒋᓚᐅᖅᑕᖏᑦᑕ ᕿᒥᕐᕈᑎᓪᓗᒋᑦ ᐃᒥᐊᓘᑉ 

ᐱᖁᔭᒃᓴᖏᓐᓂᒃ ᓴᖅᑭᑎᑕᐅᓚᐅᖅᑐᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᓅᕖᕙ 2, 2012-

ᖑᑎᓪᓗᒍ ᐊᑐᓕᖁᔨᓚᐅᕐᒪᑕ ᑖᒃᑯᐊ ᐃᒥᐊᓘᑉ 

ᒥᒃᓵᓄᑦ ᑲᑎᒪᔨᕋᓛᑦ ᑐᓂᔭᐅᔪᓐᓇᖁᓪᓗᒋᑦ 

ᑮᓇᐅᔭᓂᒃ ᐃᑲᔪᖅᑎᒃᓴᖏᓐᓂᓪᓗ ᖃᓄᐃᑦᑐᓂᒃ 

ᑖᒃᑯᐊ ᒥᓂᔅᑕᐅᑉ ᐃᖅᑲᓇᐃᔭᕐᕕᖏᑦ ᑖᒃᑯᓂᖓ 

ᐱᖁᔨᕗᖔᕈᑕᐅᓚᐅᖅᑐᓂᒃ ᐱᓕᕆᐊᖃᖅᓯᒪᓕᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑲᑎᒪᔨᐅᔪᖅ ᖃᐅᔨᒪᖕᒪᑦ ᑕᐃᒪᓐᓇ 

ᐃᓅᓯᓕᕆᑦᓯᐊᓂᕐᒧᑦ, ᐃᓅᓯᓕᕆᓂᕐᒧᑦ ᑖᒃᑯᐊ 

ᑲᒪᒋᔭᐅᔪᑦ ᑮᓇᐅᔭᐃᑦ ᐱᑕᖃᖅᑎᑦᑎᓕᕋᑦᑕ ᐊᒻᒪᓗ 

ᑎᑎᕋᖅᓯᒪᔪᓂᒃ ᑐᓂᓯᓂᐊᖅᖢᑕ 

ᑲᑎᒪᔨᕋᓛᕆᔭᐅᔪᓄᑦ ᐊᒻᒪᓗ ᓄᓇᕗᒻᒥ ᓲᕐᓗ 

ᑖᒃᑯᐊ ᑲᑎᒪᔨᒋᔭᐅᔪᑦ ᐃᒥᐊᓗᓕᕆᓂᐅᑉ ᒥᒃᓵᓄᑦ 

ᐋᖅᑭᒃᓯᔪᓐᓇᖁᓪᓗᒋᑦ ᑖᒃᑯᓂᖓ ᒪᓕᒐᒃᓴᓂᒃ, 

ᐃᑲᔪᖅᑕᐅᔪᓐᓇᖁᓪᓗᒋᑦ ᐱᓕᕆᐊᕆᔭᖏᑦ. 

ᖁᔭᓐᓇᒦᒃ ᐅᖃᖅᑏᑦ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓯ 

19, 2013-ᖑᑎᓪᓗᒍ ᑕᐃᓐᓇ ᒐᕙᒪᒃᑯᑦ 

ᑭᐅᓚᐅᖅᓯᒪᖕᒪᑕ ᑭᖑᓪᓕᖅᐹᒥ ᐅᓂᒃᑳᓕᐊᕆᔭᖏᑦ 

ᒥᓂᔅᑕᐃᑦ ᑲᑎᒪᔨᒋᓚᐅᖅᑕᖏᑕ ᕿᒥᕐᕈᓪᓗᑎᒃ 

ᐃᒥᐊᓘᑉ ᒥᒃᓵᓄᑦ ᐱᖁᔭᒥᒃ ᓴᖅᑭᑦᑎᑕᐅᓚᐅᕐᒪᑕ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑖᒃᑯᐊ ᑎᑎᖅᑲᐃᑦ 

ᐅᖃᖅᓯᒪᓚᐅᕐᒪᑕ ᑖᒃᑯᐊ ᑐᒃᓯᕋᐅᑎᖏᓐᓂᑦ 

ᑎᑎᕋᖅᓯᒪᓚᐅᕐᒪᑕ ᑖᒃᑯᐊ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᑦ ᐲᖅᑕᐅᑦᑎᐊᒻᒪᕆᖁᔭᐅᓪᓗᑎᒃ 

ᑕᒪᒃᑯᓂᖓ ᑲᒪᒋᔭᖃᕐᓂᖏᓐᓂᑦ. ᑖᒃᑯᐊᓗ ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᐊᖃᖔᓕᕐᓗᑎᑦ 

ᐃᓕᓐᓂᐊᖅᑎᑦᑎᓂᕐᒧᑦ.  

 

ᑖᒃᑯᐊ ᒐᕙᒪᒃᑯᑦ ᐃᑲᔪᖅᑐᖅᐹᑦ ᑖᒃᑯᐊ 

ᐲᖅᑕᐅᑎᐊᒻᒪᕆᖁᓪᓗᒋᑦ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᓂᑦ? ᐄᓘᕝᕙ? ᐋᒃᑳᓘᕝᕙ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1900 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ ᓯᓚᑦᑐᖅᓴᕐᕕᔾᔪᐊᒦᑦᑑᔮᓕᕋᒪ, 

ᐄᓘᕝᕙ, ᐋᒡᒐᓘᕝᕚᖅᑕᐅᒑᖓᒪ. ᐄ, ᑕᐃᒪᓐᓇ 

ᓯᓚᑦᑐᖅᓴᕐᕕᔾᔪᐊᕐᒥ ᑕᐃᒪᓐᓇ 

ᐊᔪᕐᓇᖏᑦᑐᑯᓘᓚᐅᕐᒪᑕ ᐊᐱᖅᑯᑎᒋᔭᖏᑦ. ᑭᓯᐊᓂ 

ᑖᓐᓇ ᑭᐅᓂᐊᕐᓗᒍ ᐊᔪᕐᓇᕐᓂᖅᓴᐅᕐᒪᑦ.  

 

ᑖᒃᑯᐊ ᐃᒥᐊᓗᓕᕆᓂᐅᑉ ᒥᒃᓵᓄᑦ 

ᑲᑎᒪᔨᕋᓛᕆᔭᐅᔪᑦ. ᐱᔨᑦᑎᕋᑦᑎᐊᖃᑦᑕᕐᒪᑕ 

ᓂᕈᐊᖅᑕᐅᖃᑦᑕᖅᖢᑎᒡᓗ ᑎᓯᐱᕆᒥ 

ᓂᕈᐊᖅᑕᐅᓵᓚᐅᖅᑐᑎᑦ. ᑕᐃᒪ ᐸᕐᓇᒃᓯᒪᓐᖏᑦᑐᒍᑦ 

ᑕᐃᒪᓐᓇ ᐲᖅᑕᐅᓂᐊᕐᓂᖏᓐᓄᑦ. 

ᐃᑲᔪᕈᑎᒋᔭᐅᖃᑦᑕᖅᑐᓂᒃ ᐲᖅᓯᔾᔮᓐᖏᑦᑐᒍᑦ 

ᑮᓇᐅᔭᓂᑦ, ᐊᒻᒪᓗ ᐲᖅᑕᐅᔾᔮᓐᖏᑦᑐᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 376 - 4(2): ᐃᒥᕐᒧᑦ 

ᐃᑯᒻᒪᖅᑯᑎᓕᐅᕈᑕᐅᔪᑦ ᐅᐊᔮᓗᒃᓴᐃᑦ 

ᑭᕙᓪᓕᕐᒥ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᔪᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᒥᓂᔅᑕᖓᓐᓄᑦ.  

 

ᒥᓂᔅᑕ ᑕᕝᕙ ᖃᐅᔨᒪᖕᒪᑦ ᐃᓚᖓ ᑕᕝᕙ 

ᐃᓱᒫᓗᓇᖅᑐᖅ ᐊᔭᐅᕆᔾᔪᑎᒋᓯᒪᔭᕋ 

ᒪᓕᒐᓕᐅᕐᕕᖕᒥ. ᑖᓐᓇᐅᖕᒪᑦ ᐃᒥᕐᒧᑦ 

ᐆᒻᒪᖅᑯᑎᓕᐊᒥᓃᑦ ᒫᓂᑑᕙᒥ ᑭᕙᓪᓕᕐᒧᑦ 

ᑎᑭᐅᑎᔭᐅᖁᓪᓗᒋᑦ.  

 

ᒥᓂᔅᑕᑦᑕᐅᖅ ᖃᐅᔨᒪᖕᒪᑦ ᓄᓇᕗᑦ ᒐᕙᒪᒃᑯᖏᑦ, 

ᐊᒻᒪᓗ ᒫᓂᑑᕙᐅᑉ ᒐᕙᒪᖓ ᑖᔅᓱᒥᖓ 

ᐱᓕᕆᐊᖃᖅᓯᒪᓕᕐᖓᑦ ᐊᖅᑯᑎᖃᖅᖢᑎᒃ  

ᑕᓯᐅᔭᕐᔪᐊᕐᒥ ᓴᓂᓪᓕᕇᑦ 

ᑲᑎᒪᖃᑎᒌᖕᓂᕆᕙᒃᑕᖓᓂᑦ.  

 

ᐅᓇ ᑎᓯᐱᕆᐅᑎᓪᓗᒍ ᓴᖅᑭᒋᐊᓐᖓᕋᒃᑯ ᐊᕐᕌᓂ 

ᓈᓚᖕᓂᖃᖅᑎᓪᓗᒋᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ 

ᐸᕐᓈᕆᓂᐊᖅᑕᖏᓐᓂᑦ ᐊᕐᕌᒍᑕᒫᖅᓯᐅᑎᖏᓐᓂᓪᓗ 

ᐅᖃᐅᔾᔭᐅᔪᒐᑦᑕ, ᑕᒪᓐᓇᒎᖅ ᐆᒻᒪᖁᑎᓕᕆᔨᒃᑯᑦ 

ᐱᓕᕆᐊᒃᓴᖏᓐᓂᑦ ᓴᖅᑭᔮᖅᑑᒐᓗᐊᖅ ᑖᕙᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᐃᒪᓐᖓᓂᑦ 6 

ᑕᖅᑮᑦ ᓈᒐᓱᓕᖅᑎᓪᓗᒋᑦ ᖃᓄᐃᓕᐅᖅᓯᒪᖕᒪᖔᖅ 

ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ ᑕᐃᒫᒃ 

ᐊᐱᕆᒐᕕᓐᖓ. ᑐᑭᓯᓪᓚᕆᑦᑎᐊᖅᐸᓪᓚᐃᖏᓐᓇᒃᑯ 

ᐊᐱᖅᑯᑎᖓ, ᖃᓄᖅ ᐱᕙᓪᓕᐊᓯᒪᓕᕐᒪᖔᑕ, 

ᓄᑭᓪᓚᐅᑎᖏᑦ ᑕᐅᓇᓐᖓᖅᑐᐃᑦ, 

ᑕᐃᓇᓐᖓᕋᔭᖅᑐᐃᑦ ᓱᓕ ᑕᐃᑲ ᑕᑯᒃᓴᐅᒐᓗᐊᖅ. 

ᖁᔭᓐᓇᒦᒃ ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᑦᑎᐊᕐᓂᖅᓴᕆᒐᓱᓚᐅᕐᓚᒋᓇᐃᑦ, ᒥᓂᔅᑕ 

ᐃᖅᑲᓇᐃᔭᖅᑎᖏᓪᓘᓐᓃᑦ ᐅᖃᖃᑎᖃᖅᓯᒪᕚ 

ᓂᕈᐊᖅᑕᐅᓯᒪᖃᑎᒥᖕᓂᒃ ᒫᓂᑑᕙᒥᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᕙᖓᓕ ᓇᖕᒥᓂᕐᖏᓛᒃ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1901 

ᐅᖃᖃᑎᖃᖅᓯᒪᓐᖏᑦᑐᖓ ᓂᕈᐊᖅᑕᐅᓯᒪᖃᑎᓐᓂᒃ 

ᑕᐅᓇᓂ. ᑲᑎᒪᔨᕋᓛᖃᖅᑑᔮᔪᔪᓂᒃᑯᐊ, 

ᖃᓄᑭᐊᕐᖏᒃᑯᐊ ᐊᑎᖃᔪᒻᒥᔫᒐᓗᐊᑦ. 

ᑮᓇᐅᔭᖅᓯᐅᔪᔪᑦ ᐊᐅᓚᒍᑎᔅᓴᒥᓂᒃ. ᑕᐃᒪᓐᖓᑦ 

ᑐᓴᒃᑲᓐᓂᓚᐅᖅᓯᒪᓐᖏᓇᒃᑭᑦ, ᐃᖅᑲᓇᐃᔭᖅᑎᒃᑲ 

ᑲᑎᒪᖃᑎᖃᖃᑦᑕᔪᔫᒐᓗᐊᑦ ᒫᓂᑑᕙᒥᐅᓂᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈ ᐊᒻᒪ 

ᑭᖑᓪᓕᖅᐹ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐃᓱᒪᒃᓴᖅᓯᐅᕈᑎᖃᖅᓯᒪᕚ ᒫᓂᑑᕙᒃᑯᑦ 

ᐆᒪᖅᑯᑎᓕᕆᔨᖏᓐᓂᒃ 

ᓂᐅᕕᐊᒃᓴᖃᖃᑦᑕᕈᓐᓇᑎᑦᑎᓗᑎᒃ 

ᓄᓇᕗᑦᒥᐅᑕᕐᓄᑦ ᓂᐅᕕᖃᑦᑕᕈᒪᔪᓄᑦ ᓇᒻᒥᓂᖅ 

ᒫᓂᑑᕙᒥᐅᑕᐃᑦ ᓇᐸᕈᑕᓕᖅᓱᐃᓚᐅᕐᓗᑎᒃ 

ᓄᑭᓪᓚᐅᓯᖅᓱᐃᖅᐸᑕ ᑕᑉᐸᐅᖓ ᑭᕙᓪᓕᕐᒧᑦ. 

ᓂᐅᕕᐊᔅᓴᖃᕈᓐᓇᑎᒃᑲᔭᖅᑭᓯᐅᒃ ᓄᓇᕗᑦᒥᐅᑕᕐᓄᑦ 

ᓂᐅᕕᖃᑦᑕᕈᒪᔪᓄᑦ ᐆᒪᖅᑯᑎᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᖁᓪᓕᖅ ᐆᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓯᕗᓪᓕᖅᐹᒥᒃ ᑭᓯᐊᓂ ᑖᓐᓇᐃᓛᒃ 

ᐊᐱᖅᑯᑎᕐᔪᐊᖅᐹᓘᒻᒪᑦ. ᑕᐃᒃᑯᐊ ᖃᓄᖅ 

ᐊᐅᓚᕙᒻᒪᖔᑕ ᓇᓗᓇᐃᖅᑎᕈᑎᖏᓐᓂ 

ᑕᑯᓚᐅᕐᓗᖓ. ᑭᐅᔪᓐᓇᖏᑕᕋ ᓄᓇᕘᒧᓂᓛᒃ 

ᐃᑲᔪᕐᓂᖃᕋᔭᖅᑑᒐᓗᐊᖅ ᓇᓗᓇᓐᖏᑦᑐᖅ. ᑖᒃᑯᐊ 

ᐆᒪᖅᑯᑎᓕᕆᔨᒃᑯᑦ ᐅᖃᖃᑦᑕᖅᓯᒪᒻᒪᑕ 

ᖃᓄᐃᑦᑐᑐᐃᓐᓇᑦᑎᐊᖅ ᐆᒪᖅᑯᑎᔅᓴᖅ 

ᒪᓂᒪᑎᑕᐅᔪᓄᑦ ᓄᓇᓕᓐᓄᑦ ᐊᔾᔨᒋᔭᕆᐊᓕᖓ 

ᐅᕝᕙᓘᓐᓃᑦ ᐊᑭᑭᓂᖅᓴᐅᔭᕆᐊᖃᑦᑐᓂ ᒫᓐᓇ 

ᐱᑎᒍᓐᓇᐸᑦᑕᑎᓐᓂᒃ ᓄᓇᕗᑦᒧᑦ.  

 

ᖃᐅᔨᒪᔪᐃᓐᓇᐅᔪᒍᑦ ᓄᓇᕗᒻᒥ ᐋᑐᐊᒥᓗ 

ᐊᓯᐊᓂᓗ ᐊᒃᓱᕉᑎᖃᕋᑦᑕ ᐊᑭᑐᓗᐊᓐᖏᑦᑐᒥᒃ 

ᐃᑯᒪᓕᐅᕋᓱᒋᐊᒃᓴᖅ ᓄᓇᕗᒻᒥ. ᑕᒪᒃᑯᐊ 

ᐃᑯᒪᓕᐅᕈᑎᑦ ᐱᑐᖃᕈᖅᐸᓪᓕᐊᑐᐃᓐᓇᖅᑐᑎᒃ.  

ᐅᖃᓚᐅᕋᒪᓗ ᐱᓇᓱᐊᕈᓯᐅᓚᐅᖅᑐᒥ ᐋᑐᐊᒥ 

ᑎᓯᐱᕆᐅᑎᓪᓗᒍ ᐃᑲᔪᖅᑕᐅᔪᒪᓪᓗᑕ ᑕᒪᒃᑯᐊᓗ 

ᓄᑖᕈᕆᐊᖅᑎᑕᐅᓂᐊᕐᓗᑎᒃ ᐆᒪᖅᑯᑎᓕᐅᕐᕕᖏᓛᒃ 

ᐱᔭᕆᐊᑐᔪᐊᓘᓐᖑᓱᒃᑐᖅ ᑕᐅᒃᑯᐊ 

ᒫᓂᑑᕝᕙᒥᐅᑕᐃᑦ ᑐᒃᓯᕋᐅᑎᓕᐅᖅᑲᑕ ᑖᒃᑯᐊ 

ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᖃᐅᔨᒪᔨᑕᒡᒍᑎᖏᑦ 

ᕿᒥᕐᕈᐊᕈᒪᒐᔭᓪᓚᕆᒃᑐᔅᓴᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐅᖁᓐᖒᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 377 - 4(2): ᐊᐅᓚᑕᐅᓂᖏᑦ 

ᒐᕙᒪᒃᑯᓐᓂ ᐱᔨᑦᑎᕋᖅᑐᓕᕆᔨᒃᑯᓐᓂᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᔨᒃᑯᓄᑦᑕᐅᖅ ᑐᕌᖓᒻᒥᔪᖅ 

ᐊᐱᖅᑯᑎᔅᓴᕋ.  

 

ᓅᕖᕙ 3-ᖑᑎᓪᓗᒍ, 2014, ᒥᓂᔅᑕ 

ᓴᖅᑮᓚᐅᖅᓯᒪᒻᒪᑦ ᔫᓐ 2014-ᓕᓴᕐᓂᒃ ᐊᕐᕌᒎᑕᒫᑦ 

ᑎᓴᒪᐃᕋᖅᑐᑎᒃ ᐅᓂᒃᑳᓕᐊᕆᖃᑦᑕᖅᑕᖏᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ. ᒫᓐᓇᓕᓴᐅᓂᖅᓴᓂᒃ 

ᓰᑏᕙᓕᓴᕐᓂᒃ, ᑏᓰᕙᓕᓴᕐᓂᓪᓗ 

ᑕᑯᔪᒪᑦᑕᕋᓗᐊᖅᑯᖓ ᐅᑭᐅᒃᑯᑦ ᑲᑎᒪᕐᔪᐊᓂᑦᑎᓐᓂ.  

 

ᑕᐃᒃᑯᐊ ᔫᓐᓕᓴᐃᑦ ᐅᓂᒃᑳᓕᐊᒥᓃᑦ ᐅᖃᖅᓯᒪᔪᒻᒪᑕ 

835-ᖑᒻᒪᑕᒎᖅ ᐃᖅᑲᓇᐃᔭᑲᐃᓐᓇᖃᑦᑕᓂᕐᒦᑦᑐᐃᑦ 

ᓄᓇᕗᑦ ᒐᕙᒪᒃᑯᖏᓐᓂ. ᐊᒻᒪᑦᑕᐅᖅ 1,921-

ᖑᓪᓗᑎᒃ ᐃᓇᖐᑲᐃᓐᓇᖅᓯᒪᔪᑦ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔮᓂᒃ.  

 

ᒪᐃᖑᑎᓪᓗᒍ 28 ᐊᕐᕌᓂ ᒥᓂᔅᑕ ᐅᖃᐅᔾᔨᔪᒥᔪᖅ 

ᒪᓕᒐᓕᐅᕐᕕᒻᒥ ᑕᕝᕙ ᐅᖃᔪᔭᖏᑦ, 

ᓯᕗᓪᓕᖅᐹᖑᑎᓪᓚᕆᑦᑖᓗᑉᐳᑦ ᒐᕙᒪᑦᑕ ᑕᒪᒃᑯᐊ 

ᐊᐅᓚᑦᑎᐊᕋᓱᓕᕐᓂᐊᕐᓗᒋᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐊᒻᒪ 

ᑭᖑᕝᕖᓯᒪᑲᐃᓐᓇᖃᑦᑕᖅᑎᑕᕗᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᕆᒃ 

ᐱᒋᐊᖅᓯᒪᒻᒪᖔᑦ ᐱᓕᕆᕕᖓ ᐊᕐᕌᒎᓯᒪᔪᒥ ᑕᒪᓐᓇ 

ᓱᒋᐊᕐᓗᓂᐅᒃ? ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐆᓇᖅᑐᒦᑎᑕᐅᒐᒪ ᒫᓐᓇ. 

 

ᐸᐃᑉᐹᓕᕕᔾᔪᐊᕌᓘᒐᒪ ᒫᓐᓇ ᐱᓇᓱᐊᕈᓯᖅ ᑕᕝᕙᓂ, 

ᑖᓐᓇ ᐅᖃᐅᑎᒍᒪᔭᕋ ᒥᔅ ᐊᕐᓇᒃᑲᖅ, ᒐᕙᒪᒃᑯᑦ 

ᐱᕙᓪᓕᐊᔫᒐᓗᐊᑦ. ᑖᒃᑯᐊ ᐱᓕᕆᕕᓕᒫᑦᑎᐊᑦ 

ᖃᐅᔨᒪᔪᐃᑦ ᑐᓴᐅᒪᔪᐃᑦ 

ᐃᖅᑲᓇᐃᔭᑲᐃᓐᓇᖃᑦᑕᓂᕐᒧᑦ ᐊᑐᐊᒐᕐᒥᒃ 

ᐊᒻᒪᑦᑕᐅᖅ ᑭᖑᕝᕖᑲᐃᓐᓇᖅᓯᒪᓂᕐᒧᑦ 

ᐊᑐᐊᒐᖓᓂᒃ. ᖃᐅᔨᒪᔾᔪᑕᐅᖃᑦᑕᖅᑐᐃᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ ᑕᖅᑭᑕᒫᑦ. 

 

ᐊᕐᕌᒎᓗᐊᖅᑐᒥᒃ ᐃᖅᑲᓇᐃᔭᑲᐃᓐᓇᖅᑐᖃᓕᕋᐃᑉᐸᑦ 

ᑖᒃᑯᐊ ᑐᓴᖅᑕᐅᖃᑦᑕᖅᓯᒪᔪᖓ ᐅᕙᓂ 

ᐅᖃᑦᑎᓪᓗᖓ ᐊᕐᕌᓂ 

ᐃᖅᑲᓇᐃᔮᓪᓚᕆᕈᖅᑎᑕᐅᒋᐊᖏᑕ 

ᐃᓱᒪᔅᓴᖅᓯᐅᕈᑕᐅᖁᓪᓗᒋᑦ. ᑕᐃᒫᔅᓴᐃᓐᓇᖅ 

ᐃᑲᔫᓯᐊᖃᑦᑕᕈᓐᓇᓂᐊᕐᖓᑕ 

ᐃᖅᑲᓇᐃᔭᖅᑎᓪᓚᕆᑦᑎᑐᑦ. ᑎᓴᒪᑦ ᑕᖅᑮᑦ 

ᐅᖓᑖᓂ ᐊᕐᕌᒎᓗᐊᒧᓪᓘᓐᓃᑦ 

ᐃᖅᑲᓇᐃᔭᓕᕐᓂᖅᑲᑕ 

ᐊᖏᖅᑕᐅᑎᑕᐅᒐᓱᖃᑦᑕᕆᐊᖃᓐᓂᐊᖅᑐᐃᑦ 

ᐃᖅᑲᓇᐃᔮᓪᓚᕆᕈᖅᑎᑕᐅᒍᓐᓇᕐᒪᖔᑦ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ 2014-2015 ᑮᓇᐅᔭᖅᑐᕈᑎᔅᓴᖏᑦ 

ᐃᓚᖃᓚᐅᕐᖓᑕ 4,250-ᓄᑦ ᐃᖅᑲᓇᐃᔮᓄᑦ 

ᓄᓇᕘᒥ ᒐᕙᒪᒃᑯᖏᓐᓄᑦ ᑐᕌᖓᔪᓂ. ᑕᕝᕙᓂ 

ᐊᕐᕌᒍᑦᑎᓐᓂ ᑮᓇᐅᔭᖅᑐᕈᑎᔅᓴᐃᑦ 

ᒥᔅᓴᐅᓯᔭᐅᓯᒪᔪᐃᑦ 2015-2016-ᒧᑦ ᐃᓚᖃᓐᖓᑕ 

ᐃᓚᓯᒍᒪᓪᓗᓯᒎᖅ 200-ᐸᓗᓐᓂᒃ ᓄᑖᓂᒃ 

ᐃᖅᑲᓇᐃᔮᓂᒃ, ᐅᓪᓗᓕᒫᖅ 

ᐃᖅᑲᓇᐃᔭᖃᑦᑕᕋᔭᖅᑐᓂᒃ ᐃᖅᑲᓇᐃᔮᓂᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᓱᒻᒪᑦ ᒐᕙᒪᒃᑯᑦ ᓄᑖᓂᑦ 

ᐃᖅᑲᓇᐃᔮᓪᓚᕆᐊᓗᓐᓂᑦ ᐃᓚᓯᓂᐅᓴᒻᒪᖔᑕ 

ᐃᖅᑲᓇᐃᔭᖅᑎᑖᕋᓱᒋᐊᖃᖅᑎᓪᓗᒋᑦ 100- 

ᒐᓛᓗᓐᓂᑦ ᐃᖅᑲᓇᐃᔭᑲᐃᓐᓇᖅᑎᐅᒐᔭᖅᑐᓂᒃ, 

ᐃᖅᑲᓇᐃᔮᓪᓚᕆᐅᓗᑎᒃ ᐃᓐᓄᑦᑕᐅᔪᓐᓇᖏᑦᑐᓂᒃ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃ ᒥᔅ ᐊᕐᓇᒃᑲᖅ 

ᐊᐱᖅᑯᑎᖓᓄᑦ. ᐅᖃᖅᑏ, ᒥᔅ ᐊᕐᓇᒃᑲᖅ 

ᖃᐅᔨᒪᑦᑎᐊᖅᐳᖅ ᐊᕐᕌᓂ ᒥᓂᔅᑕᐃᑦ 

ᑲᑎᒪᓂᖃᖅᑎᓪᓗᒋᑦ ᖁᕐᓗᖅᑑᒥ 

ᐊᕐᕌᓂᐅᓚᐅᖅᓯᒪᔪᖅ ᒐᕙᒪᐅᓪᓗᑕ 

ᑐᓐᖓᕕᒋᓂᐊᖅᑕᑎᓐᓂᒃ ᑐᕌᒐᕆᓂᐊᖅᑕᑎᓐᓂᓪᓗ 

ᐋᖅᑭᑦᑎᕆᓚᐅᖅᓯᒪᒐᑦᑕ. ᑖᒃᑯᐊ 

ᒪᓕᒐᓱᓐᓂᐊᕋᑦᑎᒍᑦ ᑖᒃᑯᐊᓗ ᑲᑎᒪᓂᑐᐃᓐᓇᕐᒥ 

ᑲᑎᒪᔨᐅᖃᑎᒃᑲ ᐅᖃᖃᑎᒋᒍᓐᓇᖅᓯᒪᔭᒃᑲ. 

 

ᑖᒃᑯᐊ ᑮᓇᐅᔭᐅᖃᖅᑎᑕᐅᒍᓐᓇᖅᓯᒪᔪᐃᑦ 

ᐃᖅᑲᓇᐃᔮᒃᓴᐃᑦ ᐃᓐᓄᑦᑕᐅᓯᒪᓐᖏᑦᑐᐃᑦ. 

ᐱᔾᔪᑎᖃᕐᒪᑕ ᐃᓚᖏᑦ ᐃᒡᓗᒃᓴᖃᓐᖏᓐᓂᑯᖓᓄᑦ 

ᓄᓇᕘᒥ ᓱᓕ ᐃᖅᑲᓇᐃᔭᖅᑎᓄᑦ 

ᐃᒡᓗᓕᐅᕆᐊᓕᐊᓕᕕᔾᔪᐊᕌᓘᒐᑦᑕ ᓄᓇᕗᒻᒥ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ. 

 

ᐃᓚᖏᑦ ᐃᖅᑲᓇᐃᔮᖅᑖᖅᑎᒍᓐᓇᓐᖏᓇᑦᑎᒍᑦ 

ᐱᔾᔪᑎᒋᓪᓗ ᐃᒡᓗᒃᓴᖃᓐᖏᒻᒪᑕ ᐊᒻᒪᑦᑕᐅᖅ 

ᐃᓚᖏᑦ ᐃᖅᑲᓇᐃᔮᒃᓴᐃᑦ ᑕᐃᔅᓱᒪᓂ 

ᓯᐊᒻᒪᖅᑎᑕᐅᓚᐅᖅᓯᒪᒻᒪᑦ ᒐᕙᒪᒃᑯᑦ ᐱᓕᕆᕕᖏᑦ 

ᑕᐃᑲᓐᖔᖅᓯᒪᒻᒥᒻᒪᑕᑦᑕᐅᖅ ᑕᒪᓐᓇ 

ᐱᔾᔪᑕᐅᓯᒪᒻᒥᒻᒪᑦ ᓄᓇᓕᓐᓂᑦ ᐃᖅᑲᓇᐃᔭᖅᑎᒃᓴᓂᒃ 

ᐊᑐᐃᓐᓇᖃᓐᖏᓂᖅᓴᐅᖃᑦᑕᕐᒪᑕ. 

ᐅᓐᓄᐊᖏᓐᓇᑯᓗᒃ ᐋᖅᑭᒐᒃᓴᐅᔾᔮᖏᒻᒥᔫᒐᓗᐊᖅ, 

ᑭᓯᐊᓂ ᐱᓕᕆᐊᕆᓇᓱᒃᑕᕗᑦ. ᑮᓇᐅᔭᓕᕆᔨᒃᑯᑦ 

ᒐᕙᒪᒃᑯᑦ ᐱᓕᕆᕕᓕᒫᑦᑎᐊᖏᓐᓂ 

ᐱᓕᕆᖃᑎᖃᖃᑦᑕᖅᑐᑦ ᑕᒪᓐᓇ 

ᐱᓕᕆᐊᕆᓇᓱᒃᑐᒍ. ᐊᕐᕌᒎᓐᓂᒃ ᒪᕐᕉᓗᐊᖅᑑᓐᓂᒃ 

ᐃᓐᓄᑦᑕᐅᓯᒪᔪᖃᕈᓐᓃᕋᐃᑉᐸᑦ 

ᓱᒋᐊᖅᑕᐅᒋᐊᖃᕐᓗᓂ ᑖᓐᓇ ᐋᖅᑭᒃᑕᐅᓯᒪᔪᖅ 

ᓇᓗᓇᐃᖅᑕᐅᓗᓂ ᓱᒻᒪᑦ ᑖᓐᓇ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓄᑦᑕᐅᓯᒪᓐᖏᒻᒪᖔᖅ ᐅᕝᕙᓘᓐᓃᑦ 

ᐲᖅᑕᐅᑦᑎᐊᒻᒪᕆᓪᓗᓂ ᑮᓇᐅᔾᔭᓵᒃᓴᖏᑦ ᐊᓯᐊᓄᑦ 

ᓴᖑᑎᑕᐅᖔᖃᑦᑕᕐᓗᑎᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

2012-13-ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖓᓂ ᓴᖅᑭᑕᐅᓚᐅᖅᓯᒪᔪᓐᖏᒻᒪᑦ 

ᒪᓕᒐᓕᐅᕐᕕᒻᒥ ᒪᐃ 29, 2014 ᑎᑭᒻᒪᑦ ᑭᓯᐊᓂ. 

ᐊᒻᒪᓗ 2013-14-ᒥ ᐅᓂᒃᑳᖓ 

ᑭᖑᕙᖅᓯᒪᔪᒻᒪᕆᐅᓪᓗᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐹ ᖃᓄᐃᒻᒪᑦ ᓱᓕ 

ᓴᖅᑭᖅᑎᓚᐅᓐᖏᒻᒪᖔᒍ ᑖᓐᓇ ᐊᕐᕌᒍᑕᒫᑦ 

ᐅᓂᒃᑳᖅ ᐱᒻᒪᕆᐊᓘᒐᓗᐊᖅᑎᓪᓗᒍ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐱᑐᐃᓐᓇᐅᓕᖅᑰᕋᓗᐊᖅᑐᒍᑦ 

ᓴᖅᑭᑕᐅᓂᒃᓴᖓ ᐅᓪᓗᒃᓴᖓ 

ᓂᕈᐊᓚᐅᓐᖏᑐᐃᓐᓇᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᓲᔪᖅ. 

 

ᐊᐱᖅᑯᑦ 378 - 4(2): ᐋᓐᓂᐊᓯᐅᖅᑎᑦ 

ᐃᖅᑲᓇᐃᔮᖏᑦ ᓄᓇᕗᒻᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑏ. ᑐᕌᖅᑎᑕᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᒥᓂᔅᑕ ᖃᓄᖅ ᑐᑭᑖᖅᓯᒪᕙ ᑕᒪᒃᑯᐊ 

ᐃᖅᑲᓇᐃᔭᖅᑏᑦ, ᑐᑭᓕᐅᑎᓗᒍ ᐋᓐᓂᐊᓯᐅᖅᑏᑦ, 

ᓄᓇᕘᒥ ᐃᖅᑲᓇᐃᔭᕆᐊᖃᑦᑕᕐᒪᑕ ᑕᒪᐅᖓ 

ᓄᓇᕘᒧᑦ? 

 

ᖃᓄᕐᓕ ᑕᒪᓐᓇ ᒥᓂᔅᑕᐅᑎᓪᓗᑎᑦ ᑐᑭᓯᓯᒪᕕᐅᒃ 

ᖃᓄᖅ ᐸᕐᓇᒃᑕᐅᓯᒪᕙ ᖃᓄᖅ ᐊᑯᓂᐅᑎᒋᔪᖅ 

ᓄᓇᕘᒥ ᐃᖅᑲᓇᐃᔭᖃᑦᑕᕋᔭᕐᒪᖔᑕ? ᑕᒪᓐᓇᖃᐃ 

ᑐᑭᓯᑎᒋᐊᕈᓐᓇᖅᐱᖓ ᑕᒪᑐᒥᖓ ᖃᓄᖅ 

ᑐᕌᒐᖃᕐᒪᖔᑦ ᑕᒪᓐᓇ ᐃᖅᑲᓇᐃᔮᑦ ᑭᒡᓕᖃᕐᒪᖔᑕ 

ᑖᕗᖓᓘᓐᓃᑦ ᐊᕐᕌᒍᓄᑦ 30-ᓄᑦ 

ᐃᖅᑲᓇᐃᔭᕈᓐᓇᖅᐸᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊᖏᓛᖅ ᐋᓐᓂᐊᓯᐅᖅᑏᑦ 

ᖁᔭᒋᕙᑦᑕᕗᑦ ᑕᒪᐅᓐᖓ ᑎᑭᑉᐸᒻᒪᑕ ᓄᓇᕗᒻᒧᑦ 

ᐃᑲᔪᕆᐊᖅᑐᖅᑐᑎᒃ, ᐃᑲᔪᕕᔾᔪᐊᐸᑦᑐᑎᓪᓗ 

ᐃᓚᖏᑦ. 

 

ᐃᓚᖏᑦ ᖃᐅᔨᒪᔭᒃᑯᑦ ᐊᔅᓱᕈᕐᓇᖅᑐᖅᓯᐅᐸᑦᑐᑦ 

ᐊᒻᒪᓗ ᑖᒃᑯᐊ ᑭᓪᓕᖃᓐᖏᑦᑐᑦ ᑕᒫᓂ 

ᐃᖅᑲᓇᐃᔭᖅᑎᒋᒐᑦᑎᒍᑦ ᐊᒻᒪᓗ ᓄᓇᖃᕆᓪᓗᑎᒃ 

ᓄᓇᕗᒥ. 

 

ᐊᒻᒪᓗ ᖁᕕᐊᒋᕙᒻᒥᔭᒃᑲ ᐃᓄᐃᑦ 

ᐅᓄᖅᓯᕙᓪᓕᐊᖑᔭᕐᖓᑕ ᑕᒫᓂ 

ᐋᓐᓂᐊᓯᐅᖅᑎᐅᕙᑦᑐᑎᒃ ᑐᓐᖓᓱᑦᑎᕕᔾᔪᐊᖅᑕᕗᑦ 

ᐃᑲᔪᕋᓱᑉᐸᒻᒪᑕ ᓄᓇᖅᑲᑎᒥᓂᒃ ᐊᒻᒪᓗ 

ᐋᓐᓂᐊᔪᓂᒃ ᐃᑲᔪᖅᐸᑦᑐᑎᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1904 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐃᓛᒃ 

ᑐᑭᓯᓐᖏᓐᓇᒪ.  

 

ᐆᒥᖓ ᐊᐱᕆᓇᓱᒃᑲᒪ, ᓲᕐᓗ ᒪᑯᐊ ᐸᓖᓰᑦ 

ᑭᒡᓕᖃᕐᒪᑕ, ᐊᒻᒪᓗ ᑕᒪᒃᑯᐊ ᐊᑯᓂ 

ᓄᓇᓕᖕᓃᓕᕌᖓᒥᒃ ᐱᓕᕆᔨᐅᔪᑦ, ᐃᓄᖕᓂᑦ 

ᐊᔾᔨᒌᒃᑎᑦᑎᔪᓐᓃᖃᑦᑕᕐᒪᑕ, ᐃᓚᖏᑦ 

ᐱᑦᑎᐊᖅᑕᖏᑦ, ᐃᓚᖏᓪᓗ ᓈᒻᒪᒋᓐᖏᑕᖏᑦ. 

ᐃᖅᑲᓇᐃᔭᖅᑏᑦ ᑕᐃᒪᓐᓇ ᐱᔭᕆᐊᖃᖏᒻᒪᑕ.  

 

ᒪᓕᒐᓕᐅᖅᑎᐅᓪᓗᑕ ᑐᕌᒐᖃᓕᕐᒥᔪᒍᑦ 

ᑐᓐᖓᓇᑦᑎᐊᕐᓂᕐᒥᑦ ᐃᓅᖃᑎᑦᑎᓐᓄᑦ, 

ᐃᖅᑲᓇᐃᔭᖅᑏᓪᓗ ᑐᓐᖓᓱᒃᑎᓪᓗᑎᒍᑦ. 

ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑎᐅᔪᑦ ᐱᓗᐊᖅᑐᒥ 

ᐋᓐᓂᐊᓯᐅᖅᑏᑦ ᐱᑕᖃᕐᒪᑦ ᓄᓇᓖᑦ ᐃᓚᖏᓐᓂᑦ 

ᖃᐅᔨᓯᒪᔭᕐᓂᑦ ᑎᓴᒪᓂᒃ ᑕᐃᒪᓐᓇ ᐱᓕᕆᔪᓂᒃ, 

ᐊᑯᓂ ᓄᓇᖃᓕᕌᖓᒥᒃ ᑕᒪᑐᒧᖓ. ᑕᒪᓐᓇᓖ 

ᓯᕗᓂᒃᓴᑦᑎᓐᓂ ᐃᓱᒪᒋᔭᐅᓯᒪᔪᓐᓇᔾᔮᓐᖏᓛᖅ ᓲᕐᓗ 

ᑐᑭᓯᒐᓗᐊᖅᑐᖓ ᑕᒪᑐᒥᖓ ᐊᒃᓱᕈᕐᒪᑕ. ᑭᓯᐊᓂ 

ᐊᔾᔨᒌᒃᑎᑦᑎᑦᑎᐊᕐᓗᑎᒃ ᐃᓄᖕᓂ ᓄᓇᓕᖁᑎᒥᖕᓂᒃ 

ᐱᓕᕆᔭᕆᐊᖃᓪᓚᑦᑖᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᑕᒫᓃᑯᑖᑉᐸᑦᑐᑦ 

ᐃᓚᖏ ᖁᕕᐊᓇᑦᑎᐊᐸᑦᑐᑦ ᐊᒻᒪᓗ 

ᖃᐅᔨᒪᓂᖅᓴᐅᕙᓕᖅᑐᑎᑦ ᓇᓕᐊᓐᓂᒃ ᓇᐅᒃᑯᑦ 

ᐋᓐᓂᐊᖃᕐᒪᖔᖅ, ᐊᒻᒪᓗ ᖃᓄᖅ 

ᑲᔪᓯᔭᕆᐊᖃᕐᓂᐊᕐᒪᖔᖅ ᓯᕗᒧᑦ. ᑕᓐᓇ 

ᐊᑑᑎᖃᓪᓚᕆᑉᐸᒻᒥᔪᖅ ᑕᒫᓃᖅᓴᔪᓄᑦ ᓄᓇᕗᑦᒧᑦ 

ᐊᒻᒪᓗ ᓄᓇᓕᓐᓂ.  

 

ᑖᒃᑯᐊᖏᓛᒃ ᐅᖃᐅᓯᖏᑦ ᓂᕈᐊᖅᑕᐅᖃᑎᒋᓯᒪᔭᕐᒪ 

ᑐᓴᑦᑎᐊᑕᒃᑲ ᐊᒻᒪᓗ ᑐᕌᕈᑎᔅᓴᖏᓐᓄᑦ ᐃᒻᒫᒃ 

ᕿᒥᕐᕈᔪᒥᓇᖅᑐᓂᑦ ᐅᓂᒃᑳᕐᖓᑦ ᑖᓐᓇ 

ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕋ, ᖃᓄᒃᑲᓐᓂᖅ 

ᐋᖅᑭᒋᐊᖅᑕᐅᑲᓐᓂᕈᓐᓇᕐᒪᖔᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᒃᑲᓐᓂᕐᓗᖓ ᑐᑭᓯᓪᓗᖓᓗ ᑕᒪᑐᒥᖓ.  

 

ᐃᓛᒃ ᑖᓐᓇ ᐱᔭᕆᐊᖃᓪᓚᑦᑖᕐᒪ ᓯᕗᓂᒃᓴᑦᑎᓐᓄᑦ 

ᐸᕐᓇᑦᑎᐊᖅᓯᒪᓂᕐᒧᑦ, ᑕᒪᓐᓇ 

ᐋᖅᑭᒋᐊᖃᓪᓚᑦᑖᖅᑐᕐᓗ ᑐᑭᓯᓯᒪᒐᒃᑯ 

ᐃᓅᔪᓐᓃᖅᑐᖃᑲᓴᒃᓯᒪᓕᕐᒪᑦ 

ᐃᓅᔪᓐᓃᖅᑐᖃᖅᓯᒪᓪᓗᓂᓗ ᑕᒫᓂ ᓄᓇᕗᑦᒥ ᐊᒻᒪ 

ᑭᒡᒐᖅᑐᖅᑕᓐᓂᑦ ᑕᐃᒪᐃᑦᑐᖃᑲᓴᒃᓯᒪᔪᖃᕐᒪᑦ 

ᑕᒪᓐᓇ ᐊᔾᔨᒌᒃᑎᑦᑎᓂᖅ. 

 

ᐊᒻᒪᓗ ᐃᖅᑲᓇᐃᔭᖅᑏᑦ ᑕᒪᒃᑯᐊ ᐊᔪᕐᓇᖅᑐᑦ 

ᑐᑭᓯᐅᒪᑦᑎᐊᖅᑕᒃᑲ, ᑐᑭᓯᐅᒪᔭᒃᑲᓗ 

ᐋᓐᓂᐊᓯᐅᖅᑏᑦ ᐱᔪᓐᓇᕐᓂᓕᒫᒥᒍᑦ 

ᐱᓕᕆᖃᑦᑕᖅᑐᑦ. ᑭᓯᐊᓂ ᑕᒪᓐᓇ ᑐᕌᒐᖃᕐᓗᓂ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1905 

ᓱᖏᐅᑎᓯᒪᓗᐊᖏᓪᓗᑎᑦ ᓄᓇᐅᑉ ᐊᓯᐊᓄᑦ 

ᐃᖅᑲᓇᐃᔭᕆᐊᖅᑎᑕᐅᖃᑦᑕᖅᐸᑕ ᑕᒪᓐᓇ 

ᓯᕗᓂᒃᓴᑦᑎᓐᓂᑦ ᐋᖅᑭᒃᓱᖅᑕᐅᒃᐸᑦ 

ᐋᖅᑭᑦᑎᐊᖅᓯᒪᔪᓐᓇᕐᓂᖅᓴᐅᔪᖅ.  

 

ᐊᒻᒪᓗ ᑭᐅᔭᐅᖏᓐᓇᒪ ᑭᖑᓪᓕᖅᐹᖑᖕᒪᑦ. 

ᖁᔭᓕᖏᑦᑐᖓ ᒫᓐᓇ ᖁᔭᓐᓇᒦᖏᑦᑐᖓ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᑕᐃᒃᑯᐊ 

ᑲᔪᓯᒋᐊᓕᒥᓃᑦ ᕿᒥᕐᕈᔭᐅᓂᐊᕐᖓᑦ ᐊᒻᒪᓗ ᖃᓄᖅ 

ᑕᐃᒪᐃᓐᓂᕐᒪᖔᖅ ᖃᐅᔨᓴᖅᑎᐊᖅᑕᐅᓂᐊᖅᑐᓂ 

ᑕᒪᓐᓇ ᓇᓗᓇᓐᖏᑦᑐᖅ ᒪᑐᐃᖅᓯᑲᓐᓂᓂᐊᖅᑐᖅ 

ᖃᓄᒃᑲᓐᓂᖅ ᐊᐅᓚᑦᑎᐊᑲᓐᓂᕈᓐᓇᕐᒪᖔᑦᑕ 

ᓄᓇᓕᓕᒫᓂᑦ. ᑕᐃᒫᒃ ᑕᒪᓐᓇ 

ᒪᑐᐃᖓᕕᒋᓇᓱᑦᑎᐊᓂᐊᖅᑕᕗᑦ ᐊᒻᒪᓗ 

ᐃᑲᔪᕕᔾᔪᐊᕐᓗᑎᒍ ᐃᑲᔪᖅᑕᐅᔭᕆᐊᖃᖅᑲᑕ ᑖᓐᓇ 

ᕿᒥᕐᕈᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 379 - 4(2): ᐊᐅᓚᑕᐅᓂᖓ 

ᐋᓐᓂᐊᕕᓕᐊᖅᑎᑦᑎᓂᕐᒧᑦ 

ᐊᐅᓪᓚᕈᔾᔨᓂᐅᔪᐃᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᓚᐅᓐᖏᑎᓪᓗᖓ 

ᐱᕕᖃᖅᑎᑕᐅᔪᒪᒐᓗᐊᖅᑐᖓ ᑲᑎᒪᔾᔪᑎᑦᑎᓐᓄᑦ 

ᑕᓪᓕᒪᖓᓅᕈᓐᓇᕈᑦᑕ, ᒪᒥᐊᓇᖅ 

ᐊᐱᕆᒋᐊᖔᓕᕐᓚᖓᐃᑦ.  

 

(ᑐᓵᔨᑎᒍᑦ) ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ  

ᒥᓂᔅᑕᖓᓄᑦ ᑲᒪᒋᔭᖃᕐᒪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᕐᒥᒃ.  

 

ᑕᐃᒃᑯᐊ ᐃᖅᑲᓇᐃᔭᖅᓄᑦ ᒪᓕᒐᐃᑦ ᐅᖃᓕᒫᕐᕕᐊᓂ 

29.1 ᑐᕌᖓᔪᑦ ᐋᓐᓂᐊᕕᓂᐊᕈᔾᔨᓂᕐᒧᑦ ᓄᓇᕘᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ. ᑖᒃᑯᐊᓗ 

ᒪᓕᒐᖏᑦ ᐅᖃᖅᓯᒪᓪᓗᑎᒃ ᑐᕌᖓᔪᓂᒃ 

ᐃᖅᑲᓇᐃᔭᖅᑏᑦ ᐃᖃᓗᒻᒥᐅᑕᐅᓐᖏᑦᑐᓄᑦ 

ᐊᓯᐊᓂᓘᓐᓃᑦ ᑐᑦᑕᕐᕕᓪᓗᐊᑕᓃᓐᖏᑦᑐᐃᑦ ᐊᒻᒪᓗ 

ᐋᓐᓂᐊᕕᒻᒧᑦ ᐃᖏᕐᕋᔾᔪᑎᖃᓐᖏᑦᑐᓄᑦ.  

 

ᑕᕝᕘᓇ ᒪᓕᒐᖅᑎᒍᑦ ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐊᐅᓪᓚᕆᐊᓖᑦ ᓄᓇᓕᒻᒥᓂᒃ ᕿᒪᐃᓗᑎᒃ 

ᐃᓅᓕᓴᖅᑕᐅᔭᖅᑐᕐᓂᐊᕐᓗᑎᒃ 

ᑐᒃᓯᕋᐅᑎᓕᐅᕈᓐᓇᕐᒪᑕᒎᖅ 

ᐃᖅᑲᓇᐃᔭᖏᑲᐃᓐᓇᕈᒪᓪᓗᑎᒃ 

ᐊᐅᓚᖅᓯᒪᓂᖏᓐᓂᒃ ᐃᓅᓕᓴᖅᑕᐅᔭᖅᑐᕐᓗᑎᒃ. 

ᑕᐃᒃᑯᐊ ᓄᖑᑕᐅᓂᐊᖏᒻᒪᑕ 

ᐃᓚᓐᖓᑎᖅᑕᐅᓂᐊᖏᒻᒪᑕ ᖃᓂᒪᓗᑎᒃ 

ᐃᖅᑲᓇᐃᔭᖏᔾᔪᑎᒋᖃᑦᑕᖅᑕᖏᑦ.  

 

ᑭᓯᐊᓂᓕ ᐃᓱᒫᓘᑎᒥᒃ ᓇᓗᓇᐃᖅᓯᓚᐅᕋᑦᑕ 

ᒐᕙᒪᒃᑯᒡᒎᖅ ᑐᑭᓕᐊᕆᔭᖓ ᐸᐃᑉᐹᓕᕆᓂᕐᒧᓪᓗ 

ᐊᓪᓚᒡᕕᓕᕆᔾᔪᑎᖏᑦ ᑕᐃᒪᓐᓇ ᐊᐅᓚᕌᖓᑕ 

ᑭᓯᐊᓂ ᖃᖓᑕᓲᓐᓂᕆᔭᖓᓂᓪᓘᓐᓃᑦ… 

 

ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ! 

 

ᔪᐊᓇᓯ (ᑐᓵᔨᑎᒍᑦ): …ᐃᒃᐱᒍᓱᖏᒻᒪᑕ ᑕᒪᒃᑯᐊᓗ 

ᐅᑭᐅᖅᑕᖅᑐᒥ ᖃᖓᑕᓲᖃᑦᑕᕐᓗᑎᒃ ᑭᓯᐊᓂ. ᑖᒃᑯᐊ 

ᑭᖑᕙᕆᐊᖅᑲᑦᖢᑎᓪᓗ ᓯᓚᒧᑦ. 

ᐊᐅᓚᐅᑎᕐᓗᐸᒃᖢᑎᒡᓗ ᖃᖓᑕᓲᑦ, 

ᐃᖅᑲᓇᐃᔭᖅᑎᐅᑉ ᐊᐅᓚᑦᑐᓐᓇᖏᑕᖏᓐᓂᒃ.  

 

ᑕᐃᒪᐃᒻᒪᑦ ᐅᖃᐅᑎᔭᐅᖃᑦᑕᕋᒪ ᐃᖅᑲᓇᐃᔭᖅᑏᓐ 

ᓇᓕᐊᖕᓂᒃ ᐱᔪᒪᖕᒪᖔᑕ 

ᐃᓱᒪᖅᓱᖅᑎᑕᐅᖃᑦᑕᓕᕐᒪᑕᒎᖅ ᖃᓂᒪᓂᕐᒧᑦ 

ᐅᓪᓗᖓ ᐊᑐᖔᕐᓗᒍ ᐅᕝᕙᓘᓐᓃᑦ ᕼᐋᓚᑕᐃᓂᕐᒧᑦ. 

ᒥᓂᔅᑕ ᐊᖏᕈᓐᓇᖅᐹ ᑕᒪᓐᓇ ᕿᒥᕐᕈᓇᖕᓂᐊᕐᒪᒍ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑕ ᐲᑕᓴᓐ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1906 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ, ᒥᔅᑕ ᔪᐊᓇᓯ 

ᐊᐱᕆᒐᕕᑦ. ᐅᖃᖅᑏ, ᖃᐅᔨᒪᔪᒃᓴᐅᔪᖅ, ᒥᔅᑕ 

ᔪᐊᓇᓯ ᑕᐃᒃᑯᐊ ᐊᖏᖃᑎᒌᒐᓱᒍᑕᐅᖃᑦᑕᖅᓯᒪᖕᒪᑕ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥ. 

ᑕᐃᒃᑯᐊᓗ ᐅᓪᓗᖏᑦ ᐃᖅᑲᓇᐃᔭᖅᑏᑦ 

ᖃᓂᒪᓂᕆᖃᑦᑕᖅᑕᖏᑦ ᐊᐅᓚᐅᑎᒋᔭᖏᓪᓗ ᑖᒃᑯᐊ 

ᐊᖏᖃᑎᒌᓐᓂᒃᑯᑦ ᑕᐃᒪᓐᓇ ᐋᖅᑭᒃᓯᒪᒻᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 

ᐊᐱᕆᓂᐊᓕᕆᕗᖓ, ᐅᖃᖅᑲᐅᒐᒪ ᐅᓂᒃᑳᓐᓂ 

ᐊᐱᕆᓂᐊᓕᓵᖅᑎᓪᓗᖓ ᒐᕙᒪᒃᑯᑦ ᒪᓕᒐᖏᑦ 

ᐃᓅᓕᓴᖅᑕᐅᔭᖅᑐᖅᑐᑎᒃ ᑖᒃᑯᐊ ᐊᑐᖃᑦᑕᖅᑕᖏᑦ 

29.1 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᒪᓕᒐᕋᓛᖏᓐᓂᒃ. ᑖᒃᑯᐊ ᐋᖅᑭᒋᐊᖅᑕᐅᔪᓐᓇᖅᑐᑦ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᖃᖓᑐᐃᓐᓇᑦᑎᐊᖅ.  

 

ᐃᓅᓕᓴᖅᑕᐅᔭᖅᑐᖅᖢᑎᒃ ᐊᐅᓪᓚᖃᑦᑕᕐᓂᖅ 

ᐊᖏᖃᑎᒌᒍᑎᐅᑉ ᐃᓗᐊᓃᒻᒪᑕ ᓄᓇᕘᑦ 

ᐃᖅᑲᓇᐃᔭᖅᑎᖏᑕ ᒐᕙᒪᒃᑯᓐᓄᑦ, ᒐᕙᒪᒃᑯᓪᓗ 

ᐊᖏᖃᑎᒌᒍᑎᒋᓯᒪᔭᖓᑕ. ᒥᓂᔅᑕ ᖃᐅᔨᒪᔪᖅ 

ᒫᓐᓇ ᓯᑎᐱᕆᐅᑎᓪᓗᒍ ᐊᕐᕌᓂ ᐊᖏᖃᑎᒌᒍᑎ 

ᐃᓱᓕᓚᐅᕐᒪᑦ.  

 

ᒐᕙᒪᒃᑯᑦ ᒪᑐᐃᖅᓯᒪᔪᓐᓇᖅᐹᑦ 

ᑐᒃᓯᕋᐅᑎᓕᐅᖅᑐᖃᕈᓐᓇᕐᒪᖔᑦ 

ᐱᐅᓯᒋᐊᖅᑕᐅᔪᓐᓇᕐᓗᓂ ᐊᖏᖃᑎᒌᒍᑎ. 

ᐃᑲᔪᖅᑐᖅᑕᐅᓂᖅᓴᐅᓂᐊᕐᒪᑕ ᓄᓇᕘᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᑦ ᒥᑭᑦᑑᑕᐅᓂᖅᓴᓂ 

ᓄᓇᓕᓐᓂ ᓄᓇᖃᑦᑐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᔪᐊᓇᓯ 

ᐅᖃᖅᑲᐅᒻᒪᓂᓛᑦ ᑲᑐᔾᔨᖃᑎᒌᑦᑕᖃᕐᒪᑦ 

ᐃᖅᑲᓇᐃᔭᖅᑏᓄᑦ 

ᐊᖏᖃᑎᒌᒍᑎᓕᐅᖅᓯᒪᓪᓗᑎᒡᓗ ᒫᓐᓇ ᐋᔩᕋᑦᑕ, 

ᐋᔩᖃᑎᒋᒐᑦᑎᒍᑦ ᑕᐃᒃᑯᐊᓗ ᐱᖁᔭᑦᑎᒍᑦ 

ᓄᖅᑳᖔᑲᐃᓐᓇᕐᓂᐊᕐᓗᑎᒃ. 

ᒐᕙᒪᐅᓪᓗᑕ ᐊᓯᔾᔩᔪᓐᓇᖏᑦᑎᐊᖅᑐᒍᑦ ᑕᐃᔅᓱᒧᖓ 

ᐊᖏᖃᑎᒌᒍᑎᒧᑦ ᖃᐅᔨᒪᔭᒃᑯᓪᓕ. 

ᐅᖃᐅᓯᕆᔪᓐᓇᖏᖦᖢᒍ ᐊᖏᖃᑎᒌᒐᓱᐊᕈᑕᐅᖕᒪᑦ. 

ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒐᕙᒪᒃᑯᑦ ᐊᕐᕌᒎᑕᒫᖅᓯᐅᑦ ᐅᓂᒃᑳᖏᑦ 

ᐃᖅᑲᓇᐃᔭᖅᑎᖏᓐᓃᖔᖅᑐᑦ ᐱᒻᒪᕆᐅᔪᓂᒃ 

ᐃᓗᓕᖃᕐᒪᑕ ᒥᐊᓂᕆᔭᐅᓂᖏᓐᓂᒃ 

ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ ᐱᖃᓯᐅᔾᔨᓯᒪᖏᒻᒪᑕ 

ᐊᑑᑎᖃᖅᑐᓂᒃ ᑐᓴᒐᒃᓴᓂᒃ. 

ᐊᐅᓚᑕᐅᓂᕆᖃᑦᑕᖅᑕᖏᑦ ᖃᓂᒪᓪᓗᑎᒃ 

ᐃᖅᑲᓇᐃᔭᓐᖏᓐᓂᕆᔭᐅᔭᕆᐊᖃᑦᑐᑦ. ᒥᓂᔅᑕ 

ᐊᖏᕈᓐᓇᖅᐹ ᑖᒃᑯᐊᒎᖅ ᓴᖅᑭᑐᓐᓇᕐᒪᖔᒋᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᓂᒃ ᒪᓕᒐᓕᐅᕐᕕᖕᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᑦᑎᐊᖏᑦᑐᖓ ᑖᒃᑯᐊ 

ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ ᖃᐅᔨᒪᖏᑦᑐᖓ 

ᐊᖏᖅᑕᐅᔭᕆᐊᖃᒻᒪᖔᑦ ᑕᐃᒪᓐᓇ ᑐᑭᓯᓐᖏᑦᑐᖓ. 

ᐃᖅᑲᓇᐃᔭᖅᑎ ᑮᓇᐅᔭᓕᕆᔨᒃᑯᓐᓂᑦ ᑐᓴᒐᔅᓴᓂᒃ 

ᐱᓯᒪᖕᒪᑕ ᒪᓕᒐᓕᐅᕐᕕᖕᒥ ᑐᓴᒐᔅᓴᑲᓐᓂᕐᓂᒃ 

ᐱᔭᕆᐊᖃᕈᑦᑕ ᖃᓄᑎᒋᑦ ᐃᑲᔪᕐᓂᖃᕐᓂᐊᕐᒪᖔᑦ 

ᖃᐅᔨᒪᖏᑦᑐᖓ. ᐃᖅᑲᓇᐃᔭᖅᑎᒃᑲᓗ ᑖᒃᑯᓂᖓ 

ᑕᓚᕖᓴᒻᒪᑕ ᑲᑎᒪᓂᕆᔭᑦᑎᓐᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᓴᒻᒧᖅᑐᖅ. 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ ᐊᐱᖅᑯᑎᒋᔪᒪᓂᐊᖅᑕᕋ ᑖᓐᓇ 

ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  

 

ᐅᖅᑲᖅᑏ, ᓴᖅᑭᑦᑎᖃᑦᑕᕈᒪᓯᒪᒐᒪ ᑲᖏᖅᖠᓂᕐᒥᑦ 

ᑭᒍᓯᓕᕆᔨᒥᒃ ᐱᓕᕆᐊᖃᕋᑦᑕ. ᒥᓂᔅᑕ 

ᐊᐱᕆᓚᐅᖅᓯᒪᔭᕋ ᑖᔅᓱᒪ ᒥᒃᓵᓄᑦ ᐋᒃᑐᕝᕙ 27, 

2014-ᖑᑎᓪᓗᒍ. ᑕᐃᔅᓱᒪᓂ 

ᐅᖃᐅᔾᔭᐅᓚᐅᖅᓯᒪᔪᖓ ᑭᒍᓯᕆᔨᑖᕐᓂᐊᕐᒪᑕᒎᖅ 

ᑲᖏᖅᖠᓂᕐᒥᑦ. ᑕᖅᑭᑦ ᑎᓴᒪᑦ ᐅᖓᑖᓂ 

ᐊᓂᒍᖅᓯᒪᓕᕐᒪᑕ ᓱᓕ ᑭᒍᓯᕆᔨᑖᓚᐅᖏᖦᖢᑕ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔ 

ᐃᖅᑲᓇᐃᔭᖅᑎᑖᕋᓱᖕᓂᕐᒥᒃ ᑭᒍᓯᕆᔨᐅᓂᐊᖅᑐᒥᒃ 

ᑲᖏᖅᖠᓂᕐᒥᑦ ᐅᓂᒃᑳᕐᓗᓂᓗ ᖃᓄᐃᒻᒪᑦ ᓱᓕ 

ᑭᒍᓯᕆᔨᖃᖏᒻᒪᖔᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᐋᓐᓂᐊᖃᖅᑕᐅᓕᒪᓂᕐᒧᑦ ᒥᓂᔅᑑᔪᖅ 

ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᕿᒥᕐᕈᒃᑲᓐᓂᕈᒪᓂᐊᕋᒃᑯ 

ᐊᑐᐃᓐᓇᐅᓕᕈᓂ ᑭᐅᓛᖅᑲᕋ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 381 - 4(2): ᐃᔨᓕᕆᔩᑦ 

ᐅᐸᖃᑦᑕᕐᓂᖏᑦ ᖃᒪᓂᑦᑐᐊᒧᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. 

ᐅᖃᖅᑎᖅᑎᔨ ᐊᐱᖅᓲᑎᒋᓂᐊᒐᕋ ᑐᕌᖓᓂᐊᖅᑐᖅ 

ᒥᓂᔅᑑᔪᒧᑦ ᐋᓐᓂᐊᖅᑐᓕᕆᓂᕐᒧᑦ.  

ᐅᖃᖅᑎᑦᑎᔩ, ᑭᒡᒐᖅᑐᖅᑕᒃᑲ ᐅᖃᖅᑕᖅᓯᒪᖕᒪᑕ 

ᐅᕙᒻᓄᓪᓗ ᐅᖃᓗᒃᑕᖅᓯᒪᓪᓗᑎᒃ ᐊᐱᕆᑉᓗᑎᒃ 

ᐃᔨᓕᕆᔩᑦ ᑎᑭᑦᑕᕐᓂᖏᑦ ᖃᒪᓂ’ᑐᐊᕐᒧᑦ. ᑖᑉᑯᐊ 

ᐃᔨᓕᕆᔩᑦ ᑕᒃᐱᖕᓂᐅᑎᓂᒃ ᐱᓕᕆᐊᖃᖅᐸᒃᑐᑦ 

ᐃᓚᖏᑦ ᑎᑭᑕᐃᓐᓇᕌᖓᒥᒃ ᑖᑉᑯᐊ ᑕᑯᔭᒃᓴᖏᑦ 

ᑕᑕᐃᓐᓇᖅᑕᕐᒪᑕ.   

 

ᒥᓂᔅᑑᔪᖅ ᓇᓗᓇᐃᔭᐃᔨᐅᓪᓗᐊᖅᐹ ᑖᑉᑯᐊ ᖃᓄᖅ 

ᐃᔨᓕᕆᔩᑦ ᖃᒪᓂ’ᑐᐊᕐᒧᑦ ᑎᑭᑦᑕᖅᑕᕐᓂᖏᑦ 

ᐋᖅᑭᒃᓱᖅᓯᒪᑦᑕᕐᒪᖔᑕ ᐊᒻᒪᓗ 

ᑎᑭᒐᔪᒃᓯᓂᖃᐅᓂᒐᔭᖏᒻᒪᖔᑕ ᐊᒥᕼᐆᑎᓪᓗᒋᑦ 

ᑕᒃᐱᖕᓂᐅᑎᓂᒃ ᐊᑐᖅᐸᒃᑐᑦ ᖃᒪᓂ’ᑐᐊᕐᒥ. 

ᐅᑉᓗᖏᑦ ᐊᒥᕼᐅᓐᖑᕆᐊᖅᑐᓪᓗᐊᕋᔭᖅᐸᑦ 

ᐅᕝᕙᓘᓐᓃᑦ ᑕᒃᖠᒋᐊᖅᑐᓪᓗᐊᕋᔭᖅᐸᑦ 

ᓄᓇᓕᒋᔭᑉᑎᓐᓄᑦ ᑎᑭᑦᑕᕐᓂᖏᓐᓄᑦ. ᒪ’ᓇ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐊᑕᐅᓯᐅᖏᑦᑐᒥᒃ ᐊᐱᖅᑯᑎᒥᒃ 

ᑐᓵᕋᑖᕋᒪ ᐃᓚᐃᓐᓇᑯᓗᐊ ᑭᐅᓇᓱᓐᓂᐊᓕᖅᑲᕋ. 

ᑖᓐᓇᐃᓛᒃ ᐅᖃᐅᓯᕆᓚᐅᕐᒥᔭᕗᑦ ᑕᕝᕙᓂ 

ᓵᖓᓃᑎᓪᓗᑕ ᑕᒪᓐᓇ ᑎᑭᑎᑦᑎᖃᑦᑕᕐᓂᖅ 

ᐊᑲᐅᓂᖅᓴᒧᑦ ᕿᒥᕐᕈᓇᓱᒋᐊᖃᕋᑦᑕ. 

 

ᒫᓃᓛᒃ ᑖᒃᑯᐊ ᐃᓛᓐᓂᒃᑯᑦ ᓈᒻᒪᓈᖅᓯᒪᕙᖏᒻᒪᑕ 

ᐊᒻᒪᓗ ᖃᐅᔨᓴᒃᑲᓐᓂᕆᐊᖃᕐᓂᐊᖅᑕᕗᑦ 

ᖃᓄᒃᑲᓐᓂᖅ ᑕᒪᒃᑯᐊ ᐃᔨᓕᕆᔨᑦ ᐊᒻᒪᓗ ᓘᒃᑖᑦ 

ᖃᐅᔨᒪᓂᖏᑦ ᐊᑐᑦᑎᐊᕐᓗᒋᑦ ᑕᒫᓃᓐᓂᖏᓐᓂ. 

ᑕᒪᒃᑯᐊ ᕿᒥᕐᕈᕙᓪᓕᐊᔭᕗᑦ ᓱᓕ.  ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᒥᑦ ᐃᓚᒋᐊᕈᑦ ᒥᔅᑐ 

ᒥᑭᓐᖑᐊᖅ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ (ᑐᓵᔨᒃᑯᑦ): ᐅᖃᖅᑏ. ᖃᐅᔨᒪᔪᒃᓴᐅᒐᔅᓯ 

ᒪᓕᒐᓕᐅᖅᑎᕗᓪᓗ ᖃᐅᔨᒪᖕᒪᑕ ᐃᒡᒐᖃᖅᑐᑦ. 

ᖃᐅᔨᒪᑦᑎᐊᖅᑐᑦ ᐱᒻᒪᕆᐅᖕᒪᑦ ᐃᔨᕗᑦ 

ᖃᐅᔨᓴᖅᑕᐅᖃᑦᑕᕆᐊᖃᕐᒪᑕ ᐊᑯᓚᐃᑦᑐᒃᑯᑦ. 

ᐃᒡᒐᕗᑦ ᑕᒪᒃᑯᐊ ᓈᒻᒪᑦᑎᐊᖁᓪᓗᒋᑦ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᒃᑲᓐᓂᕈᓐᓇᖅᐸᑦ. 

ᑕᐃᒃᑯᐊ ᐃᒡᒐᒃᑖᕆᐊᓖᑦ ᓄᑖᑦ ᐃᔨᓕᕆᔨᒧᑦ 

ᑕᑯᔪᓐᓇᐃᓪᓕᐅᖅᑲᔪᑦ 

ᖃᓄᐃᓕᔭᐅᒃᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᐋᓐᓂᐊᖃᖅᑕᐃᓕᒪᓂᕐᒧᖅ ᒥᓂᔅᑑᔪᖅ 

ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒪᐃᓛᒃ ᑕᕝᕙᓂ ᑲᑎᒪᑎᓪᓗᑕ 

ᓇᓗᓇᐃᔭᓚᐅᖅᑕᕗᑦ ᕿᒥᕐᕈᒃᑲᓐᓂᕐᓂᐊᖅᑕᕗᑦ 

ᐊᒻᒪᓗ ᐊᐅᓚᔪᓯᖓ ᖃᓄᒃᑲᓐᓂᖅ 

ᐋᖅᑭᒋᐊᕈᓐᓇᓂᐊᕐᒪᖔᑦᑎᒍᑦ. ᖃᐅᔨᒪᑦᑎᐊᖅᑕᕗᑦ 

ᐊᒻᒪᓗ ᕿᒥᕐᕈᒃᑲᓐᓂᕋᓱᒍᑎᒋᓂᐊᖅᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᒃᑯᑦ): ᐅᖃᖅᑏ ᖁᔭᓕᑦᑎᐊᖅᐳᖓ 

ᒐᕙᒪᑐᖃᒃᑯᑦ ᑲᒪᖕᒪᑕ ᐃᔨᓕᕆᔭᐅᔾᔪᑎᖏᓐᓄᑦ 

ᑕᒪᒃᑯᓄᖓᓄᓇᖃᖅᑳᖅᓯᒪᔪᓄᑦ. 

ᐃᓅᓕᓴᖅᑕᐅᔾᔪᑎᖏᑦ ᐊᑐᖅᖢᒋᑦ. ᑭᓯᐊᓂᓕ 

ᒐᕙᒪᒃᑯᑦ ᓄᓇᕘ ᒐᕙᒪᒃᑯᖏᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓂᒃ 

ᐱᔨᑦᑎᕆᐊᖃᖃᑦᑕᕐᒪᑕ ᐋᓐᓂᐊᕕᒃᑎᒍᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᖃᖁᑎᖃᕐᒪᑕ 

ᑭᓇᒃᑯᑦ ᐃᒡᒐᒃᑖᕆᐊᖃᕐᒪᖔᑕ, ᑭᓇᒃᑯᓪᓗ 

ᐃᔨᓕᕆᔨᒥᑦ ᑕᑯᔭᕆᐊᖃᕐᒪᖔᑕ.  

 

ᒥᓂᔅᑕ ᐊᖏᕈᓐᓇᖅᐹ ᓴᖅᑭᑦᑎᔪᓐᓇᕐᒪᖔᖅ 

ᒐᕙᒪᑐᖃᒃᑯᓐᓄᑦ ᑐᒃᓯᕋᕐᓗᒋᑦ ᐃᑲᔪᖅᑐᐃᔪᑎᓂᒃ 

ᐱᒃᑲᓐᓂᕈᒪᓕᑎᒃ ᓄᓇᖃᖅᑳᖅᓯᒪᔪᑦ 

ᐃᓅᓕᓴᖅᑕᐅᔪᑎᖏᓐᓂᑦ ᐊᑐᕐᓗᑎᒃ ᐃᔨᓕᕆᔨᐅᔪᑦ 

ᐳᓛᕆᐊᕐᓂᖅᓴᐅᖃᑦᑕᖁᓪᓗᒋᑦ ᐊᑯᓚᐃᑦᑐᒃᑯᑦ  

ᖃᒪᓂᑦᑐᐊᕐᒧᑦ ᐊᓯᖏᓐᓄᓪᓗ ᓄᓇᓕᖕᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ 

ᕿᒥᕐᕈᕙᓪᓕᐊᑲᓐᓂᓂᐊᖅᑕᕗᑦ ᖃᓄᒃᑲᓐᓂᖅ 

ᐋᖅᑭᒋᐊᕈᓐᓇᓂᐊᕐᒪᖔᑦᑎᒍ 

ᐸᕐᓇᐸᓪᓕᐊᓂᐊᖅᑐᑕᓗ. ᐅᕙᒍᑑᓐᖏᒻᒪᑦ 

ᒐᕙᒪᐅᓪᓗᑕ, ᑕᐅᕙᒃᑯᐊᓗ ᐅᑭᐅᖅᑕᖅᑐᒥ 

ᒐᕙᒪᐅᖃᑎᒋᔭᕗᑦ ᐃᖅᑲᓇᐃᔭᖃᑎᒋᓂᐊᕐᒥᔭᕗᑦ, 

ᑖᓐᓇ ᐅᖃᐅᓯᕆᓂᐊᖅᑕᕗᑦ. ᑕᖅᑭᐅᓛᖅᑐᒥᑦ ᑕᐃᒪ 

ᐸᕐᓇᐃᕙᓪᓕᐊᓇᓱᒃᑲᑦᑕ ᑲᑎᓛᖅᑐᑕ ᖃᓄᒃᑲᓐᓂᖅ 

ᐃᑲᔫᑎᓂᑦ ᐊᓚᒃᑲᐃᑲᓐᓂᕈᓐᓇᕐᒪᖔᑦᑕ 

ᐊᔭᐅᖅᓯᑲᓐᓂᕐᓗᑕ ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧ, ᒥᔅᑕ ᐃᓄᒃ.  

 

ᐊᐱᖅᑯᑦ 382 - 4(2): ᖃᓄᐃᓕᖓᓂᖓ 

ᓄᓇᕗᑦ ᒐᕙᒪᒃᑯᑦ ᐊᖏᖃᑎᒌᒍᑎᖓᑦ 

ᐋᓐᓂᐊᕕᓕᐊᕈᔾᔨᓂᕐᒧᑦ ᐃᖅᑲᓇᐃᔮᑎᒍᓪᓗ 

ᐊᐅᓪᓚᖅᓯᒪᖃᑦᑕᓂᕐᒧᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ, ᓄᓇᕗᑦᒥᐅᓪᓗ.  

 

ᐅᖃᖅᑏ, ᐊᐱᖅᑯᑎᒃᓴᖃᖅᑐᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ, 

ᑐᓐᖓᕕᖃᕐᓂᐊᖅᑐᖓ ᑕᐃᒃᑯᓂᖓ ᐃᑉᐸᒃᓴᖅ 

ᐊᐱᖅᑯᑎᒥᓂᕐᓄᑦ ᑭᐅᔾᔪᑕᐅᓚᐅᖅᑐᓂᑦ, 

ᐃᖏᕐᕋᖃᑦᑕᕐᓂᕐᒧᑦ ᐋᓐᓂᐊᕕᓕᐊᖃᑦᑕᖅᑐᑦ 

ᒥᒃᓵᓄᑦ, ᐊᒻᒪᓗ ᐊᐃᑉᐸᖏᑦ.  

 

ᐃᑉᐸᒃᓴᖅ ᒐᕙᒪᓕᕆᔨᒃᑯᑦ ᐱᔨᑦᑎᕐᕕᖓᑕ 

ᒥᓂᔅᑕᖓᑦ ᐅᖃᓚᐅᕐᒪᑦ ᑖᒃᑯᑎᒎᓇᖅ, ᑖᒃᑯᐊᒎᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᒃᓴᖃᕐᒪᑕ, 

ᐊᑎᓕᐅᖅᑎᐅᓪᓗᑎᓪᓗ ᐊᒻᒪᓗ 

ᐱᓕᕆᐊᒃᓴᕆᓗᓂᔾᔪᒃ ᒐᕙᒪᒃᑯᑦ ᐊᖏᖃᑎᒌᒍᑎᖓᑦ 

ᐋᓐᓂᐊᕕᓕᐊᖅᑐᖃᕆᐊᖃᖅᑎᓪᓗᒍ ᐃᖏᕐᕋᓂᕐᒧᑦ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1909 

ᐊᒻᒪᓗ ᐃᖅᑲᓇᐃᔭᖅᑏᑦ ᐃᖏᕐᕋᔭᒋᐊᖃᕐᓂᖏᓐᓄᑦ 

ᐊᖏᖃᑎᒌᒍᑦ. ᐅᖃᖅᖢᓂᓗ ᓇᓗᓇᐃᖅᓯᓪᓗᓂᓗ 

ᑖᓐᓇᒎᖅ ᐋᒋᓯᒥ ᑕᒫᓂ ᐊᕐᕌᒍᒥ ᐃᓱᓕᓐᓂᐊᕐᒪᑦ.  

 

ᒥᓂᔅᑕᐅᖃᐃ ᐅᖃᐅᑎᔪᓐᓇᖅᐹᑎᒍᑦ ᑕᒪᓐᓇ 

ᐊᖏᖃᑎᒌᒍᑦ ᐊᕐᕌᒍᒧᑦ ᐊᑕᐅᓯᕐᒧᑦ 

ᑲᔪᓯᑎᑕᐅᒋᐊᒃᑲᓐᓂᕐᓂᐊᕐᒪᖔᑦ ᐱᕕᖃᖅᑎᑕᐅᖕᒪᑦ 

ᑕᐃᑲᓂ, ᐅᕝᕙᓘᓐᓃᑦ ᒐᕙᒪᒃᑯᑦ ᓄᑖᑦᑎᐊᒻᒪᕆᖕᒥᒃ 

ᕿᓂᕈᑎᒥᒃ ᓴᖅᑭᑦᑎᓂᐊᖅᐸᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᐃᓱᓕᕕᓴᖓ 

ᑎᑭᑉᐸᓕᐊᒻᒪᑦ ᑐᐊᕕᖅᑐᓂᓗ ᑕᐃᒫᒃ ᑖᓐᓇ 

ᖃᓄᐃᓕᖓᓪᓚᕆᓐᓂᐊᕐᒪᖔᖅ ᓱᓕ 

ᐃᓕᓯᓪᓚᕆᓚᐅᓐᖏᑦᑐᒍᑦ ᑭᓯᐊᓂ 

ᖃᐅᔨᓴᖅᐸᓪᓕᐊᔪᒍᑦ ᖃᓄᖅ 

ᐊᓚᒃᑲᐃᓵᕈᓐᓇᓂᐊᕐᒪᖔᑦᑕ 

ᓄᖑᓚᐅᓐᖏᓐᓂᖓᓂᑦ. ᑖᓐᓇ ᐱᑐᐃᓐᓇᐅᖏᒻᒪᑦ 

ᐊᑐᐃᓐᓇᕈᖅᓯᒪᑦᑎᐊᖅᑐᓂᑦ 

ᐸᕐᓇᐃᓯᒪᒋᐊᖃᕐᓂᐊᕋᑦᑕ ᑖᓐᓇ ᓄᑖᒥᒃ 

ᕿᓂᓵᕋᓱᓐᓂᐊᕈᑦᑕ. ᑖᓐᓇ ᕿᒥᕐᕈᕙᓪᓕᐊᓇᓱᑦᑕᕗᑦ 

ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ. ᑕᒪᒃᑯᐊ 

ᐊᑐᓚᐅᖅᑑᒐᓗᐊᑦ ᐃᓚᖏᑦ ᐊᓯᓂᔅᓯᒪᓪᓚᕆᓕᕐᖓᑕ 

ᑖᓐᓇ ᑕᕝᕙ ᑐᕌᕈᑎᒋᓗᐊᖅᑕᕋᓕ, ᖃᓄᒃᑲᓐᓂᖅ 

ᐱᓇᓱᒍᓐᓇᕐᓂᐊᕐᒪᖔᑦᑕ ᓯᕗᓂᑦᑎᐊᑎᓐᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᒫᓐᓇ 

ᐊᑐᖅᑕᐅᔪᖅ ᓴᖅᑭᑕᐅᓚᐅᖅᓯᒪᔪᖅ 2011-

ᖑᑎᓪᓗᒍ ᐅᖃᖅᓯᒪᖕᒪᑦ ᑖᒃᑯᐊᒎᖅ 

ᐊᑭᒃᖠᒋᐊᕈᓐᓇᐅᑎᓂᑦ ᐱᑕᖃᖅᑎᑦᑎᓇᓱᐊᕐᒪᑕ, 

ᐃᖅᑲᓇᐃᔭᖅᑏᑦ ᐃᖏᕐᕋᖃᑦᑕᕆᐊᖃᕐᓂᖏᓐᓄᑦ 

ᐊᒻᒪᓗ ᐅᖃᖅᖢᑎᒃ ᑕᐃᒃᑯᐊ ᑎᑎᖅᑲᑦ 

ᐅᖃᖅᓯᒪᓪᓗᑎᒃ, ᐊᕐᕌᒍᑕᒫᒡᒎᖅ ᓄᓇᕗᑦ 

ᒐᕙᒪᒃᑯᖏᑦ ᐊᑐᖃᑦᑕᕐᒪᑕ $26 ᒥᓕᐊᓐ 

ᐃᖏᕐᕋᑲᑕᒍᓐᓇᖁᓪᓗᒋᑦ ᐃᖅᑲᓇᐃᔭᖅᑎᖏᑦ, 

ᐃᖅᑲᓇᐃᔭᖅᖢᑎᒃ 2009-10 ᐊᕐᕌᒍᐊᓂ.  

 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᑎᒍᑦ ᐊᕐᕌᒍᑦ ᑕᓪᓕᒪᑦ 

ᐊᓂᒍᓕᖅᑎᓪᓗᒋᑦ ᑖᓐᓇ ᐊᑐᓕᓚᐅᕐᓂᖓᓂᑦ,  

ᖃᔅᓯᓂᑭᐊᕐᖓᐃᑦ ᑮᓇᐅᔭᓂᒃ ᐊᑐᖏᑉᐹᓪᓕᖅᓯᒪᕕᓯ 

ᐃᖏᕐᕋᖃᑦᑕᕐᓂᖅ ᐱᓪᓗᒍ ᐃᖅᑲᓇᐃᔭᖅᑏᑦ 

ᐃᖏᕐᕋᖃᑦᑕᕐᓂᕆᔭᖓ ᐃᖅᑲᓇᐃᔮᒥᓄᑦ 

ᐊᐅᓪᓚᕆᐊᖃᖃᑦᑕᖅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑐ, ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. ᐄ, ᑖᒃᑯᐊ 

ᑲᑎᑦᑕᐅᓯᒪᕙᓪᓚᐃᔪᒥᓂᐅᒐᓗᐊᑦ ᑭᓯᐊᓂᓕ ᑖᒃᑯᐊ 

ᐊᐅᓚᓪᓚᕆᑉᐸᑲᑦᑎᒍᑦ ᑕᒪᒃᑯᐊ 

ᐋᓐᓂᐊᕕᓕᐊᕆᐊᖃᑉᐸᑦᑐᑦ. ᑕᕝᕘᓇ ᑖᓐᓇ 

ᑭᐅᔪᓐᓇᕋᔭᖅᑕᕋᓗᐊᕋ ᑭᓯᐊᓂ ᑖᒃᑯᐊ 

ᐃᖅᑲᓇᐃᔭᖅᑎᐅᕙᑦᑐᑦ ᐊᓪᓚᕕᑦᑕ 

ᐊᐅᓚᑉᐸᖏᒻᒪᒋᑦ ᑖᓐᓇ ᑭᐅᓗᐊᕈᓐᓇᖏᑕᕋ 

ᒫᓐᓇᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᓲᑎᒋᓗᐊᕐᔪᐊᖅᐸᕋ ᐅᑯᐊ ᐃᑉᐸᒃᓴᖅ, 

ᐃᑉᐸᒃᓴᕐᖑᑯᐊ ᐱᓚᐅᖅᑰᖅᑕᕗᑦ ᑭᐅᔭᐅᔾᔪᑎᕕᓃᑦ 

ᐊᐱᕆᑎᓪᓗᖓ. ᐃᒪᐃᓕᖓᖕᒪᑕ, 

ᑕᐅᒻᒧᖔᓚᐅᕐᓚᒍᐃᐊᑦ, ᑭᐅᔾᔪᑎᖓᑕ ᐃᓚᖓ. 

ᐃᓚᐃᓐᓇᖓ ᑕᐅᒻᒨᖔᕐᓗᒍᐊᐃᑦ, 

“ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᒃᓴᖃᕐᒪᑕ 

ᐊᑎᓕᐅᖅᑎᐅᓪᓗᑎᒡᓗ ᐊᒻᒪᓗ 

ᐱᓕᕆᔭᕆᐊᖃᖅᖢᑎᒃ ᑖᔅᓱᒥᖓ ᑳᑦᑐᓛᖑᔪᒥᒃ 

ᐊᖏᖃᑎᒌᒍᒻᒥᒃ ᐋᓐᓂᐊᕕᓕᐊᖅᑐᓄᑦ 

ᖃᖓᑕᖃᑦᑕᕐᓂᕐᒧᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᖃᖓᑕᖃᑦᑕᕐᓂᖓᓄᑦ.” 

ᑕᒪᒃᑮᒎᖅ ᐱᓕᕆᐊᕆᔭᐅᖕᒪᑎᒃ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ.  

 

ᑐᑭᓯᒐᓗᐊᖅᑐᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᐊᖃᕆᐊᖃᖅᑐᑦ ᐊᒻᒪᓗ ᖃᐅᔨᒪᓪᓗᖓ 

ᑲᒪᑦᑎᐊᕆᐊᖃᖅᑐᑦ ᐋᓐᓂᐊᕕᓕᐊᖅᑐᓄᑦ 

ᖃᖓᑕᖃᑦᑕᕐᓂᐅᑉ ᐊᖏᖃᑎᒌᒍᑎᖓᓂᒃ. 

 

ᑭᓯᐊᓂ ᑐᑭᓯᑦᑎᐊᖏᓐᓇᒪ ᖃᓄᐃᒻᒪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᖃᖓᑕᖃᑦᑕᕐᓂᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐱᓕᕆᔭᐅᔭᕆᐊᖃᖃᑕᐅᖕᒪᖔᑦ. ᒥᓂᔅᑕᖃᐃ 

ᐃᓱᒪᒃᓴᖅᓯᐅᖅᓯᒪᕙ ᑖᓐᓇ ᐱᓕᕆᐊᖓ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑏᑦ ᖃᖓᑕᖃᑦᑕᕐᓂᖓᓂᒃ 

ᑲᒪᒋᔭᕆᐊᖃᕐᓂᖓ ᑐᓂᒐᔭᕐᒪᖔᕐᒥᐅᒃ 

ᐊᓯᖔᕐᒥᓐᓄᑦ ᑕᐃᒪᐃᑦᑐᓕᕆᔨᐅᓂᖅᓴᐅᔪᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᓕ ᐅᕙᓐᓄᑦ ᖃᐃᑕᐅᕙᑦᑐᑦ 

ᐋᓐᓂᐊᕕᓕᐊᕆᐊᖃᑉᐸᑦᑐᓄᑦ ᑖᒃᑯᐊ 

ᐱᓯᒪᔭᑐᐊᕆᓪᓗᒋᑦ, ᑖᒃᑯᐊ ᑭᐅᓗᐊᕈᓐᓇᖏᑕᒃᑲ 

ᐃᖅᑲᓇᐃᔭᖅᑐᓕᕆᔨᐅᖏᓐᓇᒪ. ᑕᐃᒫᒃ ᑖᓐᓇ 

ᓇᓗᒋᑦᑎᐊᖅᑕᕋ ᖃᓄᖅ ᑭᐅᒋᐊᖓ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐊᓯᐊᓄᑦ ᐊᐅᓚᑕᐅᒻᒪᑕ ᐊᒻᒪᓗ 

ᑭᐅᓗᐊᕈᓐᓇᕐᓇᒋᑦ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 383 - 4(2): ᖃᑦᑎᕈᑏᑦ 

ᖃᓄᐃᓕᖓᓂᖏᑦ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᔭᕋ ᓄᓇᓖᑦ ᒐᕙᒪᓕᕆᔨᖏᓐᓄᑦ. 

 

ᐅᑐᐱᕆ 22-ᖑᑎᓪᓗᒍ, 2014, ᑖᓐᓇ ᒥᓂᔅᑕ 

ᓴᖅᑭᑎᑦᑎᓚᐅᕐᒪᑦ ᐅᓂᒃᑳᒥᒃ ᑖᒃᑯᐊ ᐅᓂᒃᑳᑦ 

ᐅᖃᖅᓯᒪᓪᓗᑎᒃ 2013 ᑲᑎᑦᑐᒋᑦ 161-ᖑᓚᐅᕐᒪᑕ 

ᐃᑭᑦᑐᐃᑦ ᐅᖃᐅᓯᐅᔪᑦ.  

 

ᐅᖃᖅᑏ, ᑖᒃᑯᐊ ᑐᐊᕕᕐᓇᖅᑐᓕᕆᔩᑦ ᐃᒪᓐᓇ 

ᐱᖁᑎᖃᑦᑎᐊᕆᐊᖃᒻᒪᑕ ᑕᒪᒃᑯᐊ ᖃᑦᑎᕈᑎᔅᓴᓂᒃ 

ᓴᐳᔾᔨᓯᒪᔾᔪᑎᒃᓴᓂᓪᓗ ᐱᖁᑎᒋᔭᐅᔪᓂᒃ. ᐊᒻᒪᓗ 

ᐱᒻᒪᕆᐅᖕᒪᑦ ᑕᒪᒃᑯᐊ ᐊᑐᓂᒃ ᓄᓇᓖᑦ 

ᖃᑦᑎᕈᑎᖏᑦ ᑕᒪᒃᑯᐊ ᐋᖅᑭᒃᓯᒪᑦᑎᐊᕆᐊᖃᒻᒪᑕ 

ᓱᕋᒃᓯᒪᖏᓪᓗᑎᒃ.  

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑑᓂᖏᓐᓂᒃ ᑕᒪᒃᑭᐊ 

ᓄᓇᓕᖕᓂ ᖃᑦᑎᕆᔾᔪᑏᑦ ᓄᓇᓯᐅᑏᑦ 

ᖃᓄᐃᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ, 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑲᖏᖅᖠᓂᐅᑦ 

ᐃᒡᓗᓕᒑᕐᔪᖕᒥᐅᑦ ᓄᓇᕗᑦᒥᐅᑦ ᖃᓄᐃᖏᑦᑎᐊᕆᑦᓯ. 

 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖓ. ᑕᒪᒃᑯᐊ 

ᖃᑦᑎᕈᑏᓪᓗ ᐊᒻᒪᓗ ᑐᐊᕕᕐᓇᖅᑐᓕᕆᔩᑦ 

ᐊᑐᖅᐸᒃᑕᖏᑦ ᐊᔪᕐᓇᖏᑦᑕᕌᖓᑦ ᐊᕐᕌᒎᑕᒫᑦ 

ᖃᐅᔨᓴᖅᑕᐅᑎᓐᓇᓱᖃᑦᑕᖅᑕᕋᓗᐊᕗᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᒃᑯᐊ ᐃᓄᐃᑦ ᐅᓄᖅᓯᕙᓪᓕᐊᑎᓪᓗᒋᑦ 

ᐃᒡᓗᐃᓪᓗ ᐊᖏᓂᖅᓴᐃᑦ ᓴᓇᔭᐅᖃᑦᑕᓕᕐᒪᑕ 

ᑕᒪᒃᑯᐊ ᐃᖕᓗᐃᑦ ᐊᖏᓂᖅᓴᐅᑎᓪᓗᒋᑦ 

ᐅᓄᖅᓯᒥᒻᒪᑕ ᑕᒪᒃᑯᐊ ᐊᑦᑕᕐᓇᕈᓐᓇᖅᑐᑦ ᐃᖕᓗᓂ. 

 

ᑕᐃᒃᑯᐊ ᑭᐅᔪᑎᒋᓪᓗᒋᑦ ᑕᒪᒃᑯᓄᖓ 

ᖃᑦᑎᕆᔨᒃᑯᓐᓄᑦ ᑖᒃᑯᐊ ᐱᓕᕆᐊᖃᕋᓱᐊᖅᑐᑦ 

ᐅᓄᖅᓯᕙᓪᓕᐊᑎᑦᑎᒐᓱᐊᖅᑐᑎᑦ 

ᖃᑦᑎᕆᔪᑎᕈᓘᔭᕐᓂᒃ. ᒪᕐᕉᖕᓂᒃ ᖃᑦᑎᕈᑎᖃᖅᑐᑎᒃ 

ᓄᓇᓯᐅᑏᖕᓂᒃ. ᑖᒃᑯᐊ ᐱᖃᑖ 20 ᐊᕐᕌᒍᐃᑦ 

ᐅᑭᐅᖃᓕᖅᑐ.  

 

ᒥᓂᔅᑕ ᐅᖃᕈᓐᓇᖅᐹ, ᐅᕝᕙᓘᓐᓃᑦ 

ᓴᓂᕐᕙᐃᒍᓐᓇᖅᐹ ᑮᓇᐅᔭᓂᒃ ᑕᒪᒃᑯᐊ 

ᐃᑲᔫᑕᐅᓂᐊᖅᑐᓂᑦ ᑲᖏᖅᖠᓂᐅᑉ ᓄᓇᓕᐊᓄᑦ 

ᖃᑦᑎᕈᑎᑖᕈᓐᓇᖁᓪᓗᒋᑦ? ᖁᔭᓐᓇᒦᒃ ᐅᖃᖅᑏ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1911 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑐᖓ, ᒥᔅᑐ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᐅᔪᖅ 

ᐅᖃᓕᒪᖃᑎᒋᒐᑦᑎᒍᑦ ᑲᖏᖅᖠᓂᕐᒥᑦ ᑖᓐᓇ 

ᑐᒃᓯᕋᐅᑎᖓ ᐱᔾᔪᑎᒋᓪᓗᒍ ᖃᑦᑎᕈᑎᒃᓴᒥᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᕈᓐᓇᖅᑲ ᖃᓄᐃᑦᑐᓂᑦ 

ᒪᓕᒐᖃᖃᑦᑕᕐᒪᖔᑕ ᐃᓱᒪᒃᓴᖅᓯᐅᕈᑎᖃᓕᕌᖓᒥ 

ᐃᒪᓐᓇ ᐃᓇᖏᖅᑕᐅᒋᐊᖃᓕᕌᖓᑕ ᑕᒪᒃᑯᐊ 

ᖃᑦᑎᕈᑏᑦ ᓄᓇᒃᑰᔪᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᒃᓴᖃᖃᑦᑕᖅᑐᒍᑦ 

ᑖᑯᓂᖓ ᒪᓕᒃᑐᑕ ᒪᓕᒋᐊᓕᖕᓂᒃ, ᑕᒪᒃᑯᓂᖓ 

ᐱᓕᕆᐊᖃᓕᕌᖓᑦᑕ ᖃᐅᔨᓴᕐᓂᒃᑯᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 384 - 4(2): ᒐᕙᒪᒃᑯᓐᓄᑦ 

ᑐᓴᐅᒪᔾᔪᑎᓕᕆᔨᒃᑯᑦ ᑎᑎᕋᕐᕕᐊ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᔭᕋ ᑕᓐᓇ ᒐᕙᒪᐅᖃᑎᒌᓕᕆᔨᓄᑦ.  

ᐅᖃᖅᑏ, ᑖᓐᓇ ᐱᓕᕆᕕᐊᑦ ᒐᕙᒪᐅᖃᑎᒌᓕᕆᔩᑦ 

ᑲᒪᒋᔭᖃᕐᒪᑕ ᓄᓇᓕᓐᓂ ᑐᓴᐅᒪᑎᑦᑎᔨᓂᑦ. ᑖᓐᓇ 

ᓯᕗᓕᖅᑎ ᖃᐅᔨᒪᒻᒪᑦ ᐃᑲᔪᖅᓱᐃᖃᑦᑕᖅᓯᒪᒐᒪ 

ᓄᓇᓕᓐᓂ ᑐᓴᐅᒪᑎᑦᑎᔨᓂᒃ.  

 

ᑐᑭᓯᐅᒪᒐᒪ ᑖᓐᓇ ᐃᓂᖓ ᑐᓴᐅᒪᑎᑦᑎᔨᐅᑉ 

ᓴᓂᑭᓗᐊᕐᒥ ᐃᓄᖃᕈᓐᓃᕐᒥᒻᒪᑦ. ᑖᓐᓇ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᖓ 

ᑕᑯᔅᓴᐅᑎᑦᑎᓂᐊᕐᒪᖔᕐᒥ ᑖᔅᓱᒪ 

ᐃᓐᓄᒃᑕᐅᔪᑎᔅᓴᖓᓐᓂᑦ ᑐᓴᐅᒪᑎᑦᑎᔨᐅᑉ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ ᐊᐱᕆᔪᖅ. 

ᑕᐃᒪ ᐊᕝᕙᓪᓗᐊᕆᓕᕋᓗᐊᖅᑕᖓᓂᑦ ᑖᓐᓇ 

ᑲᑎᒪᓂᑦᑕ, ᐊᐱᕆᔭᐅᑕᐃᓐᓇᕋᒪ.  

 

ᐅᖃᖅᑏ ᑖᔅᓱᒧᖓ ᑭᐅᓗᖓ ᐊᐱᖅᑯᑎᖓᓄᑦ, 

ᑕᒪᓐᓇ ᖃᐅᔨᓴᖅᑕᐅᕌᓂᒃᓯᒪᓕᖅᑐᖅ 

ᕿᒥᕐᕈᔭᐅᓯᒪᓕᖅᑐᖅ ᐊᒻᒪᓗ 

ᐊᐱᖅᓱᖃᑦᑕᐸᓪᓕᐊᓂᖅ ᐃᖅᑲᓇᐃᔭᖅᑎᔅᓴᓂᑦ 

ᒫᓐᓇ ᐱᒋᐊᖅᐸᓪᓕᐊᓯᒪᓕᖅᑐᖅ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐸᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᑕᒪᓐᓇ 

ᖁᕕᐊᓇᖅ ᓯᕗᒧᐊᑉᐸᓪᓕᐊᒻᒪᑦ.  

 

ᑖᒃᑯᐊ ᒪᓕᒐᓕᐅᖅᑎᑦ ᑐᓴᐅᒪᑦᑎᐊᖁᓪᓗᒋᑦ 

ᓇᓪᓕᐊ ᓄᓇᓕᐅᔪᑦ ᓄᓇᓕᓐᓂ 

ᑐᓴᐅᒪᑎᑦᑎᔨᖃᓐᖏᓚᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1912 

ᒐᕙᒪᐅᖃᑎᒌᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᓯᕗᓕᖅᑎ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓴᓂᑭᓗᐊᖅ, ᖁᕐᓗᖅᑐᖅ, ᐅᖅᓱᖅᑑᖅ, 

ᐊᒻᒪᓗ ᐃᖃᓗᑦᑑᑦᑎᐊᖅ. ᑖᒃᑯᐊ 

ᖃᐅᔨᒋᐊᕐᓂᐊᖅᐸᒃᑲ ᓱᒻᒪᑦ ᑕᐃᒪᓐᓇ ᖁᕐᓗᖅᑑ 

ᐱᑕᖃᓐᖏᒻᒪᖔᖅᑕᐅᖅ. ᖁᔭᓐᓇᒦᒃ ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓄᐃᑦ ᓂᐊᖁᓐᖔᖅ, ᒥᓯᔅ 

ᐊᕐᓇᒃᑲᖅ.  

 

ᐊᐱᖅᑯᑦ 385 - 4(2): ᐋᓐᓂᖅᑕᐅᔪᒥᓃᑦ 

ᐱᕋᔭᓐᓂᒃᑯᑦ ᐃᑲᔪᖅᑕᐅᓂᕐᒧᑦ ᐱᔨᑦᑎᕋᐅᑎᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᓅᕖᕙ 4-ᖑᑎᓪᓗᒍ, 2014, ᒥᓂᔅᑕ 

ᓴᖅᑭᑎᑦᑎᓚᐅᕐᒪᑦ 2013-2014 

ᐊᕐᕌᒎᑕᒫᖅᓯᐅᑎᓂᒃ ᐃᑲᔫᓯᐊᕈᑎᓂᒃ. ᑖᒃᑯᐊ 

ᐅᓂᒃᑳᑦ ᐅᖃᖅᓯᒪᒻᒪᑕ ᑖᒃᑯᐊ $256,000 ᑮᓇᐅᔭᑦ 

ᑐᓂᐅᖅᑲᑦᑕᐅᓯᒪᒻᒪᑕ ᓄᓇᓕᓐᓄᑦ ᐃᑲᔫᑕᐅᔪᓂᒃ 

ᐱᓕᕆᐊᕐᓄᑦ. ᐱᔨᑦᓯᕋᐅᑎᔅᓴᐃᑦ, ᐃᑲᔫᑎᔅᓴᐃᓪᓗ 

ᑕᒪᒃᑯᓄᖓ ᐱᓂᕐᓗᒃᑕᐅᓯᒪᔪᓄᑦ ᐃᓄᓐᓄᑦ ᑕᒫᓂ 

ᓄᓇᕗᑦᒥ. ᑖᒃᑯᐊ ᐱᓕᕆᐊᕐᖑᔪᑦ ᑐᓂᔭᐅᓚᐅᕐᒪᑕ 

2013-2014 ᐃᓚᖃᑦᑐᑦ ᓄᓇᓕᖃᑦᓯᐊᓂᕐᒧᑦ 

ᐃᓕᓐᓂᐊᕐᓂᖅ ᐃᖃᓗᒃᑑᑦᑎᐊᕐᓂ ᐊᒻᒪᓗ 

ᐅᑭᐅᖃᑎᒌᑦ ᐃᑲᔪᖅᑏᒋᖃᑦᑕᕈᓐᓇᕐᓂᖏᑦ 

ᐃᖃᓗᓐᓂ.  

 

ᒥᓂᔅᑕ ᑐᓂᓯᒍᓐᓇᖅᑲ ᑎᑎᕋᖅᓯᒪᔪᓂᒃ 

ᐃᓕᓐᓂᐊᕐᕈᑎᔅᓴᓂᒃ ᑖᒃᑯᓂᖓ ᐱᓕᕆᕕᖓᑦᑕ 

ᒪᓂᒪᑎᑕᖏᓐᓂᒃ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 

ᓄᓇᓕᓐᓂᓗ ᐃᖅᑲᑦᑐᐃᕕᕋᓛᓕᕆᔨᓄᑦ 

ᐱᐅᓯᕚᓪᓕᖁᓪᓗᒋᑦ ᑖᒃᑯᐊ ᐱᓂᕐᓗᒃᑕᐅᓯᒪᔪᓄᑦ 

ᐃᑲᔫᑕᐅᖃᑦᑕᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᕿᓚᒥᐊᓗᒃ.  

 

>>ᐃᓪᓚᖅᑐᑦ 

 

ᑲᔪᓯᓗᑕ. ᑖᒃᑯᐊ ᐅᓂᒃᑳᖏᑦ 2013-14-ᒥ ᑕᐃᒪᓐᓇ 

ᐃᑲᔫᑎᐅᕙᑦᑐᐃᑦ ᐱᓂᕐᓗᒃᑕᐅᖃᑦᑕᖅᑐᓄ, 

ᐃᑲᔫᑎᐅᖃᑦᑕᖅᑐᐃᑦ ᑮᓇᐅᔭᐃᑦ ᓄᓇᓕᓐᓄᑦ 

ᐋᓐᓂᖅᑕᐅᓯᒪᔪᓄᑦ, ᐱᕋᔭᑕᐅᓂᑯᓄᑦ ᓄᓇᕗᑦᒥ 

ᑖᒃᑯᐊᑦᑕᐅᖅ ᐱᔨᑦᓯᕈᑕᐅᒍᓐᓇᓂᐊᕐᓂᖏᓐᓂᒃ 

ᐊᒻᒪᓗ ᐃᓱᒫᓘᑎᒋᔭᖏᓐᓂᒃ.  

 

ᖃᓄᖃᐃ ᐅᖃᐅᔾᔪᐃᔪᓐᓇᖅᑳ ᒥᓂᔅᑑᔪᖅ ᑖᒃᑯᐊ 

ᖃᐅᔨᓴᕐᓂᕐᒥᒃ ᐱᑕᖃᐅᒻᒪᖔᑦ ᐃᓱᒫᓘᑎᒋᔭᖏᓐᓂᒃ 

ᑖᒃᑯᐊ ᐋᓐᓂᖅᑕᐅᓯᒪᔪᐃᑦ ᑕᒫᓂ ᓄᓇᕗᑦᒥ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒪᑐᐃᖔᑦᓯᐊᖅᑐᒍᑦ 

ᑖᒃᑯᐊ ᑐᒃᓯᕋᖅᑕᐅᒍᓐᓇᖃᑦᑕᖅᑐᐃᑦ ᐊᒻᒪ 

ᐅᑕᖅᑭᑐᐃᓐᓇᖅᑐᐃᑦ, 

ᑐᓂᕐᕈᑕᐅᔪᓐᓇᖃᑦᑕᖅᖢᑎᓪᓗ ᒫᓐᓇ 

ᐋᒡᒑᓚᐅᖅᓯᒪᓇᖓᓗ, ᐊᑐᓕᖁᔭᐅᓯᒪᔪᓂᒃ 

ᑲᑎᒪᔨᓂᒃ ᑖᒃᑯᓇᓐᖓᑦ ᓂᐅᕈᑐᐃᓐᓇᖅᑯᒍᓪᓗ 

ᓴᖅᑭᑕᐅᖁᔭᐅᔪᓂᒃ ᑐᒃᓯᕋᐅᑎᓂᒃ ᑕᒪᒃᑯᐊ 

ᐋᓐᓂᖅᑕᐅᓯᒪᔪᐃᑦ ᐱᕋᔭᓐᓂᒃᑯᑦ 

ᖃᓄᐃᓕᐅᖅᑕᐅᓯᒪᔪᐃᑦ ᓄᓇᕗᑦᒥ ᐱᔾᔪᑎᒋᓪᓗᒍ. 

(ᑐᓵᔨᑎᒎᓐᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1913 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᖁᔭᓐᓇᒦᒃ ᒪᑐᐃᖓᒻᒪᑦ. ᑕᕝᕙᑐᖅ ᑕᖅᑳᓃᑦᑐᑦ 

ᑐᓵᔪᑯᓗᐃᑦ. 

 

ᑖᒃᑯᐊ ᐅᓂᒃᑳ 2013-2014 ᑖᒃᑯᐊᑦᑕᐅᖅ ᐃᑲᔫᑏᑦ 

ᐋᓐᓂᖅᓯᒪᔪᓄᑦ ᐱᕋᔭᑕᐅᓂᒃᑯᑦ 

ᐱᔨᑦᓯᖅᑕᐅᓂᖏᓐᓂᒃ ᑖᒃᑯᐊᑦᑕᐅᖅ 

ᑭᐅᔾᔪᑎᐅᔭᕆᐊᖃᑦᑐᑦ ᐃᑲᔪᖅᑕᐅᒍᑎᖏᓐᓂᒃ ᐊᒻᒪ 

ᒪᓕᒃᑕᐅᑎᐊᕐᓗᑎᒃ ᖃᐅᔨᓴᖅᑕᐅᓗᑎᒃ ᐊᒻᒪᓗ 

ᑖᒃᑯᐊᑦᑕᐅᖅ ᐅᖃᐅᔾᔪᖅᑕᐅᒋᐊᖃᕐᓂᖅᑲᑕ 

ᑭᓇᒃᑯᓐᓄᖔᖅ ᑐᕌᖅᑎᑕᐅᒋᐊᖃᓐᓂᖏᓐᓂᒃ.  

 

ᒥᓂᔅᑕ ᓇᓗᓇᐃᕈᓐᓇᖅᐹᑦ ᑭᒡᒐᖅᑐᐃᒻᒪᖔᑦ ᑖᒃᑯᐊ 

ᐱᓕᕆᐊᕆᔭᐅᔪᐃᑦ ᓇᓕᐊᖑᓪᓚᕆᒻᒪᖔᑕ 

ᐊᒻᒪᓗᒃᑕᐅᖅ ᐃᓂᒋᔭᖏᑦ ᖃᓄᐃᑦᑑᒻᒪᖔᑕ. 

ᑕᒪᓐᓇ ᐱᕋᔭᓐᓂᒃᑯᑦ ᖃᓄᐃᑕᐅᖃᑦᑕᖅᑐᐃᑦ ᐊᒻᒪᓗ 

ᑭᐅᔭᐅᔭᕆᐊᓖᑦ ᑐᐊᕕᓐᓇᖅᑐᖃᕌᖓᑦ, 

ᐋᓐᓂᖅᑐᖃᓐᓂᕌᖓ ᑕᐃᒫᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᑦᑐᐃᕕᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ 

ᐊᔾᔨᒌᖃᑦᑕᖏᒻᒪᑕ ᑐᒃᓯᕋᖅᑕᐅᔪᐃᓪᓗ ᐊᒻᒪᓗ 

ᖃᓄᐃᑦᑐᑐᐃᓐᓇᕐᓂᒃ ᐱᓕᕆᐊᔅᓴᖃᖃᑦᑕᕐᒪᑕ 

ᐱᔨᑦᓯᖅᑕᐅᖃᑦᑕᖅᑐᐃᑦ ᑐᒃᓯᕋᓐᓂᒃᑯᑦ ᐊᒻᒪᓗᒃᑕᐅᖅ 

ᐃᑲᔪᖅᑕᐅᒍᓐᓇᑎᐊᕐᖓᑕ. ᐃᑲᔫᑎᐅᓯᖃᑦᑕᖅᑐᐃᑦ 

ᐊᒃᓱᕈᓐᓇᖅᑐᒦᒃᑲᑦᑕ ᑕᒫᓂ ᓄᓇᕗᑦᒥ ᐊᒻᒪᓗᒃᑕᐅᖅ 

ᖃᓄᖅ ᐃᑲᔫᑎᖃᕈᓐᓇᑎᐊᖅᑐᐃᑦ. ᑲᑎᒪᔩᓪᓗ 

ᑖᒃᑯᐊ ᓯᕗᒧᐊᑐᐃᓐᓇᕈᒪᒻᒥᒻᒪᑕ ᐱᓕᕆᐊᕆᔭᐅᔪᐃᑦ 

ᐃᑲᔫᑎᖃᖃᑦᑕᕐᒪᑕ ᐃᓅᓯᖏᓐᓂᓪᓗ ᑕᑯᓐᓈᕈᒪᒻᒪᑕ 

ᓯᕗᒧᐊᓐᓂᐊᖅᑐᓂᓗ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ 

ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 386 - 4(2): ᕿᒥᕐᕈᔭᐅᓂᖏᑦ 

ᐃᑲᔫᑏᑦ ᓇᒻᒥᓂᖅ ᐊᖏᕐᕋᖃᖅᑐᓄᑦ 

(ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑖᓐᓇ ᑮᓇᐅᔭᓕᕆᓂᕐᒧᑦ ᑖᒃᑯᐊᖃᐃ 

ᐃᑲᔫᑎᐅᖃᑦᑕᖅᑐᐃᑦ ᐃᒡᓗᓅᖓᔪᐃᑦ ᐃᑲᔫᑏᑦ 

2008-ᒥ ᐱᒋᐊᖅᑎᑕᐅᓚᐅᖅᓯᒪᔪᐃᑦ $400-

ᖑᖃᑦᑕᕐᒪᑕ ᑕᖅᑭᑕᒫᑦ. 

ᕿᒥᕐᕈᐊᖅᑕᐅᓂᐊᓕᖅᑎᓪᓗᒋᑦ ᒫᓐᓇ 

ᖃᐅᔨᓴᕐᓂᐊᓕᕐᖓᑕ ᒐᕙᒪᓕᕆᓂᕐᒥᒃ 

ᐊᐅᓚᓂᕆᔭᖓᓂᒃ ᐃᒻᒪᖄ ᕿᒥᕐᕈᐊᑲᓐᓂᓂᐊᖅᑳᑦ 

ᑕᒪᑦᓱᒥᖓ ᐊᖏᕐᕋᖏᓐᓄᑦ ᓇᖕᒥᓂᓕᖕᓄᑦ ᐊᒻᒪ 

ᐃᖅᑲᓇᐃᔭᖅᑏᑦ ᑖᒃᑯᐊᑦᑕᐅᖅ 

ᕿᒥᕐᕈᑕᐅᑦᓯᐊᓚᖓᕚᓐ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᕼᐃᒃᔅ 

ᐊᐱᖅᑯᑎᖃᕐᖓᑦ ᑖᔅᓱᒥᖓ. ᐅᖃᖅᑏ, ᒫᓐᓇᒃᑯᑦ 

ᐃᓱᒪᔅᓴᖅᓯᐅᕈᑎᒋᓐᖏᑕᕋ. ᑖᓐᓇᑦᑕᐅᖅ 

ᑲᔪᓯᓯᒪᒻᒪᑦ, ᑭᓯᐊᓂ ᐅᓂᒃᑳᒥᖃᐃ 

ᐱᔭᕇᖅᑐᖃᓚᐅᖅᑎᓪᓗᒍ ᑕᐃᒫᒃ ᖃᓄᐃᑦᑑᓂᐊᖅᐹ 

ᑕᒪᒃᑯᐊᑦᑕᐅᖅ ᐊᔪᕐᓇᓐᖏᑉᐸᑦ ᓯᕗᒧᐊᒐᔭᖅᑐᒍᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᑲᔫᑎᐅᖃᑦᑕᖅᑐᖅ ᐊᖏᕐᕋᓕᓐᓄᑦ ᐊᕐᕌᒍᐃ 7 

ᓈᓯᒪᓕᕐᖓᑕ ᑲᔪᓯᓯᒪᓂᖓ, ᓯᐊᕐᒪᖅᑕᐅᓯᒪᓂᖓ. 

ᒫᓐᓇᒃᑯᑦ ᖃᐅᔨᓴᖅᓯᒪᓕᖅᑳ ᐃᑲᔫᑎᒋᔭᐅᕙᑦᑐᓄᑦ 

ᑖᓐᓇ ᓯᕗᓂᐊᓂᑦᑕᐅᖅ ᓇᓗᓇᐃᓚᐅᖅᑎᓐᓇᒍ, 

ᐅᖃᖅᑕᐅᓚᐅᖅᑎᓐᓇᒍ? ᖁᔭᓐᓇᒦᒃ ᐅᖃᖅᑎ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1914 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖁᕕᐊᒋᕙᕋ ᐃᓱᒫᓘᑎᒋᒻᒪᒍ 

ᑖᔅᓱᒪᐅ ᑕᓯᓗᒻᒧᑦ ᒪᓕᒐᓕᐅᖅᑎ ᒥᔅᑕ Hᐃᒃᔅ. ᑖᓐᓇ 

ᓄᓇᕗᒻᒥ ᐃᑲᔫᑎᒻᒪᕆᐊᓘᖃᑦᑕᖅᑐᑦ 

ᐊᖏᕐᕋᖁᑎᖃᖅᑐᓄᑦ. 

 

ᐃᖅᑲᐅᒪᒐᓚᒃᑲᓗᐊᖅᑐᖓ ᐃᓚᖓᓐᓂ ᑖᒃᑯᐊ 

ᐅᕙᒍᑦ ᑮᓇᐅᔭᓕᕆᔨᒃᑯᑦ ᕿᒥᕐᕈᐊᓚᐅᖅᓯᒪᒻᒪᑕ. 

ᐃᖅᑲᖅᓴᕋᓱᒃᑲᓗᐊᖅᑐᖓ ᑕᒪᓐᓇ 

ᖃᐅᔨᓴᖅᑕᐅᓚᐅᖅᓯᒪᒻᒪᖔᖅ. 

 

ᑖᒃᑯᐊ $400 ᐃᓚᓚᐅᖅᓯᒪᔭᕗᖅ 2008-ᖑᑎᓪᓗᒍ 

ᐅᖃᖅᑲᐅᒻᒪᑦ. ᓂᕆᐅᒋᓐᖏᑕᑦᑎᓐᓂᒃ 

ᐊᖏᓂᖅᓴᒻᒪᕆᒻᒥᒃ ᐊᑐᖅᑕᐅᖃᑦᑕᓚᐅᕐᒪᑦ 

ᓇᓗᓇᓐᖏᑦᑐᖅ ᐱᐅᔭᐅᒻᒪᑦ ᐊᖏᕐᕋᖃᖅᑎᓄᑦ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᑖᓐᓇ 

ᐃᓗᓕᖏᓐᓂᑦ ᓇᓗᓇᐃᕈᑎᖏᓐᓂᑦ ᐊᑐᐊᒐᖏᑕ 

ᓇᓗᓇᐃᖅᓯᒪᒻᒪᑦ, ᐃᒃᑯᓄᖓ ᑐᕌᖓᒻᒪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᓪᓗ ᓄᓇᕗᒻᒥ. 

 

ᐅᖃᖅᑏ, ᑖᓐᓇ ᐃᓛᓐᓂᒃᑯᑦ ᑐᓴᖃᑦᑕᖅᓯᒪᕗᖓ 

ᐅᖃᐅᓯᕆᖃᑦᑕᖅᑐᒍᓗ, ᑖᓐᓇ ᒪᓐᓇ 

ᐱᓕᕆᐊᕆᔭᐅᓂᖓ. ᐊᓪᓛᑦ ᑭᓪᓕᖓ 

ᐃᖅᑲᓇᐃᔭᑲᐃᓐᓇᒐᓛᑐᐃᓐᓇᖅᑐᓄᑦ ᐃᓛᓐᓂᒃᑯᑦ 

ᐊᑐᓕᖅᑕᐅᖃᑦᑕᕐᒥᒻᒪᑦ, ᑖᒃᑯᓄᖓ 

ᐃᖅᑲᓇᐃᔮᕆᔭᐅᑲᐃᓐᓇᖅᑐᓄᑦ. ᑕᒪᓐᓇ 

ᐃᓱᒪᔅᓴᖅᓯᐅᕈᑕᐅᓂᐊᖅᐹ ᐃᓚᓂᐊᕐᓂᖏᓐᓂᑦ 

ᑖᒃᑯᐊ ᐃᖅᑲᓇᐃᔭᖅᑏᑦ ᐃᓚᔭᐅᒋᐊᕈᓐᓇᕐᒪᖔᑕ 

ᐊᑐᐃᓐᓇᐅᑲᐃᓐᓇᖅᑐᐃᑦ ᑖᒃᑯᐊ ᑖᑯᓄᖓ 

ᐃᓗᐊᓅᖓᔪᓂᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑐᕆᔭᐅᔪᖅ, ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐃᒻᒪᖄ, ᐃᒻᒪᖄᓚᔫᒐᓗᐊᖅ 

ᑖᔅᓱᒪᐅᑉ ᐅᖃᐅᓯᕆᔭᖏᓐᓂᑦ. 

 

ᑭᓯᐊᓂ ᐊᒥᓱᐃᑦ ᐃᓛᓐᓂᒃᑯᑦ 

ᐃᖅᑲᓇᐃᔭᖅᑎᓪᓚᕆᐅᖑᕈᒪᖃᑦᑕᖏᒻᒥᒻᒪᑕ ᑖᒃᑯᐊ 

ᓄᓇᕗᑦᒥ ᐃᖅᑲᓇᐃᔭᖅᑎᒋᔭᐅᔪᐃᑦ, 

ᐃᖅᑲᓇᐃᔮᕆᔭᖏᑎᒍᑦ ᐃᖅᑲᓇᐃᔭᑐᐃᓐᓇᕐᒪᑕ. 

ᐊᑐᖅᑕᐅᑐᐃᓐᓇᓲᖑᒻᒪᑕ ᐊᒥᓱᐃᑦ 

ᐊᑐᖅᑐᐊᒐᐅᑐᐃᓐᓇᕐᖓᑕ ᐃᖅᑲᓇᐃᔮᖏᑎᒍᑦ 

ᐊᑕᓪᓚᕆᓇᑎ ᐊᒻᒪᓗ ᑕᐃᒃᑯᓄᖓ 

ᑐᕌᒐᓂᕆᔭᖏᓐᓂᑦ ᖃᓄᐃᒻᒪᑭᐊᖅ ᑖᓐᓇ 

ᐅᖃᐅᓯᕆᔭᖓ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ.  

 

ᐊᐱᖅᑯᑦ 387 - 4(2): ᐊᓯᐅᓯᒪᔪᑦ 

ᑐᖁᑕᐅᓯᒪᔪᓪᓗ ᓄᓇᖃᖅᑳᖅᑐᑦ ᐊᕐᓇᖏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓚᒻᒦᒃ. 

 

ᐊᐱᕆᔪᒪᔪᖓ ᑐᑭᓯᒋᐊᒃᑲᓐᓂᕈᒪᒧᓈᓯᑦ 

ᐃᓄᓕᕆᔨᒃᑯᑦ ᓯᕗᓕᐅᖅᑎᖓᓐᓄᑦ.  

 

ᑐᓐᖓᕕᖃᓚᐅᕐᓚᖓᐃ, ᐅᖃᖅᑏ, ᐅᑯᓂᖓ 

ᑲᑎᒪᔾᔪᑎᕕᓂᕐᓂᒃ ᓇᒡᒐᔾᔭᐅᒥ ᒫᓯ 2, 2015. 

ᐅᖃᖅᑏ ᖃᐅᔨᒪᓪᓗᖓ ᐅᑯᐊ 

ᑎᑎᕋᕕᒃᓯᒪᓐᖏᑦᑑᒐᓗᐊᑦ. 

ᑭᐅᔾᔪᑎᒋᓚᐅᖅᑕᖓᓐᓂᑦ ᒥᓂᔅᑕ 

ᐅᖃᓕᒫᓚᐅᕐᓚᖓ.  

 

ᐊᐱᖅᑯᑎᖃᓚᐅᕋᒪ ᐃᑉᐸᒃᓴᖅ ᓄᓇᕗᑦ ᒐᕙᒪᒃᑯᑦ 

ᖃᓄᕐᓕ ᑕᐅᑐᖕᒪᖔᑕ ᑲᓇᑕᒥ 

ᑎᓕᐅᕆᔪᖃᖃᑦᑕᖅᑎᓪᓗᒍ ᑕᐃᒃᑯᐊ ᐊᕐᓇᐃᑦ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1915 

ᑐᖁᑕᐅᖃᑦᑕᖅᑐᑦ ᐊᒻᒪᓗ ᐊᓯᐅᖅᑲᔪᖅ 

ᖃᐅᔨᓴᖅᑕᐅᓂᖃᕈᓐᓇᕐᒪᖔᑦ ᑕᒪᓐᓇ.  

 

ᒐᕙᒪᒃᑯᓪᓕ ᖃᓄᖅ ᑖᔅᓱᒥᖓ ᐃᓱᒪᖃᖅᐸᑦ? ᐅᓇ 

ᑭᐅᔪᑎᒋᓚᐅᖅᑕᖓ ᑕᐃᒧᖔᓚᐅᕐᓚᒍᐊᐃᑦ, 

ᐅᖃᓕᒫᓚᐅᕐᓚᒍ ᐃᒪᐃᓕᖓᔪᖅ ᐊᖓᔪᖅᑳᖅ ᔩᓂ 

ᐅᒡᔪᒃ ᐃᒪᓐᓇ ᑭᐅᓚᐅᖅᑐᖅ ᐃᓚᖓᓂᒃ 

ᐅᖃᓕᒫᕐᓚᒍ “ᑖᓐᓇ ᑲᓇᑕᒥ ᖃᐅᔨᓴᕐᓂᐅᒐᔭᖅᑐᖅ 

ᑖᔅᓱᒧᖓᓕ ᑲᓇᑕᒥ ᖃᐅᔨᓴᕐᓂᐅᒐᔭᖅᑐᒧᑦ ᑕᒪᓐᓇ 

ᐊᑭᑐᔪᒻᒪᕆᐊᓘᒐᔭᕐᒪᑦ ᖃᐅᔨᓴᖅᑕᐅᓂᖓ ᐊᒻᒪᓗ 

ᐊᓯᐊᒍᑦ ᖃᐅᔨᓇᓱᒃᑲᑦᑕ ᖃᓄᖅ ᑕᒪᒃᑯᐊ ᐃᓅᓯᕐᒧᑦ 

ᐃᓗᐊᓐᖏᔾᔪᑕᐅᔪᑦ ᐱᓕᕆᐊᕆᔪᓐᓇᕐᒪᖔᑦᑎᒍᑦ.” 

ᖁᔭᓐᓇᒦᒃ, ᐅᖃᖅᑏ. ᑕᐃᒧᖔᕇᖅᐸᕋ.  

 

ᒪᓕᒐᓕᐅᖅᑎᑐᐃᓐᓇᐅᓪᓗᓂ ᐃᓛᓐᓂᑦ 

ᑐᑭᓯᐅᒪᓇᓐᖏᑦᑎᐊᒻᒪᕆᖃᑦᑕᕐᒪᑦ ᒐᕙᒪᒃᑯᑦ 

ᐊᐅᓚᓂᕆᔭᖓᓂᒃ. ᐆᒥᖓ ᐊᐱᕆᔪᒪᔪᖓ 

ᓯᕗᓪᓕᖅᐹᒥ, ᖃᐅᔨᓴᖅᑕᐅᖁᔭᐅᔪᑦ ᑕᐃᒃᑯᐊ 

ᐊᖏᖃᑕᐅᕙᓚᑦᑎᖏᒻᒪᑕ ᒐᕙᒪᑦᑎᓐᓂᒃ 

ᐊᑭᑐᔪᐊᓘᒐᔭᕐᒪᑦ. ᐅᓇ ᐊᐱᖅᑯᑎᒋᓚᐅᕐᓚᒍ, 

ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᖅᑕᐅᔪᖃᖅᐸᑦ 

ᐊᑭᓕᖅᓱᐃᖃᑕᐅᔭᕆᐊᖃᕋᔭᕋᔅᓰ 

ᑮᓇᐅᔭᖁᑎᔅᓯᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐸᖅᑭᔪᖅ ᐊᕐᓇᐃᑦ ᒥᒃᓵᓄᑦ, 

ᔩᓂ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒻᓇ ᑐᓄᓂᐅᑉ ᒪᓕᒐᓕᐅᖅᑎᐊ ᑕᐃᒧᖔᕐᒪᑦ 

ᐅᖃᐅᓯᕆᔭᒻᓂᒃ ᐃᒃᐸᔅᓴᖅ. ᑐᑭᓯᑎᑦᑎᕚᓪᓕᕈᒪᔪᖓ 

ᓱᒻᒪᑦ ᑕᐃᒪᓐᓇ ᐅᖄᓪᓚᒋᐊᒻᓂᒃ.  

 

ᓄᓇᕗᑦ ᐃᓗᐊᓂ ᓄᓇᕗᑦ ᓄᓇᓕᓐᓂ 

ᕿᓂᓐᖏᓇᑉᑕ ᐊᕐᓇᓂᑦ. ᑖᒻᓇ ᑐᓐᖓᕕᒋᑉᓗᒍ 

ᑕᐃᒪᓐᓇ ᐅᖄᓪᓚᑉᐳᖓ. ᕿᓂᓐᖏᓇᑦᑕ ᐊᕐᓇᓂᒃ 

ᓄᓇᕗᑦ ᐃᓗᐊᓂ.  

 

ᑲᑎᒪᔭᖅᑐᕋᑉᑕ ᑖᒃᑯᐊ ᑲᓇᑕᒥ ᒐᕙᒪᒃᑯᑦ 

ᐅᖄᓪᓚᑦᑖᖅᓯᒪᔪᑦ ᑖᑉᓱᒥᖓ ᐊᖏᖅᓯᒪᓐᖏᑦᑐᑦ  

ᖃᐅᔨᓴᕐᓂᕐᒥᒃ. ᐅᕙᒍᓪᓕ ᐃᓚᐃᑎᒍᑦ ᑐᓴᐅᒪᔪᒍᑦ 

ᐊᑭᑐᓂᐊᖅ. ᑖᒻᓇ ᑐᓴᐅᒪᓐᓂᖏᓐᓇᖅ. 

ᐊᑭᓕᖅᑐᐃᓂᐊᓐᖏᑦᑐᒍᑦ ᑭᓯᐊᓂ ᖃᐅᔨᓴᕐᓂᖅ 

ᐊᑭᓪᓗᐊᖓ ᐃᑲᔫᑎᕚᓪᓕᕈᓐᓇᕆᐊᔅᓴᖅ ᐃᓚᐃᑎᒍᑦ 

ᐃᓱᒪᒐᑉᑕ. ᑕᐃᒪᓐᓇ ᐅᖄᓪᓚᐅᑎᒋᔭᕋ.  

 

ᐊᔾᔨᒌᓐᖏᓇᑦᑕ ᐃᖅᑭᓖᓪᓗ ᐃᓄᐃᓪᓗ. 

ᐊᖅᑯᑎᖃᓐᖏᑦᑐᒍᑦ ᐅᖓᓯᑦᑐᒧᑦ ᓄᓇᓕᐅᔪᒍᑦ 

ᑎᒻᒥᔫᒃᑯᑦ ᑭᓯᐊᓂ ᑎᑭᑦᑕᕈᓐᓇᖅᑐᒍᑦ. 

ᕿᓂᓐᖏᑦᑐᒍᑦ ᐊᕐᓇᓂᑦ ᓄᓇᓕᓐᓂ. ᑖᒻᓇ 

ᑐᑭᓯᐅᒪᔭᐅᑦᑎᐊᖁᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖃᐅᔨᒪᔪᖓ 

ᐊᒻᒪᓗ ᖁᕕᐊᓱᒃᑐᖓ ᓄᓇᕗᒻᒥ ᕿᓂᓐᖏᑦᑐᒍᑦ 

ᑭᓯᐊᓂ ᑲᓇᑕᒥᐅᖑᖃᑎᕗᑦ ᐅᓄᖅᑐᒻᒪᕆᐊᓗᐃᒡᒎᖅ 

ᐊᕐᓇᐃᑦ ᐊᓯᐅᓯᒪᔪᑦ ᑐᖁᑕᐅᓯᒪᔪᑦ. ᑖᓐᓇ 

ᐱᒻᒪᕆᐊᓘᓂᕋᖅᑕᕋ ᓄᓇᕗᒻᒦᖏᒃᑲᓗᐊᖅᐸᑕ 

ᑲᓇᑕᒥᐅᖑᖃᑎᕗᑦ ᓄᓇᖅᑲᑎᕗᑦ 

ᖁᔭᓐᓈᕆᐊᖃᓐᖏᑕᕘᒐᓗᐊᖅ ᐅᕙᒃᑯᓪᓕ. 

 

ᐊᒻᒪᓗ ᐆᒥᖓ ᐊᐱᕆᔪᒪᔪᖓ, ᑮᓇᐅᔭᐃᒡᒎᖅ 

ᐊᓯᐊᒍᑦ ᐊᑑᑎᖃᑦᑎᐊᕈᓐᓇᕐᓂᖅᓴᐅᖕᒪᑕ ᑕᐃᒪᓐᓇ 

ᑐᑭᓯᒐᒪ ᒥᓂᔅᑕ ᐅᖃᖅᑐᖅ ᐊᒻᒪᓗ ᑕᐃᒃᑯᐊ 

ᐅᖃᐅᓯᕆᓚᐅᖅᑕᖓ ᐅᖃᖅᓯᒪᖕᒪᑦ ᒪᒃᐱᖅᑐᒐᖓᓂ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1916 

ᐊᐃᑉᐸᖓᓂ ᐃᒃᐸᒃᓴᖅ ᒥᓂᔅᑕᐃᑦ ᐅᖃᐅᓯᒃᓴᖏᓐᓂ 

ᐅᓂᒃᑳᕆᓚᐅᖅᑕᖓ.  

 

ᐅᖃᕐᒪᑦ, ᐊᐱᖅᑯᑎᒋᓇᓱᓚᐅᕐᒥᔭᕋᓗᐊᕋ, 

ᑕᐃᒧᓐᖔᕐᓚᒍ, “ᓄᓇᕗᒻᒥᐅᓕᒫᓂᒃ ᑭᒡᒐᖅᑐᖅᖢᖓ 

ᐊᖏᖅᐳᖓ ᐅᖃᖅᖢᖓᓗ ᐱᓕᕆᕙᓪᓕᐊᔪᒪᓪᓗᑕ 

ᑐᓐᖓᕕᐅᓂᐊᖅᑐᒥᒃ ᑕᒪᓐᓇ ᐋᓐᓂᖅᑎᕆᖃᑦᑕᕐᓂᖅ 

ᐃᓱᓕᑎᑕᐅᔪᓐᓇᖁᓪᓗᒍ.” ᐃᒃᐸᒃᓴᖅ 

ᐊᐱᕆᓇᓱᓚᐅᕐᒥᔭᕋᓗᐊᕋ ᐅᓪᓗᒥ 

ᐊᐱᖅᑯᑎᒋᒃᑲᓐᓂᕆᐊᓐᖑᐊᖦᖤᕐᓚᒍ, 

ᖃᓄᐃᓕᐅᕐᓂᐊᖅᐱᓯ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕐᓇᐃᑦ ᐸᖅᑭᔭᖓᑦ, ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᑐᓄᓂᐅᑉ ᒪᓕᒐᓕᐅᖅᑎᐊ ᖃᓄᖅ 

ᐃᑲᔪᖅᑕᐅᓂᐊᕆᐊᔅᓴᐃᑕ ᓄᓇᕗᒻᒥᐅᑕᑦ ᑖᑉᓱᒧᖓ 

ᐊᒃᑐᖅᑕᐅᓯᒪᑎᓪᓗᒋᑦ ᖃᓄᖅ ᓄᓇᕗᑦ ᒐᕙᒪᒃᑯᑦ 

ᐃᑲᔪᕋᓱᐊᖅᐸᑦ ᑕᐃᒪᓐᓇ ᐊᐱᖅᑯᑖ ᑐᑭᓯᖅᑰᕋᑉᑯ.  

 

ᑖᒃᑯᐊ ᒐᕙᒪᑐᖃᒃᑯᑦ ᐅᖃᖃᑎᒋᔭᒃᑯᑦ 

ᑕᓕᕚᑰᑕᕆᔪᖅ ᐃᑲᔪᖅᑎᒋᔪᒪᓪᓗᑎᒍ ᖃᓄᖅ ᑖᓐᓇ 

ᑐᑭᓯᕚᓪᓕᕈᓐᓇᕆᐊᔅᓵ ᐃᒪᓐᓇ ᐱᓗᐃᓱᒥᒃ 

ᑎᑎᕋᖅᓯᒪᒻᒪᑕ ᐳᖅᑐᓂᖅᓴᐃᑦᑐᒻᒪᕆᐅᔪᒍᑦ 

ᑲᓇᑕᒥᐅᑕᐅᓪᓗᑕ ᑖᑉᓱᒥᖓ ᐊᕐᓇᐃᑦ 

ᐊᑦᑐᖅᑕᐅᖃᑦᑕᖅᑐᑦ ᐱᑦᑎᐊᖏᑕᐅᑉᓗᑎᒃ 

ᓄᑕᕋᓐᓄᐃᓪᓘᓐᓃᑦ ᐊᕐᓇᓐᓄᐃᑦ 

ᐱᑦᑎᐊᖏᑕᐅᓪᓗᑎᒃ ᓂᖓᕐᓂᒃᑯᑦ ᓄᓕᐊᕐᓂᒃᑯᑦ.  

ᑖᓐᓇ ᑲᑎᒪᖃᑎᒋᖃᑦᑕᖅᑕᒃᑯᑦ 

ᑎᑎᕋᕐᕕᓪᓕᐊᓪᓗᑎᒍᓗ ᐃᑲᔪᖅᑕᐅᔪᒪᓗᑕ 

ᐃᓄᓕᕆᔨᒃᑰᒍᑦ ᑖᓐᓇ ᖃᓄᖅ 

ᐳᑭᓪᓕᒋᐊᕈᓐᓇᕆᐊᒃᓵ.  

 

ᑖᓐᓇ ᐹᑦ ᐊᕐᓇᒃᑲᖅ ᐅᕙᑦᑎᐊ ᐅᖃᒪᒻᒪᑦ ᑕᓪᓕᒪᑦ 

ᕿᒫᕖᑦ ᓄᓇᓕᓐᓂ ᐊᕐᓇᓄᑦ ᑐᕌᖓᔪᑦ 

ᐊᑕᐅᓯᓐᓄᐊᖅ ᕿᑭᖅᑖᓗᒻᒥ ᕿᑭᖅᑖᓗᒻᒥᐅᑦ 

ᐊᒥᕋᖅᑐᑲᓐᓇᓘᑎᓪᓗᒋᑦ, ᐊᑕᐅᓯᓐᓄᐊᖅ 

ᑭᕙᓪᓕᕐᒥᐅᑕᐃᑦ ᐊᒥᒐᕋᓗᐊᖅᑎᑉᓗᒋᑦ, ᐱᖓᓱᓂᒃ 

ᕿᒫᕕᖃᖅᖢᓂ ᑕᐅᓇᓂ ᕿᑎᕐᒥᐅᓂ. 

 

ᑖᑉᑯᐊ ᐊᕐᓇᐃᑦ ᖃᓄᖅ ᑐᓴᕐᕕᒋᕙᓪᓕᐊᓗᑎᒍ 

ᖃᓄᖅ ᐃᑲᔪᖅᐹᓪᓕᕈᓐᓇᖅᐱᑎᒍᑦ ᐃᓄᓕᕆᔨᒃᑯᑦ 

ᑕᐃᒪᓐᓇᒃ ᒐᕙᒪᑐᖃᒃᑯᓐᓂᒃ 

ᐅᖃᖃᑎᖃᖅᐸᓪᓕᐊᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᒪᓐᓇᖃᐃ 

ᐊᐱᕆᖔᕋᓱᒃᑯᒪ ᐊᑲᐅᓂᖅᓴᐅᓂᐊᖅᐸ 

ᑐᑭᖃᕐᓂᖅᓴᐅᓂᐊᖅᐸᓗ. ᓇᓗᓇᕈᓐᓃᕐᒪᑦ 

ᑐᑭᓯᔭᒃᓴᐅᖏᑦᑐᖅ ᐊᐱᖅᑯᑎᒋᓇᓱᒃᑕᕋ. ᑕᒪᓐᓇᒎᖅ 

ᐱᓕᕆᐊᖑᕙᓪᓕᐊᓂᐊᕐᒪᑦ ᖃᓄᖅ 

ᐱᓕᕆᐊᖑᓂᐊᕐᒪᖔᑦ. ᑕᐃᒪᓐᓇᒃ ᑐᑭᓯᖅᑰᖅᑕᕋ, 

ᑐᑭᓯᑦᑎᐊᕈᒪ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1917 

ᑕᐃᒪᐃᑦᑑᖕᒪᑦ ᖃᓄᖅ ᑖᓐᓇ 

ᑐᓐᖓᕕᐅᓕᕐᓂᐊᖅᑐᖅ 

ᐱᓕᕆᐊᕆᓂᐊᕐᓂᕋᖅᓯᒪᒐᔅᓯᐅᒃ 

ᐱᓕᕆᐊᕆᕙᓪᓕᐊᓪᓗᓯᐅᒡᓗᒎᖅ. ᑖᓐᓇ 

ᑐᓐᖓᕕᐅᓕᕐᓂᐊᖅᑐᖅ ᖃᖓ ᓄᓇᕗᒻᒥᐅᑎᒍᑦ 

ᑕᑯᓂᐊᖅᐸᕗᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᑲᒪᒋᔭᓕᒃ ᐊᕐᓇᐃᑦ ᖃᓄᐃᓐᓂᖏᓐᓂᒃ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᑐᓄᓂᐅᑉ ᒪᓕᒐᓕᐅᖅᑎᐊ 

ᑖᑉᓱᒥᖓ ᐊᑦᓱᕉᑎᖃᒻᒪᑦ, ᑕᒪᑦᑕ ᐃᑲᔪᕆᐊᖃᕋᑦᑕ 

ᐊᒃᓱᕈᖅᑐᓂᒃ. ᑖᑉᑯᐊᓗ ᐱᔪᑦᓴᐅᓪᓗᑎᒃ ᐊᕐᓇᐃᓪᓗ 

ᐊᕐᓇᓃᓪᓗ ᓄᑕᕋᓐᓄᐃᑦ. 

 

ᑖᑉᑯᐊᑦ ᖁᓪᓕᒃ ᐊᕐᓇᐃᑦ ᖃᓄᐃᓐᓂᖏᓐᓄᑦ 

ᐱᓕᕆᔩᑦ ᑐᓂᔭᒃᑯᑦ ᐃᓚᒌᑦᑎᐊᕐᓂᐅᑉ 

ᑐᓐᖓᕕᒃᓴᖓᓄᑦ ᑲᒪᓱᖁᑉᓗᒋᑦ ᐸᕐᓇᐅᑎᒥᒃ 

ᑐᓂᒐᑉᑎᒍ ᑳᓐᑐᕌᒃᑎᑦᑎᔪᑦ ᑕᒫᓂ ᒫᑦᓯ ᓄᓐᖑᐊᑕ 

ᖃᓂᖓᓂ ᑐᑭᓯᓂᐊᖅᑐᒍᑦ ᖃᓄᒻᒪᕆᒃ ᑖᓐᓇ 

ᑕᐅᑦᑐᖃᓐᓂᐊᕆᐊᒃᓵ. ᓂᕆᐅᑉᐳᒍᑦ ᑖᒻᓇ 

ᓯᕗᒧᐊᑉᐸᓪᓕᐊᔾᔪᑎᒋᓂᐊᕋᑦᑎᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᑎᖁᔨᒐᓗᐊᕋᒪ ᑲᑎᒪᔾᔪᑎᒃᓴᖅ 5-ᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᕗᑦ 

ᓈᓴᐅᑎᖃᖅᑐᒧᑦ 5 ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ ᑕᕝᕗᖓ 

ᐅᑎᕈᒪᖕᒪᑦ. ᐋᒃᑳᖅᑕᐅᕚ? ᐋᒃᑳᖅᑐᒥᒃ 

ᑐᓴᓐᖏᓐᓇᒪ. ᒥᔅᑐ ᓴᕕᑲᑖᖅ, ᑲᔪᓯᒋᑦ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓕᓴᖅᓯᔪᒪᑐᐃᓐᓇᖅᑐᖓ ᓂᕈᐊᖅᑎᖁᑎᒐ 

ᐱᖃᑎᒋᓪᓗᒍᓗ, ᒥᔅᑕ 

ᐹᓪ ᐱᒻᒥᖅ ᐊᕐᕕᐊᕐᒥᐅᖅ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. ᒥᔅᑐ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓕᑕᕆᔭᐅᕌᓂᒃᑲᓗᐊᖅᑎᓪᓗᒍᑦᑕᐅᖅ 

ᐃᓕᑕᕆᒃᑲᓐᓂᕈᒪᔭᕋ ᐹᓪ ᐱᒻᒥᖅ, ᑖᓐᓇ 

ᑕᐅᕙᓐᖓᓕᒫᖅ ᖃᐅᔨᒪᐸᓗᖕᒥᒐᒃᑯ 

ᐃᓕᓐᓂᐊᕆᐊᖃᑦᑕᓚᐅᖅᓯᒪᖅᑰᖅᖢᑕᓗ ᐊᒻᒪ 

ᑕᒪᑐᒥᖓ ᓇᓗᓇᐃᔭᒃᑲᓐᓂᕈᒪᑐᐃᓐᓇᖅᐳᖓ 

ᐃᓕᑕᕆᓪᓗᒍ ᐊᒻᒪᓗ ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᑎᒍᑦ 

ᑐᓐᖓᓱᑦᑎᐊᕆᑦᑎ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

(ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᒪᑐᐃᕈᑎᒧᑦ. 

10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ ᒪᑐᐃᕈᑎᒧᑦ. 

11. ᐊᑎᓕᐅᕈᑕᐅᓚᐅᖅᑐᑦ. 12. ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ. 13. ᐅᓂᒃᑳᑦ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1918 

ᑲᑎᒪᔨᕋᓛᓄᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 14. 

(ᑐᓵᔨᒃᑰᖏᑦᑐᖅ) ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑑᔪᖅ, ᒥᔅᑐ ᖁᒃᓱᒃ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 107 - 4(2): 

ᐊᖏᖃᑎᒌᒍᑦ ᐊᑐᖅᑕᐅᖃᑦᑕᖅᑐᖅ 

ᐊᐅᓚᑦᑎᓂᕐᒥᒃ ᓄᓇᓕᓐᓂ ᐃᒡᓗᓕᕆᔨᒃᑯᑦ 

ᐱᓇᓱᐊᒐᖏᓐᓂ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ 

ᓴᖅᑭᖅᑎᔭᕆᐊᒃᓴᖅ ᐊᖏᖃᑎᒌᒍᑎᒃ ᐊᑐᖅᑕᐅᓲᖅ 

ᓄᓇᓕᓐᓂ ᐃᒡᓗᓕᕆᔨᒃᑯᑦ ᐃᑲᔫᑎᖏᑕ 

ᐊᐅᓚᑕᐅᔾᔪᑎᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 16. 

ᖃᐅᔨᒃᑲᐃᓂᖅ ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᓂᒃᓴᖏᓐᓄᑦ ᒪᓕᒐᒃᓴᐃᑦ. 17. 

(ᑐᓵᔨᒃᑰᖏᑦᑐᖅ) ᐱᖁᔨᕗᖔᕈᑏᑦ. 18. (ᑐᓵᔨᑎᒍᑦ) 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 20. 

ᐃᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᕐᓂᒃᑯᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᐃᑦ 14, 15, 

16 ᐊᒻᒪᓗ 17 ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᐅᓪᓗᓂ. 

 

ᐱᔪᓐᓇᖅᑎᑕᐅᓯᒪᓂᕋ ᒪᓕᒡᓗᒍ ᐱᖁᔨᕗᖔᕈᑦ 19-

4(2), ᑲᑎᒪᑐᐃᓐᓇᖅᑐᑦ ᑲᑎᒪᓂᖃᕐᓂᐊᖅᐳᑦ 

ᐅᓂᒃᑳᕈᒪᓂᕐᒥᓄᑦ ᑎᑭᓪᓗᒍ.  

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᑦᓯᓂᒃ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:08ᒥ ᑲᑎᒪᑐᐃᓐᓇᓂᕐᒧᑦ 

ᑲᔪᓯᓪᓗᑎᒃ 15:36ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᐅᑉᓗᒃᑯᑦ 

ᖃᒪᓂᑦᑐᐊᕐᒥᐅᑕᐃᑦ ᐊᒻᒪᓗ ᓄᓇᕗᑦᒥᐅᑕᓗᒃᑖᑦ.  

 

ᑲᑎᒪᔨᕋᓛᑦ ᐱᓕᕆᐊᔅᓴᖏᓐᓂ 

ᐱᓕᕆᐊᖃᓚᐅᕐᓂᐊᓕᕐᒥᒐᑦᑕ (ᑐᓵᔨᑎᒍᑦ) 

ᑲᑎᒪᖁᔨᓕᕐᒥᔪᖓ ᑲᑎᒪᑐᐃᓐᓇᕐᓂᕐᒧᑦ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᔭᒃᓴᖃᖅᑐᒍᑦ. 

ᒪᓕᒐᒃᓴᖅ 14, 15, 16 ᐊᒻᒪᓗ 18. ᑲᑎᒪᔩᑦ 

ᖃᓄᐃᑦᑐᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑖᖅ, ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂᒃ 

ᒥᒃᓴᐅᓯᔭᖅᑕᐅᓯᒪᔪᓂᒃ 2015-16-ᒥ 

ᑮᓇᐅᔭᖅᑑᑎᒃᓴᓂᒃ ᕼᐋᒻᓚᓕᕆᔨᒃᑯᓐᓄᑦ, 

ᑭᖑᓂᐊᒍᑦ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᖃᑎᒌᒃᐱᑖ 

ᑲᑎᒪᔨᐅᖃᑎᒋᔭᒃᑳ ᑖᒃᑯᐊ ᐱᓕᕆᐊᕆᕼᐅᐊᖅᖢᒋᑦ 

ᓄᓇᓕᖕᓄᑦ ᒐᕙᒪᓕᕆᓂᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᓯᖅᑎᑦᑑᓪᓗᐊᕈᕕᒋᑦ 

ᑖᒃᑯᐊ ᐃᖅᑲᓇᐃᔭᖅᑎᖏᑦ. 

1919 

(ᑐᓵᔨᑎᒍᑦ) ᒥᓂᔅᑕ ᓴᒻᒧᖅᑐᖅ (ᑐᓵᔨᒃᑰᖏᑦᑐᖅ) 

ᓇᓗᓇᐃᔭᐃᔫᓪᓗᐊᕈᕕᒋᑦ ᐃᖅᑲᓇᐃᔭᖅᑎᓐᓂᒃ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᖅᑐᖅ ᒥᓂᔅᑕᐅᑉ ᑐᒡᓕᖓ, 

ᐅᕈᐃ ᒍᕇᓐ ᐊᒻᒪ ᑮᓇᐅᔭᓕᕆᔨ, ᒎᓴᒻ ᒧᐃᐅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

(ᑐᓵᔨᑎᒍᑦ)ᒪᒃᐱᒐᕐᒦᓚᐅᖅᑐᒍᑦ J-5, ᓄᓇᓕᓐᓂ 

ᐃᑲᔪᕈᑏᑦ, (ᑐᓵᔨᒃᑰᖏᑦᑐᖅ) ᔨ-5 ᐃᓄᒃᑎᑐᑦ. 

(ᑐᓵᔨᑎᒍᑦ) ᐱᓕᕆᕕᒻᒧᑦ ᓇᐃᓈᕈᑎᒃ 

ᕼᐋᒻᓚᓕᕆᔨᒃᑯᑦ. ᓄᓇᓕᓐᓂ ᐃᑲᔪᕈᑎᓄᑦ. 

ᐊᑎᖁᑎᓐᓃᑦᑐᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᑦᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑐ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᓯᕗᓪᓕᕐᒥ 

ᑐᑭᓯᒋᐊᕈᒪᖅᑳᖅᑐᖓ ᐃᑉᐸᑦᓴᖅ 

ᐊᐱᖅᑯᑕᐅᓚᐅᖅᑐᒥᒃ ᒥᔅᑐ ᒥᑭᓐᖑᐊᑉ Building 

Canada Fund ᐊᒻᒪ ᐊᓯᖏᑦ ᒐᕙᒪᑐᖃᒃᑯᑦ 

ᐊᑭᑐᔪᖅᑐᕈᑎᑦᓴᓂᒃ ᑐᑦᓯᕋᐅᑎᐅᖃᑦᑕᖅᓯᒪᔪᑦ 

ᒥᑦᓵᓄᑦ. 

 

ᐅᑯᐊ ᖃᐅᔨᒪᒐᓗᐊᖅᑐᒋᓂᓛᒃ 

ᑎᑎᕋᖅᓯᒪᓐᖏᒃᑲᓗᐊᖅᑎᓪᓗᒋᑦ ᑭᐅᓚᐅᕐᒪᑦ 

ᒥᓂᔅᑑᑉ ᑐᖏᓕᐊ ᑖᓐᓇᒎᖅ ᓄᑖᖑᓂᖅᐹᖅ 

Building Canada Fund-ᖑᓇᕋᖅᑕᐅᔪᖅ ᑖᒃᑯᐊ 

ᐊᔾᔨᒌᓐᖏᑦᑑᒃ ᐱᓕᕆᕝᕕᐅᔪᑦ ᒐᕙᒪᒃᑯᓐᓂ 

ᑐᑦᓯᕋᖅᓯᒪᓕᕐᒪᑕ ᐃᓱᒪᖅᓴᖅᓯᐅᕈᑕᐅᓂᐊᖅᑐᑎᑦ 

ᑕᐃᑰᓇ. 

 

ᐊᒻᒪᑦᑕᐅᖅ ᓇᓗᓇᐃᔭᖅᑕᐅᕙᓪᓕᐊᓯᒪᓪᓗᑎᒃ 

ᓇᓪᓕᐊ ᓯᕗᓪᓕᐅᔾᔭᐅᓂᐊᕐᒪᖔᑕ. ᑕᐃᒃᑯᐊ 

ᐊᖏᔫᑎᓕᕆᔨᒃᑯᑦ ᑲᓇᑕᒥ ᒐᕙᑐᖃᑎᒎᖓᔪᑦ 

ᐊᒻᒪᓗ Building Canada Fund-ᑯᑎᒍᑦ ᑕᖅᑮᑦ  

ᐱᖓᓱᒎᖅ ᑖᒃᑯᐊ ᓯᕗᓂᑦᑎᓐᓂ 

ᐊᖏᖅᑕᐅᒻᒪᖔᑕᓘᓐᓃᑦ ᖃᐅᔨᓴᕐᓂᐊᕐᒪᑕ. 

 

ᑖᒃᑯᐊ ᐅᕙᑦᑎᓐᓄᑦ ᑕᐃᒃᑯᐊ ᖃᓄᐃᑦᑑᒻᒪᖔᑕ 

ᑕᑯᒍᓐᓇᖅᐱᑎᒍ ᐃᓗᓕᕆᔭᖏᑦ ᓇᐃᓈᕐᓗᒋᐅᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᓚᐅᖅᑳᑎᓐᓇᒍ ᓈᒻᒪᒃᓴᕈᕕᑦ 

ᐃᑉᐸᒃᓴᖅ ᐊᐱᖅᑯᑕᐅᓚᐅᖅᑐᒥᒃ ᑭᐅᔾᔪᑎᒥᒃ 

ᑐᓴᖅᑎᑦᑎᔪᒪᒐᓗᐊᖅᖢᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑐᓴᖅᑎᑦᑎᔫᓪᓗᐊᖅᑐᑎᑦ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ): ᐱᒋᐊᓚᐅᖏᓂᑦᑎᓐᓂ 

ᑭᐅᔪᒪᒐᒃᑯᑦ ᑖᓐᓇ ᐃᑉᐸᔅᓴᖅ 

ᐊᐱᖅᑯᑎᒋᔭᐅᓚᐅᖅᑐᖅ ᐊᒻᒪ ᑖᓐᓇ 

ᐊᐱᕆᓚᐅᖅᑐᖅ ᑕᕝᕙᓃᓐᖏᒻᒪᑦ ᑭᓯᐊᓂ ᐃᖃᓗᐃᑦ 

ᓂᐊᖁᓐᖒᒧᑦ ᒪᓕᒐᓕᐅᖅᑎ, ᒥᔅ ᐊᕐᓇᒃᑲᖅ. 

ᐊᒡᒍᑐᖅᓯᒪᔪᓂᒃ ᐃᓐᓇᐃᑦ ᐊᒻᒪᓗ ᑕᐃᒃᑯᐊ 

ᐊᔪᕈᑎᓖᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᓐ, 

ᑖᒃᓯᔭᐅᑎᑎᒍᓪᓗ ᐃᑲᔫᓯᐊᖅᑖᖃᑦᑕᖅᑐᓐ.  

 

ᑐᓴᖅᑎᒍᒪᔭᒃᑲ ᑲᑎᒪᔩᑦ ᑮᓇᐅᔭᐃᑦ 93 ᐳᓴᖏᑦ 

ᑐᓐᓂᕆᔭᐅᕙᒻᒪᑕ ᐃᓐᓇᕐᓄᑦ 3 ᐳᓴᑐᐃᓐᓇᖏᑦ 

ᑐᓐᓂᖅᑯᑕᐅᖃᑦᑕᖅᖢᑎᒃ ᐊᔪᕈᑎᓕᓐᓄᑦ. ᑕᐃᒃᑯᐊ 

ᑐᒃᓯᕋᐅᑏᑦ ᒪᓕᒃᑯᑎᒃᑯ ᑕᐃᒪᓐᓇ 

ᑮᓇᐅᔭᖅᑖᖅᑎᑦᑎᖃᑦᑕᓚᐅᖅᑐᒍᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑖᓐᓇ 

ᐊᐱᖅᑯᑕᐅᓚᐅᖅᑐᖅ ᑭᐅᔭᐅᖕᒪᑦ. ᑭᐅᔫᓪᓗᐊᓕᕈᕕᑦ  

1920 

ᒥᔅᑕ ᔪᐊᓇᓯ ᐊᐱᖅᑯᑎᒋᓚᐅᕌᓂᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑖᒃᓱᒪ ᐊᐱᖅᑯᑎᒋᖅᑲᐅᔭᖓ 

ᑐᑭᓯᒃᑎᐊᕐᓂᕈᒃᑯ ᑕᐃᒃᑯᐊ ᒫᓐᓇ 

ᑐᒃᓯᕋᕈᑕᐅᔪᓂᖏᓐᓇ ᓱᓇᐅᒻᒪᖔᑕ ᐊᐱᕆᖅᑰᒻᒪᑦ. 

ᑭᓯᐊᓂ ᒫᓐᓇ ᑕᐃᒃᑯᐊ ᓴᖅᑭᕐᓂᖅ ᐊᔪᕋᑦᑎᒍ ᒫᓐᓇ 

ᐱᓕᕆᐊᖑᑎᓪᓗᒋᑦ ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑕᑯᔪᓐᓇᓛᖅᐱᑎᕗᖅᑲᐃ 

ᐊᖏᖅᑕᐅᓂᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᑕᐃᒃᑯᐊᓕ 

ᐊᖏᖅᑕᐅᓯᒪᓕᖅᐸᑕ ᓇᓗᓇᕈᓐᓃᕈᒫᕐᒪᑦ 

ᓱᓇᐅᖕᒪᖔᑕ ᐃᓛᒃ ᐊᖏᖅᑕᐅᒃᐸᑕᓕ 

ᑭᓱᑐᐃᓐᓇᕐᓄᑦ ᖃᐅᔨᔭᐅᔪᓐᓇᕈᒫᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᓇᓗᓇᕈᓐᓃᖅᑰᒻᒪᑦ ᑖᓐᓇ ᐊᒻᒪ 

ᐱᓕᕆᕝᕕᒋᔭᖏᑦ ᑖᒃᑯᐊ ᐊᔾᔨᒌᖏᑦᑐᓂᒃ 

ᐊᑐᐊᒐᖃᕐᒪᑕ Hᐋᒻᓚᓄᑦ ᓄᓇᓕᓐᓂ 

ᒐᕙᒪᖁᑎᖏᓐᓄᑦ ᐊᒃᑐᐊᖓᑎᓪᓗᒍ. ᓲᕐᓗ 

ᐃᒥᓕᕆᓂᕐᒧᑦ ᐊᒻᒪ ᑭᓈᓗᓕᕆᓂᕐᒧᑦ ᐊᑐᐊᒐᖅ, 

ᑭᓯᐊᓂ ᑖᓐᓇ ᐊᑐᐊᒐᖅ ᐊᒻᒪᓗ ᐊᓯᖏᑦᑕᐅᖅ 

ᐃᓱᓕᓯᒪᓕᖅᑐᑦ. ᓲᕐᓗ ᖃᓪᓗᓈᑎᑐᑦ ᐅᖃᕈᒃᑯᑦ, 

Expired. ᖃᓄᐃᓕᕙᓪᓕᐊᓯᒪᕙᒃᑭᐊᕐᖓᐃᑦ 

ᐱᓕᕆᕝᕕᒋᔭᖓᑦ ᑖᒃᑯᐊ 

ᓄᑖᓐᖑᖅᑎᑕᐅᒋᐊᖅᐸᓪᓕᐊᑎᓪᓗᒋᑦ ᐊᑐᐊᒐᐃᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑕᐃᒃᑯᐊ 

ᐊᐱᖅᑯᓯᕆᔭᖓ ᑲᔪᓯᕙᓪᓕᐊᑐᐃᓐᓇᕈᓐᓇᖅᑑᒐᓗᐃᑦ 

ᑭᓯᐊᓂ ᑐᑭᖃᑦᑎᐊᖅᑐᒥᒃ ᑐᓴᑦᑎᐊᕈᒪᓐᓂᖅᐸᑦ 

ᓈᒻᒪᔅᓴᕈᕕᑦ ᑐᖏᓕᕐᒪ ᐃᓚᒋᐊᕈᓐᓇᖅᑕᕋᓗᐊᖓ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᑐᐊᒐᑦ ᐃᓱᓕᓯᒪᔪᑦ ᓱᓕ ᐊᑐᖅᑐᓐ. 

ᐊᒻᒪᓗ ᑭᖑᕙᖅᓯᒪᔪᒍᑦ ᓄᑖᓐᖑᕆᐊᖅᑎᓯᒪᖏᑕᕗᑦ 

ᓱᓕ ᕿᒥᕐᕈᓇᒃᑲᑦᑕ ᐃᒥᕐᒧᑦ 

ᑭᓈᓗᖃᕝᕕᓕᕆᓂᕐᒧᓪᓗ ᐱᔨᑦᑎᕈᑎᓂᒃ. 

ᐋᖅᑭᒋᐊᕈᑏᑦ ᑕᐃᒃᑯᐊ ᐊᑐᐊᒐᕐᓄᑦ 

ᑭᖑᕙᕆᐊᖅᑕᐅᓯᒪᕗᓐ ᕿᒥᕐᕈᓇᒃᑕᐅᓂᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᖃᖓᑭᐊᖅ ᑕᑯᒍᒫᖅᐱᑕ 

ᐋᖅᑭᒋᐊᖅᓯᒪᔪᓂᒃ ᐊᑐᐊᒐᕐᓂᒃ? ᖃᖓ 

ᓂᕆᐅᒍᓐᓇᖅᐱᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒃᑯᐊ 

ᓴᖅᑭᑦᑐᓐᓇᕐᓂᐊᖅᑕᒃᓴᕆᔭᕗᑦ ᑕᖅᑭᑦ ᐊᕐᕕᓂᓖᑦ 

ᐊᓂᒍᓚᐅᖅᑳᖅᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᒻᒪᑦᑕᐅᖅ 

ᐊᓯᖓᓅᕐᒥᓗᖓ. ᑖᒃᑯᐊ ᐸᕐᓇᐅᑎᖏᓐᓂ 

ᐱᓕᕆᔾᔪᑎᓄᑦ 2015-18-ᒥ ᓇᓗᓇᐃᖅᓯᓯᒪᒻᒪᑕ 

ᒪᕐᕉᓐᓂᒃ ᓯᕗᓪᓕᐅᑎᑕᖏᓐᓂᒃ 2015-16 ᐊᕐᕌᒍ 

ᐃᓗᖓᓂ ᐃᒪᐃᓕᖓᓪᓗᓂ, (ᑐᓵᔨᑎᒍᑦ) 

“ᐊᑐᓕᖅᑎᑕᐅᓗᓂ ᐸᕐᓇᐅᑎᒃ 

ᐱᓕᕆᐊᕆᔭᐅᖁᓪᓗᒋᑦ ᐋᖅᑭᐅᒪᓂᕐᒨᐊᖓᔪᐃᑦ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1921 

ᕼᐋᒻᓚᓕᕆᔨᒃᑯᑦ ᐱᖁᑎᖏᓐᓄᑦ,” (ᑐᓵᔨᒃᑰᖏᑦᑐᖅ) 

ᑖᒃᑯᐊᒎᖅ ᐱᔭᕇᖅᑕᐅᕙᓪᓕᐊᒻᒪᑕ ᑐᑭᒧᐊᒍᑏᑦ 

ᐸᕐᓇᐅᑏᑦ. ᓇᓗᓇᐃᖅᓯᒍᓐᓇᖅᑲ ᒥᓂᔅᑕ ᑖᒃᑯᐊ 

ᐱᔭᕇᖅᓯᒪᓕᕐᒪᖔᖅ ᐸᕐᓇᐅᑏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᒫᓐᓇ 

ᑕᐃᒃᑯᐊ ᐸᕐᓇᐅᑏᑦ ᐱᓕᕆᐊᖑᒻᒪᑕ ᓱᓕ ᐊᒻᒪᓗ 

ᑕᐃᓐᓇ ᓴᖅᑭᑎᑕᐅᔪᓐᓇᕐᓂᐊᖅᑐᔅᓴᐅᔪᖅ ᑕᕝᕙᓂ 

ᐊᐅᔭᐅᓂᐊᖅᑐᒥ 2015. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᑦᓯᕙᐅᑖᖅ. 

ᓂᕆᐅᒋᓂᐊᖅᐸᕗᑦ ᐅᐱᕐᖔᖑᑎᓪᓗᒍ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᒪᐃ 9, 2014-ᖑᑎᓪᓗᒍ 

ᕼᐋᒻᓚᓕᕆᔨᒃᑯᑦ ᑐᒃᓯᕋᐅᑎᓕᐅᕈᑎᒃᓴᒥᒃ 

ᓴᖅᑭᖅᑎᓚᐅᖅᓯᒪᒻᒪᑕ ᑕᐃᔭᐅᔪᖅ ᐱᖁᑎᓂᒃ 

ᒥᐊᓂᖅᓯᓂᕐᒧᑦ ᐱᓇᓱᐊᒐᒥᒃ ᕿᒥᕐᕈᓂᖅ ᐊᒻᒪᓗ 

ᑐᑭᓯᒋᐊᕈᑏᓪᓗ ᖃᕆᓴᐅᔭᒃᑯᑦ ᑐᑦᑕᕐᕕᖓᓂ 

ᓇᓗᓇᐃᖅᓯᓪᓗᑎᒃ ᑕᒪᓐᓇ ᑳᓐᑐᕌᑦ ᑐᓂᔭᐅᓚᐅᕐᒪᑦ 

Ameresco Asset Sustainability Group ᔪᓚᐃ 

10, 2014-ᒥ. ᐱᓕᕆᕕᖁᑏᑦ ᑭᓱᒥᒃ 

ᐅᓪᓗᖅᓯᐅᑎᓕᐅᖅᓯᒪᕙᑦ ᑕᒪᑐᒪᐅᑉ 

ᐱᔭᕇᖅᑕᐅᕕᒃᓴᖓᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇᓴᐃᓐᓇᕈᓇ 

ᑲᑎᒪᔨᐅᑉ ᐊᐱᖅᑯᑎᒋᖅᑲᐅᔭᖓ ᑭᖑᓪᓕᕐᒥ, 

ᑕᐃᒪᓕᖓᔪᖅ ᓱᓕ ᐱᔭᕇᕐᕕᔅᓴᓕᒃ 2015 

ᐊᐅᔭᖓᓂ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᓅᓚᐅᕐᓚᖓ, ᑐᐊᐸᓕᕆᔾᔪᑎᒧᑦ. Hᐋᒻᓚᒃᑯᑦ 

ᑎᑎᕋᕆᐊᓐᖓᐅᑎᖓᑕ 2015-18 ᐊᐅᓚᓂᕐᒧᑦ 

ᐸᕐᓇᐅᑎᖓᓂ ᓇᓗᓇᐃᖅᓯᓯᒪᒻᒪᑦ ᑐᐊᐸᓕᕆᔾᔪᑏᑦ 

ᐊᑐᓕᖅᑎᑕᐅᓯᒪᒻᒪᑕ ᐱᖓᓱᓂᒃ ᓄᓇᓕᓐᓂᑦ, 

ᖁᕐᓗᖅᑐᒥ, ᐊᕐᕕᐊᓂ ᐊᒻᒪᓗ ᓴᓂᑭᓗᐊᕐᒥ. 

ᑐᓴᖅᑎᑦᑎᔪᓐᓇᖅᐹ ᑕᒪᑐᒪᐅᑉ ᑐᐊᐸᓕᕆᔾᔪᑎᐅᑉ 

ᖃᓄᐃᓕᖓᓕᕐᓂᖓᓂᒃ ᑖᒃᑯᓇᓂ ᓄᓇᓕᓐᓂ 

ᐱᖓᓱᓂᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᑕᐃᒪᓐᓇᒃ ᐱᓕᕆᔪᑦ ᓇᒻᒥᓂᖅ 

ᓯᐅᕋᓂᒃ ᐱᓕᕆᓂᖃᖅᑐᑦ ᐊᐅᓪᓛᖅᑎᐊᖅᑐᐊᓗᐃᑦ 

ᐃᒻᒥᓐᓂᓪᓗ ᑖᓐᓇ ᐃᒻᒥᓂᒃ ᐊᐅᓪᓛᕈᓐᓇᖅᖢᓂ 

ᑮᓇᐅᔭᓕᐅᕈᓐᓇᖅᖢᓂ ᐱᒻᒪᑦ, 

ᐅᒃᑯᐃᒋᐊᖅᑎᓂᐊᖅᑕᕗᑦ ᓇᓖᑐᐃᓐᓇᖓᓄᑦ 

ᓄᓇᓖᑦ ᑕᐃᒪᓐᓇᒃ ᑐᒃᓯᕋᕐᓗᑎᒃ ᐱᔪᒪᓐᓂᖅᐸᑕ. 

ᑕᒪᓐᓇ ᑕᐃᒪᓐᓇᐃᑦᑑᔪᖅ ᒫᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᓇᓕᐊᑐᐃᓐᓇᖅ ᓄᓇᓖᑦ 

ᑐᑦᓯᕋᕈᓐᓇᖅᑐᑦ ᐱᓕᕆᕕᖓᑎᒍᑦ ᑕᒪᑐᒪᓐᖓᑦ 

ᑐᐊᐸᓕᐅᕈᑎᓄᑦ? ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᓇᑐᐃᓐᓇᖅ ᑐᒃᓯᕋᕈᓐᓇᖅᑐᖅ, 

ᑭᓯᐊᓂᑦᑕᐅᖅ ᓲᖃᐃᒻᒪ ᐊᑭᑐᔪᓄᑦ ᐃᓕᔭᐅᓗᓂ 

ᖃᓄᖅ ᐱᓂᐊᕐᒪᖔᖅ ᑐᑭᓯᓇᖅᓯᑦᑎᐊᕋᔭᕐᒥᔪᖅ, 

ᒫᓐᓇᓘᓐᓃᑦ ᑐᒃᓯᕋᕐᕕᐅᓵᑦᑎᐊᖅᓯᒪᒐᑦᑕ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1922 

ᐃᓗᓕᒑᕐᔪᒻᒥᐅᓂᒃ ᑕᐃᒪᓐᓇ ᐱᔪᒪᓪᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᒋᐊᕐᓗᖓ 

ᐅᖃᐅᓯᕆᒍᒪᖅᑲᐅᒻᒥᔭᕋᑦᑕᐅᖅ, 

ᐱᓐᖑᐊᖅᑐᓕᕆᓂᖅ ᐊᒻᒪ ᐃᖃᐃᓕᓴᕐᓂᕐᒥᑦ 

ᐊᐅᓚᑦᑎᓂᐅᖃᑦᑕᖅᑐᖅ. ᑕᕝᕙᓂ 

ᐱᓕᕆᐊᖑᒋᐊᓕᓐᓄᑦ ᐸᕐᓇᐅᑎᖓ 161-ᖓᓂ 

ᐅᖃᖅᓯᒪᒻᒪᑦ $900,000-ᓂᒡᒎᖅ 

ᐊᑭᑦᑐᕆᐊᕐᓂᐅᓴᒻᒪᑕ ᐃᓛᒃ 

ᐊᖏᓪᓕᒋᐊᖅᑕᐅᓂᐅᓴᒻᒪᑕ. ᑐᑭᓯᓯᒪᑦᑎᐊᕈᒪ 

ᓇᓗᓇᐃᖔᕈᓐᓇᖅᑭᐅ ᑭᓱᒧᑦ ᐊᑭᑦᑐᕆᐊᕐᒪᖔᑕ 

ᑖᒃᑯᐊ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᒥᓂᔅᑕ, 

ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᑉᐸᔅᓴᖅ ᐊᐱᖅᑯᑕᐅᒻᒪᑦ 

ᑭᐅᓚᐅᖅᑰᖅᑕᕋᓗᐊᕗᑦ ᑭᓯᐊᓂ ᑖᓐᓇ 

ᐊᖏᓪᓕᒋᐊᕐᓂᕆᔭᖓ ᐱᔾᔪᑎᖃᖅᑐᖅ ᑲᓇᑕᐅᑉ 

ᐱᖓᓐᓇᖓᓂᑦ ᐊᐅᔭᒃᑯᑦ ᐱᓐᖑᐊᕕᔾᔪᐊᕐᓃᑦ 

ᐊᒻᒪᓗ ᐊᑯᑭᑦᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓃᑦ 

ᕿᑎᒍᒫᕐᓂᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᐊᒻᒪ ᑕᐃᒃᑯᐊ ᐅᑭᐅᖅᑕᖅᑐᒥ 

ᐱᓐᖑᐊᕕᔪᐊᓲᖑᑎᓪᓗᒋᑦ ᐊᕐᕌᒍᐃᑦ ᒪᕐᕉᒃ 

ᐊᓂᒍᕋᐃᒻᒪᑕ, ᑖᓐᓇ ᑮᓇᐅᔭᖅ ᓲᕐᓗ ᓯᕗᓂᑦᑎᓐᓂ 

ᐊᖏᓪᓕᒋᐊᕋᔭᖅᑰᕋᓗᐊᖅᑐᓂ ᑭᓯᐊᓂ 

ᐊᓯᔾᔨᖅᓯᒪᖅᑰᖏᑦᑐᖅ ᑕᐅᑐᒃᑯᑦᑎᒍ ᑖᒃᑯᐊ 

ᐊᕐᕌᒍᐃᑦ ᓯᕗᓂᑦᑎᓐᓂ 2016-18-ᒧᑦ ᑕᒪᓐᓇ 

ᐃᓱᒪᔅᓴᖅᓯᐅᕈᑎᒋᔭᐅᓯᒪᕚ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᒥᓂᔅᑕ, 

ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓂ ᐊᔾᔨᒌᓐᖏᑦᑐᓂᑦ 

ᕿᑎᕕᔾᔪᐊᕐᓂᖅ ᐱᖃᑦᑕᕐᒪᑕ ᐃᓛᓐᓂ 

ᐊᑭᑐᓂᖅᓴᐅᕙᑦᑐᓂ ᐃᓛᓐᓂ ᐊᑭᑭᓐᓂᖅᓴᐅᕙᑦᑐᓂ 

ᐱᖃᑦᑕᕐᒪᑦ. ᒫᓐᓇ ᑕᐃᓐᓇ ᕿᑎᓐᓂᐅᓂᐊᖅᑐᖅ 

ᐃᑲᓂ ᐊᑯᑭᑦᑐᓂ ᕿᑎᓐᓂᐊᕐᒪᑕ ᐃᓚᖓᓂᒃ 

ᑕᒪᓐᓇ ᐊᑭᑐᓂᖅᓴᐅᓇᔭᖅᑐᓂ. ᑭᓯᐊᓂ ᑕᒫᓂ 

ᑲᓇᑕ ᐃᓗᐊᓂ ᕿᑎᒐᔭᖅᐸᑕ 

ᐊᑭᑭᓐᓂᖅᓴᐅᑐᐃᓐᓇᕆᐊᖃᖅᑐᓂ ᐱᒻᒪᑦ 

ᐊᔾᔨᒌᖃᑦᑕᖏᒻᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐊᐱᖅᑯᓯᔅᓴᐃᕈᑎᕕᑦ? ᒪ̀ᓇ. ᑕᕝᕙᓃᓐᓇᑦᑕ 

(ᑐᓵᔨᑎᒍᑦ) ᓇᐃᓈᖅᓯᒪᔪᒥᑦ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑯᓐᓂᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᓕᕆᐊᔅᓴᓄᑦ ᐸᕐᓇᑎᔅᓯᓐᓂ ᑕᒪᒃᑯᐊ 

ᐃᖏᕐᕋᓲᑦ ᓄᓇᓯᐅᑎᓄᓂᓛᒃ ᓱᓇᒃᑯᑖᖅᑖᕈᑎᔅᓴᓯ 

ᐅᖁᒪᐃᑦᑐᓄᑦ ᐊᒻᒪ ᓄᓇᓯᐅᑎᓄᑦ ᐅᕿᓐᓂᖅᓴᓄᑦ 

ᒥᑭᔫᑕᐅᓂᖅᓴᓄᑦ. ᐊᑕᐅᓯᑐᐊᕐᒥ 

ᑎᑎᖅᓯᒪᔪᖃᖅᑑᔮᕐᖓᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᒥᓂᔅᑕ, 

ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑐᕌᖓᔪᖅ 

ᐅᖁᒪᐃᑦᑐᓄᑦ ᓄᓇᓯᐅᑎᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1923 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᑖᒃᑯᐊ ᑮᓇᐅᔭᑦ ᑐᓂᐅᖅᑲᖅᑕᐅᖃᑦᑕᖅᑲ, 

ᑕᐃᒫᓪᓗᐊᖅ ᐱᖃᑦᑕᖅᑳ ᓄᓇᓕᕋᓛᖑᓂᖅᓴᐃᑦ 

ᓄᓇᓕᖅᐸᐅᓂᖅᓴᓃᑦ, ᓇᓗᓇᐃᖅᓯᒍᓐᓇᖅᑭ 

ᑲᑎᒪᔨᐅᔪᓄᑦ. ᐃᒫᒃ ᐊᕐᕕᐊᖅ ᐊᖏᓂᖅᓴᒥ 

ᐱᒐᔭᖅᑳ ᓄᓇᓕᕋᓛᖑᓂᖅᓴᒥᑦ, ᐆᑦᑐᑎᒋᓗᒍ 

ᑎᑭᕋᕐᔪᐊᖅ? ᓄᓇᓕᖅᐸᐅᓂᖅᓴᐅᒻᒪᑦ ᐊᐃᑉᐹ 

ᐊᐃᑉᐹᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᒥᓂᔅᑕ, 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᓱᖅᑐᖅ ᓇᓚᐅᑦᑐᖅ 

ᐃᓚᖏᑦ ᓄᓇᓖᑦ ᐊᖏᓂᖅᓴᐅᓪᓗᑎᑦ ᐃᓚᖏ 

ᒥᑭᓂᖅᓴᐅᒻᒪᑕ, ᐊᒻᒪᓗ ᓄᓇᒃᑰᕈᑎᖏᑦ ᑕᒪᒃᑯᐊ 

ᓴᓐᖏᔪᑦ ᐊᔾᔨᒌᖃᑦᑕᖏᒻᒪᑕ. ᓄᓇᓖᑦ 

ᐊᖏᓂᕆᔭᖏᑦ ᒪᓕᑦᑐᒋᑦ ᑖᒃᑯᐊ ᑮᓇᐅᔭᐃᑦ 

ᐋᖅᑭᓱᖅᑕᐅᓯᒪᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᕌᑦᑐᒡᒍᑕᐅᓂᐊᕐᒪᖔᑕ 

ᑐᓂᐅᖅᑲᑦᑕᐅᒐᔭᖅᑐᐃᑦ ᐊᐱᕆᖏᑎᐊᒻᒪᕆᓕᖅᑲᒋᑦ 

ᐱᓯᒪᕙᓪᓚᐃᖏᒻᒥᒐᕕᐅᒃ. 

ᐊᐱᕆᑦᑎᐊᒻᒪᕆᒃᑯᒪᖃᐃ? 

ᐆᑦᑑᑎᖃᓐᖑᐊᑲᐃᓐᓇᕐᓗᑕ ᐊᕐᕕᐊᕐᒥᐅᑦ ᖃᑦᑎᓂᒃ 

ᑮᓇᐅᔭᓂᒃ ᐱᑎᑕᐅᒐᔭᖅᑲᑦ ᐅᖁᒪᐃᑦᑐᓂᒃ, 

ᐅᖁᒪᐃᑦᑐᖅᓯᐅᑎᓂᒃ ᓄᓇᓯᐅᑎᓂᒃ 

ᐱᒋᐊᖃᓕᕐᓂᖅᑲᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐋᖅᑭᐅᒪᔪᖅ $116,000 

ᐊᕐᕌᒎᑕᒫᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐊᓯᐊᓄᖔᖅ 

ᓅᒋᐊᓕᕐᒥᓗᖓ. ᑕᕝᕗᖓ ᐸᖅᓴᐃᓂᐅᑉ ᒥᒃᓵᓂᓕ, 

ᐸᖅᓴᐃᔪᓕᕆᓂᖅ ᐱᓪᓗᒍ. 

ᓄᓇᓕᓕᒫᖑᕙᓪᓚᐃᔪᐃᑦ ᐅᖄᓚᐅᑎᕋᓛᓂᒃ 

ᐱᓲᖑᓕᖅᐸᓚᐃᒻᒪᑕ, ᑎᒍᒥᐊᒐᐃᑦ. ᑕᕝᕙᓂ 

ᐅᖃᖅᓯᒪᒐᑦᓯ ᓱᓇᒃᑯᑖᖅᑖᕈᒪᒍᓐᓇᕋᔅᓯᒎᖅ 

ᐅᖄᓚᐅᑎᕈᓘᔭᕐᓃᒃ, ᑐᓴᐅᑎᓕᕆᔾᔪᑎᓂᒃ. 

ᐃᓱᒪᔪᖃᓚᐅᖅᓯᒪᕚ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ ᑕᐃᒃᑯᓂᖓ 

ᐅᖄᓚᐅᑎᕋᓛᓄᑦ ᓴᓐᖓᑦᑎᒋᐊᕈᑎᓂᒃ 

ᐋᖅᑭᒃᑎᕆᒋᐊᔅᓴᖅ? ᐸᖅᓴᐃᔪᖃᓕᕋᐃᑉᐸᑦ 

ᐃᑲᔫᑕᐅᖃᑦᑕᕈᓐᓇᓂᐊᖅᑐᓂᒃ.  

 

ᐊᕐᕕᐊᑦ ᐆᑦᑑᑎᒋᓗᒍ ᒫᓂᕌᓘᒻᒫᑦ ᓄᓇᖓ ᐊᒻᒪ 

ᓇᐸᕈᑕᓕᖅᓯᔪᖃᖅᑲᑦ ᐅᖄᓚᐅᑎᕋᓛᒧᑦ 

ᓴᓐᖓᑦᑎᒋᐊᕈᑎᒥᒃ ᐊᕗᖓᐅᓂᖅᓴᒻᒪᕆᑯᓗᒃ 

ᑐᓴᖅᓴᐅᔪᓐᓇᕋᔭᕋᓗᐊᕐᖓᑦ. ᐊᒻᒪ 

ᑮᓇᐅᔭᖅᑐᖏᓐᓂᖅᓴᓪᓚᕆᐅᑎᑦᑎᖃᑦᑕᕋᔭᖅᑐᖅ 

ᐸᖅᓴᐃᔪᓂᒃ. ᐅᖄᓚᐅᑎᓖᓐᓇᑦᑎᐊᐸᓘᓕᕋᑦᑖ 

ᑕᐃᒫᒃ ᐅᖄᓚᕕᔅᓴᕈᕈᓐᓇᖅᓯᖃᑦᑕᖅᑲᑕ ᐃᒫᒃ 

ᐅᖄᓚᒍᓐᓇᖃᑦᑕᖅᑲᑕ ᐃᑲᔪᖅᑕᐅᒍᒪᓗᑎᒃ 

ᐃᑲᔪᖅᑕᐅᒋᐊᖃᓕᖅᑐᖔᓚᓗᑎᒃ 

ᐊᑭᑭᓐᓂᖅᓴᐅᕙᒃᑲᔭᕐᖓᑕ 

ᐸᔅᓴᖅᑕᐅᒋᐊᖃᖏᓂᖅᓴᐅᓗᑎᓪᓗ. ᒫᓐᓇᐅᓕᖅᑐᕐᓕ 

ᐸᖅᓴᐃᔩᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᓂᒃ 

ᓇᔅᓴᓲᖑᒻᒪᑕ ᑭᓯᐊᓂ ᐅᖄᓚᕕᔅᓴᐅᓲᖑᒻᒥᓇᑎᒃ 

ᐃᑯᒪᑎᓪᓗᒋᑦ ᑭᓯᐊᓂ ᓯᕙᓂᓲᖑᒻᒪᑕ. 

 

ᒪᑯᐊᓕ ᐅᖄᓚᐅᑎᕋᓛᑦ ᖃᖓᑐᐃᓐᓇᒃᑯᑦ 

ᓯᕙᓂᕋᔅᓴᐅᒻᒪᑕ, ᓯᕙᓂᕐᕕᓴᐅᒻᒪᑕ. 

ᐸᕐᓇᐅᑎᓕᐅᖅᓯᒪᕕᓰ ᐅᖄᓚᐅᑎᕋᓛᓄᑦ 

ᑎᒍᒥᐊᒐᕐᓄᑦ ᓴᓐᖓᑦᑎᒋᐊᕈᑎᔅᓴᐅᒐᔭᖅᑐᓂᒃ 

ᓄᓇᓕᓐᓂ, ᓄᓇᓕᒻᒥᓘᓐᓃᑦ ᐆᑦᑐᕋᐅᑎᖃᕐᓂᐊᕐᓗᓯ 

ᐃᓱᒪᒋᐊᖅᓯᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᔅᓴᐃᓐᓇᖑᑯᐊ 

ᐃᓱᒪᓖᓐᓈᓘᕙᓪᓚᐃᔪᒍᑦ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1924 

ᐱᔪᒪᓂᓖᓐᓈᓘᕙᓪᓚᐃᔪᒍᑦ ᓄᓇᓕᑦᑎᓐᓂ ᑕᒪᒃᑯᐊ 

ᐅᖄᓚᐅᑎᕋᓛᓕᕆᔩᑦ 

ᐅᖃᖃᑎᒋᐊᖓᖅᓯᒪᓕᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓕᒫᑦ ᐱᒍᒪᔪᐃᓐᓈᓘᔪᔅᓴᐅᔫᒐᓗᐊᑦ ᑭᓯᐊᓂᓕ 

ᐊᕐᕕᐊᕐᒥ ᒪᓕᕋᕕᔾᔪᐊᕌᓘᒐᑦᑕ ᐊᕙᓐᖓᕕᔾᔪᐊᕌᓗᒃ 

ᑐᓴᖅᓴᕈᕈᓐᓇᕋᔭᖅᐸᓚᐃᒻᒪᑕ. 

ᐆᑦᑐᕋᐅᑎᐅᖁᔭᕋᓗᐊᕋ. ᒥᓂᔅᑕ ᐅᖃᕋᑖᕐᖓᑦ 

ᐅᖃᖃᑎᖃᑉᐸᓪᓕᐊᒐᔅᓯᒎᖅ ᐅᖄᓚᐅᓯᕆᔨᓂᒃ. 

ᑭᐅᔭᐅᓇᓵᖅᑐᕕᔾᔪᐊᕌᓗᓂᐊᖅᑐᔅᓴᐅᒐᓗᐊᕐᒥᔪᓯ 

ᖃᖓᑭᐊᕐᖓᐃ ᑐᓴᖅᑎᑦᑎᔪᓐᓇᓛᖅᑭᑦ 

ᖃᓄᐃᓕᕙᓪᓕᐊᒻᒪᖔᑕ ᐅᖄᓚᐅᓯᕆᔨᒃᑯᓐᓂᑦ 

ᐅᖃᖃᑎᖃᓐᓂᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ): ᒫᓐᓇ 

ᐅᖃᖃᑎᒋᖃᑦᑕᕋᑦᑎᒍ ᑕᐃᒪᐃᓕᖅᑲᐅᒐᒪ 

ᖃᑦᑎᕌᕌᔭᕐᒪᖔᓪᓗ ᖃᐅᔨᓴᖅᓯᓈᖅᑐᒍ. 

ᖃᑦᑎᕌᕋᔭᕐᓂᖓ ᒪᓕᓪᓗᒍ ᐃᓛᒃ ᖃᐅᔨᒍᑦᑎᒍ 

ᖃᑦᑎᕌᖅᑕᕋᔭᕐᒪᖔᑦ ᐋᖅᑭᒃᑎᕆᓂᐊᕐᓗᑕ 

ᓴᓐᖓᑦᑎᒋᐊᕈᑎᓂᒃ. ᖃᖓᒃᑰᒐᔭᕐᒪᖔᑦ ᑭᓯᐊᓂ 

ᒫᓐᓇ ᐅᖃᕈᓐᓇᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᒥᓂᔅᑕ ᑖᒃᓱᒧᖓ. 

ᓂᕆᐅᑦᑎᐊᑐᐃᓐᓇᕐᓂᐊᓕᖅᑯᖓ ᐅᖃᓛᕆᐊᖓᓂᒃ 

ᐋᖅᑭᒃᑎᕆᓛᕐᓂᐊᕐᓂᕋᓪᓗᓂ ᐊᕐᕕᐊᑦ ᓴᓂᐊᓂ 

ᓇᐸᕈᑕᒃᑲᓂᕐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᓇᐃᓈᖅᓯᒪᔪᓂ ᐅᓂᒃᑳᓕᐊᖑᓯᒪᔪᓂᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᐅᑎᓂᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ. 

ᐅᓐᓄᓴᒃᑯᑦ ᒥᓂᔅᑕ.  

 

ᐅᑯᓇᓂ ᒪᒃᐱᖅᑐᒐᖓᓃᒃᑲᑦᑕ ᖃᓪᓗᓈᑎᑐᑦ J-5. 

ᑖᓐᓇ ᐊᔾᔨᒌᖏᑦᑐᓂᒃ ᐊᐱᖅᑯᑎᒃᓴᖃᕐᕕᐅᔪᓐᓇᕐᒪᑦ. 

ᐊᔾᔨᒌᓐᖏᑦᑐᓂᖓᐃᑦ ᐊᐱᖅᓱᓚᐅᐱᓪᓚᖕᓂᐊᕋᒪ. 

 

ᐱᓗᐊᖅᑐᒥᒃ ᒥᑦᑎᒪᑕᓕᖕᒥᒃ ᐊᑐᓚᐅᖅᑕᒃᑎᖕᓂᒃ, 

ᑐᓴᐅᒪᔪᐃᓐᓇᐅᖕᒪᑕ ᓄᓇᕗᒻᒥᐅᒃ 

ᐃᓗᐊᓐᖏᓕᐅᕈᑎᓕᒻᒪᕆᐊᓘᓚᐅᕋᑦᑕ 

ᒥᑦᑎᒪᑕᓕᖕᒥ. ᐊᐱᖅᓲᑎᒋᔪᒪᓗᐊᓐᖑᐊᖅᐸᕋ ᐅᕙᓂ 

ᑕᐃᓐᓇ ᐊᑐᓚᐅᖅᑕᕗᑦ ᐊᓯᑦᑎᓐᓄᑦᑕᐅᖅ 

ᓄᓇᓕᖕᓄᑦ ᐊᑐᖅᑕᐅᔪᓐᓇᑦᑎᐊᕐᒪᑦ. ᐊᔾᔨᒌᒥᒃ 

ᑐᓴᐅᒪᓂᐊᕐᒪᑕ ᓄᓇᓖᑦ ᐱᓗᐊᖅᑐᒥᒡᓗ ᕼᐋᒻᓚᒃᑯᑦ 

ᑲᑎᒪᔨᖏᑦ ᐊᔾᔨᒌᒥᒃ ᑐᓴᐅᒪᓂᐊᕐᒪᑕ, 

ᓇᓗᓈᕿᕈᔪᖅᑰᔨᔪᐊᓘᖃᑦᑕᓚᐅᕐᒪ ᖃᓄᖅ 

ᐃᑲᔪᖅᑎᖃᕋᓱᒋᐊᒃᓴᕐᓘᓐᓃᑦ ᑭᒃᑯᓪᓘᓐᓃᑦ 

ᐃᑲᔪᕆᐊᕐᓂᐊᕐᒪᖔᑕ. 

 

ᓯᕗᓪᓕᖅᐹᒥᒃ ᐅᓇ ᐊᐱᖅᑯᑎᒋᓚᐅᕐᓚᒍ 

ᐃᒃᓯᕙᐅᑖᖅ, ᐅᑯᐊ ᐱᓕᕆᕝᕕᓯ ᕼᐋᒻᓚᒃᑯᓐᓄᑦ 

ᐃᑲᔪᕆᐊᖅᑎᐅᓇᓱᒋᓪᓗᒋᑦ ᐃᓱᒪᒋᓲᕆᒐᒃᑭᑦ 

ᖃᐅᔨᒪᔨᑕᕆᔭᐅᖅᑰᖅᖢᑎᒡᓗ, 

ᐃᑲᔪᕆᐊᖅᑎᐅᒡᓗᑎᒡᓗ. ᖃᓄᖅ ᑕᒪᓐᓇ 

ᓇᓗᓇᐃᖅᑕᐅᓕ ᐅᕙᓐᓄᑦ ᓄᓇᕗᒻᒥᐅᓄᓪᓗ? 

 

ᓯᕗᓪᓕᖅᐹᒥᒃ ᐊᐱᖅᑯᑎᒋᓚᐅᕐᓚᒍ. ᕼᐋᒻᓚᒃᑯᑦ 

ᐊᐅᓚᓂᖏᓐᓄᑦ ᑲᒪᔨᐅᓪᓗᓯ ᖃᖓᒃᑯᑦ 

ᐃᑲᔪᕆᐊᓕᓲᖑᕕᓯ? ᓄᓇᓖᑦ ᐃᑲᔪᖅᑕᐅᔪᒪᓕᖅᐸᑕ 

ᑭᓯᐊᓃ ᖃᐅᔨᒪᓕᕋᓗᐊᕐᓗᓯᐅᒃ ᐃᒻᒪᖃ ᑕᒻᒪᓕᖅᑑᑦ,  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1925 

ᐃᒻᒪᖃ ᖃᓄᐃᓕᖅᑑᑦ. ᑭᓯᐊᓂ 

ᐊᐱᕆᑕᐅᓐᓇᕐᓂᖅᐸᑖ ᐃᑲᔪᖅᑕᐅᔪᒪᓗᑎᒃ 

ᐃᑲᔪᕆᐊᓕᑕᐃᓐᓇᕋᔭᖅᐱᓰ? ᑖᓐᓇ ᓯᕗᓪᓕᖅᐹᒥᒃ 

ᐊᐱᖅᑯᑎᒋᓚᐅᕐᓚᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒥᓂᔅᑕᕆᔭᐅᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖁᑎᒋᔭᖓ 

ᐊᐱᖅᑯᑎᒃᑎᐊᕚᓗᒃ. ᐃᓛᒃ, ᐅᕙᑦᑎᓐᓄᑦ 

ᑕᐃᑲᓃᖏᓐᓇᓱᐃᒃᑑᒐᑉᑕ 

ᓄᓇᓕᓐᓃᖏᓐᓇᓱᐃᒃᑑᒐᑉᑕ ᑭᓯᐊᓂ 

ᑐᓴᖅᑎᑕᐅᑐᐊᕌᖓᑦᑕ ᓈᒻᒪᖏᑦᑐᖃᖅᑐᒥᒃ ᑕᐃᒪ 

ᐱᓕᕆᒋᐊᓲᖑᒐᓗᐊᖅᑐᒍᑦ. ᑖᓐᓇ 

ᑐᑭᓯᓇᖅᓯᑦᑎᐊᕐᓗᒍ ᑭᐅᔭᐅᑎᒃᑐᓐᓇᕈᖕᓂ 

ᑐᖏᓕᕆᔭᓐᓄ ᐃᓚᒋᐊᕈᓐᓇᕐᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅᑑᒐᓗᐊᖅ ᑕᐃᒃᑯᐊ ᒥᒃᑎᒪᑕᓕᖕᒥ 

ᑕᐃᒪᐃᓕᓚᐅᕐᒪᑕ. ᐱᓕᕆᕕᒃ ᕿᒥᕐᕈᓇᒃᖢᑎᒃ 

ᐱᓕᕆᔾᔪᑎᐅᔪᓂᒃ ᖃᐅᔨᒪᑦᑎᐊᓚᐅᖅᑐᖅ ᑕᐃᒪᓐᓇ 

ᐃᒃᐱᒍᓱᓚᐅᕐᒪᑕ ᑐᓴᑦᑎᐊᕐᓂᖏᒻᒪᑕ 

ᑐᓴᐅᒪᑎᑕᐅᑦᑎᐊᕐᓂᖏᒻᒪᑕ ᕼᐋᒻᓚᒃᑯᓐᓂᒃ 

ᐱᓕᕆᕕᕗᑦ, ᑖᓐᓇ ᕿᒥᕐᕈᓇᒃᑕᒃᑕ 

ᐃᓚᒋᖃᓯᐅᑎᔭᖓ ᐃᒃᐱᒍᓱᓚᐅᖅᑐᒍᑦ 

ᐃᑲᔪᑐᐃᓂᖅᓴᐅᔭᕆᐊᖃᖅᑐᒍᑦ. 

 

ᓯᕗᒧᑦ ᑕᑯᓐᓇᖅᑐᒍ, ᒫᓐᓇ ᓄᓇᓕᖕᓂ 

ᐅᓂᒃᑳᓕᐅᖃᑦᑕᕆᐊᖃᖅᑎᓕᖅᑕᕗᑦ ᑕᐃᒃᑯᐊᓗ 

ᐱᓕᕆᐊᓄᑦ ᒥᐊᓂᖅᓯᔨᐅᔪᑦ ᓄᓇᓕᖕᓄᑦ  

ᐳᓚᕋᖃᑦᑕᕐᓗᑎᒃ ᐊᑯᓚᐃᒃᑐᒃᑯᑦ. 

ᖃᐅᔨᒪᖃᑦᑕᕐᓂᐊᕐᒪᑕ ᑭᓱᓂᒃ 

ᐊᑲᐅᓐᖏᓕᐅᕈᑎᑕᖃᕐᒪᖔᖅ. 

 

ᐱᓕᕆᕕᒃ ᐃᑲᔪᖅᑐᖅᑕᐅᔭᕆᐊᓕᒃ ᓄᓇᓕᖕᓂ 

ᓴᖅᑭᑦᑎᖃᑦᑕᕐᓗᑎᒃ ᑕᒪᒃᑯᓂᖓ 

ᐱᔨᔅᓯᕈᑎᐅᖃᑦᑕᖅᑐᓂᒃ ᐊᒃᑐᐃᓂᖃᖃᑦᑕᕋᔭᖅᑐᓂᒃ 

ᐋᓐᓂᐊᓂᕐᒧᓪᓘᓐᓃᑦ ᐅᓗᕆᐊᓇᖅᑐᓄᓪᓘᓐᓃᑦ 

ᑕᐃᒃᑯᐊ ᐱᓕᕆᔨᐅᔪᖅ ᐅᐸᒃᑕᐅᓗᓂ ᑕᐃᒪᓐᓇ 

ᐃᑲᔪᖅᑐᐃᖃᑦᑕᕈᓐᓇᕐᓂᐊᕐᒪ ᓄᓇᓕᖕᓄᑦ 

ᕼᐋᒻᓚᒃᑯᑦ ᒥᒃᑎᒪᑕᓕᖕᒥ ᖃᐅᔨᒐᒃᑎᒍ ᑕᐃᒪᓐᓇ 

ᑐᐊᕕᕐᓇᖅᑐᓕᕆᓕᖅᑐᑦ ᑯᕕᑦᑕᕐᕕᖏᑦ ᑕᐃᒪᓐᓇ 

ᐋᖅᑭᑕᐅᓚᐅᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᐃᔅᓱᒪᓂᑐᖄᓗᒃ ᑐᓴᕐᓇᓕᓚᐅᕐᒪᑦ 

ᑐᓴᐅᒪᓕᓚᐅᖅᖢᑎᒡᓗ ᑖᒃᑯᐊ ᐱᓕᕆᕝᕕᒋᔭᓯ 

ᒥᑦᑎᒪᑕᓕᖕᒥ ᐃᓗᓐᖏᓕᐅᖅᐸᓪᓕᐊᓕᖅᑐᒍᑦ, 

ᐃᒻᒪᖄᓘᓐᓃᑦ ᐅᖃᕈᓐᓇᖅᑐᖓ ᐃᓛᒃ, 

ᐊᔾᔨᒌᓐᖏᑦᑐᓂᒃ ᐅᓪᓗᓂᒃ ᐅᖃᐅᔾᔭᐅᓯᒪᒐᒪ ᑏᓰᕝᕙ 

16-ᒥᒎᖅ ᑐᓴᖅᑎᑕᐅᓚᐅᖅᑐᓯ ᐊᒻᒪᓗ ᐊᐃᑉᐸᖓᒍᑦ 

ᑏᓰᕝᕙ 20-ᒥᒎᖅ ᑐᓴᖅᑎᑕᐅᓚᐅᖅᑐᓯ. ᐅᓪᓘᒃ 

ᑖᒃᑯᐊ ᑎᓴᒪᐃᓐᓇᖕᒪᑕ ᐊᔾᔨᒌᓐᖏᓐᓂᖏᒃ 

ᐃᓱᒫᓗᒋᓗᐊᓐᖏᑖᒃᑲ ᑭᓯᐊᓂ ᑕᐃᔅᓱᒪᓂ 

ᑐᓴᖅᑎᑕᐅᒐᔅᓯ... 

 

ᐅᖃᒃᑲᓐᓂᕐᓗᖓᐃ, ᐊᐱᖅᓲᑎᒋᕙᕋ 

ᓄᓇᕗᒻᒥᐅᑎᒍᑦ ᖃᐅᔨᒪᔭᕆᐊᖃᕋᑦᑕ ᕼᐋᒻᓚᓕᒫᑦ 

ᖃᐅᔨᒪᔭᕆᐊᖃᕐᒪᑕ ᐊᔾᔨᒌᒥᒃ ᓂᕆᐅᒍᓐᓇᕐᓂᐊᕐᒪᑕ 

ᐃᒪᐃᒃᑯᑦᑕ ᐃᒪᐃᓕᐅᖅᑐᖃᕋᔭᖅᑐᖅ. 

 

ᒥᑦᑎᒪᑕᓕᖕᒥᐅᑐᐊᕌᓗᖕᓂᒃ 

ᐅᖃᐅᓯᖃᕋᓱᓐᖏᒃᑲᓗᐊᖅᖢᖓ ᑭᓯᐊᓂ ᑖᓐᓇ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1926 

ᖃᐅᔨᒪᒐᒃᑯ ᑐᑭᓕᐅᑎᓂᐊᕋᒃᑯ. ᑕᐃᔅᓱᒪᓂ 

ᑐᓴᖅᑎᑕᐅᒐᔅᓯ ᑕᐃᒪ ᖃᓄᐃᓕᐅᓕᓚᐅᖅᐱᓯ 

ᒥᑦᑎᒪᑕᓕᖕᒥᐅᑦ ᐃᓱᒫᓘᑎᖃᕐᓂᕋᓕᕐᒪᑕ 

ᖃᓄᐃᓕᐅᓕᕋᔭᖅᐱᓯ ᑕᐃᒪ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑐᖏᓕᕆᔭᕋ ᐅᖃᖅᑲᐅᖕᒪᑦ 

ᑕᒪᒃᑯᐊ ᓄᓇᓕᖁᑎᒋᔭᖅᐳᑦ 

ᑕᐃᒪᓐᓇᐃᒃᑲᓐᓂᖁᓇᒋᑦ ᓇᓕᑐᐃᓐᓇᑦᓯᐊᖓ 

ᑕᐃᒪᓐᓇᐃᒃᑲᓐᓂᖁᓇᒋᑦ ᒫᓐᓇ ᑕᐃᒪ 

ᐱᓕᕆᕕᒋᕙᑦᑎᓐᓂ ᐋᖅᑭᓱᐃᓯᒪᓕᕋᑦᑕ ᑕᒪᒃᑯᓂᖓ 

ᖃᐅᔨᓴᖅᑎᐅᓂᐊᖅᑐᓂᒃ 

ᖃᐅᔨᓴᖃᑦᑕᕈᓐᓇᓂᐊᖅᑐᓂᒃ ᓄᓇᓖᑦ 

ᖃᓄᐃᓪᓗᐊᕕᓕᕋᓗᐊᕐᒪᖔᑕ.  

 

ᑕᐃᔅᓱᒪᓂ ᑐᓴᖅᑎᑕᐅᓵᕋᑉᑕ ᑭᖑᓂᖓᒍᑦ 

ᐃᒪᓐᓇᐃᓕᐅᓚᐅᖅᓯᒪᔪᑦ ᐅᓂᒃᑳᕐᕕᐅᓚᐅᖅᓯᒪᒐᒪ 

ᑖᕙᓂ ᖁᕕᐊᓱᓐᓇᐅᑎᓪᓗᒍᒎᖅ ᓯᕗᓪᓕᖅᐹᒥᒃ 

ᑕᐃᓐᓇ ᓄᓇᒃᑰᕈᑦ ᑯᕕᖅᑕᐅᑎᐅᖅᑰᖅᑐᐃᒃᑯᐊ 

ᐊᔪᓕᓚᐅᖅᓯᒪᒻᒪᑦ. ᑕᐅᕙᓂᑲᐅᑎᒋ 

ᐃᑲᔪᕆᐊᖅᖢᑎᑦ ᐱᓕᕆᕕᕗᑦ ᐱᓚᐅᖅᓯᒪᔪᑦ. 

ᑭᓯᐊᓂ ᑭᖑᓂᒃᑲᓐᓂᖓᒍᓄᑦ 

ᓯᖁᒥᒃᑲᓐᓂᓕᓚᐅᖅᓯᒪᒻᒪᑕ ᑕᐃᓐᓇ ᓯᖁᒥᒃᑲᓂᕐᒪᑕ 

ᓂᕆᐅᓇᓐᖏᑐᒃᑯᑦ ᓲᕐᓗ ᓯᖁᒥᓚᐅᖅᓯᒪᒻᒪᑕ ᐊᒻᒪᓗ 

ᑕᒪᕐᒥᒃ ᑕᐃᒃᑯᐊ ᓄᓇᒃᑰᕈᑏᑦ ᐊᔪᓕᖅᖢᑎᒃ 

ᐱᓚᐅᕐᓂᕐᒪᑕ. ᑕᐃᒪᓕ ᑕᒪᒃᑯᓂᖓ ᖃᐅᔨᑐᐊᕋᑉᑕ 

ᓄᓇᒃᑰᕈᓯᓕᕆᔨᓂᓪᓗ ᑕᑉᐸᐅᖓᖅᓯᓪᓗᑕ ᐊᒻᒪᓗ 

ᐃᓚᔅᓴᖏᓐᓂ ᑕᑉᐸᐅᖓᖅᓯᒍᓐᓇᖅᓯᓪᓗᑕ 

ᐱᓗᐊᖅᓯᒪᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑦᑎᒪᑕᓕᖕᒦᓐᖏᓚᐅᑲᓚᐅᕋᓗᐊᖅᑐᖓ 

ᖃᐅᔨᒪᔪᖓ ᑏᓯᕝᕙ 20-ᒥᒃ 27-ᒧᑦ ᑭᓯᐊᓂ 

ᓯᕗᓂᑦᑎᐊᖓᒍᑦ ᑭᖑᓂᖓᒍᓪᓗ 

ᒥᑦᑎᒪᑕᓕᖕᒦᖏᓐᓇᓕᓚᐅᕋᒪ ᐊᒻᒪᓗ ᖃᐅᔨᒪᓪᓗᖓ 

ᑭᓯᐊᓂ ᕼᐋᒻᓚᒃᑯᑦ ᑐᐊᕕᕐᓇᖅᑑᓂᕋᐃᓕᕐᒪᑕ  

ᐅᒃᐱᕆᔭᐅᑕᐃᓐᓇᓕᓚᐅᖅᑐᑦ 

ᑎᑭᑎᑦᑎᓕᑕᐃᓐᓇᖅᑐᓯᓗ ᐊᐅᓚᐅᓯᕆᔨᒥᒃ. 

ᑎᓯᐱᕆᑐᖄᓗᒻᒥᒃ ᑕᒪᓐᓇ ᑕᐃᒪᐃᓕᓚᐅᖅᑎᓪᓗᒍ.  

 

ᖃᓄᐃᒻᒪᑦ ᑐᐊᕕᕐᓇᕋᓱᒋᓚᐅᓐᖏᓚᓯᐅᒃ? 

ᓱᕋᐃᓐᓇᖅᑐᐊᓘᓕᖅᑎᓪᓗᒋᑦ 

ᐊᑕᐅᓯᕐᒦᓕᓚᐅᖅᐸᒃᖢᑕ. ᒪᓕᒐᖃᕋᔅᓰ ᓄᓇᓖᑦ 

ᑭᓯᐊᓂ ᑐᐊᕕᕐᓇᕐᓂᕋᐃᓕᖅᐸᑕ 

ᐃᑲᔪᕆᐊᓪᓚᕆᓕᑕᐃᓐᓇᕈᓐᓇᖅᑐᓯ? ᑕᐃᒪᓐᓇ 

ᒪᓕᒐᖅᑕᖃᕐᒫᑦ ᑕᐃᒪᓐᓇ ᑕᒪᓐᓇ 

ᐋᖅᑭᒃᓯᒪᓂᖃᓚᐅᖅᐸ ᒥᑦᑎᒪᑕᓕᖕᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᒥᒃ 

ᒪᓕᒐᖅᑕᖃᓐᖏᑦᑐᖅ. ᑐᓴᖅᑎᑕᐅᑐᐊᕌᖓᑉᑕ 

ᑐᓴᖅᑎᑕᐅᑐᐊᕈᑉᑕ ᐋᖅᑭᐅᒪᓐᖏᑦᑐᖃᓕᖅᑐᒥᒃ 

ᑕᕝᕙᑲᐅᑎᒋ ᑐᑭᓯᒋᐊᖅᖢᑕ ᐃᑲᔪᕆᐊᖅᖢᑕ 

ᐱᓲᖑᒐᓗᐊᖅᑐᒍᑦ. ᑕᐃᒃᑯᐊ ᕼᐋᒻᓚᒃᑯᑦ 

ᑐᓴᖅᑎᑦᑎᑐᐊᖅᐸᑕ ᐅᕙᑦᑎᓐᓂᒃ 

ᓈᒻᒪᖏᑦᑐᖅᑕᖃᓕᕐᒪᑦ ᐃᑲᔪᕈᓐᓇᖅᐱᓯ 

ᑕᐃᒪᓐᓇᐃᑦᑐᒥᒃ ᑐᓴᑐᐊᕌᖓᑦᑕ 

ᑐᑭᓯᒋᐊᑲᐅᑎᒋᓪᓗᑕᓗ ᐊᒻᒪᓗ ᖃᓄᖅ 

ᐃᑲᔪᕋᔭᕐᒪᖔᑦᑕ ᐱᓕᕆᓲᖑᒐᓗᐊᖅᑐᒍᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᓱᕈᕐᓇᓪᓚᕆᒃᑐᐊᓘᓕᓚᐅᕐᒪᑦ ᖁᕕᐊᓱᒡᕕᐅᑉ 

ᐅᓪᓗᖏᓐᓂ ᒥᑦᑎᒪᑕᓕᖕᒥ ᖃᐅᔨᒪᔪᖓ 

ᒥᑦᑎᒪᑕᓕᖕᒥᐅᑕᐅᒐᒪ. 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1927 

ᐊᒻᒪᓗ ᖃᐅᔨᒪᓪᓗᑎᑦ ᑖᒃᑯᐊ ᐱᓕᕆᕝᕕᓯ ᓲᕐᓗ 

ᒥᑦᑎᒪᑕᓕᖕᒥ ᐊᐅᓚᐅᓯᕆᓪᓚᑦᑖᖏᒻᒪᑕ ᕼᐋᒻᓚᒃᑯᑦ. 

ᑕᐃᒪᐃᑦᑐᐊᓘᓕᕋᓗᐊᖅᑎᓪᓗᒍ ᖃᓄᐃᒻᒪᑦ 

ᐃᑲᔪᖅᑎᒃᓴᓂᒃ ᒥᑦᑎᒪᑕᓕᖕᒧᐊᖅᓯᓚᐅᓐᖏᓚᓯ 

ᑕᒪᒃᑯᐊᕌᓘᓕᕋᓗᐊᖅᑎᓪᓗᒋᑦ? ᖃᓄᐃᒻᒪᑦ 

ᒥᑦᑎᒪᑕᓕᖕᒧᐊᖅᑎᑦᑎᓚᐅᓐᖏᓚᓯ? 

 

ᐅᑕᖅᑭᔭᕆᐊᖃᓚᐅᕋᔅᓰ ᕼᐋᒻᓚᒃᑯᑦ 

ᑐᐊᕕᕐᓇᖅᓯᓂᕋᐃᓚᐅᖅᑎᓪᓗᒋᑦ ᑭᓯᐊᓂ 

ᑎᑭᑎᑦᑎᔪᓐᓇᕋᔅᓯ? ᑕᕝᕙ ᐱᔾᔪᑎᒋᓪᓗᓯᐅᒃ 

ᐃᑲᔪᖅᑎᒃᓴᒥᑦ ᑎᑭᑎᑦᑎᔪᓇᓚᐅᓐᖏᓚᓰ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᒥᓂᔅᑕ, 

ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. Hᐋᒻᓚᒃᑯᓐᓂᑦ ᑐᓴᖅᑎᑕᐅᑐᐊᕌᖓᑦᑕ 

ᑕᒪᒃᑯᐊ ᓈᒻᒪᓐᖏᑦᑐᖅᑕᖃᖅᑐᒥᑦ ᑕᕝᕙᑲᐅᑎᒋ 

ᐱᓕᕆᐊᕆᒋᐊᖃᑦᑕᖅᑕᕋᓗᐊᕗᑦ. ᑭᓯᐊᓂ 

ᐊᑯᓂᐅᑎᒋᔭᖓᓂᒃ ᑐᑭᓯᑦᑎᐊᕈᒪᓐᓂᖅᐸᑦ, 

ᓈᒻᒪᒃᓴᕈᕕᑦ ᑐᖏᓕᕋ ᑭᐅᑦᑎᐊᕈᓐᓇᖅᑕᒃᓴᕆᔭᖓ 

ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᓇᓗᓇᐃᖅᓯᑦᑎᐊᕆᐊᖃᕋᑦᑕ 

ᑲᒪᑦᑎᐊᕆᐊᖃᑕ ᓄᓇᓕᓐᓄ ᒐᕙᒪᑯᓄᓪᓗ 

ᐱᔨᑦᑎᖅᑎᒃᑯᑦ ᐱᓕᕆᐊᖏᑦ ᑲᒪᒻᒪᑕ, Hᐋᒻᓚᒃᑯᓪᓗ 

ᒥᐊᓂᖅᓯᔭᕆᐊᓖᑦ ᓄᓇᓕᓐᓂ ᐊᑦᑕᐃᓂᕐᒧᑦ, 

ᐃᒥᖅᑕᐃᓂᕐᒧᓪᓗ. ᑖᒃᑯᐊ ᐊᑭᓕᖅᓱᐃᖃᑦᑕᕐᒥᒻᒪᑕ 

ᑕᐃᒃᑯᐊ ᐊᑐᖅᑕᐅᓂᖏᓐᓄᑦ ᐊᒻᒪᓗᑦᑕᐅᖅ  

ᑮᓇᐅᔭᖅᑖᑎᑕᐅᕙᑦᑐᑎᒃ ᐊᒻᒪᓗᑦᑕᐅᖅ 

ᐊᐅᓚᐅᓯᕆᔭᐅᖃᑦᑕᕆᐊᖃᕐᓂᖏᑦ ᓄᓇᓕᓐᓂ 

ᓄᓇᓯᐅᑏᑦ ᓄᓇᓕᓐᓂ ᑲᒪᒋᔭᐅᒻᒪᑕ.  

 

ᑕᐃᒪᓕ ᐱᔨᑦᑎᕈᑎᓂᒃ ᐊᑲᐅᖏᓕᐅᕈᑎᖃᕌᖓᑕ 

ᑐᓴᖅᑎᑦᑎᖃᑦᑕᖅᑐᑦ ᐱᓕᕆᕕᑦᑎᓐᓄᑦ, 

ᑐᓴᖅᑎᑦᑎᖃᑦᑕᓚᐅᖅᑐᑦ ᐅᕙᑦᑎᓐᓂ ᑎᓯᐱᕆᒥ 

ᐃᑲᔪᖅᑕᐅᔪᒪᓪᓗᑎᒃ, ᐊᐅᓚᐅᑎᒥᒃ ᐃᓚᖓᓂᒃ 

ᐱᔪᒪᓪᓗᑎᒃ ᑲᐃᕙᑦᑎᔪᑎᒥᒃ ᓄᓇᓯᐅᑎᐅᑉ 

ᐊᐅᓚᐅᑎᖏᓐᓂᒃ. ᑖᒃᑯᐊ 

ᓄᓇᓕᓐᓄᐊᖅᑕᐅᓚᐅᖅᑐᖅ ᐱᓇᓱᐊᕈᓰᑦ ᒪᕐᕉᒃ, 

ᐱᖓᓱᑦ ᐃᓗᐊᓂ. ᕿᖑᓂᐊᒍᑦ 

ᓱᕋᐃᔪᖃᒃᑲᓐᓂᓚᐅᕐᒥᔪᑦ ᑕᒪᑐᒧᖓ ᑎᑭᒍᔾᔭᐅᓪᓗᓂ. 

 

ᐅᖃᕋᓱᒃᑐᖓ ᖃᐅᔨᒪᓚᐅᕋᓗᐊᖅᑐᒍᑦ 

ᐃᑲᔪᖅᑐᐃᔪᑎᑦᑎᐊᕙᓐᓂ 

ᐊᑐᐃᓐᓇᐅᑎᑦᑎᓚᐅᓐᖏᓐᓇᑦᑕ. ᒫᓐᓇ 

ᐱᖓᓲᓕᖅᑐᑦ ᐱᓕᕆᐊᓄᑦ ᑲᒪᔨᐅᔪᑦ 

ᕿᒥᕐᕈᓇᓕᖅᑐᑕᓗ ᓄᓇᓯᐅᑎᖁᑎᖏᓐᓂᑦ 

ᓄᓇᓕᓐᓂ ᐊᑐᖅᑕᐅᔪᓂᑦ Hᐋᒻᓚᒃᑯᓐᓄᑦ 

ᐊᐅᓚᐅᑎᖏᑦ ᑲᒪᒋᔭᐅᖃᑦᑕᖅᑐᑦ. 

 

ᒪᓕᒐᓕᐅᖅᑎᒧᓪᓗ ᐅᖃᕈᒪᓪᓗᖓ ᐃᓗᐃᑦᑑᓈᖅᑐᒍ 

ᕿᒥᕐᕈᓇᓕᖅᑕᕗᑦ ᐊᑦᑕᑦᑕᐅᓂᖅ, ᒥᓪᓗᐊᖅᑕᐅᓂᖅ, 

ᐃᒥᖅᑕᖅᑕᐅᓂᕐᓗ. ᑕᐃᒪᓐᓇ 

ᓄᖑᑉᐸᓪᓕᐊᖏᓪᓗᑎᑦ 

ᐊᑐᖅᑕᐅᖏᓐᓇᖃᑦᑕᕈᓐᓇᕐᓂᐊᕐᒪᑕ. 

ᑮᓇᐅᔭᐃᓪᓗᖃᐃ ᐊᑭᑦᑐᕆᐊᕐᓗᒋᑦ ᐃᓯᖅᐸᓪᓕᐊᔪᑦ 

ᑕᐃᒃᑯᐊ ᐱᓕᕆᔪᑎᐅᔪᑦ ᓄᖑᑉᐸᓪᓕᐊᓂᐊᖏᒻᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1928 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᑦᑎᒐᓱᑦᑐᖓ 

ᒪᓕᒐᓕᐅᖅᑎᓄᑦ ᐊᑐᕈᒫᖅᑐᓂᑦ ᐊᐅᓚᒃᔪᑎᓄᑦ 

2015-16 ᐃᓗᐊᓃᒃᑲᑦᑕ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᖏᓇᓱᒋᓕᕈᕕᖓ ᓄᖅᑲᖅᑎᑦᑐᓐᓇᕆᓐᖓ, 

ᑕᕝᕙᓂᐅᓐᖏᑦᑐᖅ ᐊᐱᖅᓱᕋᓱᒋᓕᕈᕕᖓ.  

 

ᐆᒥᖓ ᐅᖃᖅᑳᓚᐅᑲᒡᓗᖓᖃᐃ 

ᐊᐱᕆᒋᐊᓐᖏᓐᓂᓐᓂ, ᖃᐅᔨᒪᑦᑎᐊᖅᑐᖓ 

ᓄᓇᓕᐅᓗᑕ ᐱᓕᕆᐊᒃᓴᖃᕐᒥᔪᒍᑦ, ᑕᒪᓐᓇ 

ᖃᐅᔨᒪᐸᓈᒃᑐᒍ, Hᐋᒻᓚᒃᑯᓪᓗ ᖃᐅᔨᒪᐸᓈᒃᖢᑎᒃ 

ᐱᓕᕆᐊᒃᓴᒥᖕᓂᒃ. ᐃᖅᑲᐃᓯᔭᐅᓐᖏᒃᑲᓗᐊᕈᑦᑕ 

ᓱᖁᑕᐅᖏᑦᑐᖅ, ᖃᐅᔨᒪᑦᑎᐊᖅᑐᒍᑦ 

ᐱᓕᕆᐊᒃᓴᑦᑎᓐᓂᒃ. 

 

ᑭᓯᐊᓂ ᐱᓕᕆᐊᕆᓇᓱᒃᑕᕋᓗᐊᑦ ᐊᔪᓕᓕᖅᑎᓪᓗᒍ 

ᐃᑲᔪᖅᑕᐅᔪᒪᓕᓲᖑᒐᑦᑕ ᒐᕙᒪᒃᑎᓐᓄᑦ, 

ᐱᔨᑦᑎᖅᑎᑦᑎᓐᓄᓪᓘᓐᓃᑦ. ᑕᐃᒪ 

ᐊᐱᖅᓲᑎᒋᓇᓱᒃᑕᑐᐊᑦᑎᐊᕋ 

ᐅᖃᕋᓱᓐᖏᑦᑎᐊᖅᑐᖓ Hᐋᒻᓚᒃᑯᑦ 

ᑭᓱᓕᕆᔭᕆᐊᖃᓐᖏᑦᑐᑦ 

ᐃᒪᐃᓕᓚᐅᓐᖏᑦᑎᐊᖅᑐᖓ, Hᐋᒻᓚᒃᑯᑦ 

ᐸᓯᔭᒃᓴᐅᓂᖃᖏᑦᑎᐊᖅᑐᑦ 

ᐃᒪᐃᓕᓚᐅᓐᖏᑦᑎᐊᖅᑐᖓ. 

ᑐᑭᓯᓇᑐᓱᐃᓐᓇᖅᑐᖓ ᖃᓄᖅ 

ᑕᐃᒪᐃᑦᑐᒃᑰᖅᑐᖃᖅᑎᓪᓗᒍ ᑕᒪᒃᑯᐊ 

ᐃᖏᕐᕋᕙᓪᓕᐊᓲᖑᖕᒪᖔᑕ.  

 

ᐸᓯᔭᒃᓴᖅᓯᐅᖏᑦᑎᐊᖅᑐᖓ ᑐᑭᓯᓇᓱᑐᐃᓐᓇᖅᑐᖓ 

ᖃᓄᐃᑦᑐᖃᖅᑎᓪᓗᒍ ᑭᒃᑯᑦ 

ᑭᓱᓕᕆᓕᕆᐊᖃᕐᒪᖔᑕ. ᐸᓯᒃᓯᕋᓱᖕᓂᕐᒥᑦ  

ᐃᓱᒪᖃᖅᑲᓐᖏᑦᑎᐊᖅᑐᖓ ᑐᑭᓯᓇᓱᖕᓂᑐᐃᓐᓇᕐᒥᑦ. 

ᐸᓯᔭᐅᓇᓱᒋᒍᔅᓯᓗ ᑕᐃᒪᓐᓇ ᐃᓱᒪᖃᕈᔅᓯ 

ᐃᓱᒪᖃᓚᐅᕆᔅᓯ ᑕᐃᒪᓐᓇ. ᑕᐃᒪᓐᓇ 

ᐃᓱᒪᖃᖅᑲᐅᓐᖏᑦᑎᐊᖅᑐᖓ. 

 

ᑖᓐᓇᐅᑎᓪᓗᒍ ᐊᓱᐃᓪᓛᒃ ᐊᔪᓕᑦᑎᐊᒻᒪᕆᖕᒪᑕ 

ᐃᖏᕐᕋᔾᔪᑎᕗᑦ, ᐃᓛᓐᓂᓪᓘᓐᓃᑦ 

ᓄᓇᒃᑰᕈᑎᑕᖃᖃᑦᑕᕈᓐᓃᓚᐅᕐᒪᑦ ᐊᒻᒪ 

ᐃᑉᐸᒃᓴᕐᓗᑭᐊᖅ ᐅᖓᑖᓂᓗᑭᐊᖅ 

ᐊᐱᖅᓱᖅᑐᖃᕋᑖᕆᕗᖅ ᓴᓂᑭᓗᐊᕐᒥᓗᑭᐊᖏᒃᑯᐊ 

ᐅᖅᓱᓗᖕᒧᒡᒎᖅ ᓄᓇᒃᑰᕈᑎᓕᒫᖏᑦ 

ᐊᔪᓕᖅᓯᒪᖕᒥᔪᑦ. ᓲᕐᓗ ᕿᒪᒍᒪᓐᓇᖅᑰᔨᒐᔅᓯᐅᒃ 

ᒥᒃᑎᒪᑕᓕᖕᒥ ᐃᓗᐊᓐᖏᓕᐅᕈᑎᒋᓚᐅᖅᑕᕗᑦ 

ᐅᕙᖓᒃᑕᐅᖅ ᑭᒪᒍᒪᔭᕋᓗᐊ ᑭᓯᐊᓂ 

ᐃᓕᕝᕕᒋᔭᕆᐊᖃᖅᑰᕋᑦᑎᒍᑦ, 

ᓂᓪᓕᐅᑎᒋᔭᐅᖁᖅᑰᔨᒍᓐᓃᖅᑕᕋᓗᓯ ᑭᓯᐊᓂ 

ᐃᓕᕝᕕᒋᔭᕆᐊᖃᕋᑦᑎᒍᑦ. 

 

ᐅᖃᖅᖢᓯᓗ ᐱᖓᓱᓂᒡᓗᑭᐊᖅ, 

ᑕᐃᓐᓇᐅᓚᐅᖅᑎᓪᓗᒍ ᐱᖓᓱᓂᒡᓗᑭᐊᖅ 

ᐃᖅᑲᓇᐃᔭᖅᑎᓂᒃ ᓴᖅᑭᑦᑎᓂᕋᔅᓯ ᐅᕝᕙᓗᑭᐊᖅ 

ᓴᖅᑭᔮᖏᓐᓇᖅᑑᒐᓗᐊᑦ 

ᓄᓇᓕᖕᓄᐊᖃᑦᑕᕐᓂᐊᖅᑐᒡᒎᖅ. ᑕᐃᒪ 

ᓄᓇᓕᖕᓄᐊᕌᖓᒥᒃ ᑭᓱᓕᕆᖃᑦᑕᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒋᔭᒻᒪ ᐅᖃᐅᓯᕆᔭᖏᑦ. 

ᐸᓯᓯᖅᑕᐅᓇᓱᒋᑉᓗᑎᒃ ᐃᓱᒪᖏᑦᑎᐊᖅᑐᖓ, 

ᑕᐃᒪᓐᓇ ᑲᑎᒪᕝᕕᐅᑉ ᐃᓗᐊᓂ ᐋᖅᑭᒃᓱᐃᓇᓱᒡᓗᑕ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1929 

ᐱᔭᕆᐊᖃᕋᑉᑕ, ᖁᔭᓐᓇᒦᒃ ᑕᐃᒃᑯᐊ 

ᐅᖃᐅᓯᕆᖅᑲᐅᔭᖏᑦ. 

 

ᑕᐃᓐᓇ ᐊᐱᖅᑯᓯᕆᔭᖓᑦ ᑭᖑᓪᓕᖅᐹᖅ ᑕᐃᒃᑯᐊ 

ᖃᐅᔨᓴᖅᑎᐅᓂᕋᖅᖢᑎᒍ ᐃᓛᒃ, ᐃᓄᒃᑎᑐᑦ 

ᐅᖃᐅᓯᕆᒥᐊᖅᑕᕋ, ᓄᓇᓕᖕᓄᑦ ᑎᑭᑉᑕᕌᖓᑕ 

ᐅᕝᕙᓘᓐᓃᑦ ᖃᐃᖁᔭᐅᓐᓂᕈᑎᒃ Hᐋᒻᓚᒃᑯᓐᓂᑦ 

ᐱᓕᕆᔨᖁᑎᖏᓐᓂᒃ ᐱᓕᕆᖃᑎᖃᕐᓗᑎᒃ 

ᐅᖃᐅᔾᔭᐅᑦᑕᕈᓐᓇᕐᓂᐊᕐᒪᑕ. ᒪᒃᑯᓂᖓ ᐆᒥᓐᖓᓗ 

ᐃᒃᓱᒥᓐᖓᓗ ᒪᒃᑯᓂᓐᖓᓗ ᖃᐅᔨᓴᕈᓐᓇᖅᐱᓰ? 

ᓄᓇᓕᓐᓄᑦ ᑎᒃᑭᑦᑕᕌᖓᑕ. ᑕᐃᒪᓐᓇ ᑕᐃᒫᒃ 

ᐸᕐᓇᒃᓯᒪᓂᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᒃᑲᓐᓂᐊᕐᔪᓪᓗᒍ ᑖᔅᓱᒧᖓ ᓱᓕ, ᑕᐃᒪ 

ᐅᓇ ᑐᑭᓯᒍᒪᓕᐊᓐᖑᐊᕐᒥᔭᕋ ᓄᓇᒃᑎᓐᓂ 

ᐱᕈᔪᒃᑐᖃᖅᑐᐊᓘᓕᖅᑎᓪᓗᒍ ᓲᕐᓗ ᐱᔨᑦᑎᕈᑏᑦ 

ᓱᕋᒃᑎᔪᐊᓘᒃᐸᑕᓘᓐᓃᑦ ᐱᕈᔪᒃᐸᑕ. ᑭᓇ 

ᐅᖃᖅᑎᐅᕙ ᓄᓇᓕᖕᓂ ᑐᐊᕕᕐᓇᖅᑐᖅᑕᖃᓕᖅᑐᑦ, 

Hᐋᒻᓚᒃᑯᑦ ᑲᑎᒪᔨᖏᑦ? 

 

ᐊᒻᒪᓗ ᖃᐅᔨᒪᓕᕋᓗᐊᕐᓗᑎᒃ ᐱᓕᕆᕝᕕᓯ 

ᐱᐅᓐᖏᑦᑐᐊᓗᒃᑕᖃᓕᖅᑐᖅ 

ᐊᑲᐅᓐᖏᑦᑐᐊᓗᑦᑕᖃᓕᖅᑐᖅ. 

ᑎᓕᐅᕆᔾᔮᓐᖏᓚᓯᓘᓐᓃᑦ Hᐋᒻᓚᒃᑯᓐᓂ 

ᑐᐊᕕᕐᓇᕐᓂᕋᐃᓚᐅᕆᑦᑎ, 

ᐃᒪᐃᓕᓚᐅᖅᓯᒪᔾᔮᓐᖏᓚᓰ ᖃᐅᔨᒪᓕᕋᓗᐊᕐᓗᓯ 

ᐃᓗᓐᖏᑦᑐᐊᓗᒃᑕᖃᓕᖅᑐᑦ. Hᐋᒻᓚᒃᑯᑦ ᓇᖕᒥᓂᖅ  

ᑖᒃᑯᐊᑐᐊᑦᑎᐊᖅ ᑕᐃᒪᐃᓕᔪᓐᓇᖅᑐᖅ. ᑖᓐᓇ 

ᑐᑭᓯᑦᑎᐊᕈᒪᒐᓗᐊᕐᒥᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᑕᒪᒃᑯᐊ 

Hᐋᒻᓚᒃᑯᒃᓂᑦ ᐃᖅᑲᓇᐃᔭᖅᑎᐅᔪᑦ, Hᐋᒻᓚᑦ 

ᑎᑎᕋᖅᑎᖓᑦ ᓴᓇᔨᓄᑦ ᐊᖏᔪᖅᑳᖓ ᐅᕝᕙᓘᓐᓃᑦ 

ᑲᑎᒪᔩᑦ ᓇᓕᑐᐃᓐᓇᖓᑦ ᒪᐃᔭᓘᓐᓃᑦ 

ᑐᓴᖅᑎᒃᑎᔪᓐᓇᕐᒪᑦ. ᐊᒃᓱᕈᓐᓇᖅᑐᖅᑕᖃᓕᖅᑐᖅ 

ᑐᓴᖅᑎᑕᐅᑐᐊᕈᑦᑕᓕ ᑕᒡᕙᑲᐅᑎᒋ 

ᑭᐅᒋᐊᓲᖑᒐᓗᐊᖅᑐᒍᑦ ᐃᑲᔪᕆᐊᕐᓗᑕ. ᐊᒻᒪᓗ 

ᓄᓇᓖᑦ ᓇᖕᒥᓂᖅ ᖃᐅᔨᒪᑦᑎᐊᕐᒪᑕ 

ᑐᑭᓯᐅᒪᒃᑎᐊᕐᒪᑕ ᖃᓄᐃᓪᓚᒃᑖᓕᕐᒫᖓ 

ᓄᓇᓕᖁᑎᖏᑦᑕ ᐃᓗᐊᓂ, ᑕᐃᒃᑯᐊ ᑕᐃᒪ 

ᑐᐊᕕᕐᓇᕐᓂᕋᐃᓗᑎᒃ ᐋᖅᑮᔪᓐᓇᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᓯᓇᖅᓯᕚᓪᓕᕐᒪᑦ ᐊᓯᐊᓄᐊᕐᓗᖓ. 

 

ᑕᐃᒪ ᐅᖃᓚᐅᕐᒥᒐᒪ ᐃᓗᐊᓐᖏᓕᐅᕈᑎᕗᑦ ᑖᓐᓇ 

ᐊᓂᒍᕋᓗᐊᕐᒪᑦ ᐊᒻᒪ 

ᐃᓗᐊᓐᖏᓕᐅᕈᑎᒃᑲᓐᓂᐊᓗᒋᓕᒑᒋᕙᕗᑦ 

ᓴᓗᒻᒪᖅᓴᐃᔭᕆᐊᖃᕐᓂᐊᓗᒃ ᒥᑦᑎᒪᑕᓕᐅᑉ 

ᐃᓗᐊᓂ, ᐃᒡᓗᑦ ᑭᒡᓕᖏᓐᓂᒃ ᓴᓂᕋᖏᓐᓂᑦ 

ᓇᓂᑐᐃᓐᓇᖅ, ᑯᕕᓂᑯᕕᓂᐊᓗᖕᓂᒃ. 

 

ᐅᖃᐱᓪᓚᓚᐅᕋᓗᐊᖅᑐᑎᑦ 

ᐊᔪᕆᖅᓱᔾᔭᐅᔪᒪᑐᐃᓐᓇᖅᑐᖓ ᐅᖃᓚᐅᖅᑰᖅᖢᓂᓗ 

ᒥᔅᑕ ᒍᕇᓐᓗᑭᐊ ᐃᖅᑲᐅᒪᒍᒪ, 

ᐃᒪᐃᓕᐅᕐᓂᐊᖅᑐᓯᒎᖅ ᑭᒃᑯᓂᒡᓗᑭᐊᖅ 

ᐱᓕᕆᖃᑎᖃᕐᓗᓯ. ᑐᓴᑦᑎᐊᒃᑲᓐᓂᕈᒪᑐᐃᓐᓇᖅᑐᖓ 

ᓴᓗᖕᒪᒃᓴᕆᐊᓕᐊᓘᓂᐊᕋᑦᑕ ᒥᑦᑎᒪᓕᖕᒥ, 

ᖃᓄᖅᑕᐃᒪ ᑕᒪᓐᓇ ᐋᖅᑭᒃᓯᒪᒐᔭᒪᖔᑦ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1930 

ᑐᑭᓯᔪᒪᑐᐃᓐᓇᖅᑐᖓ ᑭᖑᓪᓕᖅᐹᕆᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑕᐃᓐᓇ 

ᐊᐱᖅᑯᑕᐅᒻᒪᑦ ᐃᒪᓐᓇ ᑭᐅᓚᐅᖅᓯᒪᒐᒃᑯ. ᒫᓐᓇ 

ᐸᕐᓇᐸᓪᓕᐊᔪᒍᑦ ᓴᓗᒻᒪᔅᓴᐃᔭᕆᐊᖃᕐᓂᐊᕐᒪᑕ 

ᒥᑦᑎᒪᑕᓕᒃᒥ ᐊᖏᖃᑎᒋᑦᑎᐊᖅᑕᕋ ᐊᒻᒪᓗ ᑕᒪᓐᓇ 

ᐱᔭᕆᐊᖃᓪᓚᑦᑖᖅᖢᓂ. ᐊᓐᓂᐊᖅᑐᓕᕆᔨᒃᑯᓂᓪᓗ 

ᐊᒻᒪᓗ ᐊᕙᑎᓕᕆᔨᒃᑯᓐᓂᑦ ᐅᖃᖃᑎᖃᑉᐸᓪᓕᐊᔪᒍᑦ 

ᖃᓄᖅ ᑕᒪᓐᓇ ᐱᓕᕆᐊᕐᖑᑦᑎᐊᕋᔭᕐᒪᖔᑦ. 

ᓲᖃᐃᒻᒪᑦ ᐋᓐᓂᐊᓇᖅᑐᖃᖁᓇᒍ 

ᓴᓗᒻᒪᓴᖅᑕᐅᓕᖅᐸᑦ. ᑕᐃᒪᓐᓇ  ᒫᓐᓇ 

ᐸᕐᓇᐸᓪᓕᐊᔪᒍᑦ ᐊᒻᒪᓗ ᑕᐃᒃᑯᐊ ᓄᓇᓖᑦ 

ᕼᐋᒻᓚᖑᔪᑦ ᐅᖃᖃᑎᒌᒻᒫᕐᓗᑎᒍ ᐱᓂᐊᖅᑕᕗᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᓕᓴᖅᓯᔪᖓ 

ᒪᓕᒐᓕᐅᖅᑎᐅᖃᑎᒃᑲ ᐊᑕᐅᓯᐊᖏᒻᒪᕆᑦᑐᖓ, 

ᑕᕝᕙᓃᒃᑲᑦᑕ ᓇᐃᓈᖅᓯᒪᔪᓃᒃᑲᑦᑕ ᓄᓇᓖᑦ 

ᒐᕙᒪᓕᕆᔨᖏᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᓯᕋᐅᑏᑦ. 

ᓄᓇᓕᓐᓂᑦ ᐱᔨᑦᑎᕋᐅᑏᑦ ᑲᑎᓕᒫᖅᑐᒋᑦ 

ᐊᐅᓚᔪᑎᓄᑦ ᑲᒪᒋᔭᐅᓂᖏᓐᓄᑦ 

ᐊᖏᖅᑕᐅᓂᐊᕐᓗᓂ $81,945,000. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓐᓂᑎᓐᓂ 

ᐊᐱᕆᒃᑲᓐᓂᕈᒪᓪᓗᖓ. ᑖᒃᑯᓇᓂ 

ᐅᓂᒃᑳᓕᐊᕕᓂᕐᓂᒃ ᑐᓐᖓᕕᖃᓪᓗᖓ 2014- 

2017-ᒥ ᑎᑎᕋᖅᓯᒪᔪᓂ ᐸᕐᓇᐅᑎᓂ 

ᐅᖃᖅᓯᒪᔪᖃᒻᒪᑦ. ᑕᒫᓂᒎᖅ 2014-2015 

ᑮᓇᐅᔭᖅᑑᑖᓂ ᐱᔭᕇᖅᑕᐅᓂᐊᕐᒪᑦ ᑕᐃᓐᓇ 

ᑕᑯᓇᓐᓂᖅ ᑎᑎᕋᕐᕕᖃᕐᕕᓐᓄᑦ. 

ᐃᖅᑲᓇᐃᔭᕐᕕᓐᓄᑦ, ᑕᒫᓂ 

ᐱᔭᕇᖅᑕᐅᓂᐊᕐᓂᕋᖅᓯᒪᒻᒪᑦ. ᐊᒻᒪᓗ ᐊᕐᕌᓂᒎᖅ 

ᒫᑦᓯᖑᑎᓪᓗᒍ ᓄᓇᓖᑦ ᐳᓚᕋᖅᑕᐅᖃᑦᑕᓕᓚᐅᕐᒪᑕ 

ᑕᑯᓇᒃᑕᐅᕙᓪᓕᐊᓪᓗᑎᒃ ᑎᑎᕋᕐᕕᖃᕝᕕᖃᕆᐊᓖᑦ. 

ᑕᒪᓐᓇ ᖃᓄᐃᓕᖓᓕᕐᒪᖔᑦ ᐊᒻᒪᓗ ᐱᓗᐊᖅᑐᒥᒃ 

ᓇᓕᐊᒃ ᓄᓇᓖᑦ ᐅᐸᑦᑕᐅᔪᓐᓇᖅᓯᓯᒪᓕᖅᐸᑦ 

ᑕᒪᑐᒧᖓ ᖃᐅᔨᓴᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ ᓄᓇᓕᓗᒃᑖᑦᑎᐊᓄᑦ 

ᑎᑭᓚᐅᖏᑦᑑᒐᓗᐊᖅ ᑭᓯᐊᓂ ᑕᐃᓐᓇ 

ᑎᑎᕋᕐᕕᖃᓐᓂᐅᑉ ᒥᒃᓵᓄᑦ 

ᖃᐅᔨᓴᖅᑕᐅᓂᐅᓚᐅᖅᑐᖅ ᐱᐊᓂᒃᓯᒪᓕᖅᑐᖅ ᒫᓐᓇ 

ᑖᒃᑯᓇᓐᖓᑦ ᐊᔾᔨᒌᖏᑦᑐᓄᑦ ᐱᓕᕆᕕᓄᑦ 

ᒥᓂᔅᑕᐃᑦ ᑐᖏᓕᖏᑕ ᑲᑎᒪᔨᕋᓛᖏᑦ. 

ᑕᐃᒃᑯᓇᓐᖓᑦ  ᒫᓐᓇ ᕿᒥᕐᕈᔭᐅᓯᒪᓕᕐᒪᑦ 

ᕿᒥᕐᕈᔭᐅᕌᓂᑉᐸᑦ ᑕᐃᒃᑯᐊ ᐋᖅᑭᒃᑕᐅᓂᑯᑦ ᐃᓛᒃ 

ᕿᒥᕐᕈᔭᐅᓂᑯᒃ ᐱᓕᕆᐊᕆᔭᐅᔪᓐᓇᕈᒫᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᖃᐃ 

ᑭᖑᓪᓕᖅᐹᒥᒃ. ᑖᓐᓇ ᖃᐅᔨᓴᕐᓂᖅ 

ᐱᔭᕇᖅᓯᒪᖅᑰᓕᕐᒪᑦ ᑕᑯᓇᒌᖅᓯᒪᖅᑰᓕᖅᑐᓯᐅᓪᓗ. 

ᑕᐃᑲᓐᖓᑦ ᐅᓂᒃᑳᓕᐊᒥᒃ ᐃᒻᒪᖄ 

ᐃᓗᓕᓕᒫᖏᐅᖏᑦᑑᒐᓗᐊᑦ ᐅᓂᒃᑳᓕᐊᖏᑦ ᖃᓄᖅ 

ᑐᑭᓯᕚᓪᓕᖅᓯᒪᓕᖅᐱᓯ ᑎᑎᕋᕐᕕᖃᕆᐊᖃᓐᓂᐅᑉ 

ᒥᒃᓵᓄᑦ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᖅᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐱᐊᓂᒃᑕᐅᓚᐅᖅᑎᓪᓗᒍ 

ᑐᑭᓯᓇᖅᓯᔾᔫᒥᓚᐅᕐᒪᑦ ᑎᑎᕋᕐᕖᑦ ᑕᒪᒃᑯᐊ ᒐᕙᒪᒃᑯᑦ 

ᑎᑎᕋᕐᕕᖏᑦ ᐊᓯᐊᓐᖑᕆᐊᖃᓐᓂᐅᔭᕐᒪᑕ ᑭᓯᐊᓂ 

ᓈᒻᒪᓴᕐᓂᕈᕕᑦ, ᐃᒃᓯᕙᐅᑖᖅ, ᑐᑭᖃᑦᑎᐊᖅᑐᒥᒃ 

ᑐᖏᓕᕐᒪ ᑖᒃᓱᒥᖓ ᐃᓚᒋᐊᕈᓐᓇᖅᑕᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕇᓐ. 

1931 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐱᐊᓂᒃᓯᒪᓕᖅᑐᖅ ᐅᓂᒃᑳᓕᐊᕆᓯᒪᔪᖅ ᐃᒪᓐᓇ 

ᐊᓪᓚᒡᕕᑭᔅᓱᖃᑦᑕᕐᓂᖏᓐᓄᑦ ᑕᒫᓂ ᓄᓇᕗᒻᒥ. 

ᒪᓕᒃᑐᒋᑦ ᑖᒃᑯᐊ ᖃᐅᔨᓴᕈᑕᐅᓚᐅᖅᑐᑦ ᓴᖅᑭᑕᖏᑦ.  

 

ᐸᕐᓇᐅᑎᓂᒃ ᐋᖅᑭᒃᓱᐃᓂᐊᖅᑐᒍᑦ 

ᐃᓱᒪᔅᓴᖅᓯᐅᕈᑎᒋᓗᒍ ᖃᓄᖅ 

ᑮᓇᐅᔭᖃᑦᑎᑕᐅᒐᔭᕐᒪᖔᑕ. ᑕᒪᒃᑯᐊ 

ᐊᓪᓚᒡᕕᑭᔅᓴᖅᑐᑦ ᓄᓇᓕᓐᓂ. ᑖᒃᑯᐊ ᓄᓇᓖᑦ 

ᒥᑭᓂᖅᓴᐅᔪᐃᑦ ᐃᒪᓐᓇ ᐊᓪᓚᒡᕕᖃᖏᑎᐊᒻᒪᕆᑦᑐᑦ 

ᐱᓕᕆᐊᕆᖅᑳᕐᓗᒋᑦ. ᑕᐃᒪ 

ᐸᕐᓇᐅᑎᓕᐅᓚᐅᖅᑎᓪᓗᑕ ᐋᖅᑭᓯᒐᓱᓐᓂᐊᖅᑐᒍᑦ. 

ᑕᒪᑐᒧᖓ ᐅᖃᐅᓯᖃᕈᑕᐅᓗᓂ 

ᐊᓪᓚᕝᕕᑭᔅᓴᖃᑦᑕᓂᕐᒧᑦ. ᖁᔭᓐᓇᒦᒃ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᓇᐃᓈᖅᓯᒪᔪᓃᒃᑲᑦᑕ ᓄᓇᓖᑦ ᒐᕙᒪᓕᕆᔨᖏᑦ 

ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᓯᕋᐅᑏᑦ. ᑕᐃᒪ 

ᐅᖃᖅᑲᐅᒐᒪ ᐃᓕᓴᖅᓯᓯᒪᒐᒪ ᐊᑕᐅᓯᐊᕐᓇᖓ 

ᑖᒃᑯᓂᖓ ᐊᐱᖅᓱᖅᑐᓂᒃ. ᑲᑎᓪᓗᒋᑦ 

ᓂᕈᐊᕈᑕᐅᒋᐊᓖᑦ. $81,945,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑲᑎᓪᓗᒋᑦ ᖃᕋᓴᐅᔭᓕᕆᔾᔪᑏᑦ. ᑲᑎᓪᓗᒋᑦ 

ᓂᕈᐊᕈᑕᐅᒋᐊᓖᑦ $31,100,000. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑭᐋᓗᓪᓕᑭᐊᖅ ᐱᒋᐊᕐᓂᐊᓕᖅᑯᖓ? ᑕᐃᒃᑯᐊ 

ᐊᐱᖅᓱᕈᓘᔭᕐᓂᐊᕋᒃᑭᑦ.  

 

ᐊᕐᕌᓂ ᒥᓂᔅᑕ ᐊᐱᖅᓱᓚᐅᕋᒃᑯ ᑕᐃᒫᔅᓴᐃᓐᓇᖅ 

ᐱᓂᐊᕐᓂᖃᖅᑎᓪᓗᑕ. ᑕᐃᔅᓱᒪᓂᐅᑎᓪᓗᒍ  

ᐅᓄᖅᓯᒋᐊᓚᐅᖅᓯᒪᒻᒪᑕ ᑮᓇᐅᔭᐃᑦ ᑖᒃᑯᓄᖓ $4 

ᒥᓕᐊᓐ. ᑭᐅᔭᐅᓚᐅᕐᒪᑦ ᑖᒃᑯᐊ ᓄᑖᓂᒃ 

ᑮᓇᐅᔭᖃᕆᐊᖃᕐᒪᑕ ᑕᒪᒃᑯᐊ ᑕᒃᑯᐊ ᓱᑲᔪᒃᑯᑦ 

ᖃᕋᓴᐅᔭᒃᑰᕈᑏᑦ.  

 

ᒥᓂᔅᑕᐅᑉ ᐅᖃᐅᓯᖏᓐᓂᒃ ᒪᑐᐃᖅᓯᔾᔪᑎᖏᓐᓂ 

ᒪᒃᐱᒐ 5-ᒥ ᑖᓐᓇ ᑭᖑᓪᓕᖅᐹᖓᓂ ᐅᖃᐅᓯᖃᕐᒪᑦ 

ᐃᒪᓐᓇ ᓇᓗᓇᐃᖅᓯᒍᒪᓪᓗᓂ ᐱᐅᓯᕚᓪᓕᖁᓪᓗᒋᑦ 

ᑕᒪᒃᑯᐊ ᑐᓴᖃᑦᑕᐅᑏᑦ. ᑕᐃᒫᒃ 

ᐋᖅᑭᔅᓱᐃᕙᓪᓕᐊᒍᓐᓇᓂᐊᕐᒪᑕ ᒐᕙᒪᒃᑯᑦ 

ᑐᓴᖃᑦᑕᐅᑎᓕᕆᔾᔪᑎᓂᒃ ᓱᑲᓐᓂᖅᓴᓂᒃ. 

ᑕᐃᒪᓐᖓᓂᒃ 2010-ᓂᒃ ᐱᐅᓯᕚᓪᓗᒋᑦ 

ᐱᔨᑦᓯᕋᐅᑏᑦ ᑕᒪᓐᓇ ᓄᑖᖑᓕᖅᑎᓪᓗᒍ 

ᐱᓕᕆᔾᔪᑎᐅᔪᐃᑦ ᑕᒪᒃᑯᐊ ᖁᕝᕙᐸᓪᓕᐊᓂᐊᕐᒪᑕ 

ᑐᓴᖃᑦᑕᐅᑎᓕᕆᔾᔪᑏᑦ ᐱᔨᑦᓯᕋᐅᑎᖏᑦ ᒐᕙᒪᒃᑯᑦ 

ᐱᐅᓂᖅᓴᐅᖁᓪᓗᒋᑦ ᓄᓇᕗᒻᒥᐅᓄᑦ.  

 

ᐱᒋᐊᓪᓚᕆᓚᐅᓐᖏᓐᓂᕋᓂ ᑖᒃᑯᓂᖓ 

ᖃᓄᐃᑦᑑᓂᖏᓐᓂ ᐊᐱᖅᑯᑕᐅᔪᑦ. ᑖᒃᑯᐊ 

ᐊᐱᖅᓲᑎᒋᕈᓘᔭᕐᓂᐊᕋᒃᑭᑦ ᑕᐃᒪᐃᑦᑐᓪᓗᒋᑦ. 

ᐊᔪᕈᓐᓃᕐᓂᐊᖅᑐᖅ ᐱᖓᓱᐊᖅᑎᕐᓗᒍ 

ᐱᐅᓂᖅᓴᐅᓕᕐᓗᒍ. ᑕᒪᓐᓇ ᐱᖃᓯᐅᑎᓯᒪᕚ 

ᐃᓱᒋᒍᓐᓇᖅᑕᖓᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᓄᑦᑎᑑᖓᔪᓂᒃ ᔨ-

6-ᒦᑦᑐᒍᑦ ᓇᓗᓇᐃᔭᕆᐊᒃᑲᓂᖅᖢᒍ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᐃᒃᑯᐊ ᒐᕙᒪᒃᑯᓐᓄᑦ 

ᐊᑐᖅᑕᐅᖃᑦᑕᖅᑐᑦ ᓲᕐᓗ ᐃᓚᒋᐊᒃᑲᓂᕐᓂᖅ 

ᐊᔪᓕᖅᓯᒪᒻᒪᑕ ᐃᓱᓕᓯᒪᒻᒪᑕ ᑕᐃᒃᑯᐊ ᒫᓐᓇᐅᔪᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕆᐊᒃᑲᓐᓂᕆᐊᑐᐃᓐᓇᕐᓗᒍ 

ᑐᑭᓯᑦᑎᐊᖏᓐᓇᒪ. ᒫᓐᓇ ᑕᒪᒃᑯᐊ 

ᑐᓴᐅᒪᖃᑦᑎᕆᔾᔪᑕᐅᔪᑦ ᖃᕋᓴᐅᔭᒃᑯᑦ ᐊᔪᓕᖅᑑᑦ 

ᐃᓱᓕᑦᑑᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᐋᒡᒐ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᕝᕙᓂ ᑮᓇᐅᔭᕆᓂᐊᖅᑕᖏᑦ ᑕᒫᓂ 

ᐊᕐᕌᒍᒥ ᑖᒃᑯᐊ ᓱᕐᕋᔅᓯᒪᓗᐊᓐᖏᑦᑑᒐᓗᐊᑦ 

ᐅᓄᖅᓯᒋᐊᕌᕐᔪᒃᓱᓂ. ᑖᓐᓇ ᐃᓱᒪᒋᓪᓗᒍ 

ᓂᕆᐅᓪᓚᖓᔪᔅᓴᐅᖏᑦᑐᒍᑦ ᑖᒃᑯᐊ 

ᐅᓄᖅᓯᒋᐊᖅᑕᐅᒐᔭᕐᓂᖏᓐᓂ ᖃᕋᓴᐅᔭᕐᓄᑦ 

ᓱᑲᓪᓕᒋᐊᕈᑏᑦ. ᑕᐃᒪᓐᓇᐃᓕᖓᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪ 

ᓇᐃᓈᖅᑕᑯᓗᒋᓪᓗᓂᐅᒃ. 

 

ᖃᑦᓯᑲᓪᓚᐅᒻᒪᑕ ᑖᒃᑯᐊ ᑎᑎᕋᖅᓯᒪᔪᑦ ᐱᓯᒪᔭᒃᑲ 

NCIS-ᑯᑦ ᐅᓂᒃᑳᖏᑦ ᐱᒋᐊᕈᑎᒋᓗᑦ 

ᐊᑐᓕᖅᑎᑦᑎᒍᑕᐅᕙᓪᓕᐊᔪᑦ ᐊᒻᒪᓗ ᐅᓂᒃᑳᑦ 

ᐱᐅᓯᕚᓪᓕᑎᑦᑎᓂᖅ ᐅᑭᐅᖅᑕᖅᑐᒥ 

ᑐᓴᖃᑦᑕᐅᑎᓕᕆᓂᕐᒧᑦ. ᑖᒃᑯᐊ ᐃᓚᖓᓐᓂᑦ  

ᐅᖃᐅᓯᖄᕐᔪᒍᒪᒐᒪ, ᑲᓇᑕᐅᑉ ᐊᖏᔪᖅᑳᕐᔪᐊᖓᑕ 

ᐅᖃᐅᓯᕆᓚᐅᖅᑕᖓ ᓯᑏᕙᓐ Hᐋᖅᐳᕐ, ᑖᒃᑯᓂᖓ 

ᐊᔾᔨᓕᐅᕈᑦ 150-ᒥᑦ ᑕᐃᔭᐃᓂᖃᖅᑐᖅ. 

 

ᑲᓇᑕᐅᑉ ᐊᖏᔪᖅᑳᕐᔪᐊᖓ ᐅᖃᐅᓯᖃᓚᐅᕐᒪᑦ 

ᐃᒪᓐᓇ ᓲᕐᓗ ᑕᑯᔭᐅᑎᒍᓐᓇᓕᖅᑐᒍᑦ ᐃᒪᓐᓇ 

ᐊᔪᓐᖏᑦᑐᐊᓗᓐᓂᑦ ᓯᕗᒧᑦ ᓲᕐᓗ 

ᖁᕝᕙᕆᐊᕈᑕᐅᓗᑎᒃ ᐱᓕᕆᐊᑦᑎᓐᓄᑦ ᐊᒻᒪᓗ 

ᑮᓇᐅᔭᓕᐅᕈᑎᑦᑎᓐᓄᑦ. ᑕᐃᒪᐃᒻᒪᑦ ᑖᓐᓇ 

ᐊᔾᔨᓕᐅᕈᑦ 150 ᑐᓴᖃᑦᑕᐅᑎᓕᕆᔪᑎ 

ᐊᑐᖅᑕᐅᓂᐊᖅᑐᖅ. ᐃᒪᓐᓇ ᑕᑯᑎᑦᑎᒍᓐᓇᖅᑐᖅ 

ᑲᓇᑕᐅᑉ ᓴᖅᑭᒍᓐᓇᖅᑕᖏᓐᓂᑦ 150-ᓂᑦ 

ᓇᓪᓕᐅᓂᖅᓯᐅᓕᖅᑲᑕ 2017-ᒥᑦ. 

 

ᑕᕝᕙᓂ ᑎᑎᕋᖅᓯᒪᔪᓂᑦ. ᑕᐃᒪ ᑕᑯᓗᐊᒪᐅᖅᑕᕋ 

ᐃᓚᖓᑦ, ᑖᒃᑯᐊ ᐊᑐᐊᒐᐃᑦ ᐅᑭᐅᖅᑕᖅᑐᒥ 

ᑐᓴᖃᑦᑕᐅᑏᑦ ᐃᑲᔪᖅᑕᐅᓗᑎᑦ ᑮᓇᐅᔭᓕᐅᕈᑎᖏ 

ᒍᓐᓇᕐᒪᑕ ᐅᑭᐅᖅᑕᖅᑐᒥᑦ ᓄᓇᓕᐅᔪᑦ. 

 

ᐃᒃᓯᕙᐅᑖᖅ, ᖃᐅᔨᓯᒪᔪᐃᓐᓇᐅᒐᑦᑕ ᓄᓇᓕᑦᑎᓐᓂ 

ᑕᒪᓐᓇ ᓱᒃᑲᓂᖓ ᒪᒥᒪᓂᖓᓗ ᓱᑲᔪᒃᑰᕈᑏᑦ 

ᐅᑭᐅᖅᑕᖅᑐᖅ ᐱᑕᖃᕆᐊᖃᖅᑐᖅ 

ᐊᑭᑐᓗᐊᓐᖏᑦᑐᓂᑦ ᑕᑎᒋᔭᐅᒍᓐᓇᖅᑐᓂᑦ 

ᑐᓴᐅᒪᖃᑦᑕᐅᑎᓂᑦ. ᐊᒥᓱᑦ ᓄᓇᓖᑦ ᑕᒪᒃᑯᓂᖓ 

ᐊᑐᕆᐊᖃᕐᒪᑕ ᒪᑭᒪᑦᑎᐊᕐᓂᐊᕈᑎᑦ. 

 

ᑖᒃᑯᐊ ᐅᖃᐅᓯᕆᐊᕐᔪᑐᐃᓐᓇᖅᑕᒃᑲ. ᑖᒃᑯᓇᓐᖓ 

ᐊᖏᔪᓂᑦ ᒥᑭᔪᓂᓪᓗ ᓄᓇᕗᑦ 

ᑐᓴᒪᐅᖃᑎᒌᒍᑕᐅᓂᖓᓄᑦ. ᑖᓐᓇ ᒥᑭᓂᖅᐹᒥᑦ 

ᐱᒋᐊᕐᕕᖃᖅᑎᑕᐅᒻᒪᑦ ᓲᕐᓗ ᐊᑐᕈᓐᓇᕐᓂᖅ 

ᖃᕋᓴᐅᔭᒃᑰᖅᑐᓂᑦ ᑐᓴᖃᑦᑕᐅᑎᓕᕆᔪᑎᓂᒃ 9  

Megabytes ᐊᑐᖃᑦᑕᕐᒪᑕ ᐲᔭᐃᓪᓗᓂ 

ᐊᒧᓚᐃᓪᓗᓂ. 

 

ᑕᐃᒪᓐᓇ ᐅᓂᒃᑳᖅᑕᑯᓗᒋᔾᔮᓐᖏᑦᑕᒃᑲ 

ᐃᕿᐊᓇᖅᓯᑐᐃᓐᓇᕐᓂᐊᕐᖓᑕ ᐃᓕᔅᓯᓐᓄᑦ. 

ᒫᓐᓇᐅᔪᖅ ᓄᓇᕗᑦᒥ ᐊᑐᖅᑕᐅᒍᓐᓇᖅᑐᖅ 

ᐊᖏᓂᖅᐹᖅ ᒪᕐᕈᐊᑎᖅᑐᒍ ᒥᑭᓂᖅᓴᐅᒻᒥᔪᖅ 

ᑕᐅᓇᓐᖓᑦ ᖃᓪᓗᓈᓂ ᐃᒪᓐᓇ ᓱᒃᑲᐃᓗᐊᒧᑦ 

ᐅᖃᐅᓯᖃᖅᑐᒍᑦ megabytes ᓲᕐᓗ ᓴᓂᓪᓕᑦᑕ 

ᑖᕙᓂ ᐱᖓᓐᓇᕐᒥ ᓄᓇᑦᑎᐊᕐᒥ ᑖᒃᑯᐊᓕ 

ᐊᑐᖅᑕᖏᑦ 80 ᐳᓴᒥᑦ ᒥᑭᓂᖅᓴᐃᑦ 

ᐊᑭᑭᓐᓂᖅᓴᐅᓪᓗᑎᒃ ᐊᒻᒪᓗ 

ᓱᑲᓐᓂᖅᓴᒻᒪᕆᐊᓘᓪᓗᑎᑦ ᖁᓖᕋᖅᑐᒍ, ᐊᒻᒪᓗ 

ᖁᓖᕌᖅᑐᒍ ᖃᓄᑭᐊᖅ.  

 

ᖃᐅᔨᒪᓐᖏᑕᕋᓗᐊᒃᑲ ᒪᓕᒐᓕᐅᖅᑏ ᓄᓇᕗᒥᐅᓪᓗ 

ᖃᔅᓰᔭᖅᐸᒃᑲᓗᐊᕐᒪᖔᑕ, ᐅᖃᕈᓐᓇᖅᑐᖓ ᑖᒃᑯᐊ 

ᑕᖅᑭᑕᒫᑦ ᐊᑭᓕᖃᑦᑕᕆᐊᖃᖅᑕᒃᑲᐃ 

ᕿᑐᕐᖓᖃᖅᑐᖓᓗ ᐃᓕᓐᓂᐊᕐᕕᓐᓂ 

ᑐᑭᓯᒋᐊᕈᑎᔅᓴᓂᓪᓗ ᐱᓐᖑᐊᕈᑏᓪᓗ ᐊᑐᖅᑐᒋᑦ 

ᑕᒪᓐᓇ ᐅᖓᑖᓅᕈᑎᖃᑦᑕᕐᒪᑦ ᑕᕝᕘᓇ.  

 

ᑕᐃᒪ ᑖᒃᑯᐊ ᐱᓪᓗᒋᑦ ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ ᐅᖃᐅᓯᖃᖃᐅᒻᒥᒐᒪ 

ᖃᕋᓴᐅᔭᖃᕆᐊᖃᕐᓂᖏᓐᓂᑦ ᑕᒪᒃᑯᐊ ᓄᓇᓕᐅᔪᑦ. 

ᑕᐃᒪ ᑐᑭᓯᒋᐊᕈᑎᑖᕈᒪᒐᒪ ᒥᓂᔅᑕᒥᑦ ᖃᓄᖅ ᑭᓱᓂ 

ᐸᕐᓇᐅᑎᖃᕐᒪᖔᑕ ᐃᒪᓐᓇ 

ᓯᕗᒧᐊᑉᐸᓪᓕᐊᒍᑎᒃᓴᓂᑦ ᑕᐃᒫᒃ 

ᐃᓚᓕᐅᑎᒍᓐᓇᕐᓂᐊᕋᑦᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᐱᖅᑯᑎᒋᔭᐃᑦ ᐊᓕᐊᓇᐃᑦ, ᐊᒻᒪᓗ 

ᐅᖃᖃᑎᒋᖃᑦᑕᖅᓯᒪᒐᑦᑎᒍ ᑕᐃᒃᑯᐊ 

ᖃᕋᓴᐅᔭᓕᕆᓂᖅ ᐊᐅᓚᑦᑎᔨᐅᖃᑦᑕᖅᑐᐃᑦ ᖃᓄᖅ 

ᑕᒪᒃᑯᐊ ᐋᖅᑭᒋᐊᑦᑕᐅᒍᓐᓇᕋᔭᕐᒪᖔᑕ 

ᖃᕋᓴᐅᔭᓕᕆᓂᕐᒨᖓᔪᐃᑦ ᐊᒻᒪᓗᑦᑕᐅᖅ 

ᐅᖃᐅᓯᖃᖃᑦᑕᖅᓯᒪᓪᓗᑕ ᐱᔨᑦᑎᖅᑕᐅᔪᐃᑦ ᒫᓐᓇ 

ᖃᕋᓴᐅᔭᓕᕆᓂᕐᒧᑦ. 

 

ᐃᒻᒪᖄ ᓇᓗᓇᐃᕆᒃᑲᓐᓂᕈᒪ, ᐃᓛᒃ ᐅᓇᖃᐃ 

ᑐᖏᓕᕋ ᐅᖃᖔᕈᓐᓇᖅᐸᑦ 

ᓇᓗᓇᐃᑦᑎᐊᕈᓐᓇᓚᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᒡᒍᖅᓯᒪᓪᓗᑕ ᐅᕙᒍᑦ ᐊᑭᒋᔭᖓ 

ᖃᕋᓴᐅᔭᓕᕆᓂᕐᒧᑦ ᐃᖏᕐᕋᔪᑎᒋᔭᖓ ᐊᑭᒋᔭᖓ 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ $7 ᒥᓕᐊᓐ 

ᑮᓇᐅᔭᓂᑦ ᐊᑐᕐᓗᐊᖅᑐᐃᑦ ᐊᕐᕌᒍᑕᒫᑦ. ᑕᒪᓐᓇ 

ᐃᖏᕐᕋᔾᔪᑎᒋᔭᖓ ᖃᕋᓴᐅᔭᖅ ᐊᒻᒪᓗ ᒫᓐᓇ 

ᖁᒻᒧᐊᒃᓯᒪᔪᐃᑦ ᑖᒃᑯᐊ ᑕᒪᓐᓇ ᐱᕖᕈᑎᓯᒪᒃᓯᐊᕐᒪᑕ 

ᐃᓂᖏᔭᖏᑦ ᐊᒻᒪᓗ 

ᕿᒥᕐᕈᐊᒃᑲᓐᓂᕈᓐᓇᕋᓗᐊᖅᑕᕗᑦ ᑕᒪᓐᓇ 

ᖃᓄᖅᑑᕈᑎᒃᓴᒃᑲᓐᓂᕐᓂᓪᓗ ᕿᒥᕐᕈᐊᒃᑲᓐᓂᕐᓗᒍ 

ᑕᒪᓐᓇ ᐸᕐᓇᒃᓯᒪᒋᐊᒃᑲᓂᕐᓂᐊᕋᑦᑎᒍ. 

 

ᓄᑖᓂᒃ ᖁᒻᒧᐊᖅᑎᑦᑎᔪᖃᓛᕐᒪ ᐊᕐᕌᒍᐃᑦ 

ᐊᒡᒋᖅᑐᓂ. ᐅᖃᖃᑎᒋᓯᒪᒐᓗᐊᖅᑕᕗᑦ Telesat-

ᑯᓐᓂᒃ. ᐊᒻᒪᓗᑦᑕᐅᖅ, ᑲᑎᒪᖃᑎᒋᒪᐅᕐᒥᔭᕗ 

ᑕᐃᒃᑯᐊ ᓂᐅᕙᓐᓛᓐᒥᓪᓗ ᐊᒻᒪᓗ ᓛᐸᑐᐊᕆᒥᓪᓗ 

ᑭᒡᒐᖅᑐᐃᔪᐃᑦ ᐋᑐᕚᒥᑦᑐᑕ ᑲᑎᒪᖃᑎᒋᓪᓗᑦᓱᒋᑦ, 

ᑕᒪᓐᓇ ᐃᒻᒪᖅᑳ ᐋᖅᑭᒋᐊᕈᓐᓇᖅᑐᓂᒃ 

ᐋᔩᖃᑎᖃᑎᕈᒪᓪᓗᑕ ᑕᐃᒃᑯᐊ ᑕᐱᕆᒍᓐᓇᕐᓗᒋᑦ 

ᐊᒻᒪᓗᑦᑕᐅᖅ ᓂᐅᕙᓐᓛᓐᒥ ᕿᒥᕐᕈᐊᕐᒪᑕᓕ. ᑕᒪᓐᓇ 

ᐋᕿᒃᓱᐃᕙᓪᓕᐊᓇᓱᒃᑐᕐᒥᖕᒪᒃᑕᐅᖅ 

ᖃᕋᓴᐅᔭᓕᕆᓂᕐᒧᑦ ᑲᓛᖡᑦᒥᑦ ᑕᒪᐅᖓ 

ᓂᐅᕙᓐᓛᓐᒧᑦ. 

 

ᑲᑐᔾᔨᖃᑎᒌᔪᒪᒐᔭᕆᐊᒃᓴᑦᑕᐅᖅ ᐅᕙᒍᑦ 

ᕿᒥᕐᕈᐊᕋᓗᐊᕐᒥᔪᒍᒃᑕᐅ ᑕᒪᑦᓱᒥᖓ. ᑎᒥᐅᔪᐃᓪᓗ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1934 

ᐊᓯᖏᑦ ᐃᖅᑲᓇᐃᔭᖃᑎᒋᔭᒃᓴᐅᔪᓐᓇᖅᑐᐃᑦ 

ᑖᒃᑯᐊᑦᑕᐅᖅ ᑕᐃᒃᑯᐊ ᑲᓇᑕᒥᓗ 

ᓵᖃᑎᒋᓚᐅᕆᓪᓗᑎᒍᓪᓗ, ᑕᒪᒃᑯᐊ 

ᖃᓄᖅᑑᕈᑎᒃᓴᐃᑦ ᖃᕋᓴᐅᔭᐃᑦ ᐃᖏᕐᕋᔾᔪᑎᖏᓐᓄᑦ 

ᑕᒪᒃᑯᐊ ᐊᑭᖏᓪᓗ ᐅᑭᐅᖅᑕᖅᑐᒥᑦ. ᑕᐃᒃᑯᐊ 

ᐃᖅᑲᖓᓂ ᐊᖅᑯᑎᒋᔭᐅᒐᔭᖅᑐᐃᑦ ᐅᐊᔭᖏᑦ 

ᑕᐃᒃᑯᑎᒎᓇ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓯᒪᒻᒥᒻᒪᑦ. 

 

ᑎᓕᐅᕆᓯᒪᒻᒥᔪᒍᑦ ᑲᒻᐸᓂᒃ ᑕᐃᔭᐅᔪᐃᑦ Gartner-

ᑯᓐᓂᒃ ᐊᔪᓐᖏᓯᐊᖅᑐᑦ ᖃᕆᓴᐅᔭᓯᐅᑎᓂᒃ 

ᓇᐃᑦᑐᒥᒡᓗ ᑕᑭᔪᒥᓪᓗ ᓯᕗᑦᑎᓐᓄᑦ 

ᐸᕐᓇᒃᑕᐅᒍᓐᓇᕋᔭᖅᑐᓂᒃ ᑐᓴᐅᒪᔪᓕᕆᓂᕐᒧᑦ 

ᑐᕌᖓᒍᓐᓇᖅᑐᓂᒃ ᓂᕆᐅᒐᓗᐊᖅᑐᒍᑦ.  

 

ᐊᒻᒪᓗᒃᑕᐅ ᐅᓪᓗᒥᐅᔪᑦ ᑳᓐᑐᕌᒃᒧᑦ ᐊᖏᕈᑕᐅᓯᒪᔪᑦ 

ᐃᓱᓕᕝᕕᒃᓴᖃᕐᒥᔪᐃᑦ 2016-ᖑᓕᐸᑦ, ᑕᐃᒫᒃ ᑕᒡᒐ 

ᒫᓐᓇᒃᑯᑦ ᕿᒥᕐᕈᐊᕋᓗᐊᖅᑐᒍᑦ ᖃᓄᖅ 

ᓇᓂᓯᔾᔪᑎᒃᓴᐅᔪᓐᓇᕋᔭᖅᑐᓂᒃ ᓄᓇᕗᒻᒧ ᐊᒻᒪ 

ᑮᓇᐅᔭᐃᑦ ᓯᐊᒻᒪᖅᑎᒋᐊᖃᕋᔭᖅᑐᐃᑦ ᑕᒪᒃᑯᓄᖓ 

ᑐᓴᐅᒪᔪᓕᕆᓂᕐᒨᖓᔪᐃᑦ. ᐊᒻᒪᓗᒃᑕᐅᖅ 

ᕿᒥᕐᕈᐊᖅᓱᒋᓪᓗ ᑕᒃᑯᐊ ᓄᓇᓖᑦ ᐊᓯᐊᓂᒃ 

ᐊᕕᒃᑕᖅᓯᒪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᑐᓴᕋᒃᓴᖁᑎᖃᑦᓯᐊᑐᖓ ᑕᒪᒃᑯᐊ ᐊᑦᑐᐊᓂᖃᓲᑦ 

ᐃᓅᓯᓕᕆᓂᕐᒧᑦ ᐊᒻᒪᓗ ᓄᓇᓕᖕᓄᑦ ᐊᒻᒪᓗ 

ᐃᓕᓐᓂᐊᕐᓂᓕᕆᓂᕐᒧᑦ ᓇᖕᒥᓂᖃᕐᓂᒻᒧᑦ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᑦᑕᓇᖅᑕᐃᓕᒪᓂᕐᒧᑦ, ᑕᒪᒃᑯᐊ 

ᑐᓴᐅᒪᔪᒃᓴᐅᔭᕇᖅᑐᐃᑦ. ᑖᓐᓇ ᒥᓂᔅᑕ  

ᐃᖅᑲᓇᐃᔭᖅᑎᖏᓪᓗ ᑕᒪᓐᓇ 

ᖃᐅᔨᓴᖅᑕᐅᓯᒪᔪᒃᓴᐅᖏᑦᑑᒐᓗᐊᖅ ᑭᓯᐊᓂ ᑕᒪᓐᓇ 

ᖃᓪᓗᓈᓂ ᓴᓂᓪᓕᕆᔭᕗᑦ ᑕᒪᓐᓇ ᐅᓪᓗᒥᐅᔪᖅ 

ᖃᓄᐃᒃᑑᓂᖓ, ᑭᒡᒐᖅᑐᐃᓪᓗᖓᓗ 

ᒪᓕᒐᓕᐅᕐᕕᖕᒥᒃ ᑕᒪᒃᑯᐊ ᐅᔾᔨᕆᓇᓱᐊᖃᑦᑕᕋᒃᑭᑦ.  

 

ᑕᒪᓐᓇᑦᑕᐅᖅ ᑕᐃᒃᑯᐊ ᑐᓴᐅᒪᔪᓕᕆᓂᕐᒧᑦ ᒥᓂᔅᑕ 

ᑲᓇᑕᒥ ᑕᒪᔅᓱᒥᖓᑦᑕᐅᖅ ᓯᕗᒧᐊᕆᐊᖃᕐᓂᖏᑦ 

ᑲᓇᑕᒥ ᑕᒪᒃᑯᐊ ᒐᕙᒪᑐᖃᒃᑯᑦ ᐃᓚᖓᑦ 

ᐅᖃᖅᓯᒪᖕᒪᑦ ᐃᒫᒃ Digital Canada 150-ᑯᑦ  

ᒥᒃᓵᓄᑦ: “ᒐᕙᒪᐅᔪᐃᑦ ᑖᒃᑯᐊ ᐱᒻᒪᕆᐅᔪᒥᒃ 

ᐃᓚᐅᔭᕆᐊᖃᖅᑐᐃᑦ ᑐᓐᖓᕕᒋᔭᐅᔭᕆᐊᓕᖕᓂᒃ 

ᐊᑐᐊᒐᓂᓪᓗ ᒪᓕᒐᓂᓪᓗ ᑕᒪᒃᑯᐊ ᓈᖕᒪᑐᓂᒃ 

ᐃᖏᕐᕋᑎᐊᖁᓪᓗᖏᑦ ᐊᒻᒪᓗ ᑕᒪᒃᑯᐊ 

ᓯᕗᒧᐊᑦᓯᐊᕈᓐᓇᖁᓪᓗᒋᑦ ᑐᓴᐅᒪᔪᓕᕆᓂᕐᒧᑦ 

ᓯᕗᓂᒃᓴᐃᑦ ᐃᓱᒪᒋᓗᒍ. ᑕᒪᐃᓐᓇ ᑖᒃᑯᐊ 

ᒐᕙᒪᑐᖃᒃᑯᑦ ᒥᓂᔅᑕᖓᑦ ᑖᓐᓇ ᐃᓱᒪᒋᓗᒍ 

ᒪᑐᐃᖔᑦᑎᐊᕆᐊᓕᒃ, ᑕᐃᒃᑯᐊ 

ᐅᖃᖃᑎᒋᔭᐅᓂᐊᖅᐸᑦ, ᑖᒃᑯᓄᓐᖓᑦ ᓄᓇᕗᒃᑯᓐᓂ.  

 

ᐅᖃᐅᕆᑦᓯᐊᕆᐊᒃᑲᓐᓂᕐᓗᒍ ᐃᓗᓕᖓᑦ 

ᑐᓴᐅᒪᔪᓕᕆᓂᕐᒧᑦ ᖃᕋᓴᐅᔭᓕᕆᓂᕐᒧᑦ ᑖᒃᑯᐊ 

NCIS ᐅᓂᒃᑳᖏᑎᒍᑦ, ᑕᒪᓐᓇ ᐊᒃᑐᐊᓂᖃᓪᓚᕆᖕᒪ 

ᐃᓅᓯᕐᒧᑦ ᖃᓄᑐᐃᓐᓇ ᑕᒪᐃᓐᓄᑦ ᐊᒻᒪᓗ 

ᐱᖕᒪᕆᕈᖅᑕᐅᑉᐸ ᐅᑭᐅᖅᑕᖅᑐᒥᒃ. ᐱᔭᕆᐊᑭᑦᑐᒥᑦ 

ᑕᒪᒃᑯᐊᑦᑕᐅᖅ ᒐᕙᒪᑐᖃᒃᑯᑦ 

ᓯᐊᒻᒪᑦᑎᑦᓯᔭᕆᐊᖃᕐᓂᐊᕌᖓᑕ 

ᑎᒍᓯᕙᓪᓕᐊᒋᐊᖃᖅᑕᖏᓐᓂᒃ ᓴᓐᖏᓂᕐᒥᒃ 

ᑕᒪᓐᓇᑦᑕᐅ ᓯᐊᒻᒪᖅᑕᐅᓂᐊᕈᓂ ᐊᖏᔪᒥᒃ ᑕᒪᓐᓇ 

ᐃᓕᓐᓂᐊᕐᓂᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ, 

ᐃᓄᓕᕆᓂᖅ ᑕᒪᒃᑯᐊ ᐱᒻᒪᕆᐊᓘᖕᒪᑕ 

ᑎᒍᔭᐅᕙᓪᓕᐊᓂᐊᖅᑎᓪᓗᒋᑦ ᒐᕙᒪᐅᔪᓄᑦ ᑕᒫᓂ 

ᐅᑭᐅᖅᑕᖅᑐᒥ. 

 

ᒥᓂᔅᑕᐃᑦ ᓯᕗᓕᖅᑎᓗ ᖃᐅᔨᒪᒻᒪᑕ 

ᐋᔩᕈᑕᐅᕙᓪᓕᐊᒻᒪᑦ ᑕᒪᓐᓇ 

ᓯᐊᒻᒪᖅᐸᓪᓕᐊᒋᐊᖃᕐᓂᖅ ᑎᒍᓯᕙᓪᓕᐊᓂᖅ 

ᓴᓐᖏᓂᕐᒥᑦ ᐊᒻᒪᓗ ᑖᓐᓇ 

ᓯᕗᒧᐊᑉᐸᓕᐊᒍᑎᒃᓴᐅᒋᐊᖃᕐᓂᖓᕐᖓᑦ ᓄᓇᕗᒻᒥ. 

ᑕᒪᒃᑯᐊ ᖃᐅᔨᒪᑦᓯᐊᖅᑐᖓ 

ᐅᖃᐅᓯᕆᔪᓐᓇᑦᓯᐊᖅᑕᕋ ᑕᒪᓐᓇ 

ᑖᕗᖓᓕᒫᑲᓪᓚᕐᔪᐊᖅ ᑭᓯᐊᓂ ᐊᒻᒪᓗ 

ᖃᐅᔨᒪᑦᓯᐊᖅᑐᖓ ᑎᑎᖅᑲᑎᒍᑦ 

ᐊᑐᐃᓐᓇᖅᑕᖃᐃᓐᓇᕋᓗᐊᖅᑐᖅ ᑕᕝᕙᓂ 

ᐊᒻᒪᓗᒃᑕᐅᖅ ᑖᓐᓇ ᑭᐅᔭᐅᔾᔮᖏᑦᑐᖓᐅᒐᓗᐊᖅ 

ᐅᓪᓗᒥ. ᑖᒃᑯᐊᖃᐃ ᒥᓂᔅᑑᑏᓐ ᓱᓕᔪᒥᒃ 

ᐊᖏᕈᓐᓇᕐᓂᖓᑦ ᑕᒪᓐᓇ  

ᓴᓂᕙᒃᑕᐅᑐᐃᓐᓇᔾᔮᖏᒻᒪᑦ ᑕᐃᒪᐃᓕᒍᓐᓇᕈᕕᑦ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1935 

ᐊᒻᒪᓗ ᐱᓗᐊᖅᑐᒥᒃ ᐃᓕᓐᓂᐊᕐᓂᓕᕆᓂᖅ 

ᐋᓐᓂᐊᖃᓐᓇᖏᑦᑐᓕᕆᓂᖅ ᐱᓗᐊᖅᑐᒥᒃ 

ᐊᑑᑎᖃᑦᑎᐊᓂᐊᕐᒪᑦ ᑕᒪᓐᓇ ᐃᖏᕐᕋᑎᐊᖅᐸᑦ 

ᐊᒻᒪᓗ ᐱᕙᓪᓕᐊᒍᓐᓇᓂᐊᖅᑲᑕ ᐅᕙᒍᑦ 

ᐱᔨᑦᓯᕈᑎᒋᔭᖏᓐᓄᑦ ᑕᒫᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᑯᕐᒦᒃ ᐊᒻᒪᓗ 

ᐅᖃᐅᓯᕆᕋᑖᕋᕕᒋᑦ ᐊᒻᒪᓗ ᑖᒃᑯᐊ 

ᐃᑲᔫᑎᖃᒻᒪᕆᑦᑐᐃᑦ ᐊᓪᓛᑦ ᓂᕆᐅᑉᐳᒍᑦ 

ᐅᔾᔨᕆᖃᑦᑕᕐᓂᐊᕋᑦᑎᒍ ᑖᒃᑯᐊ ᐃᓱᒪᒋᔭᖏᑦ 

ᐊᒻᒪᓗᒃᑕᐅᖅ ᑕᐃᒃᑯᐊ ᐅᕙᒍᑦ 

ᑲᑎᒪᖃᑎᒋᖃᑦᑕᓂᐊᖅᑕᕗᑦ ᑖᒃᑯᐊ ᒐᕙᒪᑐᖃᒃᑯᑦ 

ᐱᓗᐊᖅᑐᒥᒃ ᑖᒃᑯᐊ ᖃᕋᓴᐅᔭᓕᕆᓂᕐᒧᑦ, 

ᑐᓴᐅᒪᔪᓕᕆᓂᕐᒧᑦ ᑐᕌᖓᔪᐃᑦ 

ᐅᖃᐅᓯᕆᓂᐊᕌᖓᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᓄᓇᓕᓐᓂ ᐱᔨᑦᓯᖅᑕᐅᓃᓪᓗ ᐱᓕᕆᐊᕐᕆᔭᐅᓂᖏᑦ 

ᑖᒃᑯᐊ ᑐᓴᐅᒪᔪᓕᕆᓂᕐᒧᑦ, ᑖᒃᑯᐊ ᑲᑎᓪᓗᒋᑦ 

$31,100,000. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑯᓂᐊᓘᔾᔮᖏᑕᐃᓐᓇᖅᑐᖓ. ᒫᓐᓇ ᐅᖃᕋᑖᕋᒪ 

ᑭᖑᓪᓕᕐᒥ. 

 

ᑕᒪᓐᓇ ᑐᓴᖅᑎᑦᑎᖃᑦᑕᕐᓂᕆᔭᖓ 

ᐊᑐᐃᓐᓇᐅᑎᖃᑦᑕᖅᑐᒋᓪᓗ ᑖᒃᑯᐊ. ᑕᒪᓐᓇ 

ᖃᕆᑕᐅᔭᐃᑦ ᑭᓪᓕᖃᕐᒪᑦ ᐊᑐᖅᑕᐅᒍᓐᓇᕐᓂᕆᔭᖏᑦ 

ᓱᑲᔫᓂᖏᑦ ᑕᒪᓐᓇ ᖁᒻᒧᐊᒃᓯᒪᔪᐃᑦ 

ᐊᑐᐃᓐᓇᐅᓂᖏᓐᓂᒃ ᐱᕕᒃᓴᖃᑦᑎᐊᖏᓐᓂᖏᑦ 

ᑭᓯᐊᓂ ᓄᓇᕗᑦᒥ. ᑕᒪᓐᓇᖃᐃ 

ᕿᒥᕐᕈᐊᕈᓐᓇᕈᓂᐅᒃ ᒥᓂᔅᑕᐅᑉ 

ᐃᓕᓐᓂᐊᖅᑎᑦᑎᑲᐃᓐᓇᕈᓐᓇᖅᐸᑦ ᑭᓱᓗᐊᓂᒃ 

ᐱᑕᖃᐅᒻᒪᖔᑕ ᑕᒪᒃᑯᓂᖓ ᑐᓴᐅᒪᔪᓕᕆᓂᕐᒧᑦ 

ᓄᓇᕗᒻᒥ ᐊᒻᒪᓗ ᖃᓄᖅ ᑖᒃᑯᐊ 

ᐱᕕᒃᓴᖃᑦᑎᑦᓯᔪᓐᓇᕐᒪᖔᑕ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᑖᒃᑯᐊ 

ᒫᓐᓇ ᐃᓗᓕᕈᓘᔭᖏᓐᓂᒃ ᐱᑕᖃᐅᖏᓐᓇᒪ 

ᒫᓐᓇᐅᔪᖅ. ᐃᒻᒪᖄ ᐅᕙᖓ ᑐᖏᓕᕆᔭᖓᓄᑦ 

ᓇᓗᓇᐃᕆᒃᑲᓐᓂᕈᓐᓇᕐᒪᑦ 

ᐅᓂᒃᑳᖅᑎᑲᐃᓐᓇᕐᓂᐊᕐᕋᒃᑯ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐅᕙᒍᑦ ᐱᕕᒃᓴᖄᔾᔪᒃᑐᒍᑦ ᑭᓯᐊᓂ 

ᐃᓃᕈᔾᔭᐅᓯᒪᓪᓗᑕᓗ ᖃᕋᓴᐅᔭᐅᑉ 

ᐃᖏᕐᕋᒍᓐᓇᐅᑎᖓᑕ ᑖᓐᓇ ᑭᓪᓕᖃᒻᒪᑦ ᐊᒻᒪᓗ 

ᒫᓐᓇ ᐱᔨᑦᓯᖅᑕᐅᓂᕆᔭᖓ ᐊᑭᑐᔫᑏᑦ ᐱᓪᓗᒋᑦ 

ᑕᒪᓐᓇ ᐊᑭᒋᔭᖓ ᑖᒃᑯᐊ ᑎᑭᐅᑎᓯᒪᔪᒍᖃᐃ 

$660,000 ᑕᖅᑭᑕᒫᑦ ᐊᑭᓖᓪᓗᐊᖅᑐᒍᑦ. ᑖᓐᓇ 

ᐊᑭᖓ ᐊᖏᔪᕈᓘᒻᒪᑦ ᑖᓐᓇ ᐃᓚᒋᓕᐅᑎᓪᓗᒍ 

ᖃᕆᓴᐃᔭᑦ ᐃᖏᕐᕋᔾᔪᑎᖏ. 

 

ᒫᓐᓇ ᐊᖏᕈᑎᒋᔭᑦᑕ ᐃᓱᓕᒃᕕᒃᓴᖃᕐᒪᑦ 2016-

ᒥ.ᖃᓄᒃᑲᓐᓂᖅ ᐋᖅᑭᒋᐊᕐᕕᒃᓴᖃᒻᒪᖔᑦ 

ᕿᒥᕐᕈᐊᖅᑐᒍᑦ ᐊᒻᒪᓗ ᐊᑭᑭᓐᓂᖅᓴᒥᒃ 

ᕿᒥᕐᕈᐊᕈᓐᓇᖁᓪᓗᒋᓪᓗ. ᑕᐃᒫᑦᓴᐃᓐᓇᖅᑕᐅᖅ 

ᑕᕝᕙᑦᑕᐅᑎᒋᑦᑕᐅᖅ ᐃᓚᖓᒍᑦ ᕿᒥᕐᕈᐊᒻᒥᔪᒍᑦ. 

ᐊᓯᖏᑦᑕᐅᖅ ᐅᕙᒍᑦ ᐊᕕᑦᑐᖅᓯᒪᔪᓂᒃ ᑲᓇᑕᒥ 

ᑖᒃᑯᐊᑦᑕᐅᖅ ᖃᓄᐃᓕᖓᖃᑦᑕᕐᒪᖔᑕ ᑭᓱᓂᓪᓗ 

ᕿᓂᖅᓯᒪᒻᒪᖔᑕ ᐋᖅᑭᒋᐊᕈᑎᓂᒃ 

ᓇᓂᓯᔾᔪᑎᓯᒪᒻᒪᖔᑕ. 

 

ᑕᐃᒪᓐᓇ ᐅᕙᒍᖃᐃ ᐊᑭᖏᓐᓂᒃ ᐱᓗᐊᖅᑐᒥᒃ 

ᖃᕆᓴᐅᔭᑦ ᐃᖏᕐᕋᔾᔪᑎᖏᑕ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1936 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓗᒃᑕᐅᖅ ᑭᐅᒍᓐᓇᕐᓂᕆᔭᖓ 

ᐊᓕᐊᓇᐃᒋᔭᕋᓗᐊᕋ ᑭᓯᐊᓂ ᑐᑭᓯᐅᒪᒐᓗᐊᖅᑐᖓ 

ᐱᔭᕆᐊᑐᔪᕈᓗᒻᒦᒻᒪᑕ ᑕᒪᓐᓇ ᐊᒻᒪ 

ᐊᓕᐊᓇᐃᒍᓱᑦᑐᖓ ᐅᓪᓗᒥ ᐱᔭᔅᓴᓯ ᐅᓪᓗᒥ 

ᐱᓕᕆᐊᕆᓯᒪᔭᓯ ᖃᐅᔨᒪᑦᑎᐊᖅᑐᓯ 

ᐱᓕᕆᑦᑎᐊᖅᑐᓯᓗ ᐊᒃᓱᕈᖅᑐᓯᐅᒐᓗᐊᖅ ᐊᒻᒪᓗ 

ᖃᓄᒃᑲᓐᓂᖅ ᐱᑕᖃᕈᓐᓇᖁᓪᓗᒋᑦ ᓱᑲᓂᒃᓴᒥᒃ 

ᖃᕆᓴᐅᔭᓕᕆᓂᕐᒥᒃ ᐱᓕᕆᓂᕆᔭᖏᑦ 

ᐊᕐᕌᒍᒎᔾᔭᐅᒍᑕᓘᓐᓃᑦ. 

 

ᑕᒪᓐᓇᖃᐃ ᓇᓗᓇᐃᒃᑲᓐᓂᕈᒪᒐᓗᐊᖅᑐᖓ ᑖᓐᓇ 

ᑕᕝᕙᑦᑕᐅᑎᒋ ᓄᖅᑲᖁᓇᒍ ᓯᕗᓂᑦᑎᓐᓂ 

ᐱᔭᔅᓴᖃᓐᓂᑎᓐᓂᒃ ᑳᑦᑐᕌᒃᑯᑎᒍ ᐊᖏᕈᑎᒃᑯᑦ. 

ᐊᐱᖅᑯᑎᒋᔭᕋᓕ ᑖᓐᓇ ᒥᓂᔅᑕᒧᑦ ᑖᒃᑯᐊ 

ᒐᕙᒪᑐᖃᒃᑯᓐᓄᑦ ᐃᒻᒪᖃ ᑮᓇᐅᔭᐃᑦ ᓯᓚᑖᒍᖔᖅ 

ᑐᒃᓯᕋᕈᓐᓇᕋᔭᕆᐊᔅᓴᑦᑕ ᐃᑲᔪᕈᓐᓇᕋᔭᖅᑐᐃᑦ 

ᓄᓇᕗᑦᒥᐅᑕᐃᑦ. ᑕᒪᓐᓇ 

ᓯᕗᒻᒧᐊᑦᓯᐊᒃᑲᓐᓂᕈᓐᓇᖁᓪᓗᒋᑦ ᓄᓇᕗᒻᒥ 

ᐱᑕᖃᕈᓐᓇᖅᐹᓪᓕᖁᓪᓗᒋᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕆᔭᕋ 

ᐱᓕᕆᖃᑕᐅᖏᓐᓇᕐᒪᑦ ᑖᒃᑯᐊ 

ᑲᑎᒪᖃᑎᒋᖃᑦᑕᕐᒪᒋᑦ ᑖᓐᓇ ᑭᐅᒃᑲᓐᓂᖁᔭᕋᓗᐊᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᖏᖅᑐᖓ ᒪᓕᒐᓕᐅᖅᑎᒧᑦ ᑖᒃᑯᐊ 

ᒪᐅᖓᑐᐃᓐᓈᔾᔮᖏᒻᒪᑕ ᐋᖅᑭᒋᐊᕐᕕᒃᓴᖃᖅᑎᓪᓗᒋᑦ 

ᑕᒪᒃᑯᐊ ᖃᕋᓴᐅᔭᓕᕆᓂᕐᒧᑦ ᓱᒃᑲᓂᖅᓴᓂᓪᓗ 

ᐱᕕᔅᓴᖃᖅᑎᑦᑎᒍᓐᓇᖁᓪᓗᒋᓪᓗ ᐊᒻᒪᓗᑦᑕᐅᖅ 

ᑐᓴᐅᒪᖁᑦᑎᐊᖅᑕᕋ ᐱᑕᖃᑦᓯᐊᕐᒪᑦ ᐅᓪᓗᒥᓯᐅᑏᑦ  

ᑕᒪᒃᑯᐊ ᐱᑕᖃᕐᒪᑕ ᓈᒻᒪᑦᑐᒥᒃ 

ᐃᖏᕐᕋᔾᔪᑎᖃᑦᓯᐊᕈᓐᓇᕐᓂᖏᓐᓂᒃ.  

 

ᑭᓯᐊᓂ ᐅᖃᕈᓐᓇᕆᕗᖓ ᑲᔪᓰᓐᓇᓚᖓᕗᒍᑦ 

ᐃᖅᑲᓇᐃᔭᖃᑎᒋᓗᒋᑦ ᑕᐃᒃᑯᐊ ᒐᕙᒪᑐᖃᒃᑯᑦ. 

ᑖᒃᑯᐊ ᕖᕗᐊᕆᒥᖃᐃ ᑲᑎᒪᖃᑎᒋᓚᐅᕋᑦᑎᒍ 

ᑯᐸᐃᒃ-ᒥᓪᓗ ᓂᐅᕙᓪᓛ-ᒥᓪᓗ ᑕᐃᒃᑯᐊ 

ᐃᓚᐅᔪᔪᐃᑦ. ᐊᓪᓛᑦ ᓄᓇᕗᒻᒥ ᒫᓐᓇ 

ᐃᑲᔪᖅᑕᐅᓯᒪᔪᒍᑦ ᒐᕙᒪᑐᖃᒃᑯᓐᓄᑦ 

ᐋᔩᖃᑎᒋᔪᓐᓇᕐᓗᒋᑦ ᑕᐱᕆᖃᑎᒋᓗᒋᑦ 

ᑮᓇᐅᔭᖅᑎᒍᑦ ᓴᖅᑭᑎᑦᑎᕙᓪᓕᐊᒍᓐᓇᖁᓪᓗᒋᑦ 

ᓯᕗᓂᑦᑎᓐᓂ. ᑖᒃᑯᐊ ᑮᓇᐅᔭᐃᑦ 

ᐊᒡᒍᑐᖅᑕᐅᒐᔭᖅᑐᐃᑦ ᐊᒻᒪᓗ 

ᐋᖅᑭᒋᐊᖅᑕᐅᖑᓐᓇᖁᓪᓗᒋᑦ ᐅᓪᓗᒥᓯᐅᑏᑦ 

ᖃᕋᓴᐅᔭᓕᕆᓂᕐᒧᑦ. ᕿᒥᕐᕈᐊᖅᑕᐅᑦᑎᐊᖅᑐᐃᑦ 

ᑕᒪᓐᓇ ᐱᓗᐊᖅᑐᒥ ᐃᒪᐅᑉ ᐃᖅᑲᖓᓃᑦᑐᐃᑦ 

ᐅᐊᔭᐃᑦ ᑖᒃᑯᐊ ᑕᑯᓇᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑦᑐᐊᒐᓛᕋᑖᕐᖓᒍ ᐊᐱᖅᑯᑎᒋᔪᒪᔭᕋ ᑕᒪᓐᓇ 

ᐸᕐᓇᐅᑎ 165-ᒦᑦᑐᖅ ᒐᕙᒪᐃᑦ ᐱᓕᕆᓂᕆᔭᖓ 

2014-15-ᒥ ᑖᒃᑯᐊ ᐊᕐᕌᒍᐃᑦ ᐃᓱᒪᒋᓗᒋᑦ 

ᕿᒥᕐᕈᐊᖅᑕᐅᒋᐊᖃᕐᓂᖏᑦ ᓄᓇᕗᑦ ᒐᕙᒪᒃᑯᑦ 

ᑐᓴᐅᒪᔪᓕᕆᓂᕐᒧᑦ ᖃᕋᓴᐅᔭᓕᕆᓂᖏᑦ 

ᕿᒥᕐᕈᐊᖅᑕᐅᔭᕆᐊᖃᕐᖓᑕ. ᑕᕝᕙᓂ ᒫᓐᓇ 

ᐃᓱᓕᓕᕈᑦᑕ ᑮᓇᐅᔭᐃᑦ ᐃᓱᓕᕝᕕᔅᓴᖓᓂ. 

ᑕᐃᒪᐃᑦᑑᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᓱᓕᔪᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1937 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᑯᓂᐅᓂᐊᖅᑲᐅᖏᓐᓇᒪ. 

 

ᑕᒪᓐᓇᑦᑕᐅᖅ 2014-15 ᐸᕐᓇᐅᑕᐅᔪᓂᒃ 

ᖃᕋᓴᐅᔭᓕᕆᓂᕐᒧᑦ ᖃᐅᔨᓴᖅᑎᒥ 

ᕿᒥᕐᕈᐊᖅᑐᖃᓚᖓᒻᒪᑦ. ᑕᒪᓐᓇ ᐃᓱᒪᒋᓗᒍ 

ᐸᕐᓇᒋᐊᖃᖅᑐᐃᑦ ᒫᓐᓇ ᓴᖅᑭᓂᐊᕐᓂᖏᓐᓂ 

ᖃᓄᐃᑉᐸ ᒫᓐᓇᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᒃᑯᕕᓐᖓ ᑖᓐᓇ 

ᑐᖏᓕᕋ ᑭᐅᖁᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔨᑕᕐᒥᒃ ᐃᖅᑲᓇᐃᔭᖅᑎᑦᑎᓚᐅᖅᑐᒍᑦ ᐊᒻᒪᓗ 

ᑳᓐᑐᕌᑕᐅᓚᐅᖅᓯᒪᓪᓗᓂ ᓄᕖᕝᕙᒥ. 

ᓯᕗᓪᓕᖅᐹᑦᑎᐊᕐᒥ ᑲᑎᒪᖃᑎᒋᓚᐅᖅᑕᕗᑦ ᑖᓐᓇ 

ᑎᓯᐱᕆᐅᓕᖅᑎᓪᓗᒍ ᖁᕕᐊᓱᕝᕕᐅᑉ ᑕᖅᑭᖓᓂ. 

ᑖᓐᓇᖃᐃ ᐱᓕᕆᐊᕆᓇᓱᓐᓂᐊᖅᑕᕗᑦ ᐊᕐᕌᒍᓄᑦ 

ᐱᖓᓱᓄᑦ ᐊᕗᖓᐅᓯᒪᔪᒧᑦ ᐱᓕᕆᓂᐊᕋᑦᑎᒃᑯᑦ. 

ᑕᐃᓐᓇᓗ ᖃᐅᔨᒪᔨᑕᕆᔭᕗᑦ 

ᐱᖃᑎᒌᓐᓇᓂᐊᖅᖢᑎᒃᑯᑦ ᑕᒪᓐᓇ ᑲᒪᒋᔭᐅᑎᓪᓗᒍ 

ᐊᒻᒪᓗ ᑕᐃᒃᑯᐊ ᒐᕙᒪᒃᑯᑦ ᐊᒻᒪ ᓇᒻᒥᓂᖃᖅᑐᑦ 

ᑲᑐᔾᔨᓗᑎᑦ ᐃᖅᑲᓇᐃᔭᕐᓂᖃᕐᓂᐊᖅᑐᑦ. 

ᐃᓗᓕᑯᓘᔭᖏᑦ ᑕᒪᒃᑯᐊ ᖃᐅᔨᓂᐊᕈᑦᑎᒃᑯᑦ 

ᐊᕐᕌᒍᓄᑦ ᐱᖓᓱᓄᑦ ᐱᔭᕇᖅᑕᐅᓇᓱᓐᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᐅᓯᖅᑕᑯᓗᖏᑦ 

ᐃᓱᒪᔅᓴᖅᓯᐅᕈᑎᒋᑦᑎᐊᕋᓱᒃᑲᓗᐊᕋᒃᑭᑦ 

ᑕᐃᒫᑦᑎᐊᖑᓐᖏᑦᑐᖅ ᐊᓂᓂᐊᖅᑐᔅᓴᐅᒻᒥᔪᑦ. 

 

ᑐᑭᒧᐊᕈᑎᓕᐅᕋᓱᑦᑐᑦ ᐱᖓᓱᓄᑦ ᐊᕐᕌᒍᓄᑦ 

ᐊᑐᖅᑎᓪᓗᒍ ᐃᓱᒫᓘᑎᖃᕐᕕᒋᒐᒃᑯ  

ᖃᕋᓴᐅᔭᓕᕆᓂᖅ ᐱᔾᔪᑎᒋᓪᓗᒍ ᐃᓕᓐᓂᐊᕐᓂᖅ. 

ᑕᐃᒪᓐᖓᓕᒫᖅ ᐃᓕᓐᓂᐊᕐᓂᓕᒫᖅ  

ᐊᓯᔾᔨᖅᑕᐃᓐᓇᐅᔭᕐᒪᑦ ᐅᓪᓗᒥᒧᑦ 

ᐊᓐᖑᑎᕙᓪᓕᐊᓪᓗᓂ, ᖃᕋᓴᐅᔭᒃᑯᓪᓗ 

ᐃᓕᓐᓂᐊᕈᓐᓇᖅᓯᕙᓪᓕᐊᓗᑕ ᒪᑯᐊᓗ 

ᒥᑭᓐᓂᖅᓴᐃᑦ ᐃᓐᓇᐅᓂᖅᓴᐃᓪᓗ ᐃᓕᓐᓂᐊᖅᑐᑦ 

ᖃᕋᓴᐅᔭᒃᑰᕈᓐᓇᖅᐸᓪᓕᐊᓗᑎᒃ ᐊᒻᒪᓗ 

ᐅᓄᖅᓯᕙᓪᓕᐊᑐᐃᓐᓇᖅᑐᑎᑦ 

ᐃᓕᓐᓂᐊᕈᑎᒋᔭᐅᔪᓐᓇᖅᑐᑦ, ᒪᑯᐊᓘᓐᓃᑦ 

ᑕᕐᕆᔮᔅᓴᐃᑦ ᑕᕐᕆᔮᔅᓴᑎᒍᑦ 

ᐃᓕᓐᓂᐊᕈᑎᒋᔭᐅᔪᓐᓇᑦᑐᑦ ᐊᒻᒪᓘᓐᓃᑦ ᑕᓚᕖᓴᒃᑯᑦ 

ᑲᑎᒪᔪᓐᓇᕐᓂᖅ. ᐊᑐᓪᓚᕆᐊᓗᒍᒪᒐᑦᑎᒃᑯ ᑕᒪᒃᑯᐊ 

ᖃᕋᓴᐅᔭᒃᑯᑦ ᐃᒪᓐᓇ ᑕᕐᕆᔭᖅᑐᓂ 

ᓄᖅᑲᖓᓚᐅᑲᒃᑐᓂ ᐅᐃᔾᔮᑯᑖᑯᓘᔭᓚᐅᖅᑐᓂ 

ᓴᖅᑭᑲᓐᓂᓕᑕᐃᓐᓇᖅᑐᓂᐅᖃᑦᑕᕐᒪᑦ ᑕᒪᓐᓇ 

ᐊᑲᐅᓐᖏᑦᑐᐊᓘᖃᑦᑕᖅᑐᖅ ᓲᕐᓗ 

ᐊᖑᑎᓚᐅᖅᓯᒪᔮᓐᖏᑦᑐᒍ ᑲᓇᑕᒥᐅᑕᐅᖃᑎᑦᑎᓐᓄ.  

 

ᖃᕋᓴᐅᔭᒃᑰᖅᑐᑦ ᑕᒪᒃᑯᐊ ᐅᓪᓗᒥᒧᑦ 

ᐊᓐᖑᑎᓯᒪᓕᑎᒃ ᑕᐃᒪᓐᓇᑎᒋ ᓱᒃᑲᑎᒋᓗᑎ 

ᐱᑕᖃᕈᒥᓇᖅ ᐱᓗᐊᕐᓗᒋᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐊᑐᕐᓂᐊᖅᑎᓪᓗᑕ, ᐋᓐᓂᐊᖃᕐᓇᖏᑦᑐᓕᕆᓂᒃᑯᓪᓗ 

ᐊᒻᒪᓗ ᐊᓯᖏᑎᒍᑦ ᐊᑐᕈᓐᓇᕋᓗᐊᖅᑐᑎᒃᑯ 

ᐃᓕᓐᓂᐊᕐᓂᓕᕆᓂᖅ ᒐᕙᒪᒃᑯᓐᓄᑦ 

ᓵᖓᔭᐅᓪᓗᕆᑦᑎᓪᓗᒍ ᑕᒪᑐᒧᖓ 

ᐊᑐᓗᐊᓐᖑᐊᖁᓈᓗᒃ ᐊᒻᒪᓗ ᑕᒪᓐᓇ 

ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᖃᓄᐃᓕᐅᕈᓐᓇᖅᐸᑦ 

ᓱᒃᑲᓂᖅᓴᓂᑦ ᖃᕋᓴᐅᔭᒃᑰᕈᑎᓂᒃ 

ᐊᑐᕈᓐᓇᖅᓯᓂᐊᕋᑦᑕ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐅᐊᑦᑎᐊ 

ᐅᖃᖃᐅᒐᑦᑕ ᐅᖃᓪᓚᖃᑎᒋᔭᕗᑦ ᑕᐃᒃᑯᐊ 

ᖃᕋᓴᐅᔭᓄᑦ ᐃᒃᑭᐊᖅᑭᕕᓕᕆᔨᒋᔭᐅᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᓇᐅᒃᑯᓪᓗ 

ᐱᐅᓯᒃᑲᓐᓂᖅᑎᒍᓐᓇᕐᓂᐊᕐᒪᖔᑎᒍᑦ ᑕᒪᒃᑯᐊ 

ᖃᕋᓴᐅᔭᒃᑰᖅᑎᑉᐸᑦᑕᕗ. ᐊᑐᐃᓐᓇᕈᖅᓯᓂᐊᕋᑦᑕ 

ᑕᒪᒃᑯᓂᖓ ᐃᓱᒫᓘᑎᒋᔭᕐᓄᑦ ᐋᖅᑭᒋᐊᕈᑎᔅᓴᓂᒃ. 

ᑐᖏᓕᓐᓄᑦ ᑐᓐᓂᖁᑎᒋᒐᒃᑯ ᑖᓐᓇ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1938 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᕋᓴᐅᔭᒃᑯᑦ ᓴᓐᖏᔪᓴᐅᑎᓂᒃ ᐱᑕᖃᖅᑑᒐᓗᐊᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑐᔅᓴᓂᒃ. 

ᖃᐅᔨᓴᐃᔭᕆᐊᖃᖃᑦᑕᕐᒪᑕᐃᒃᑯᐊ ᐃᓕᓐᓂᐊᖅᑐᑦ 

ᑕᐃᒪᐃᑦᑐᓂᑦ ᐊᑐᐃᓐᓇᖃᕐᕕᒋᔭᕗᑦ.  

 

ᐊᑐᑲᐃᓐᓇᕐᓂᐊᖅᑐᓂᑦ ᐋᖅᑭᒃᓱᐃᓯᒪᔪᒍᑦ ᒪᑯᑎᒎᓇ 

ᑕᓚᕖᓴᒃᑯᑦ ᐅᖄᓚᖃᑎᒌᖃᑦᑕᕈᓐᓇᐅᑏᑦ ᑕᒪᒃᑯᐊ 

ᐱᓕᕆᐊᕆᒻᒥᔭᕗᑦ. ᑭᓯᐊᓂ ᒐᕙᒪᒃᑯᓐᓂᑦ 

ᐊᑕᐅᓯᕐᒥᑦ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᒥᒃ 

ᐃᓕᓯᓯᒪᔪᒍᑦ ᑕᒪᓐᓇ ᕿᒥᕐᕈᓇᒃᑲᓂᕐᓂᐊᖅᑕᕗᑦ 

ᐊᒻᒪ ᐃᖅᑲᓇᐃᔮᔅᓴᓂᒃ ᓄᐃᑦᑎᒃᑲᓐᓂᕐᓗᑕ. 

ᐱᔭᔅᓴᐃᑦ ᒪᑯᐊ ᐅᓄᖅᑐᐊᓘᒻᒪᑕ ᖃᕋᓴᐅᔭᓕᕆᓂᖅ, 

ᑕᓚᕖᓴᒃᑯᓪᓗ ᐅᖄᓚᖃᑎᒌᖃᑦᑕᕐᓂᖅ 

ᐊᖅᑯᑎᒋᓂᐊᕐᓗᒍ ᐱᔭᔅᓴᐃᑦ ᐋᖅᑭᔅᓱᕆᐊᓖᓪᓗ 

ᐅᓄᕈᓘᔭᕐᒪᑕ, ᓴᓐᖏᓂᖅᓴᓂᑦ ᐱᓇᓱᒃᑐᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ ᑐᖏᓕᐊᓗ 

ᑭᐅᒻᒪᑎᒃ. ᐱᔭᕐᓂᖏᑦᑐᖅ ᖃᐅᔨᒪᔪᖓ 

ᑐᑭᓯᑦᑎᐊᖅᑐᖓ. ᑭᓯᐊᓂ 

ᐱᔭᕐᓂᖏᑦᑑᒐᓗᐊᖅᑎᓪᓗᒍ ᑕᒪᓐᓇ 

ᐱᓕᕆᐊᕆᔭᐅᖏᓐᓇᕆᐊᓕᒃ, ᐊᒻᒪᓗ 

ᑐᑭᓯᐅᒪᒋᓪᓗᖓ ᑐᓴᐅᒪᔪᑎᓕᕆᓂᖅ ᑕᒪᓐᓇ 

ᐱᓕᕆᓪᓗᒍ ᐃᓄᑑᓐᖏᑦᑐᑦ. ᓄᓇᕗᑦᒥᐅᑦ 

ᐊᑭᑐᓂᖅᐹᑦᑎᐊᓂᒃ ᐃᑭᐊᖅᑭᕕᐅᑎᓄᑦ 

ᐊᑭᓕᖅᓱᐃᖃᑦᑕᖅᑐᑦ. ᓄᓇᕐᔪᐊᓕᒫᒥ 

ᐊᑭᑐᓂᖅᐹᖑᖅᑰᖅᑐᓂᑦ ᐊᑭᓕᖅᓱᐃᖃᑦᑕᖅᑐᑦ 

ᖃᕋᓴᐅᔭᓄᑦ. 

ᐃᒻᒪᖄ ᑕᐃᒃᑯᐊ ᖃᕋᓴᐅᔭᓄᑦ 

ᐱᑐᒃᓯᒪᐅᑎᓕᖃᖅᑎᑦᑎᖃᑦᑕᖅᑐᑦ 

ᐃᑭᐊᖅᑭᕕᓕᕆᔩᓪᓗ ᐅᖃᖃᑎᒋᒃᑲᓐᓂᕈᕕᒋ, 

ᒪᑯᐊᓗ ᓴᓇᕈᑎᔅᓴᐃᑦ ᑲᑐᔾᔭᐅᓗᑎᒃ ᐊᑐᖅᑕᐅᓗᑎᒃ 

ᒪᑯᐊ ᐱᖁᑎᕐᔪᐊᑦ ᓴᖅᑭᑕᐅᒍᓐᓇᕐᓂᐊᕐᒪᑕ.  

 

ᐅᖃᐅᓯᔅᓴᑐᐃᓐᓇᕐᖑᓇ ᐊᐱᖅᑯᑎᔅᓴᐅᖏᑦᑐᖅ 

ᑭᓯᐊᓂ ᐊᔭᐅᖅᑐᐃᒍᒪᑐᐃᓐᓇᖅᑐᖓ ᒥᓂᔅᑕᒥᒃ 

ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᐃᑲᔪᖅᓯᑎᐊᖅᑕᒋᑦ 

ᖃᓄᑐᐃᓐᓇᑦᑎᐊᖅ ᐱᓕᕆᐊᕆᒐᓗᐊᕈᑦᓯᐅᒃ ᑕᒪᓐᓇ 

ᐱᐅᓯᕚᓪᓕᓂᐊᕐᒪᑦ ᑕᒪᒃᑯᐊ ᖃᕋᓴᐅᔭᓕᕆᔾᔪᑏᑦ 

ᑕᒫᓂ ᓄᓇᕗᑦᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ):ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 

ᑕᐃᒪᐃᓕᒻᒪᑦ. ᖁᔭᓐᓇᒦᕌᓗᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᓇᐃᓪᓕᑎᖅᓯᒪᔪᑦ, 

ᖃᕋᓴᐅᔭᓕᕆᓂᕐᒧᑦ ᐱᔨᑦᑎᕈᑏᑦ, ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᑦ ᓂᕈᐊᕈᑕᐅᓂᐊᖅᑐᑦ. ᒥᔅᑕ 

ᐃᓄᒃ. 

 

ᐃᓄᒃ: ᑐᑭᓯᒋᐊᕈᒪᑐᐃᓐᓇᖅᑐᖓ ᑕᕝᕙᓂ 

ᒪᑉᐱᖅᑐᒐᖓ J6-ᒦᖅᑰᕋᑦᑕ? ᑕᕝᕙᓃᒃᑯᑦᑕ, ᐅᓇ 

ᖃᓪᓗᓈᑎᑑᖓᔪᓂ ᐊᓯᖏᑦ ᐊᑭᓕᒐᔅᓴᐃᑦ, $4 

ᒥᓕᐊᖑᓇᓱᒋᓪᓗᒍ. ᐊᕐᕌᓂ 2014-2015 

ᑕᐃᒪᐃᓚᐅᕆᓪᓗᓂ ᐊᒻᒪ ᒫᓐᓇ. ᑖᓐᓇ 

ᑮᓇᐅᔭᑲᓪᓛᓘᒻᒪᑦ $4 ᒥᓕᐊᖑᑉᐸᑦ, $4,000-

ᑐᐃᓐᓇᐅᓐᖏᑉᐸᑦ. ᑭᓱᒧᑦ ᓲᕐᓗ ᑖᓐᓇ ᐊᑐᕋᔭᖅᐸ?  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1939 

ᐅᖃᖅᓯᒪᑐᐃᓐᓇᕐᒪᑦ ᐊᓯᖏᑦ ᐊᑭᓕᒐᔅᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ, ᐊᖏᖃᑎᒋᔭᕋ ᑮᓇᐅᔭᑲᓪᓛᓗᒃ 

ᑖᓐᓇ ᐊᑐᖅᑕᐅᖃᑦᑕᖅᑐᖅ ᒪᑯᐊ ᖃᕋᓴᐅᔭᓄᑦ 

ᐱᓕᕆᐊᖑᓂᕋᖅᑕᐅᔪᑦ ᓚᐃᓴᓐᓯᖃᕆᐊᖃᓲᖑᒻᒪᑕ, 

ᓚᐃᓴᖏᓐᓄᑦ ᐊᒻᒪᓗ ᑕᒪᒃᑯᓄᖓ 

ᖃᕆᑕᐅᔭᓪᓚᑦᑖᓄᑦ ᐊᒻᒪᓗ ᑕᒪᒃᑯᓄᖓ 

ᖃᕆᑕᐅᔭᒃᑯᑦ ᐊᖅᑯᑕᐅᕙᑦᑐᓄᓪᓗ. ᑕᒪᒃᑯᓄᖓ 

ᐊᔾᔨᒌᖏᑦᑐᓄᑦ ᑖᓐᓇ ᑮᓇᐅᔭᖅ ᐊᑐᖃᑦᑕᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᕋᑖᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ): 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕈᑏᑦ, 

ᓇᐃᓪᓕᑎᖅᓯᒪᔪᑦ, ᖃᕋᓴᐅᔭᓕᕆᓂᕐᒧᑦ ᐸᕐᓇᐅᑏᑦ 

ᐱᔨᑦᑎᕈᑎᖏᓪᓗ ᐊᐅᓚᔾᔪᑏᑦ ᒪᑭᒪᐅᑎᑦ ᑲᑎᓪᓗᒋᑦ, 

ᓂᕈᐊᕈᑕᐅᓂᐊᖅᑐᑦ, $31,100,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓪᓕᑎᖅᓯᒪᔪᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐱᖁᑎᕐᔪᐊᑦ. ᑲᑎᓕᒫᕐᓗᒋᑦ 

ᐊᐅᓚᔾᔪᑎᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᕆᕝᕕᒋᔪᓐᓇᖅᑰᕋᒃᑯ ᐱᔾᔪᑎᓕᒃ 

ᐃᖅᑲᓇᐃᔭᖅᑏᑦ ᐃᓪᓗᓂᒃ ᓴᓇᔩᑦ ᔫᓂ 30, 2013-

ᖑᑎᓪᓗᒍ ᐃᖅᑲᓇᐃᔭᖅᑐᓕᕆᔨᓄᓄᑯᐊ 

ᑭᓪᓕᓯᓂᐊᕈᑏᓐ ᐅᖃᖅᓯᒪᒻᒪᑕ ᐱᖓᓱᓂᒎᖅ 

ᐊᕐᕕᐊᓂ ᐃᖅᑲᓇᐃᔭᖅᑎᑕᖃᒻᒪᑦ. ᐊᒻᒪᓗ 

ᐃᖅᑲᐅᒪᓪᓗᖓ ᒪᕐᕈᐃᓐᓇᐅᖏᓐᓇᐅᔭᖅᑐᓐ, 

ᐱᖓᓲᓚᐅᖅᓯᒪᖏᑦᑐᑦ. ᑕᒪᓐᓇᖃᐃ 

ᓇᓗᓇᐃᔭᖅᑕᐅᔪᓐᓇᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᑖᓐᓇᖃᐃ ᒪᓕᒐᓕᐅᖅᑎ ᓇᓗᓇᐃᖅᓯᔪᓐᓇᖅᐸ 

ᓇᓕᐊᓐᓂᒃ ᒪᑉᐱᒐᕐᒦᒻᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᓇᓗᓇᐃᔭᐃᔫᓪᓗᐊᕈᕕᑦ ᓇᓃᒻᒪᖔᖅᐱᓐ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 166 ᐃᓪᓗᓂᒃ ᓴᓇᔩᑦ. ᐅᓇ 

ᐃᒪᐃᓕᖓᒻᒪᑦ ᐃᖅᑲᓇᐃᔭᖅᑏᒡᒎᖅ 

ᑭᓪᓕᓯᓂᐊᖅᑕᕕᓃᑦ ᔫᓂ 30, 2014-ᒥ 

ᐱᖓᓲᒻᒪᑕᒎᖅ ᐃᖅᑲᓇᐃᔭᖅᑎᖏᑦ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᑎᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐊᕐᕕᐊᓂ. ᐃᓪᓗᓂᒃ ᓱᕐᕋᑯᓂᒃ ᑕᒪᒃᑯᓂᖓ 

ᓴᓇᔨᐅᓪᓗᑎᒃ. ᒪᕐᕉᖏᓐᓇᐅᔭᕐᒪᑎᒃ. 

ᑐᑭᓯᑎᑕᐅᔪᒪᔪᖓ 

ᐱᖓᓲᔭᕆᐊᖃᕋᓗᐊᕐᒪᖔᖏᓐᓂᒃ ᑕᐃᑲᓂ 

ᐊᕐᕕᐊᓂ ᐃᖅᑲᓇᐃᔭᖅᑐᓐ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᑕᒡᕙᓂ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1940 

ᑐᑭᓕᐅᓪᓚᑦᑖᖅᓯᒪᓗᓂ ᐱᓯᒪᓐᖏᒻᒪ ᑭᓯᐊᓂ 

ᖃᐅᔨᒋᐊᓚᐅᕐᓗᑕ ᑐᓴᑦᑎᑦᑐᓐᓇᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕗᖓ ᑕᕝᕗᓐᖓᑲᐃᓐᓇᕐᓂᐊᕋᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᒡᓕᑎᖅᓯᒪᔪᖅ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕈᑏᑦ 

ᐱᔨᑦᑎᖅᑏᑦ ᐱᖁᑎᕐᔪᐊᑦ, ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᒡᓗ ᓂᕈᐊᕈᑕᐅᓂᐊᖅᑐᑦ $105,938,000. 

ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ. ᑖᒃᑯᓇᓂ ᐃᓐᓇ ᐃᒡᓗᐃᑦ 

ᓴᓇᔭᐅᓂᖏᓐᓄᑦ ᒪᓕᒐᖅ ᐱᖁᔭᖃᐃ, ᐱᖁᔭᖓᑦ. 

ᑕᐃᓐᓇ ᐊᑐᖅᖢᒍ ᓴᖅᑭᑦᑎᔭᕆᐊᖃᖅᓯᒪᔪᖅᑕᖃᕐᒪᑦ 

ᑲᑎᒪᔨᐅᒐᔭᖅᑐᓂᒃ ᐃᓛᒃ ᑲᑎᒪᔨᖃᓛᖑᒐᔭᖅᑐᓂᒃ 

ᖃᓄᖅ ᐃᓄᒃᑎᑐᑦ. 

 

ᖃᐅᔨᒪᔨᑕᕆᔭᐅᒐᔭᖅᑐᓂᖃᐃ ᐅᕝᕙᓘᓐᓃᑦ 

ᑐᓴᕆᐊᕐᕕᖃᑦᑕᕋᓐᓇᕋᔭᖅᑐᓂᒃ ᑲᑎᒪᔨᐅᒐᔭᖅᑐᑦ 

ᑎᒥᒦᓐᖔᖅᖢᑎᒃ ᐊᔾᔨᒌᓐᖏᑦᑐᓂᒃ. ᐅᓇᓕ 

ᐊᐱᖅᑯᑎᒋᓚᐅᑲᒍᒪᔭᕋ ᓲᕐᓗ ᓄᓇᕗᒻᒥ ᓄᓇᓖᑦ 

ᒐᕙᒪᕋᓛᑦ ᑲᑐᔾᔨᖃᑎᒌᖏᑦ ᐊᓯᖏᓪᓘᓐᓃᑦ, 

ᑕᕝᕗᖓ ᑭᒡᒐᖅᑐᖅᑎᒃᓴᒥᓐᓂᒃ ᑐᓂᓯᓯᒪᓕᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᑕᖃᓕᖅᑑᒐᓗᐊᖅ ᑭᓯᐊᓂ  

ᑭᓇᓪᓚᒃᑖᖑᒪᖔᑦ ᐃᖅᑲᐅᒪᓐᖏᑐᐃᓐᓇᕐᒪᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᐄ, ᐊᐃᒃᐸᖓᓗ. ᑖᒃᑯᐊ ᓈᒪᓕᖅᐸᑦ 

ᑲᑎᒪᔩᑦ ᑎᓕᔭᐅᔭᕆᐊᖃᓚᐅᖅᓯᒪᔪᑦ ᑖᒃᑯᐊ 

ᐃᒃᓯᕙᐅᑕᐃᑦ ᐃᓐᓄᒃᓯᒪᔪᐃᓐᓇᐅᓕᖅᐸᑦ, ᑕᒡᕗᖓ 

ᑲᑎᒪᔨᖕᒧᑦ ᑲᑎᒪᔨᐅᕕᖕᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᔭᐅᑖᖅ. ᓱᓕ ᒪᕐᕉᖕᓂᒃ ᐊᒥᒐᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐊᒥᒐᕋᓗᐊᖅᑎᓪᓗᒋᑦ ᑖᒃᑯᐊ 

ᑲᑎᒪᔪᓐᓇᖃᑦᑕᖅᓯᒪᓕᖅᐸᑦ ᐊᒻᒪᓗ ᖃᔅᓰᖅᓱᖅᖢᑎᒃ 

ᑲᑎᒪᓯᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᓚᐅᖅᓯᒪᔪᑦ ᒫᔅᓯ 2014 ᐊᒻᒪ 

ᐅᐱᕐᖔᖑᓂᐊᖅᑐᒥᒃ ᑲᑎᒪᒃᑲᓐᓂᕐᓂᐊᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐊᓯᐊᓄᐊᕐᓗᖓᖃᐃ ᑕᕝᕙᓂ 

ᓱᓕ, ᑕᐃᒃᑯᐊ ᐸᕐᓇᐅᑎᒋᓯᒪᔭᓯ 2015-ᒥᑦ 2018-

ᒧᑦ ᐅᖃᖅᓯᒪᖕᒪᑕ ᐃᑭᓐᓂᕐᒧᑦ 

ᐊᑦᑕᕐᓇᑦᑕᐃᓕᒪᓂᕐᒧᓪᓗᑭᐊᖅ 

ᑐᓐᖓᕕᒃᓴᐅᔪᓐᓇᕋᔭᖅᑐᓂᒃ ᐃᓕᓐᓂᐊᕕᐅᑉ 

ᐃᓗᐊᓂ ᓴᖅᑭᑦᑎᓯᒪᒐᒃᓯᒎᖅ ᐊᒻᒪᓗ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1941 

ᐊᑐᓕᕐᓂᐊᖅᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᐊᓂᒃ 

ᖃᓪᓗᓈᑎᑐᑦ Fire Safety Planning Guideline 

for School Facilities ᑖᓐᓇᒎᖅ ᓴᖅᑭᓯᒪᒐᒃᓯᐅᒃ 

ᐊᒻᒪᓗ ᐊᑐᓕᕐᓂᐊᖅᖢᓂ ᑕᒪᓐᓇ. 

ᐅᖃᐅᑎᔪᓐᓇᖅᐱᑎᒎ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦ 

ᐃᖅᑲᓇᐃᔭᖃᑎᒋᓂᐊᕐᒪᖔᑦᓯᐅᒃ ᑖᓐᓇ 

ᐊᑐᓕᖅᑎᑕᐅᔪᓐᓇᖁᓪᓗᒍ ᑖᒃᑯᓇᓂ ᓄᓇᕗᓕᒫᑦ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᕆᔭᐅᓕᐊᓂᒃᑐᖅ 

ᐊᒻᒪᓗ ᑕᒪᑉᑯᐊ ᐃᓕᓐᓂᐊᕐᕖᑦ ᓲᕐᓗ 

ᐅᖃᓕᒫᓕᖅᓯᒪᔪᓂᒃ ᑐᓂᔭᐅᓯᒪᔪᑦ ᐊᒻᒪᓗ ᑕᒪᒃᑯᐊ 

ᖃᖅᑎᕆᔩᑦ ᐃᓕᓐᓂᐊᕐᕕᖕᓄᑦ ᐳᓛᖃᑦᑕᖅᑐᑎᒃ 

ᐃᓕᓐᓂᐊᖅᑎᓐᓂᓪᓗ ᐃᓕᓐᓂᐊᖅᑎᓄᓪᓗ 

ᐱᓕᕆᖃᑎᖃᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ 

ᑕᐃᓐᓇ ᐃᑭᑦᑐᓕᕆᓂᕐᒧᑦ ᐃᑭᑦᑕᐃᓕᒪᓂᕐᒧᓪᓗᑭᐊᖅ 

ᑐᕌᒐᕆᔭᐅᔪᖅ ᐃᓕᓐᓂᐊᕐᕕᖁᑎᑦᑕ ᐃᓗᐊᓂ. 

ᑖᓐᓇᖃᐃ ᑎᑎᕋᖅᓯᒪᔪᖅ ᐅᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᓴᖅᑭᑦᑐᓐᓇᖅᐱᐅᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᒥᓂᔅᑕ, 

ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓴᖅᑭᖅᑐᓐᓇᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑕᕝᕙᓃᑦᑐᒍᑦ ᓇᐃᓈᖅᓯᒪᔪᓂ ᓄᓇᓕᓐᓂ  

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑯᓐᓂᑦ ᐱᓕᕆᕕᔾᔪᐊᑦ. 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᐃᓈᓐᓂᒃ ᐊᐱᖅᑯᑎᓴᖃᓕᖅᑐᖓ. 

 

ᒪᑉᐱᒐᖓᓂ 167 ᑕᕝᕙᓂ ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂ 2014-15 

ᓯᕗᓪᓕᐅᑎᑕᐅᖁᔭᐅᓯᒪᔪᓂᑦ, ᖃᓄᐃᓕᕐᒪᖔᑕ 

ᐱᓕᕆᕕᐅᔪᐃᑦ ᖃᐅᔨᓴᖅᑕᐅᓂᐊᕐᓗᑎᑦ 

ᓯᕗᓂᑐᖃᖅᑎᓐᓄᑦ ᖃᓄᐃᓕᕙᓪᓕᐊᓛᕐᒪᖔᑕ, 

ᖃᐅᔨᓴᖅᑕᐅᓂᐊᖅᑐᒥᓃᑦ ᑕᕝᕗᖓ 

ᑲᔪᓯᒃᑕᓂᐊᕐᓂᕆᕗᖅ 2015-16 ᐊᕐᕌᒍᖓᓂ. 

ᐸᕐᓇᐅᑎᖓ ᑖᓐᓇ ᓴᓇᔭᐅᑲᓂᕐᓗᓂᒎᖅ ᑕᕝᕙᓂ. 

ᖃᖓ ᐱᔭᕇᖅᑕᐅᕕᔅᓴᖃᖅᑲ, ᐊᒻᒪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᕕᔅᓴᖃᖅᑲ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᕐᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᓐᓇ 

ᐱᓕᕆᐊᖑᒻᒪᑦ. ᖃᓄᐃᓴᖏᒃᑯᕕᑦ ᑐᖏᓕᕐᓄᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᓕᕐᒪᖔᑕ ᖃᐅᔨᓴᕐᓂᖅ Hᐋᒻᓚᐃᑦ 

ᐱᓕᕆᕕᓕᒫᖏᓐᓂᑦ ᐱᔭᕇᖅᑕᐅᓯᒪᓕᖅᑐᑦ, ᐊᒻᒪ 

ᑖᒃᑯᐊ ᑲᑎᖅᓱᖅᑕᐅᒻᒪᑕ ᖃᕋᓴᐅᔭᓕᕆᔪᑎᑦᑎᓐᓄ 

ᐴᖅᑲᖅᑕᐅᒻᒪᑕ ᐊᒥᓱᐊᓘᒻᒪᑕᐃᒃᑯᐊ 6-ᓂᖅᑲᐃ 

ᑕᖅᑭᓂᑦ ᐱᔭᕇᖅᑕᐅᒐᓱᓐᓂᐊᖅᑐᐃᑦ. ᑕᐃᒪᓕ 

ᐱᔭᕇᖅᑕᐅᑉᐸᑕ ᐊᑐᖃᑦᑕᕈᓐᓇᓛᓕᖅᑕᕗᑦ 

ᓯᕗᓂᑐᖃᑦᑎᓐᓄᑦ ᐸᕐᓇᐅᑎᓕᐅᕈᑎᒋᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1942 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐊᕐᕌᓂ ᑕᐃᒪ ᒪᐃ 30-ᑎᓪᓗᖑ 

ᒥᓂᔅᑕ ᐊᐱᕆᓚᐅᖅᓯᒪᒐᒃᑯ ᐊᖏᕈᓐᓇᓂᐊᕐᒪᖔᖅ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᑦ 

ᓴᖅᑮᒍᓐᓇᓛᕐᒪᖔᖅ ᒪᓕᒐᓕᐅᕐᕕᒻᒧᑦ ᑕᐃᒃᑯᓇᓐᖓ 

ᓄᓇᕗᑦᒥ ᐃᓪᓗᓕᐅᕐᓂᕐᒧᑦ ᐅᖃᐅᔨᒋᐊᖅᑎᐅᔪᓂᑦ 

ᑲᑎᒪᔨᕋᓛᓄᑦ. ᑕᐃᒃᑯᐊ ᑲᑎᒪᔨᕋᓛᑦ ᖃᓄᑎᒋ 

ᖃᓂᒌᑦᑕᖅᑎᒋᔪᓂᑦ ᑲᑎᒪᓂᖃᖃᑦᑕᖅᑲᑦ ᐊᒻᒪᓗ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐅᖅᓯᒪᕚ, 

ᐅᓂᒃᑳᓕᐅᕈᓐᓇᖅᑲ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᒪᓐᓇ ᐊᑕᐅᓰᖅᑐᑎᑦ 

ᑲᑎᓯᒪᓕᖅᑑᒐᓗᐃᑦ ᑭᓯᐊᓂ ᑕᐃᓐᓇ 

ᐊᐱᖅᑯᑎᒋᔭᖓ ᐃᓚᖓ ᑖᔅᓱᒪ 

ᑭᐅᔪᓐᓇᖅᑕᕋᓗᐊᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᑲᑎᒪᓪᓗᑎ 

ᓇᓗᓇᐃᖅᑐᖅᑳᓗᐊᑐᐃᓐᓇᔪᔪᐃᑦ ᑭᒃᑰᒻᒪᖔᑕ 

ᑲᑎᒪᔨᐅᖃᑎᒌᓐᓂᐊᖅᑐᑦ 

ᖃᐅᔨᒪᖃᑦᑕᐅᑎᓂᐊᕐᖓᑕ, ᐊᒻᒪᑦᑕᐅᖅ 

ᑭᓱᓕᕆᔨᐅᓂᐊᕐᒪᖔᕐᒥᓂᒃ ᖃᐅᔨᒪᓂᐊᕐᖓᑕ 

ᖃᓄᖅ ᐃᓪᓗᓕᐅᕐᓂᕐᒧᑦ ᒪᓕᒐᖏᓐᓂ. ᐊᐃᐳᕉ 

2015-ᖑᓕᖅᑲᑦ ᑕᐃᒪ ᐃᓕᓐᓂᐊᑎᑦᑎᓛᖅᑐᑦ 

ᑲᑎᒪᔨᕋᓛᖑᖃᑕᐅᔪᐃᑦ. 

 

ᐃᓕᓐᓂᐊᖅᑎᑕᐅᓛᖅᑐᐃᑦ, 

ᑭᓱᓕᕆᔨᐅᔭᕆᐊᖃᕐᓂᐊᕐᒪᖔᑕ ᐃᓪᓗᓕᐅᕐᓂᐅᑉ 

ᒪᓕᒐᖏᑦ ᐱᓪᓗᒋᑦ. ᒫᓐᓇ ᓴᓇᕙᓪᓕᐊᔪᒍᑦ 

ᒪᓕᒐᕆᓂᐊᖅᑕᖏᓐᓂᑦ, ᐊᑐᐊᒐᕆᓂᐊᖅᑕᖏᓐᓂ.  

ᑕᐃᒃᑯᐊᓗ ᒪᓕᒐᓕᐊᕗᑦ ᐊᕐᕌᒍ ᑮᓇᐅᔭᓕᕆᔪᑏᑦ 

ᐃᓱᓕᓚᐅᓐᖏᓐᓂᖏᓐᓂ ᐱᔭᕇᖅᓯᒪᒐᓱᓛᖅᑕᕗᑦ. 

ᒪᓕᒐᐃᑦ ᐱᔭᕇᕈᑦᑎᒍ ᑲᑎᒪᔨᕋᓛᑦ 

ᑲᑎᒪᖃᑦᑕᓛᖅᑐᐃᖃᐃ ᑎᓴᒪᐃᕋᕐᓗᑎᑦ ᐊᕐᕌᒍᑕᒫᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑐᕐᖑᓇ. 

 

ᑭᒡᒐᑐᖅᑎᐅᒐᔭᖅᑐᓂᒃ ᐅᖃᐅᔾᔨᒋᐊᖅᑎᐅᔪᓄᑦ 

ᑲᑎᒪᔨᕋᓛᓄᑦ ᐊᐱᖅᑯᑎᔅᓴᖃᔪᒻᒥᒐᒪᑦᑕᐅᖅ ᐊᕐᕌᓂ. 

ᖁᔭᓐᓇᒦᒃ ᑭᐅᔭᐅᔪᒐᒪ. ᑕᐃᒪ ᐃᓪᓗᓄᑦ 

ᑎᑎᕋᐅᔭᖅᑏᑦ ᐊᒻᒪᑦᑕᐅᖅ ᐃᓪᓗᓕᐅᖅᑎᒻᒪᕇᑦ 

ᑭᒡᒐᑐᖅᑎᖃᕐᓗᑎᑦ, ᖃᑦᑎᕆᔨᒃᑯᑦ, ᓄᓐᖓᕕᒃᑯᑦ, 

ᓄᓇᕗᒻᒥ ᑎᒥᒃᑯᑦ ᐊᔪᕈᑎᓖᑦ ᐊᒻᒪᑦᑕᐅᖅ 

ᐃᓪᓗᓕᐅᖅᑎᐅᓚᐅᖅᓯᒪᔪᖅ ᐱᖃᑕᐅᒻᒥᓗᓂ 

ᐊᒻᒪᑦᑕᐅᖅ ᓄᓇᑦᑎᐊᕐᒥ ᐃᓪᓗᓕᐅᖅᑏᑦ 

ᑲᑐᔾᔨᖃᑎᒌᖏᓐᓃᖔᖅᑐᖅ ᐊᒻᒪᓗ ᕼᐋᒻᓚᐃᑦ 

ᑲᑐᔾᔨᖃᑎᒌᖏᓐᓂ ᓄᓇᕗᒻᒥ. 

 

ᑕᐃᒪᓕ ᕼᐋᒻᓚᐃᑦ ᑲᑐᔾᔨᖃᑎᒌᖏᑕᒍᑦ 

ᑭᒡᒐᑐᖅᑎᖓᑦ ᓱᓕ ᑎᒃᑯᐊᖅᑕᐅᓚᐅᓐᖏᑦᑑᒐᓗᐊᖅ. 

ᑖᒃᑯᐊ ᑕᕝᕙ ᖃᓄᐃᓕᖓᓕᖅᑲᑦ 

ᑲᑎᒪᔨᕋᓛᖑᓂᐊᓚᐅᖅᓯᒪᔪᑦ ᑕᐃᒫᒃ? ᐊᒻᒪᓗ 

ᓈᒻᒪᔅᓯᓯᒪᓕᖅᑳᑦ ᐱᒋᐊᕈᓐᓇᖅᓯᓯᒪᓕᖅᑳᑦ 

ᐅᕝᕙᓘᓐᓃᑦ ᖃᑦᑏᓐᓇᐅᓗᐊᖅᑲᑦᑑᔮᖅᑲᑦ ᓱᓕ 

ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᒧᑦ ᑖᓐᓇ 

ᐅᖃᐅᓯᕆᒍᓐᓇᑦᑎᐊᓛᖅᑕᕋ ᐱᓯᒪᓕᑐᐊᕈᒃᑯ 

ᑐᑭᓯᒃᑲᓐᓂᕈᑎᔅᓴᖓ ᐱᓯᒪᓕᑐᐊᕈᒃᑯ. ᖁᔭᓐᓇᒦᒃ.  

1943 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᓇᐃᓈᖅᓯᒪᔪᐃᑦ ᐅᓂᒃᑳᓕᐊᒥᓃᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 

ᐱᓕᕆᕕᔾᔪᐊᑦ. ᐊᐅᓚᒍᑎᔅᓴᐃᑦ 

ᓂᕈᐊᖅᑕᐅᔭᕆᐊᓖᑦ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓪᓗᓂᑦ ᓴᓇᔨᐅᖃᑦᑕᖅᑐᓂᒃ 

ᐊᐱᖅᑯᑎᔅᓴᖃᖅᑐᖓ. 

ᐊᐱᖅᑯᑕᐅᒐᓛᒌᖅᑲᐅᔫᒐᓗᐊᖅ 

ᒪᓕᒐᓕᐅᖅᑎᐅᖃᑎᓐᓄᑦ. ᓱᒻᒪᑦ ᐊᑕᐅᓯᕐᒥᒃ 

ᐃᖅᑲᓇᐃᔭᖅᑎᖃᖅᑲᑦ ᓄᓇᓕᓐᓂ 

ᐃᖅᑲᓇᐃᔭᕆᐊᖃᕐᓗᓂ ᖃᐅᑕᒫᖅ ᐅᓐᓄᐊᓕᒫᖅ 

ᐱᓇᓱᐊᕈᓯᓕᒫᖅ? ᑖᓐᓇ ᐊᑕᐅᓯᑯᓘᒻᒪᑦ 

ᐃᓚᒃᑲᓐᓂᕆᐊᖓ ᐃᖅᑲᓇᐃᔮᒥᒃ ᐊᕝᕙᒥᓪᓘᓐᓃᑦ 

ᒪᕐᕈᕈᖅᑎᑕᐅᑦᑎᐊᒻᒪᕆᓪᓗᑎᑦ ᐃᖅᑲᓇᐃᔭᖅᑏᒃ 

ᐃᓱᒪᒋᐊᖅᓯᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᕿᒥᕐᕈᔭᐅᒻᒪᑦ ᑖᓐᓇ 

ᐱᓕᕆᓂᐅᕙᑦᑐᖅ ᐊᕐᕌᒍᒥ ᓄᑖᒥᒃ 

ᖃᐅᔨᓛᖅᑐᔅᓴᐅᒐᓗᐊᖅᑐᒍᑦ 

ᖃᓄᐃᓕᖓᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᐊᐱᕆᔪᖓ ᐱᔾᔪᑎᒋᓪᓗᒍ 

ᐃᓪᓗᐃᑦ ᐊᒥᓲᓂᖅᓴᐃᑦ ᓴᓇᔭᐅᕙᓕᕐᖓᑕ ᐊᓪᓛᒃ 

ᓄᓇᓕᕋᓛᖑᓂᖅᓴᐅᒐᓗᐊᖅᑐᓂᒃ. ᐊᕐᕌᒍᒐᓛᓗᓐᓂᒃ 

ᑕᒪᓐᓇ ᑕᐃᒪᐃᓕᕐᖓᑦ 26-ᖑᓗᐊᖅᑐᓂᒃ ᐊᕐᕌᒍᓂᒃ. 

ᒫᓐᓇ ᓈᒻᒪᔅᓯᕙᓪᓚᐃᒻᒪᑦ ᑖᒃᑯᐊ ᐱᓕᕆᕕᓯ 

ᑕᑯᓐᓈᕆᐊᓕᖅᑲᑕ ᐃᖅᑲᓇᐃᔮᓂᒃ 

ᐃᓚᓯᒃᑲᓂᕐᓂᕐᒥᒃ ᓄᓇᓕᕋᓛᖑᓂᖅᓴᓄᑦ. 

 

ᐊᓯᐊᓄᑦ ᓅᒋᐊᕐᒥᓗᖓ ᖃᐅᔨᓴᖅᑏᑦ ᐃᓪᓗᓂᒃ. 

ᓄᓇᕗᒻᒥ ᐊᕕᑦᑐᖅᓯᒪᓂᓕᒫᖓᓂ ᕿᑭᖅᑕᓂ,  

ᑭᕙᓪᓕᕐᒥ ᕿᑎᕐᒥᐅᓂᓪᓗ, ᐃᓪᓗᓄᑦ ᖃᐅᔨᓴᖅᑎᓂᒃ 

ᐋᖅᑭᑦᑎᕆᓯᒪᓕᖅᑭᓰ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᑦᑎᐊᕙᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓱᓕ ᑕᐃᒃᑯᐊ ᐋᖅᑭᐅᒪᓐᖏᑦᑐᑦ 

ᐃᓂᒋᔭᕐᒥᓃᓐᖏᑦᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓ ᑖᒃᑯᐊ ᐃᓐᓄᔅᓯᒪᓐᖏᑦᑐᐃᑦ ᖃᐅᔨᓴᖅᑏᑦ 

ᐃᖅᑲᓇᐃᔮᖏᑦ ᐃᓐᓄᑦᑕᐅᓛᖅᑐᒋᕕᓯᐅᒃ? 

ᖁᔭᓐᓇᒦᒃ.  

 

ᐃᒃᓯᕙᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᒫᓐᓇ 

ᑕᒪᓐᓇ ᐱᓕᕆᐊᕆᕙᓪᓕᐊᒐᑦᑎᒍ 

ᓇᓗᓇᕈᓐᓃᑎᐊᖅᐸᑦ ᑐᓴᖅᑎᑦᑎᐊᕈᓐᓇᖅᑕᕗᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. 

ᑕᕝᕙᓃᑦᑐᒍᑦ ᓇᐃᓈᖅᓯᒪᔪᓂᑦ ᐅᓂᒃᑳᓕᐊᒥᓂᕐᓂᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ ᐱᖁᑎᕐᔪᐊᑦ. 

ᐊᐅᓚᒍᑎᔅᓴᐃᑦ ᓱᕋᔾᔭᐃᕈᑎᔅᓴᐃᑦ 

ᓂᕈᐊᖅᑕᐅᔭᕆᐊᓖᑦ. $105,938,000. ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᒃᐱᐊᓄᐊᖅᐳᒍᑦ. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑏᑦ, J-8, ᐃᓄᒃᑐᑦ, ᒪᑉᐱᒐᖓ ᔨ-8, 

ᑐᓴᕋᔅᓴᑐᐃᓐᓇᕉᖅ ᐅᖅᓱᐊᓗᓕᕆᔨᒃᑯᓐᓂᑦ 

ᐃᓗᓕᖃᑦᑐᓂ. ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖃᖅᑳᑦ? 

ᒥᔅᑕ ᕋᒻᐴᑦ. 

1944 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᐊᐱᖅᑯᑎᔅᓴᓕᒐᓛᓘᕙᓪᓚᐃᒐᑦᑕ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑖᖅ, ᐊᐱᖅᑯᑎᔅᓴᒃᑲ ᑖᒃᑯᐊ ᑳᑦᑐᓛᒐᔅᓴᒥᒃ 

ᐱᓯᒪᒐᒪ ᓴᖅᑭᖅᑕᐅᓚᐅᖅᓯᒪᔪᒥᒃ ᑖᓐᓇ 

ᑳᑦᑐᓛᒐᔅᓴᖅ ᓯᕗᓂᕆᔪᔭᖓᓂ ᐊᔾᔨᖓᓂᒃ 

ᐃᓗᓕᖃᑦᑐᒥᓂᐅᔪᔅᓴᐅᔫᒐᓗᐊᓐ. ᐊᐱᖅᑯᑎᔅᓴᖃᕋᒪ 

ᒥᓂᔅᑕᒧᑦ ᐅᖃᑦᑎᐊᖏᒃᑯᒪ 

ᐅᖃᑦᑎᐊᖔᕐᓂᐊᖅᑯᑎᑦ.  

 

ᑕᕝᕙᓂ ᑳᑦᑐᓛᒐᔅᓴᓯᓐᓂ ᐃᓗᓕᖃᓐᖓᑕ ᐊᖁᑏᑦ 

ᐊᖁᑦᑐᖅᓯᐅᑎᖃᕆᐊᓖᑦ ᓈᒻᒪᑦᑐᓂᒃ ᐊᒻᒪᑦᑕᐅᖅ 

ᖃᖓᑕᓲᒃᑯᕕᒻᒥ 

ᐃᖅᑲᓇᐃᔭᕈᓐᓇᐅᑎᖃᑦᑎᐊᕆᐊᓖᑦ. 

ᐃᓕᓐᓂᐊᖅᑎᑦᑎᔨᐅᖏᓇᑦᓯᒎᖅ ᑳᑦᑐᓛᒃᑕᐅᓯᒪᔪᓄᑦ 

ᐃᖅᑲᓇᐃᔭᖅᑎᒋᔭᐅᔪᓄᑦ. ᖃᓄᖅ 

ᐅᖅᓱᐊᓗᓕᕆᔨᒃᑯᑦ ᖃᐅᔨᓴᖃᑦᑕᓂᐊᖅᑲᑦ 

ᖃᐅᔨᒪᑦᑎᐊᕋᓱᓪᓗᑎᒃ 

ᐃᓕᓐᓂᐊᖅᑎᑕᐅᑦᑎᐊᕙᒃᑲᓗᐊᕐᒪᖔᑕ 

ᑳᑦᑐᓛᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᒋᔭᐅᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖃᓄᐃᔅᓴᖏᒃᑯᕕᑦ ᐅᖅᓱᐊᓗᓐᓂᒃ 

ᖃᐅᔨᒪᔪᖁᑎᐊᓗᒐ ᑭᐅᖁᔭᕋᓗᐊᕋ. ᒥᔅᑕ ᒍᕇᓐ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᐊᖁᑎᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᑖᕋᐃᒻᒪᑕ ᐃᓕᓴᕆᔭᐅᔾᔪᑎᖏᓐᓂᒃ 

ᐊᖁᑦᑐᖅᓯᐅᑎᖏᓐᓂᓪᓗ ᐊᔾᔨᖏᓐᓂᒃ 

ᐱᑎᑕᐅᖃᑦᑕᕆᐊᓖᑦ. 

ᐃᖅᑲᓇᐃᔮᖅᑖᖅᑎᑕᐅᓚᐅᖏᓐᓂᖏᓐᓂ 

ᐅᖅᓱᐊᓗᒃᑕᐅᑎᓄᑦ ᑕᐃᒪᐃᑦᑐᓂᒃ  

ᑐᓂᓯᖅᑳᖅᓯᒪᔭᕆᐊᓖᑦ ᐊᖁᑎᖏᑦ, 

ᐊᖁᑦᑐᖅᓯᐅᑎᒥᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᐅᖅᓱᐊᓗᓕᕆᔨᒃᑯᑦ ᖃᐅᔨᓴᖅᐸᑉᐸᑦ 

ᑕᒪᑐᒥᖓ ᐃᖅᑲᓇᐃᔭᖅᑏᑦ ᐊᓯᔾᔨᖅᑕᕈᓘᔭᖅᐸᒻᒪᑕ 

ᓄᓇᕘᒥ. ᑕᖅᑲᒃᑯᐊᓗ ᑳᑦᑐᓛᒃᓯᖃᑦᑕᖅᑐᐃᑦ 

ᐃᖅᑲᓇᐃᔭᖅᑎᖏᑦ ᐊᓯᔾᔨᖅᑕᖃᑦᑕᕐᖓᑖ. ᑕᕝᕙᓂ 

ᐋᖅᑭᒃᑎᕆᓯᒪᕕᓰ ᖃᐅᔨᒪᔾᔪᑎᔅᓴᓂᒃ ᑕᒪᒃᑯᐊ 

ᒪᓕᒋᐊᓕᖏᓐᓂᒃ ᒪᓕᑦᑎᐊᐸᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᑦᑎᐊᕈᒪ ᐃᒪᓐᓇ ᐅᑎᕐᕕᒋᔪᒪᔭᕋ ᑖᓐᓇ 

ᒪᓕᒐᓕᐅᖅᑎ ᑭᒡᒍᓯᕆᓂᐊᖅᑕᓐᓄᑦ 

ᓱᖅᑯᐃᖅᓯᓯᒪᒐᒪ ᑕᐃᒃᑯᐊ ᐅᓴᖅᓴᐃᔩᑦ ᑳᑦᑐᓛᖏᑦ 

ᑎᑎᕋᖅᑕᐅᑦᑎᐊᖃᑦᑕᕆᐊᖃᒻᒪᑕ ᐱᔭᕆᐊᖃᑦᑕᖏᑦ 

ᐊᖁᑎᑖᕌᖓᒥᒃ ᑖᒃᑯᐊ ᐅᖅᓱᐊᓗᓕᕆᔨᒃᑯᓐᓂᑦ 

ᖃᐅᔨᒋᐊᕐᓂᐊᖅᐸᒃᑲ ᖃᓄᐃᓕᐅᖅᓯᒪᓕᕐᒪᖔᑕ 

ᖃᓄᐃᓕᐅᖃᑦᑕᕐᒪᖔᑕ ᑳᑦᑐᓛᒃ ᑕᐃᓐᓇ 

ᐊᑐᖅᑕᐅᑦᑎᐊᖁᓪᓗᒍ ᐊᖁᑦᑐᓐᓇᐅᑎᖃᑦᑎᐊᖅᑐᓂᒃ 

ᐊᖁᑎᖃᖃᑦᑕᖁᓪᓗᒍ. ᐅᖃᕝᕕᒋᓚᐅᕐᓗᒋᑦ 

ᑭᐅᑦᑎᐊᓛᖅᐸᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖏᑦᑐᖓ ᐸᓯᑦᑎᖏᑦᑐᖓ ᐊᖁᑎᓂᒃ 

ᐊᖁᑦᑐᓐᓇᐅᑎᖃᐃᖏᑦᑐᖓ ᐅᖃᖏᑦᑐᖓ 

ᑭᓯᐊᓂᓕ ᐊᖁᑦᑐᓐᓇᐅᑎᖃᑦᑎᐊᖃᑦᑕᖁᓪᓗᒋᑦ 

ᑕᐃᒪᐃᑦᑐᓕᕆᔩᑦ. 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1945 

ᐊᓯᐊᓄᑦ ᒪᓕᒐᖃᒻᒪᑕ ᑕᕝᕙᓂ ᑳᑦᑐᓛᒥ 

ᐱᔪᒪᓇᓲᑦᑎᓐᓂ ᐅᖅᓴᒡᓴᐃᔨᐅᓂᐊᖅᑐᑦ ᓄᓇᓯᐅᒻᒥ 

ᑖᒃᑯᐊ ᐋᖅᑭᒃᓯᒪᐃᓐᓇᖃᑦᑕᖁᓪᓗᒋᑦ 

ᓱᕋᔾᔭᐃᖅᓯᓯᒪᖃᑦᑕᖁᓪᓗᒋᑦ ᒪᓕᓪᓗᒋᑦ ᑖᒃᓱᒪ, 

ᐃᓛᒃ ᑖᒃᑯᐊ ᐱᓕᕆᕕᖓᑕ ᒪᓕᒐᖏᑦ. 

 

ᖃᐅᔨᒪᒐᓗᐊᖅᑐᖓ ᒪᓕᒐᓕᐅᕐᕕᒻᒥ 

ᐊᐱᖅᑯᑎᒋᖃᑦᑕᖅᓯᒪᔭᕋ ᐃᒻᒪᖄ 

ᐃᖅᑲᓇᐃᔭᖅᑎᖓᑕ ᑭᐅᔪᓐᓇᖅᐹᖓ. ᑖᒃᑯᐊ 

ᒪᓕᒐᖏᑦ ᑳᑦᑐᓛᒃ ᐃᓗᐊᓃᑦᑐᑦ 

ᐅᖅᓱᐊᓗᓕᕆᔨᒃᑯᓐᓄᑦ ᖃᓄᖅ 

ᓇᐅᑎᓱᖅᑕᐅᖃᑦᑕᖅᐸᑦ ᐊᑐᕆᐊᖃᑦᑕᖏᑦ 

ᒪᓕᒃᑕᐅᑎᐊᖁᓪᓗᒋᑦ ᑳᑦᑐᓛᒃᑎᒋᔭᐅᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᒪᒋᔭᖓ ᑳᓐᑐᕌᒃᑎᐅᖃᑦᑕᖅᑐᑦ ᐊᖓᔪᖅᑳᖓᑕ 

ᐅᖅᓱᐊᓗᓕᕆᔨᒃᑯᑦ ᐊᒡᒍᖅᑐᖅᓯᒪᓂᕐᒧᑦ 

ᑎᑎᕋᕐᕕᖕᒥᑦ ᑲᒪᖕᒪᑕ ᑖᒃᑯᓂᖓ ᐊᑐᓂ 

ᐊᒡᒍᖅᑐᖅᓯᒪᓂᐅᑉ ᐃᓗᐊᓂ ᑲᖏᖅᖠᓂᖅ, 

ᒥᒃᑎᒪᑕᓕᒃ, ᐃᖃᓗᒃᑑᑦᑎᐊᖅ. ᑎᓴᒪᐃᓪᓗᑭᐊᖅ 

ᐱᖓᓱᓂᒡᓗᑭᐊᖅ ᐃᖅᑲᓇᐃᔭᖅᑎᖃᖅᑐᑦ 

ᐊᒡᒍᖅᑐᖅᓯᒪᓂᕐᒥ ᐊᑐᓂᒃ, ᑕᐃᒃᑯᐊᓕ 

ᑲᒪᒋᔭᖃᖅᑐᑦ ᒥᐊᓂᕆᓗᒍ ᑳᓐᓂᕌᒃᒋᔭᐅᔪᖅ. 

ᓄᓇᓕᖕᓂ ᐅᖅᓴᒃᓴᐃᔨᖏᑦ ᐱᖃᑎᒋᔭᐅᓗᓂ. 

 

ᓄᓇᓯᐅᑏᑦ ᐱᔾᔪᑎᒋᓪᓗᒋ ᓴᓂᑭᓗᐊᕐᒥ 

ᖃᐅᔨᓴᖅᑕᐅᔭᕇᓚᐅᖅᓯᒪᔪᑦ ᓄᓇᓯᐅᑏᑦ 2013-

ᖑᑎᓪᓗᒍ ᐊᔾᔨᖓᓂᒃ ᐅᓂᒃᑳᑦ ᐱᓇᓱᒃᑲᓗᐊᖅᑐᖓ 

ᑭᓯᐊᓂ ᑎᓕᓯᒪᔭᒃᑲ ᐱᓕᕆᕕᑦᑎᓐᓂ 

ᐅᖅᓱᐊᓗᓕᕆᔨᒃᑯᑦ ᒪᓕᒡᓗᒋᑦ ᓴᓂᑭᓗᐊᕐᒥ 

ᐱᓂᐊᕐᓂᐅᓚᐅᖅᑐᖅ ᒪᓕᒃᓗᒍ. ᐃᓘᓐᓇᖏᑦ 

ᐃᖅᑲᓇᐃᔭᖅᑏᑦ ᐳᓛᕆᐊᖁᔭᒃᑲ ᐳᓚᕋᖃᑦᑕᖁᔭᒃᑲ 

ᓄᓇᓕᖕᓄᑦ ᐊᕐᕌᒍᑦ ᑎᓴᒪᐃᕋᕐᓗᒍ 

ᖃᐅᔨᓴᖅᑎᐅᖃᑦᑕᕐᓂᐊᕐᒪᑕ ᓄᓇᓯᐅᑏᑦ ᑕᐃᒪᓐᓇ 

ᓱᕋᒃᑲᓐᓂᖁᓇᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᕌᓐᓄᖔ ᐱᓕᕆᕕᔅᓯᓐᓂ ᐃᖅᑲᓇᐃᔭᖅᑏᑦ 

ᑎᓕᐅᖅᑕᓂᐊᕐᒪᑕ ᐃᖅᑲᓇᐃᔭᕐᕕᖏᑦ ᑕᐃᒃᑯᐊ 

ᓄᓇᓯᐅᑎᖃᐅᑎᖏᑦ ᖃᐅᔨᓴᖅᑕᐅᖃᑦᑕᖁᓪᓗᒋᑦ, 

ᓄᓇᓯᐅᑎᖏᓐᓂᓪᓗ. 

 

ᐊᒻᒪᓗᒃᑕᐅᖅ ᐅᖃᕋᑖᕋᕕᑦ ᓴᓂᑭᓗᐊᕐᒥ 

ᐱᔾᔪᑎᖃᓚᐅᕐᒥᒐᑦᑕ ᖃᐅᔨᒪᔪᖓᓗ ᑳᓐᑐᕌᒃ 

ᐃᓗᐊᓂ ᑳᓐᑐᕌᒃᒐᒃᓴᑦ ᐃᓗᐊᓂ ᑎᑎᕋᖅᓯᒪᔪᑦ, 

ᐃᒪᓐᓇ ᓴᓂᑭᓗᐊᕐᒥᑦ ᐱᓂᐊᕐᓂᐅᓚᐅᖅᑐᖅ 

ᒪᓕᒃᖢᒍ ᐃᓱᒪᒋᓪᓗᒍᓗ ᐊᑭᑐᔪᕐᔪᐊᖑᕙᓪᓚᐃᖕᒪᑦ 

ᐊᐅᓚᐅᓯᕆᔨᓂᒃ ᓵᑕᒃᑯᑦ 

ᑕᐅᓄᓐᖓᐅᔾᔨᔭᕆᐊᖃᓚᐅᑦᓯ. ᑭᓇ ᐊᑭᓖᓂᐊᖅᐸ 

ᑖᒃᑯᓂᖓ? ᐅᖅᓱᐊᓗᓕᕆᔨᒃᑯᓐᓂᓪᓘᓐᓃᑦ 

ᐅᕝᕙᓘᓐᓃᑦ ᑳᓐᑐᕌᒃᑎᐅᔪᑦ ᐊᑭᓖᑎᑕᐅᓂᐊᖅᐸᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᖢᒋᑦ 

ᐅᖅᓴᒃᓴᐃᓂᕐᒧᑦ ᑳᓐᑐᕌᒃᒋᔭᐅᔪᑦ ᒪᓕᒃᑕᐅᔪᑦ 

ᑕᐃᒃᑯᐊ ᑲᒪᖕᒪᑕ ᑳᓐᑐᕌᒃᑎᐅᔪᖅ ᑕᐃᓐᓇ ᑲᒪᖕᒪᑦ, 

ᐊᑭᓕᓐᓂᓪᓗ ᑕᐃᒃᑯᐊ ᐊᑭᓕᕆᐊᓖᑦ. ᑳᓐᑐᕌᒃᑎᒧᑦ 

ᐅᑎᖅᑎᑕᐅᔪᒫᖅᑐᑦ ᐊᑭᓕᓛᕐᒪᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᖅᑮᑦ ᐊᒥᓲᓗᐊᓐᖏᑦᑐᑦ 

ᐊᓂᒍᖅᓯᒪᓕᖅᑐᑦ. 

 

ᖃᐅᒪᔪᖓ ᒥᓂᔅᑕᐅᑉ ᑭᐅᔾᔪᑎᐊᓂ ᑎᑎᖅᑲᑎᒍᑦ 

ᐱᔾᔪᑎᐊᓂᒃ ᐅᓂᒃᑳᓚᐅᕐᒪᑦ. ᑕᐃᒃᑯᐊ ᓈᓚᒃᑐᑦ  

1946 

ᐃᓱᒪᒋᓪᓗᒋᑦ ᐅᓂᒃᑳᕈᓐᓇᕐᒪᖔᑕ ᖃᓄᐃᒻᒪᑦ 

ᐊᕐᕌᒍᓄᑦ ᑕᓪᓕᒪᓄᐊᖓᔪᓂᒃ ᑳᓐᑐᕌᓂᒃ 

ᐊᓯᔾᔩᓇᓱᒻᒪᖔᑕ ᖁᓗᓂᐊᖓᔪᖔᓄᑦ 

ᐅᖅᓱᐊᓗᓕᕆᓂᕐᒧᑦ ᑳᓐᑐᕌᓂᒃ ᓄᓇᓕᓐᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᐱᔾᔪᑎᒋᔭᖓ 

ᐱᓕᕆᕕᑉᐳᑦ ᐊᕐᕌᒍᓄᑦ ᖁᓕᓄᑦ 

ᑳᓐᑐᕌᖃᖔᕈᒪᓕᓚᐅᖅᑐᑦ ᑕᓪᓕᒪᓅᓐᖏᑦᑐᖅ 

ᐱᔾᔪᑎᒋᓪᓗᒍ ᑕᐃᓐᓇ ᑳᓐᑐᕌᒃᑎᑕᐅᓂᐊᖅᑐᖅ 

ᐱᕕᒃᓴᖃᕐᓂᐊᕐᒪᑦ. ᐱᖁᑎᖏᑦ ᓇᖕᒥᓂᖅ 

ᐱᑖᕈᓐᓇᖅᓯᓂᐊᕐᒪᑦ ᑳᓐᑐᕌᒃᑕᐅᖃᑦᑕᖅᑐᑦ ᑕᐃᒃᑯᐊ 

ᓄᓇᓯᐅᑎᖃᕐᕕᖃᖅᑎᒃᑎᔭᕆᐊᖃᕐᓂᐊᕐᒪᑕ 

ᓄᓇᓯᐅᑏᑦ ᓄᖅᑲᖔᕐᕕᒋᖃᑦᑕᕐᓂᐊᖅᑕᖓᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐳᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᒥᓂᔅᑕ ᓇᓗᓇᐃᖅᓯᕋᑖᕐᒪ 

ᑖᔅᓱᒥᖓ ᐊᒻᒪᓗᒃᑕᐅᖅ ᐱᖃᑖ ᐱᔾᔪᑎᒋᔭᖓᑦ 

ᐊᕐᕌᒍᓄᑦ ᑕᓪᓕᒪᓅᖃᑦᑕᔾᔮᕈᓐᓃᖅᑐᑦ 

ᖁᓕᓅᖔᖃᑦᑕᕐᓂᐊᖅᑐᑦ ᐅᖃᓚᐅᖅᑐᑎᑦ ᐅᕙᓐᓄᑦ. 

ᓇᖕᒥᓂᕆᔭᐅᔪᑦ ᑕᒪᒃᑯᐊ ᐊᔾᔨᒌᒥᒃ ᐱᕕᖃᖁᓪᓗᒋᑦ 

ᓄᓇᓕᖕᓂ ᐱᕕᒃᓴᖏᑦ ᑳᓐᑐᕌᒃᒥᒃ 

ᐊᔪᓐᖏᓐᓂᖅᓴᐅᓕᕐᓂᐊᕐᒪᑕ ᐊᖏᔫᑕᐅᓂᖅᓴᐃᑦ 

ᑕᐃᒃᑯᐊ ᐅᖅᓴᒃᓴᐃᔨᐅᔪᑦ 

ᐱᓇᓱᖃᑦᑕᕈᓐᓇᕐᓂᐊᕐᒪᑕ.  

 

ᑖᓐᓇ ᒪᑐᓯᒪᓕᕐᒪᑦ ᑳᓐᑐᕌᒃᒧᑦ 

ᐱᔪᒪᓇᓱᒍᑎᒃᓴᐅᓂᐊᖅᑐᑦ ᑕᖅᑭᓚᐅᖅᑐᒥᖃᐃ 

ᕿᑎᐊᓂ ᒪᑐᔭᐅᓚᐅᖅᑐᖅ. ᐅᖅᓱᐊᓗᓕᕆᔨᒃᑯᑦ 

ᖃᐅᔨᓚᐅᖅᐹᑦ ᓄᓇᓕᖕᓂ ᑳᓐᑐᕌᒃᒐᓱᓐᓂᖕᒥᑦ 

ᐱᓇᓱᓐᓂᖅᓴᐅᓚᐅᖅᐹᑦ? ᐅᖅᓴᒃᓴᐃᔨᐅᓂᕐᒧᑦ 

ᓄᓇᕗᒻᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. 

ᒥᓂᔅᑕᕆᔭᐅᔪᖅ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᓯᕆᔭᖓ 

ᑭᐅᔪᓐᓇᖅᑕᕋᓗᐊᕋ ᑭᓯᐊᓂ ᑐᑭᓯᓇᖅᓯᑦᑎᐊᖁᓪᓗᒍ 

ᓈᒻᒪᔅᓴᕈᕕ ᑐᑭᓕᕋ ᑭᐅᑦᑎᐊᕐᓂᐊᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑳᓐᑐᕌᒃᓂᑦ ᐱᔪᒪᓇᓱᒍᑎ ᐱᖓᓱᓄᑦ 

ᐊᒡᒍᖅᑐᖅᓯᒪᓂᕐᓄᑦ ᐊᐅᓪᓚᖅᑎᑕᐅᓚᐅᖅᓯᒪᔪᖅ 

ᒫᓐᓇᐅᔪᖅ ᖃᐅᔨᓴᐃᓕᖅᑐᑦ 

ᐱᓇᓱᖃᑕᐅᓚᐅᖅᑐᓂᑦ. ᕿᑭᖅᑖᓗᒻᒥᓕᑭᐊᖅ 

ᖃᓄᐃᓕᐅᕐᒪᖔᑕ ᕿᒥᕐᕈᓇᕐᒪᖔᑕ ᑳᓐᑐᕌᒃᓂᑦ 

ᐱᓇᓱᑦᑐᓂᑦ ᒫᓐᓇᐅᔪᖅ ᖃᐅᔨᒪᓐᖏᓐᓇᒪ ᖃᑦᑎᓂᒃ 

ᐱᓇᓱᑦᑐᖃᓚᐅᕐᒪᖔᖅ ᑳᓐᑐᕌᒃᓂᑦ ᐊᑐᓂ. ᑕᐃᒪᓕ 

ᑐᓴᒐᔅᓴᓕᒫᑦ ᓄᐊᑕᐅᑉᐸᑕ ᑳᓐᑐᕋᒃᓂᓪᓗ ᐱᓇᓱᑦᑐᑦ 

ᕿᒥᕐᕈᓇᒃᑕᐅᓚᐅᕐᓗᑎᑦ ᑐᓂᔪᓐᓇᑦᑎᐊᕐᓂᐊᑕᒃᑲ. 

ᓄᓇᓕᓐᓂ ᐊᑐᓂ ᑐᕌᖓᔪᓂᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᑐᕌᖓᔪᑦ ᑐᓴᒐᒃᓴᑦ 

ᐅᖅᓱᐊᓗᓕᕆᓂᕐᒧᑦ ᐱᓕᕆᒃᔪᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕈᔪᒪᔭᕋ ᒥᓂᔅᑕ ᑕᕝᕙᓃᖂᔨᓐᖏᑦᑐᒥᑦ 

ᐅᖅᓱᐊᓗᓕᕆᔨᒃᑯᑦ ᐊᑖᓂ. 

ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ ᖃᑦᑕᐅᔭᐃᑦ. 

 

ᖃᑦᑕᐃᔭᐃᑦ ᐅᖅᓱᐊᓗᖃᐅᑏᑦ ᓄᓇᓕᓐᓂ 

ᐱᑐᖃᕈᖅᐸᓪᓕᐊᑐᐃᓐᓇᓕᕐᒪᑕ. ᐅᓄᑲᓪᓚᒃᑐᓪᓗ 

1960-ᖏᓐᓂᑦ ᖃᑦᑕᐅᔭᐃᑦ ᓴᓇᔭᐅᔪᕕᓂᐅᓪᓗᑎᑦ.  

ᐃᒻᒪᖄ ᐊᑐᒐᒃᓴᐅᓂᖏᑦ ᐃᓱᓕᑉᐸᓪᓕᐊᓕᖅᑐᑦ 

ᓱᕋᒃᑎᕙᓪᓕᐊᔪᔅᓴᐅᒻᒪᑕ ᐃᓚᖏᑦ ᐱᑐᖄᓘᓕᕐᒪᑕ, 

ᐆᑦᑐᑎᒋᓗᒍ ᐅᖅᓱᐊᓗᒻᒧ ᖃᑦᑕᐅᔭ, ᐃᓛᒃ 

ᐅᖅᓱᐊᓗᖃᐅᑎᕗᑦ ᖃᑦᑕᐅᔭᕗᑦ ᐃᓪᓗᑎᓐᓄᑦ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1947 

ᐊᕐᕌᒍᓄᑦ ᖁᓕᑐᐃᓐᓇᕐᓄᑦ ᐊᑐᕈᓐᓇᕐᓂᕋᖅᑕᐅᒻᒪᑕ 

ᐅᖅᑰᓴᐅᑏᑦ ᐅᖅᓱᐊᓗᖃᐅᑎᖏᑦ, ᐊᒻᒪᓗ ᑖᒃᑯᐊ 

ᖃᑦᑕᐅᔮᓗᐃᑦ ᑖᒃᑯᐊ ᐱᑐᖄᓘᓕᕐᒪᑕ 

ᐋᖅᑭᓱᖅᓯᒪᔪᓂᑦ ᐱᑕᖃᖅᐱᓰ ᑎᑎᕋᖅᓯᒪᔪᓂᑦ 

ᖃᖓᒃᑯᑦ ᑕᐃᒃᑯᐊ ᖃᑦᑕᐅᔮᓗᐃᑦ 

ᐊᓯᔾᔨᖅᑕᐅᔪᒫᕐᒪᖔᑕ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᑎᓐᓂᐊᖅᑕᕋ 

ᑐᖏᓕᕋ, ᓱᖁᑎᔅᓴᖏᒃᑯᕕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ.  

 

ᒍᕇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᑦᑕᐅᔭᐃᑦ ᐊᑐᖅᑕᐅᔪᓐᓇᖅᑐᑦ ᐊᕐᕌᒍᓄᑦ 13-ᓄᑦ 

ᑭᓯᐊᓂ ᖃᐅᔨᓴᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦᑎᐊᖅ. 

ᐅᖅᓴᔅᓴᐃᔪᑦ ᐅᒥᐊᕐᔪᐊᑦ ᑎᑭᓚᐅᓐᖏᖓᓂ 

ᖃᐅᔨᓴᖅᑕᐅᔭᖅᑐᖃᑦᑕᖅᑐᑦ, 

ᓱᕋᒃᓯᔭᔪᖅᓯᐅᖅᑕᐅᖃᑦᑕᖅᑐᑦ ᖃᑦᑕᐅᔭᐃᑦ, 

ᐊᒻᒪᓗᑦᑕᐅᖅ ᒪᓕᒐᖅᑕᖃᕐᒥᔪᖅ ᖃᑦᑕᐅᔭᐃᑦ 

ᐱᑐᖃᓐᖑᖅᐸᓪᓕᐊᑎᓪᓗᒋᑦ ᖃᐅᔨᓴᖅᑕᐅᖃᑦᑕᖅᑐᑦ 

ᑕᒪᒃᑯᐊ ᖃᑦᑕᐅᔭᐅᑉ ᐃᔾᔪᓂᖓ 

ᓵᓪᓕᕙᓪᓕᐊᓗᐊᓐᖏᒃᑲᓗᐊᕐᒪᖔᖅ. 

ᓄᑖᕈᕆᐊᖅᑕᐅᖃᑦᑕᖅᑐᑦ ᖃᑦᑕᐅᔭᐃᑦ ᐊᕐᕌᒍᑦ 20 

ᐊᓂᒍᕌᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓴᐃᓕᕌᖓᔅᓯ ᖃᑦᑕᐅᔭᕐᓂᑦ 

ᐃᓯᖅᑕᐅᖃᑦᑕᖅᐹ? ᖃᑦᑕᐅᔭᕐᓂᑦ 

ᒪᓐᖏᖅᑲᑦᑕᖅᑐᔅᓴᐅᒻᒪᑕ ᐊᑖᓄᖃᐃ 

ᐃᖅᑲᓃᖃᑦᑕᖅᑐᖅᑲᐃ, ᖃᐅᔨᓴᖅᑕᐅᖃᑦᑕᖅᑲ 

ᐃᖅᑲᖓ ᖃᑦᑕᐅᔮᓘᑉ ᐃᓗᐊᓂ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑭᐅᖁᔨᒻᒪᑦ ᑐᖏᓕᖓᓂᑦ, ᒥᔅᑕ ᒍᕇᓐᒧᑦ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᕐᓂᑦ ᐊᕐᕌᒍᓄᑦ ᑕᓪᓕᒪᓄᑦ 

ᓴᓗᒻᒪᖅᓴᐃᖃᑦᑕᕆᐊᖃᕐᒪᑕ ᒪᓕᒐᕐᓂᑦ 

ᒪᓕᑐᐃᓐᓇᖅᑐᑦ. ᐃᓗᐊᓄᑦ ᐃᓯᕐᓗᑎᒃ ᖃᑦᑕᐅᔮᓘᑉ 

ᓴᓗᒻᒪᖅᓴᐃᖃᑦᑕᕆᐊᓖᑦ ᐊᕐᕌᒍ ᑕᓪᓕᒪᑕᒫᑦ. 

ᒪᑐᐃᖅᑕᐅᓗᑎ ᐃᓯᖅᑕᐅᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᑦᑎᕐᓗᖓ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ ᐅᖅᓱᐊᓗᓕᕆᓂᕐᒧᑦ, 

ᐅᖅᓴᒃᓴᐃᔪᑏᑦ ᓄᓇᓯᐅᑎᓄᑦ ᐅᖃᐅᓯᖃᖅᑲᐅᒻᒪᑦ 

ᒪᓕᒐᓕᐅᖅᑎᐅᖃᑎᒐ ᑕᐃᒃᑯᐊ 

ᑳᓐᑐᕌᒃᑕᐅᖃᑦᑕᖅᑐᑦ, ᐊᐅᓚᐅᓯᕆᔨᖃᓐᖏᒻᒪᑕ 

ᓚᐃᓴᓕᒻᒥᑦ, ᓄᓇᓕᓐᓂᓗ ᒥᑭᑦᑑᑕᐅᓂᖅᓴᓂᒃ 

ᓇᒻᒥᓂ ᓚᐃᓴᖃᖅᑐᖃᓐᖏᒻᒪᑦ ᐊᐅᓚᐅᓯᕆᔨᓂᒃ. 

ᖃᓄᕐᓕ ᐱᓕᕆᕕᓯ? ᖃᐅᔨᒪᖃᑦᑕᖅᐸᑦ 

ᖃᐅᔨᓴᖅᑕᐅᖃᑦᑕᕐᒪᖔᑕ ᐊᐅᓚᐅᑎᖏᑦ 

ᓄᓇᓯᐅᑏᑦ ᐱᔪᓐᓇᐅᑎᖃᑦᑐᒧᑦ 

ᐊᐅᓚᐅᓯᕆᔨᓪᓚᑦᑖᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑭᐅᖁᔨᕋᑖᕐᒪᑦ 

ᒥᔅᑕ ᒍᕇᓐᒥᑦ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᓪᓗᓂᐅᒃ ᑳᑦᑐᓛᖓᑕ ᐊᑎᓕᐅᖅᓯᒪᔭᖓᑕ 

ᒪᓕᒐᖃᒻᒪᑖ ᑳᑦᑐᓛᑦ ᓚᐃᓴᓐᓯᖃᑦᑐᒥᒃ 

ᐊᐅᓚᐅᓯᕆᔨᖃᕆᐊᖃᑦᑐᑦ. ᐊᒥᒐᔅᓯᑉᐸᑕ 

ᐊᒡᒍᑐᖅᓯᒪᓂᕐᒥ ᐱᓕᕆᔩᑦ ᐱᓕᕆᐊᔅᓴᓄᑦ 

ᑲᒪᖃᑦᑕᖅᑐᖅ ᖃᐅᔨᓴᐃᖃᑦᑕᕆᐊᓕᒃ ᑕᐃᓐᓇ. 

ᐊᐅᓚᐅᓯᕆᔨ ᐃᓕᓴᕆᔭᐅᔾᔪᑎᖃᑦᑎᐊᕋᓗᐊᕐᒪᖔᑦ. 

 

ᖃᐅᔨᒪᖏᑦᑐᖓ ᖃᑦᓯᐊᑦᑎᖃᑦᑕᕐᒪᖔᓐ. 

ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦ ᑖᒃᑯᐊ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1948 

ᒪᓕᒃᑕᐅᑦᑎᐊᖃᑦᑕᖁᓪᓗᒋᑦ, 

ᑎᑎᕋᑦᑎᐊᖃᑦᑕᖁᓪᓗᒋᓪᓗ ᐃᖅᑲᓇᐃᔭᖅᑎᕗᓪᓗ 

ᐊᕐᕌᒍᑦ ᑎᓴᒪᐃᕋᓪᓗᒋᑦ ᐃᖅᑲᓇᐃᔭᖅᑎᒃᑲ 

ᓄᓇᓕᓐᓄᑦ ᐳᓚᕋᖃᑦᑕᖁᔭᒃᑲ ᓱᕋᔅᓯᒪᔪᖅᓯᐅᕐᓗᑎᒃ 

ᓄᓇᓯᐅᑎᓂᒃ ᐊᒻᒪ ᐊᐅᓚᐅᑎᖏᓐᓂᒃ 

ᖃᐃᔨᓴᐃᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᓐᓇ ᑭᐅᒻᒪᑦ. ᑲᑉᐸᓂᐅᔪᖅ ᐱᓇᓱᑦᑎᓪᓗᒍ 

ᑳᑦᑐᓛᒥᒃ ᐅᖅᓴᔅᓴᐃᔨᐅᓂᕐᒧᑦ ᓴᖅᑭᑦᑕᕌᖓᑕ 

ᑳᑦᑐᓛᑦ, ᐅᖃᕆᐊᖃᑉᐹᓐ ᐊᐅᓚᐅᓯᕆᔨᖃᑦᑐᑦ 

ᐃᓕᓴᕆᔭᐅᔾᔪᑎᖃᑦᑐᒥᒃ ᑖᒃᓱᒥᖓ ᐱᓇᓱᖃᑕᐅᔪᒧᑦ 

ᑳᑦᑐᓛᒥᒃ ᐃᓗᐊᓂ ᑎᑎᕋᕆᐊᖃᑉᐹ 

ᓚᐃᓴᓐᓯᖃᑦᑐᒥᒃ ᐱᔪᓐᓇᐅᑎᖃᑦᑐᒥᒃ 

ᐊᐅᓚᐅᓯᕆᔭᖃᓐᓂᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑭᐅᖁᔨᒻᒪᑦ 

ᑐᖏᓕᖓᓂᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᒪᒋᔭᖓ ᐅᖅᓱᐊᓗᓕᕆᔨᒃᑯᑦ ᑳᑦᑐᓛᒃ ᐃᓗᐊᓂ 

ᐅᖃᖅᓯᒪᔪᖅ ᑕᐃᒃᑯᐊ ᓚᐃᓴᓐᓯᖃᑦᑎᐊᖅᑐᒧᑦ 

ᐃᓕᓴᕆᔭᐅᔾᔪᑎᖃᑦᑐᒧᑦ 

ᐊᐅᓚᐅᓯᕆᔨᖃᖃᑦᑕᖁᓪᓗᒋᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᐅᖃᐅᓯᖃᓪᓗᖓ. ᑖᒃᑯᐊ ᐋᕐᕌᒎᓚᐅᖅᑐᓂ 

ᑖᓐᓇ ᐱᓕᕆᕕᐅᔪᖅ ᐸᕐᓇᐅᑎᖏᓐᓂ 

ᐃᓱᒫᓘᑎᖃᑦᑐᖃᖅᓯᒪᒻᒪᑦ ᒪᓕᒃᑕᐅᒋᐊᖃᓐᓂᖏᑦ 

ᒐᕙᒪᑐᖃᒃᑯᑦ ᐅᖅᓱᐊᓗᖃᑎᑦᑎᔾᔪᑎᖏᑦ ᓱᓪᓗᓖᑦ. 

ᖃᓄᐃᓕᖓᓕᖅᐸᓕ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒥᓂᔅᑕ ᑐᒡᓕᒥᓂᒃ ᓂᓪᓕᖁᔨᒻᒪᑦ. ᒥᔅᑕ ᒍᕇᓐ. 

 

ᒍᕇᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑮᓇᐅᔭᖁᑎᖃᑦᑐᒍᑦ ᒪᓂᒪᔪᓂᒃ 

ᐋᖅᑭᒋᐊᕈᑎᔅᓴᓂᒃ ᓄᓇᓕᓐᓂ ᑖᒃᑯᐊ ᓱᓪᓗᓖᑦ 

ᒪᓕᒃᑎᐊᖏᑉᐸᑕ ᒐᕙᒪᑐᖃᒃᑯᑦ 

ᒪᓕᒋᐊᖃᑦᑎᑕᖏᓐᓂᒃ. ᐋᖅᑭᒃᓱᐃᕙᓪᓕᐊᔪᒍᑦᑕᐅᖅ 

ᐸᕐᓇᐅᑎᓂᒃ ᑕᒪᒃᑯᐊ ᐃᓱᒪᔅᓴᖅᓯᐅᕈᑕᐅᓂᐊᖅᑐᓂᒃ 

ᑕᒪᒃᑯᐊ ᐋᖅᑭᖁᓪᓗᒋᑦ ᐊᒥᐊᒃᑯᖏᑦ ᓱᓪᓗᓖᑦ 

ᐅᖅᓱᐊᓗᒃᑕᕈᑕᐅᖃᑦᑕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᕆᕙᕋ ᑭᐅᕋᑖᖅᑐᖅ. ᑕᕝᕙᑐᐊᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ 

ᐅᖃᐅᓯᑐᐃᓐᓇᐅᕋᑖᕐᒪᑕ. ᓄᓇᓕᓐᓂ ᒐᕙᒪᓕᕆᔩᑦ, 

ᒐᕙᒪᒃᑯᓄᓪᓗ ᐱᔨᑦᑎᖅᑏᑦ. ᒥᔅᑕ ᐃᓄᒃ. 

 

ᐃᓄᒃ: ᑕᕝᕙᓂ ᐊᐱᖅᑯᑎᔅᓴᖃᕈᒪᑐᐃᓐᓇᖅᑐᖓ 

ᑐᓴᐅᒪᒐᑦᑕ ᓄᓇᕐᔪᐊᕐᒥ ᐅᖅᓱᐊᓘᑉ ᐊᑭᖓ 

ᑲᑕᑉᐸᓪᓕᐊᖏᓐᓇᔅᓲᔭᕐᒪᑦ ᒫᓐᓇᓗ 

ᐊᑭᑭᑦᑐᒻᒪᕆᐊᓘᓪᓗᓂ. ᐃᒻᒪᖄ 

ᐊᐱᖅᑯᑕᐅᓚᐅᖅᑑᒐᓗᐊᖅ. ᒪᕐᕉᓐᓂᒃ 

ᐊᐱᕆᑎᑦᑐᓐᓇᕈᕕᓐᖓ ᐊᑕᐅᑦᑎᒃᑯᑦ, ᐃᒃᓯᕙᐅᑖᖅ.  

 

ᓯᕗᓪᓕᕐᒥ ᑕᒫᓂ ᐊᕐᕌᒎᒥ ᐊᑐᓐᓂᐊᑕᑦᑎᓐᓂ 2015-

2016 ᐅᖅᓱᐊᓗᒃ ᓂᐅᕕᐊᕆᔭᐃᓐᓇᕆᓯᒪᓕᖅᐱᓯᐅᒃ 

ᐊᒻᒪᓗ ᐊᑭᖓ ᒪᓕᒃᖢᒍ ᖃᑦᓯᓂᒃ ᑮᓇᐅᔭᓂᒃ 

ᐊᑐᓐᖏᐹᓪᓕᓂᐊᕐᕋᓱᒋᕕᓯ ᐅᖅᓱᐊᓘᑉ ᐊᑭᖓ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1949 

ᑲᑕᒃᓯᒪᓂᖓ ᒪᓕᒃᖢᒍ. ᒪᕐᕉᓐᓂᒃ ᐊᐱᕆᔪᓐᓇᕈᒪ 

ᐊᑕᐅᑦᑎᒃᑯᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᓂᐅᕕᐊᓂᒃᓯᒪᓕᖅᑐᒍᑦ ᒫᓐᓇ 

ᐊᑭᓗᓚᐅᕐᓂᖓᓂ ᓂᐅᕕᐊᓂᒃᓯᒪᓕᖅᑐᒍᑦ ᐊᒻᒪᓗ 

ᑕᐃᓐᓇ ᓂᐅᕕᓚᐅᖅᑕᕗᑦ ᐅᑕᖅᑭᑐᐃᓐᓇᓕᖅᑐᖅ 

ᐊᒻᒪᓗ ᑕᐃᓐᓇ ᐱᖃᑖ ᐊᐱᖅᑯᑎᒋᔭᖓ ᑕᕝᕙᓂ 

ᑲᑎᒪᑐᐃᓐᓇᕐᓂᕐᒥ ᐱᒋᐊᓵᕋᒪ ᐅᖃᐅᓯᕆᓚᐅᖅᑕᕋ 

$32 ᒥᓕᐊᓂᒃ ᐊᑐᓐᖏᓐᓂᖅᓴᒍᑎᓂᒃ ᐱᓚᐅᖅᑐᒍᑦ 

ᐅᑭᐅᓕᖅᓵᓕᑉᓗᑕ ᑭᓯᐊᓂᓗᒃᓵᓕᒐᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒪ 

ᑮᓇᐅᔭᑲᓪᓚᕐᔪᐊᕐᒪᕆᐊᓗᓐᓂᒃ 

ᐊᑐᓐᖏᑉᐹᓪᓕᕐᓂᕋᕋᔅᓯ. ᑕᐃᒪ ᓄᓇᓕᑦᑎᒍᑦ 

ᓂᕆᐅᒍᓐᓇᖅᐱᑖ ᐅᑭᐊᒃᓵᖅ 

ᐅᖅᓱᐊᓗᒃᑖᖅᑎᑕᐅᓚᐅᖅᑎᓪᓗᑕ ᓄᓇᑦᑎᓐᓂ 

ᑕᒪᒃᑯᐊ ᐅᖅᓱᐃᑦ ᐊᑭᖏᑦ ᐊᑭᒡᖠᒋᐊᕈᓐᓇᓛᓕᖅᑐᑦ 

ᒪᓕᒃᖢᒍ ᐅᓄᖅᑐᕐᔪᐊᕐᒪᕆᐊᓗᓐᓂᒃ 

ᐊᑐᓐᖏᑉᐹᓪᓕᕐᓂᓯ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᐄ, ᐃᓛᒃ ᑕᐃᒃᑯᐊ ᒫᓂᒥᐅᑦ 

ᓂᐅᕕᖅᑕᕗᑦ ᐅᖅᓴᐅᓯᓄᓪᓗ 

ᑯᕕᔭᐅᒑᓂᖅᓯᒪᓕᖅᑎᓪᓗᒍ ᓇᓗᓇᕈᓐᓃᑦᑎᐊᕈᒫᕐᒪᑦ 

ᖃᑉᓯᑐᓪᓚᑦᑖᕐᒪᖔᑦ ᑯᕕᔭᐅᓂᖓᓗ. 

ᑯᕕᔭᐅᕌᓂᒃᓯᒪᓕᖅᐸᓪᓕ ᐊᑭᓗᒃᓯᒋᐊᕈᑎᔅᓴᒥᒃ 

ᐋᖅᑮᔪᓐᓇᕈᒫᖅᑐᒍᑦ ᐸᕐᓇᐃᔪᓐᓇᕈᒫᖅᑐᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᒃᓴᖃᖅᑐᖓ. 

 

ᐊᐅᓚᓂᕐᒧᑦ ᐸᕐᓇᐅᑎᒥ ᓯᕗᓪᓕᐅᔾᔭᐅᔪᒃᓴᐃᑦ 

ᐊᕐᕌᓂᐅᓚᐅᖅᑐᒦᖔᖅᑐᑦ ᐊᕐᕌᒍᕆᔭᑦᑎᓐᓂ 

ᐊᕐᕌᒎᓂᐊᖅᑐᒥᓪᓗ ᐅᖃᐅᓯᐅᒻᒪᑕ ᓂᐅᕕᕈᑎᓄᑦ 

ᖃᕆᓴᐅᔭᓯᐅᑏᑦ 14-15-ᒧᑦ ᖃᓄᐃᓕᖓᓂᕆᔭᖓ 

ᑐᑭᑖᕈᑎᖏᑦ ᑐᒃᓯᕋᐅᑎᓕᐅᕈᑎᒃᓴᒧᑦ 

ᐱᔭᕇᖅᑕᐅᓯᒪᓕᕐᒪᑦ ᑕᕝᕙᓂᓗ ᐊᕐᕌᒍᑦᑕ 

ᑮᓇᐅᔭᓕᕆᓂᕐᒧᑦ ᐃᓱᓕᑉᐸ ᓴᖅᑭᑕᐅᔪᒫᓕᖅᑐᓂ. 

ᑕᒪᑐᒧᖓ ᑐᓴᖅᑎᑕᐅᒋᐊᒃᑲᓐᓂᕈᒪᒐᓗᐊᖅᑐᖓ, 

ᐃᔅᓯᕙᐅᑖᖅ, ᑖᓐᓇ ᑐᒃᓯᕋᐅᑎᓕᐅᕈᑎᒃᓴᖅ 

ᓴᖅᑭᖅᑎᑕᐅᓯᒪᓕᕐᒪᖔᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᒻᒪᐃᓛᖅ ᑖᓐᓇ ᑭᐅᔭᐅᖁᒻᒥᔭᕋᑦᑕᐅᖅ 

ᖃᐅᔨᒪᔨᖁᑎᓐᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᓐᓇ ᑐᒃᓯᕋᐅᑎᓕᐅᖁᔨᔾᔪᑦ ᓴᖅᑭᑕᐅᓚᐅᖅᑐᖅ 

ᑎᓯᐱᕆ 2014-ᒥ ᐊᒻᒪᓗ ᒪᑐᓯᒪᓕᖅᑐᓂ ᐊᒻᒪᓗ 

ᑐᓐᓂᕆᔭᐅᓯᒪᔪᑦ ᕿᒥᕐᕈᕙᓪᓕᐊᓯᒪᓕᖅᑐᑎᒍ. 

ᓂᕆᐅᑉᐳᒍᑦ ᑐᓐᓂᕆᔭᐅᓂᐊᖅᑐᖅ 

ᕿᓚᒥᐅᓂᐊᓕᖅᑐᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐊᖏᓂᖓᓄᑦ ᐊᖏᖃᑎᒌᒍᑏᑦ ᑖᒃᑯᐊ ᑳᓐᑐᕌᖑᔪᑦ 

ᑐᑭᒧᐊᑦᑎᐊᖁᓪᓗᒋᑦ ᖃᓄᖅ ᐊᑦᑐᐃᓯᒪᕙᑦ ᑕᒪᒃᑯᐊ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1950 

ᐅᖅᓱᐊᓗᓐᓄᑦ ᐊᑭᓕᐅᑕᐅᒋᐊᖃᖃᑦᑕᖅᑐᑦ 

ᓄᓇᕗᒥᐅᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᑕᐅᓯᒪᓂᐊᕐᒪᑦ ᑖᓐᓇ ᑐᓐᓂᕆᒻᒪᒍ 

ᐃᖅᑲᓇᐃᔭᖅᑎᒥᓄᑦ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᔭᒃᑯᑦ ᐊᕐᕌᒍᑕᒫᑦ ᐊᑭᓕᐅᑕᐅᖃᑦᑕᕆᐊᓖᑦ 

ᐅᖅᓱᐊᓗᓐᓄᑦ 24-ᓄᑦ ᓄᓇᓕᓐᓄᑦ $8 

ᒥᓕᐊᐸᓘᖃᑦᑕᖅᑐᐃᑦ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᒻᒪᐃᓛᖅ ᑖᓐᓇ ᑭᐅᔭᐅᖁᒻᒥᔭᕋᑦᑕᐅᖅ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᑯᓐᓇᕈᑦᑎᒍ ᐊᕐᕌᓂᐅᓚᐅᖅᑐᖅ 

ᓈᓴᐅᑎᐅᓚᐅᖅᑐᒥ ᐱᓯᒪᔭᒃᑲ ᑭᖑᓪᓕᖅᐹᑦ 

ᑕᑯᓐᓇᖅᑐᒋᑦ ᖃᖓᑕᔫᖅᓯᐅᑦ avgas 

ᐱᖃᓯᐅᑎᓐᖏᓪᓗᒍ, ᐊᑐᖅᑕᐅᓚᐅᖅᑐᑦ $115 

ᒥᓕᐊᐸᓗᐃᑦ, 5 ᐳᓴᓐ ᐅᖓᑖᓄᐊᕐᔫᒐᔭᖅᑐᖅ 

ᐊᑭᓕᒫᖓᑕ ᒪᓕᒃᑐᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑕᐃᒫᑦᑎᐊᖅᑑᔮᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᕼᐋᒻᓚᓕᕆᔨᒃᑯᑦ. 

ᑐᓴᕈᑎᒃᓴᖅ. ᐅᖅᓱᐊᓗᓕᕆᔨᒃᑯᑦ. 

ᐊᑎᖁᑎᖃᕈᓐᓃᕋᒪ. ᒥᔅᑕ ᓴᒻᒧᖅᑐᖅ. 

(ᑐᓵᔨᒃᑰᖏᑦᑐᖅ) ᐃᓵᑉᐸᒌᑦᑕᕈᑉᓯ ᖁᔭᓇᕋᔭᖅᑐᖅ. 

ᒥᔅᑐ ᓴᒻᒧᖅᑐᖅ. 

 

ᐃᓚᖓᑦ ᑲᑎᒪᔨ: ᓴᐃᒻᒪᖅᑎᑖᓚᐅᖅᑕᑐᖅ. 

 

>>ᐃᓪᓚᖅᑐᑦ 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᔅᓴᑦᑎᐊᕙᖃᕋᒪ. ᑖᒃᑯᓇᓂ ᐱᖓᓱᓂ  

ᐊᕕᑦᑐᖅᓯᒪᔪᓂ ᑎᑎᕋᕐᕕᐅᔪᓂ, ᑖᒃᑯᓇᓂ 

ᐃᖅᑲᓇᐃᔮᓕᒫᑦ ᐃᓄᒃᑕᐅᓯᒪᔪᐃᓐᓇᐅᕚᑦ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ, 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᒪᑐᒧᖓ 

ᑐᑭᓯᒋᐊᕈᑎᓂᒃ ᐱᓯᒪᓐᖏᑦᑐᒍᑦ ᒫᓐᓇᒃᑯᑦ, 

ᑭᓯᐊᓂᓕ ᐱᑎᑦᑎᒍᒪᑐᐃᓐᓇᖅᑐᒍᑦ ᑲᑎᒪᔨᒧᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᐄ, ᑕᒪᓐᓇ 

ᐱᔪᒪᑐᐃᓐᓇᖅᑕᕋ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᐅᖃᒃᑲᓐᓂᑐᐃᓐᓇᕐᓗᒍ ᐅᖃᖃᑖᖅᑕᕋ, 

ᖁᕕᐊᓱᑐᐃᓐᓇᕋᔭᖅᑐᖓ ᑕᒪᑐᒥᖓ ᑐᑭᓯᒋᐊᕈᑎᒥᒃ 

ᑐᓂᓯᔭᕆᐊᒃᓴᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᐄᑯᓗᒃ. (ᑐᓵᔨᑎᒍᑦ) ᐊᑎᖃᕈᓐᓃᕋᒪ. 

ᐅᑎᕐᓗᑕ J-3-ᒧᑦ. (ᑐᓵᔨᒃᑰᖏᑦᑐᖅ) ᒪᑉᐱᐊᓄᑦ E-3 

(ᑐᓵᔨᑎᒍᑦ) ᐱᓕᕆᕕᒻᒧᑦ ᓇᐃᓈᖅᓯᒪᔪᖅ. 

ᕼᐋᒻᓚᓕᕆᔨᒃᑯᑦ. ᐊᑭᓕᐅᑕᐅᔪᒃᓴᐃᑦ ᐃᓗᓕᖏᑦ. 

ᑲᑎᓪᓗᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᐃᑦ. $230,969,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ)  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1951 

ᐊᖏᖅᐱᓰ ᕼᐋᒻᓚᓕᕆᔨᒃᑯᑦ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᔾᔪᑎᖃᕈᕕᑦ, ᒥᓂᔅᑕ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

(ᑐᓵᔨᑎᒍᑦ) ᖁᔭᓐᓇᒦᒻᒪᕆᐊᓗᒃ. ᐅᓪᓗᒥ 

ᐱᔭᕇᕐᓂᐊᕋᓱᒋᓐᖏᓗᐊᒧᑦ ᓯᓂᑦᑕᐅᑎᒃᑲ 

ᓇᒃᓴᓕᖅᑲᐅᔭᒃᑲ. 

 

>>ᐃᓪᓚᖅᑐᑦ 

 

ᐅᓐᓃᑦ, ᖁᔭᓐᓇᒦᕌᓗᒃ ᐅᓪᓘᓕᖅᑐᓂ ᑭᖑᓪᓕᕐᓂ, 

ᐅᓪᓗᐃᑦ ᐱᖓᓲᓕᖅᑐᓂ, ᐃᓱᒫᓗᔅᓯᓐᓂᒃ 

ᓂᓪᓕᖃᑦᑕᓚᐅᕋᔅᓯ ᐃᓱᒪᒋᔭᔅᓯᓐᓂᓗ ᐊᒻᒪᓗ 

ᓇᓗᓇᓐᖏᑦᑐᖅ ᕼᐋᒻᓚᒃᑯᓕᕆᔨᐅᓪᓗᑕ 

ᐱᓕᕆᓇᓱᓐᓂᐊᖅᑐᒍᑦ ᓂᕆᐅᒋᔭᓯ 

ᐊᖑᒻᒪᑎᔭᖁᓂᐊᖁᓪᓗᒋᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᓚᐅᕐᒥᒃᑭᑦ. 

 

(ᑐᓵᔨᒃᑰᖏᑦᑐᖅ) ᒪ’ᓇᓪᓗᐊᕕᒃ. ᑕᐃᒪ ᒫᓐᓇ 

ᓄᖅᑲᖔᓪᓚᓐᓂᐊᕋᑦ 10 ᒥᓂᑦᓯᓂᒃ 

ᑲᔪᓯᒋᐊᓚᐅᖅᑳᖅᑎᓐᓇᑕ ᐱᖃᑖᓄᑦ, ᑖᑉᑯᐊ 

ᐱᓕᕆᐊᕆᕙᓪᓕᐊᒋᐊᕐᓂᐊᓕᕋᑉᑎᒍ 

ᐃᓕᓐᓂᐊᖅᑐᓕᕆᔩᑦ. ᓄᖅᑲᖔᓪᓚᓚᐅᕐᓂᐊᕋᑉᑕ 10 

ᒥᓇᑦᓯᓂᒃ. ᒪ’ᓇ. 

 

>>ᓄᖅᑲᑲᐃᓐᓇᖅᑐᐃᑦ 17:43ᒥ ᑲᔪᓯᒃᑲᓂᖅᑐᑎᓪᓗ 

18:01ᒥ 

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓯᒋᐊᖁᔨᓕᕐᒥᒐᒪ 

(ᑐᓵᔨᒃᑰᖏᑦᑐᖅ) ᐅᓪᓗᒃᑰᖅᐸᒃᑲ ᖃᒪᓂᑦᑐᐊᕐᒥᐅᑦ 

ᓄᓇᕗᑦᒥᐅᓪᓗ. 

 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᐊᐱᕆᔪᒪᓕᕐᒥᔭᕋ ᐃᑲᔪᖅᑎᒥᓂᒃ 

ᐃᓚᖃᕈᒪᓂᐊᕐᒪᖔᖅ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ: ᐃᔅᓯᕙᐅᑖᖅ, 

ᐄ. ᒪᕐᕉᒃ ᑕᒫᓃᖃᑎᒋᔪᒪᔮᒃᑲ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᑲᑎᒪᔩᑦ ᐊᖏᖅᐹᑦ 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᒃᑰᖏᑦᑐᖅ) ᐃᖅᓱᖅᑏᑦ, ᐃᓯᖅᑎᓚᐅᕐᒥᒃᑭᑦ 

ᐃᖅᑲᓇᐃᔭᖅᑎᖏᑦ. 

 

ᒪ’ᓇᓪᓗᐊᕕᒃ, ᐃᖅᓱᒃᑏ. ᓇᓗᓇᐃᑦᑎᐊᕐᓂᐊᕐᒪᑕ 

ᒥᓂᔅᑑ, ᓇᓗᓇᐃᔭᖅᑑᓪᓗᐊᕈᕕᒋᑦ 

ᐃᖅᑲᓇᐃᔭᖅᑎᑎᑦ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑕᕝᕙᓂ ᓴᐅᒥᖔᕐᓃᑦᑐᖅ, ᑖᓐᓇ 

ᖃᐅᔨᒪᔭᐅᑦᑎᖑᔪᖅ ᑐᓪᓕᕋ, ᑳᑎ ᐅᑉᐱᒃ ᐊᒻᒪᓗ 

ᑕᓕᖅᐱᓐᓃᑦᑐᖅ ᑖᓐᓇ ᒫᒃ ᐅᕉᔅ, ᑮᓇᐅᔭᓕᕐᒧᑦ 

ᑐᑭᒧᐊᖅᑎᑦᑎᔨ. ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᓯᒋᐊᖅᑑᓪᓗᐊᓕᕈᕕᑦ ᐅᒃᑯᐃᕈᑎᓐᓂᒃ, 

(ᑐᓵᔨᑎᒍᑦ) ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᐅᓐᓄᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᐃᑦᓯᕙᐅᑖᖅ, ᑕᐃᒪ 

ᖁᕕᐊᓱᑦᑎᐊᓕᕆᕗᖓᐃᓛᖅ ᑖᒃᑯᓄᖓ 

ᑲᑎᒪᔨᐅᖃᑎᓐᓄᑦ ᐅᓂᒃᑳᕐᓂᐊᖅᑎᓪᓗᒋᑦ ᑖᒃᑯᐊ 

2015-16 ᑮᓇᐅᔭᐃᑦ ᐊᑐᕐᓂᐊᕋᓱᒋᔭᕗᑦ ᐊᒻᒪᓗ 

ᖃᓄᐃᓕᖓᓂᐊᕐᓂᑦᑎᓐᓂᒃ ᑖᒃᑯᐊ ᐅᓂᒃᑲᐅᑏᑦ 

ᑕᕝᕙᓂ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1952 

ᑕᐃᒪ ᖃᐅᔨᒪᒐᑦᑕᐃᓛᒃ ᑕᕝᕙᓂ ᑐᑭᒧᐊᒍᑎᒋᔭᑦᑎᓐᓂ 

ᒐᕙᒪᐅᑎᓪᓗᑕ ᐊᑎᖃᖅᑐᒥᒃ “ᓯᕗᒧᑦ ᐊᑉᓗᖅᑕ”, 

ᑕᒪᓐᓇ ᐃᓕᓐᓂᐊᖅᑐᓕᕆᓂᖏᓛᒃ 

ᓯᕗᓪᓕᖅᐸᐅᑎᑕᐅᑦᑎᐊᖅᑎᓪᓗᒍ ᒐᕙᒪᒋᔭᑦᑎᓐᓂ 

ᐊᒻᒪᓗ ᑖᓐᓇ ᑐᕌᒐᕆᔭᕗᑦ ᑖᒃᑯᓄᖓ ᓲᕐᓗ 

ᑐᑭᖃᓲᖑᒻᒪᑦ ᐃᒻᒥᓂᒃ ᐊᐅᓚᔪᓐᓇᖅᓯᖁᓪᓗᒋᑦ 

ᐃᓕᓐᓂᐊᕐᓂᖅ ᑖᓐᓇ ᑕᒡᒐ ᐊᑐᕐᓗᒍ ᑕᐃᓐᓇ 

ᑎᑭᑦᑐᒪᔭᕗᑦ ᑎᑭᑉᐸᒃᑲᑦᑎᒍ ᐃᓕᓐᓂᐊᖅᑐᓕᕆᓂᖅ 

ᐊᑐᕐᓗᒍ ᐊᒻᒪᓗ ᑕᐃᒪ ᖃᐅᔨᒪᑦᑎᐊᖅᑐᒃᓴᐅᔪᓯ 

ᐅᖃᒃᑲᓐᓂᑐᐃᓐᓇᕐᒥᔭᕋ ᐃᓕᓐᓂᐊᖅᑐᓕᕆᔨᐅᑎᓪᓗᑕ 

ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ ᓴᓐᖏᑦᑎᐊᖅᑐᓂᒃ 

ᓴᖅᑭᑎᑦᑎᖃᑦᑕᕋᑦᑕ ᐊᒻᒪᓗ ᑲᔪᓯᖁᔨᑦᑎᐊᐸᒃᖢᑕ 

ᑕᒪᒃᑯᓂᖓ ᐃᓕᓐᓂᐊᖅᑐᓂᒃ ᐱᐊᓂᑦᑎᐊᖁᓪᓗᒋᑦ. 

ᐊᒻᒪᓗ ᖃᐅᔨᒪᓂᐊᖅᐳᒍᑦ ᐃᓄᐃᑦ ᐅᑉᐱᕆᔭᖏᓐᓂᒃ 

ᑕᒪᑐᒥᖓ ᒪᓕᒐᖃᖃᑦᑕᕋᑦᑕ. 
 

ᐃᒃᓯᕙᐅᑖᖅ, ᑕᐃᒪ ᑕᒪᓐᓇ ᐃᓕᓐᓂᐊᕐᓂᖅ 

ᐱᒋᐊᓕᓲᖑᒻᒪᓂᓛᒃ ᑕᐃᑲᓐᖓᑦ ᐃᓕᓐᓂᐊᕐᓂᒃᑯᑦ 

ᓱᕈᓯᓛᓂᒃ ᐱᒋᐊᓲᖑᒻᒪᑦ ᐊᒻᒪᓗ ᑕᒪᓐᓇ 

ᑲᔪᓯᑐᐃᓐᓇᖅᖢᓂ ᐃᓕᓐᓂᐊᕐᓂᖅ ᑕᕝᕙᓐᖓᑦ 

ᐃᓕᓐᓂᐊᓕᓵᖅᑐᑯᓗᓐᓂᒃ ᑕᑉᐱᑯᖓ 

ᖁᑦᑎᓐᓂᖃᖅᑐᒧᑦ 12-ᒧᑦ ᑎᑭᓪᓗᒍ. ᐊᒻᒪᓗ ᑖᒃᑯᐊ 

ᐃᓐᓇᐅᓂᖅᓴᐅᓕᖅᑐᐃᑦ ᖃᓄᖅ 

ᐃᓕᓐᓂᐊᖃᑦᑕᓂᖏᑦᑕᐅᖅ ᑖᒃᑯᐊ ᑕᐅᑐᒻᒥᒐᑦᑎᒍᑦ 

ᓲᖃᐃᒻᒪ ᓴᓇᔨᔅᓴᐅᒻᒪᑕ ᑖᒃᑯᐊ ᐊᒻᒪᓗ ᓄᓇᓖᑦ 

ᑕᒪᕐᒥᒃ ᑖᒃᑯᐊ ᑕᐅᑐᒃᖢᒋᑦ ᐊᒻᒪᓗ ᐊᕕᑦᑐᖅᓯᒪᔪᐃᑦ 

ᑖᒃᑯᐊ ᑕᕝᕙ ᑕᐅᑐᒃᖢᒋᑦ ᑕᐅᑐᒐᓱᐊᖅᖢᒋᓂᓛᒃ 

ᐃᓕᓐᓂᐊᕐᓂᖅ ᑕᒪᓐᓇ ᑲᔪᓯᑎᑦᑎᐊᕋᓱᖃᑦᑕᖅᑕᕗᑦ.  
 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑐᒃᓯᕌᕆᔭᕗᑦ 2015-16 

ᑮᓇᐅᔭᐃᑦ ᑐᕌᖓᔪᐃᑦ ᐃᓕᓐᓂᐊᕐᕕᓐᓂ ᐊᒻᒪᓗ 

ᐃᓕᓐᓂᐊᖅᑎᑦᑎᒍᓐᓇᕈᑎᓂᒃ 

ᐊᑐᖅᑕᐅᓪᓗᐊᑕᕈᓐᓇᖅᑐᐃᓪᓗ. ᑖᒃᑯᐊ 

ᑎᒍᔭᐅᔭᕆᐊᓖᑦ ᐱᔭᐅᔭᕆᐊᓖᑦ ᓈᒻᒪᑦᑐᒥᒃ 

ᐃᓕᓐᓂᐊᕈᓐᓇᖁᓪᓗᒋᑦ ᐃᓕᓐᓂᐊᕐᕖᑦ ᖁᕝᕙᓯᓐᓂᓖᑦ 

ᐃᓕᓐᓂᐊᓕᓵᖅᑐᑯᓗᓐᓂᒃ ᑎᑭᐅᑎᓗᒍ 12-ᒧᑦ. ᑕᒪᓐᓇ 

ᐃᓕᓐᓂᐊᑎᑦᑎᓂᐅᔪᖅ ᐊᒃᑐᐊᓂᖃᓛᖑᕗᖅ 

ᐅᖃᓕᒫᕆᐅᒃᓴᓂᕐᒧᑦ ᑕᒪᒃᑯᐊ 

ᐃᖅᑲᓇᐃᔮᖃᑦᑎᐊᕈᓐᓇᖁᓪᓗᒋᑦ ᐱᔭᕇᑦᑎᐊᓂᐊᕐᖓᑕ 

ᖁᕝᕙᓯᓐᓂᖏᑦ 12-ᒧᑦ ᐊᒻᒪᓗᑦᑕᐅᖅ ᓈᒻᒪᑦᑐᒥᒃ 

ᐃᓕᓐᓂᐊᕐᓂᖃᑦᑎᐊᕈᓐᓇᖁᓪᓗᒋᑦ. ᑕᒪᓐᓇ ᑖᒃᑯᐊ 

ᐱᕙᓪᓕᐊᓂᐊᖅᑐᐃᑦ ᐊᑐᖅᑕᐅᓂᐊᖅᑐᐃᑦ 

ᐃᓕᓐᓂᐊᕐᕕᓐᓄᑦ ᐊᓪᓛᒃ ᐱᒋᐊᕈᑎᒋᓗᒋᑦ 

ᐃᓕᓐᓂᐊᓕᓵᖅᑐᓄᑦ ᐃᓄᐃᑦ ᐅᖃᐅᓯᖏᓐᓂ ᐃᓄᐃᑦ 

ᐃᓕᖅᑯᓯᖏᓐᓂ ᑎᒍᒥᐊᖁᓪᓗᑕ ᐊᓪᓛᓘᓐᓃᑦ 

ᐊᓯᖏᓐᓂᒃ ᑕᒪᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᖅᑕᐃᓕᓂᕐᒧᑦ ᐊᒻᒪᓗᑦᑕᐅᖅ 

ᐱᒍᒪᕙᓪᓕᐊᒐᔭᖅᑕᖏᑦ ᑕᒪᒃᑯᐊ ᐃᖅᑲᓇᐃᔮᖏᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᐃᒪ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᐆᒥᖓ ᐃᓚᓕᐅᑎᓯᒪᔪᐃᑦ $8.7  

ᒥᓕᐊᓐᓂᒃ ᑕᕝᕙᓂ 2015-16-ᒥ ᑮᓇᐅᔭᓂᒃ 

ᐊᑐᕈᒪᔭᑦᑎᓐᓂ. ᑖᓐᓇ ᐊᑑᑎᖃᓗᐊᕐᓂᐊᕐᒪᑦ 

ᑕᒪᒃᑯᓄᖓ ᐅᖃᓕᒫᕆᐅᒃᓴᕐᓂᕐᒥᒃ ᐃᓕᓐᓂᐊᕕᒻᒥᓗ 

ᐊᑐᖅᑕᐅᕙᑦᑐᓄᑦ ᑖᓐᓇ ᑐᕌᖓᓪᓚᕆᓐᓂᐊᕐᒪᑦ. 

ᖃᐅᔨᒪᓂᐊᖅᐳᓯ ᑖᓐᓇ ᑮᓇᐅᔭᖅ 

ᐃᓕᓐᓂᐊᖅᑐᓕᕆᔨᓄᑦ ᐃᑲᔫᑎᖃᓪᓚᕆᓂᐊᕐᒪᑦ 

ᑕᒪᒃᑯᐊ ᐃᓄᑦᑎᑐᑦ ᐅᖃᓕᒫᕆᐅᒃᓴᕐᓂᕐᒧᑦ ᑐᕌᖓᔪᐃᑦ 

ᑎᑎᕋᖅᑕᐅᖃᑦᑕᓂᐊᖅᑎᓪᓗᒋᑦ ᑖᔅᓱᒧᖓ ᑐᕌᖓᒻᒪᑦ 

ᐊᒻᒪᓗ ᓴᓇᔨᑖᕋᓱᓐᓂᐊᖅᑎᓪᓗᑕ ᐃᓕᓐᓂᐊᓂᕐᒧᓪᓗ 

ᑖᒃᑯᓄᖓ ᐅᖃᓕᒫᕆᐅᒃᓴᕐᓂᕐᒧᑦ 

ᐃᓕᓴᐃᔨᔅᓴᐅᓂᐊᖅᑐᓂᒃ. ᑖᓐᓇ ᑐᕌᖓᓗᐊᕐᓂᐊᖅᑐᖅ 

ᐱᔾᔪᑎᒋᓪᓗᒍ ᑕᒪᓐᓇ ᐅᖃᓕᒫᕆᐅᖅᓴᕐᓂᖅ 

ᐱᒻᒪᕆᐅᑎᓪᓗᒍ ᑕᕝᕙᓂ ᐃᓕᓐᓂᐊᕐᕕᖁᑎᑦᑎᓐᓂ.  
 

(ᑐᓵᔨᑎᒎᓕᖅᑐᖅ) ᑖᒃᑯᐊ ᖃᐅᔨᓴᕐᓂᐅᔪᑦ ᑖᒃᑯᐊ 

ᑐᑭᓯᐅᒪᒍᑕᐅᓕᖅᑐᐃᑦ ᖃᐅᔨᓴᖅᓯᒪᓕᖅᖢᑎᑦ 

ᓈᒻᒪᓐᖏᓗᐊᖅᑐᒥ ᐃᓕᓐᓂᐊᖃᑦᑕᕐᓂᖏᑦ 

ᐊᒥᒐᖃᑦᑕᕐᒪᑕ ᕿᒪᑦᑕᐅᓯᒪᓗᐊᖃᑦᑕᕐᖓᑕ ᑖᓐᓇ 

ᐱᔾᔪᑕᐅᓗᐊᖃᑦᑕᖅᑐᑦ ᑖᒃᑯᐊ ᐃᓕᓐᓂᐊᖅᑏᑦ 

ᐱᔭᕇᖃᑦᑕᖏᓐᓂᖏᓐᓂ ᖁᕝᕙᓯᓐᓂᖏᓐᓂ 

ᖁᑦᑎᓂᖅᓴᒦᓕᖅᑎᓪᓗᒋᑦ ᐊᒻᒪᓗᑦᑕᐅᖅ ᑖᒃᑯᐊ 

ᐊᖏᓗᐊᖅᑐᒥ ᑕᐃᒪ ᕿᒪᑦᑕᐅᓯᒪᑎᓪᓗᒋᑦ. 

ᖃᐅᔨᒪᑦᑎᐊᖅᑐᒍᑦ ᐃᓕᓐᓂᐊᕈᑏᑦ ᐊᒻᒪ 

ᓈᒻᒪᖏᑦᑑᒻᒪᑕ ᑕᒪᓐᓇ ᐱᔭᕇᑦᑎᐊᕈᓐᓇᖁᓪᓗᒋᑦ 

ᐃᓕᓐᓂᐊᖅᑏᑦ. ᑕᒪᓐᓇ ᑐᒃᓯᕋᖅᑕᕗᑦ 

ᐃᓚᓕᐅᑎᓯᒪᔪᖅ ᓄᑖᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖁᓪᓗᑕ 

ᐅᖃᓕᒫᕆᐅᖅᓴᓂᕐᒧᑦ ᑐᕌᖓᓂᐊᖅᑐᐃᑦ 

ᐃᓕᓐᓂᐊᕐᕕᓕᒫᓂᑦ. ᑖᒃᑯᐊ ᐃᓕᓐᓂᐊᕐᕕᒻᒥ 

ᐃᓕᓐᓂᐊᑎᑦᑎᖃᑦᑕᕋᔭᖅᑐᐃᑦ ᐅᖃᓕᒫᕆᐅᖅᓴᓂᕐᒥᒃ 

ᐊᒻᒪᓗ ᐊᒃᑐᖅᑕᐅᓂᖅᐹᖑᓂᐊᖅᑐᑎᓪᓗ 

ᐸᕐᓇᐅᑎᒋᔭᑦᑎᓐᓂ ᐃᓕᓐᓂᐊᕐᕕᑦᑎᓐᓂ ᑖᒃᑯᐊ 

ᐃᖅᑲᓇᐃᔭᖅᑎᖏᑕ ᐋᖅᑭᒋᐊᖅᑕᐅᒍᓐᓇᖁᓪᓗᒋᑦ 

ᐅᖃᓕᒫᕐᓂᖏᓪᓗ ᐱᒻᒪᕆᐅᖁᓪᓗᒋᑦ. 

ᐃᓕᓐᓂᐊᑎᑦᑎᔨᐅᖃᑦᑕᓂᐊᖅᑐᐃᑦ ᐃᑲᔪᕐᓂᐊᖅᑐᐃᑦ 

ᑖᒃᑯᐊ ᑐᕌᖓᓂᐊᕐᒪᑕ ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ 

ᐊᒻᒪ ᐃᑲᔪᖅᑐᐃᖃᑦᑕᑎᐊᕐᓂᐊᖅᑐᐃᑦ ᒫᓐᓇ 

ᐃᓕᓴᐃᔨᐅᕙᒌᖅᑐᓂᒃ ᐃᑲᔪᖅᑐᐃᓂᐊᖅᖢᑎᓪᓗ.  
 

ᐃᒃᓯᕙᐅᑖᖅ, ᑕᐃᒪ ᑖᒃᑯᐊ ᓄᓇᕗᑦ ᒐᕙᒪᖏᑦ 

ᓇᓗᓇᐃᔭᐃᓪᓚᕆᓚᐅᖅᑎᓪᓗᒋᑦ ᑕᒪᓐᓇ 

ᐅᖃᓕᒫᕆᐅᒃᓴᕐᓂᖅ ᓄᓇᕗᒻᒥᐅᓂᒃ ᓄᓇᕗᒻᒥᐅᓄᑦ 

ᑕᒪᓐᓇ ᐱᒻᒪᕆᐅᑎᓪᓗᒍ, ᐃᓕᓐᓂᐊᖅᑐᓕᕆᔩᑦ ᑕᐃᒪ 

ᐃᑲᔪᕈᒪᑦᑎᐊᕐᖓᑕ ᑖᒃᑯᓂᖓ ᐃᓕᓐᓂᐊᕐᕕᓐᓂᒃ 

ᑕᒪᓐᓇ ᐅᖃᓕᒫᕆᐅᕈᓐᓇᕐᓂᖅ ᑕᒪᓐᓇ 

ᐱᕙᓪᓕᐊᖁᑎᓪᓗᑎᒍᑦ ᐃᓕᓐᓂᐊᖅᑎᖁᑎᑦᑎᓐᓄᑦ. 

ᑕᐃᒫᒃ ᑕᒪᓐᓇ ᐸᕐᓇᒃᓯᒪᑦᑎᐊᕋᑦᑎᒍᑦ 

ᓴᖅᑭᑉᐸᓪᓕᐊᓂᐊᖅᖢᑎᒍᓪᓗ ᐊᒻᒪᓗ 

ᖃᐅᔨᓴᑦᓯᐊᕐᓂᐊᖅᖢᑎᒍᓪᓗ ᖃᓄᖅ ᑕᒪᓐᓇ 

ᐊᐅᓚᓂᖓᓂᒃ. ᐊᒻᒪ ᖃᐅᔨᒪᓂᐊᕆᕗᓯ ᑕᒪᕐᒥᓕᒫᕌᓗᒃ 

ᑖᒃᑯᐊ ᐃᓕᔾᔮᖏᓐᓇᒃᑎᒍᑦ ᐃᓕᕙᓪᓕᐊᖑᔭᕐᓗᒍ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1953 

Phase in. ᓲᕐᓗ ᑕᒪᐅᖓ ᓄᓇᕗᑦᓕᒫᒧᑦ 

ᐅᖃᓕᒫᕆᐅᒃᓴᕐᓂᖅ ᐱᔾᔪᑎᒋᓪᓗᒍ.  
 

(ᑐᓵᔨᑎᒍᑦ) ᑖᒃᑯᐊ ᑐᕌᕆᒍᒪᔭᕗᑦ ᑕᒪᓐᓇ ᐊᔾᔨᒌᑦᑐᒥᒃ 

ᐃᓕᓐᓂᐊᑎᒃᓯᒍᓐᓇᓂᕐᒥᒃ ᐃᓪᓗᒌᑦᓯᐊᖅᑐᒥᒃ 

ᐊᑑᑎᖃᕈᒪᒐᑦᑕ ᐃᓕᓐᓂᐊᖅᑎᒃᓯᖃᑦᑕᕐᓂᐊᕐᓂᖏᓐᓂ 

ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ ᐊᓪᓛᒃ 

ᐃᒪᓐᓈᖅᑐᑦᑎᒃᓯᖃᑦᑕᓂᒥᒃ ᑎᒍᒥᐊᓚᖓᔪᒍᑦ. ᑖᒃᑯᐊ 

ᐃᓕᓐᓂᐊᖅᑎᒃᓯᔨᐅᓂᐊᖅᑐᐃᑦ ᐃᓕᓐᓂᐊᖅᑏᑦ 

ᐅᔾᔨᕈᓱᒃᑎᒃᑎᓂᐊᖅᑐᐃᑦ ᑖᒃᑯᓂᖓ 

ᐅᖃᓕᒫᕆᐅᖅᓴᓂᕐᒥᒃ ᑎᑎᕋᕆᐅᖅᓴᓂᕐᒥᓪᓗ. 

ᐊᒻᒪᓗᒃᑕᐅ ᐅᔾᔨᕆᔭᐅᓯᒪᖃᑦᑕᕐᒪᑕ ᑖᒃᑯᐊ 

ᖃᐅᔨᒪᔭᐅᓕᕐᒪᑕ ᑕᐃᒪᐃᒃᑐᒥᒃ ᑎᒍᓯᕙᓪᓕᐊᒑᖓᑦᑕ 

ᓯᕗᒧᐊᑦᓯᐊᕈᓐᓇᕐᒪᑕ. ᐊᓪᓛᑦ 

ᐃᓕᓐᓂᐊᒃᑲᓂᕈᓐᓇᖁᓪᓗᒋᑦ ᐊᓯᖏᓐᓂᒃ 

ᐃᓕᓐᓂᐊᕈᒪᓂᖅᓴᐅᓯᖃᑦᑕᖅᑐᐃᑦ. ᑕᒪᓐᓇ 

ᐃᑲᔫᑎᖃᒻᒪᕆᓐᓂᐊᑐᑦ ᑖᒃᑯᐊ ᑭᒡᓕᖃᕐᕕᒋᓂᐊᖅᑕᕗᑦ 

ᖃᐅᔨᓴᕈᑎᒋᖃᑦᑕᕐᓂᐊᑐᐃᑦ 

ᖃᐅᔨᓴᕈᑕᖃᑦᑕᕐᓂᐊᖅᑐᐃᑦ ᐃᓕᓐᓂᐊᖅᑏᓪᓗ 

ᐊᖓᔪᖅᑳᕆᔭᐅᔪᓪᓗ, ᓇᒦᓕᕐᒪᖔᑕ 

ᐃᓕᓐᓂᐊᕐᕕᖕᒦᑎᓪᓗᒋᑦ ᐃᓕᓐᓂᐊᖅᑕᖏᓐᓂᒃ 

ᐅᔾᔨᕆᔭᐅᓂᖅᓴᐅᖁᔭᐅᓗᑎᑦ 

ᓇᒧᓐᖓᐅᒋᐊᖃᕐᓂᖅᓴᐅᑉᐸᑕ ᐅᔾᔨᕆᔭᐅᓂᐊᕐᖓᑕ.  
 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᐃᔅᓱᒪᓂ 2014-

15-ᖑᑎᓪᓗᒍ ᑕᐃᒪ ᑕᒪᒃᑯᐊ ᓴᓇᔭᐅᕙᓪᓕᐊᓂᕐᒧᑦ 

ᐊᒻᒪᓗ ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ 

ᐃᑲᔫᑎᐅᓂᐊᖅᑐᐃᑦ ᑖᒃᑯᓇᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐅᖃᓕᒫᕆᐅᖅᓴᓂᖅ 

ᐱᔾᔪᑎᒋᓪᓗᒍ. ᑕᐃᑲᓐᖓᑦ ᐱᒋᐊᒻᒪᕆᓕᓚᐅᖅᐳᖅ 

ᐊᒻᒪᓗ ᑕᒪᓐᓇ ᐱᓇᓱᐊᕐᓂ ᑖᒃᑯᐊ ᐱᓕᕆᑎᓪᓗᑎᒍ 

ᑕᒪᒃᑯᓂᖓ ᐃᓄᒃᑎᑑᖅᑐᓂᒃ ᐅᖃᓕᒫᒐᒃᓴᓂᒃ ᑕᒪᒃᑯᐊ 

ᓴᓇᔭᐅᕙᓪᓕᐊᒋᐊᖅᓯᒪᓕᕐᒪᑕ, ᑖᓐᓇ 

ᐅᖃᓕᒫᕆᐅᒃᓴᕐᓂᖅ ᐋᖅᑭᒃᓱᖅᓯᒪᔭᕗᑦ 

ᒪᓕᒃᑕᐅᓂᐊᖅᑎᓪᓗᒍ. ᑕᐃᒪ $1 ᒥᓕᐊᓐᒥᒃ ᑕᐃᒪ 

ᐊᑐᕈᑎᒋᓯᒪᓕᓚᐅᖅᐸᕗᑦ ᑕᒪᒃᑯᓄᖓ ᐅᖃᓕᒫᒐᒃᓴᓂᒃ 

ᓴᓇᔨᐅᕙᒃᑐᓄᑦ. ᑕᒪᒃᑯᐊ ᐃᓄᒃᑎᑑᖅᑐᓂᒃ 

ᐅᖃᓕᒫᒐᒃᓴᓂᒃ ᐃᓕᓐᓂᐊᕐᕕᖕᒥᒃ ᐊᑐᕐᓂᐊᑕᒃᑎᖕᓂᒃ 

ᓴᓇᑎᒡᓗᒋᑦ. ᑕᐃᒪ ᑕᒪᓐᓇ ᐱᕙᓪᓕᐊᒐᓗᐊᖅᑎᓪᓗᒍ 

ᐃᓕᓐᓂᐊᑎᒃᑎᕙᓚᐅᕆᕗᒍᑦ ᑕᒪᒃᑯᓂᖓ ᓴᓇᔨᑦᑎᓐᓂᑦ 

ᑕᐃᑲᓂ 2014-15-ᒥ, ᑕᒪᓐᓇ ᐱᒻᒪᕆᐅᖕᒪᑦ ᑖᒃᑯᐊ 

ᐃᓕᓴᐃᔩᑦ ᖃᐅᔨᒪᑦᓯᐊᕆᐊᖃᕐᒥᖕᒪᑕ ᑖᓐᓇ 

ᑐᕌᒐᕆᔭᕗᑦ ᐅᖃᓕᒫᕆᐅᒃᓴᑦᑎᐊᓂᕐᒥᒃ 

ᑲᔪᓯᓂᐊᖅᑎᓪᓗᒍ ᐊᒻᒪᓗ ᖃᐅᔨᒪᒐᒃᑕᐅ ᓱᓕ ᑕᐃᒪ 

ᓱᓕ ᑕᒪᒃᑯᓂᖓ ᐃᑲᔪᖅᑕᐅᒃᑲᓐᓂᕆᐊᖃᖅᑐᓂᒃ ᓲᕐᓗ 

ᑕᒪᒃᑯᓂᖓ ᑕᐃᒪ ᐃᓕᑦᑕᖅᓯᓯᒪᑦᓯᐊᖅᐳᒍᑦ, 

ᐃᑲᔪᒃᑲᓐᓂᕆᐊᖃᓛᕐᒥᔪᐃᑦ. (ᑐᓵᔨᑎᒍᑦ) ᐃᒃᓯᕙᐅᑖᖅ, 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓂᕈᐅᒃᐳᐃᑦ 

ᐃᖅᑲᓇᐃᔭᖅᑎᓂᒃ 43-ᓂᒃ ᐃᓕᓐᓂᐊᖅᑎᒃᓯᔨᐅᓗᑎᑦ 

ᐊᑐᓂ ᐃᓕᓐᓂᐊᕐᕕᓕᒫᓄᑦ ᑖᒃᑯᓄᖓ 

ᒪᓂᒪᕕᐅᖁᓪᓗᒋᑦ ᐃᓕᓐᓂᐊᕐᕕᓕᒫᑦ 

ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ ᐊᒻᒪᓗᒃᑕᐅ 

ᐱᖓᓲᔪᖅᑐᑦ ᐊᒡᒍᓯᒪᔪᓂᒃ ᓄᓇᕗᒻᒥ 

ᑐᑭᒧᐊᖅᑎᒃᓯᔨᐅᓗᑎᓪᓗ 

ᐃᓕᓐᓂᐊᖅᑎᒃᓯᖃᑦᑕᖁᓪᓗᒋᑦ 

ᐃᑲᔪᖅᑐᐃᖃᑦᑕᕐᓗᑎᓪᓗ. ᐃᑲᔪᖅᑐᐃᖃᑎᒋᓂᐊᖅᑕᖏᑦ 

ᑕᐃᒃᑯᐊ ᐃᓕᓐᓂᐊᖅᑎᑦᑎᔨᓕᒫᑦ ᐊᒻᒪᓗ 

ᐃᓕᓐᓂᐊᕐᕕᒻᒥ ᐊᖓᔪᖅᑳᖏᑦ ᑕᒪᒃᑯᐊ 

ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᐅᖃᓕᒫᕆᐅᒃᓴᓂᖅ 

ᑐᕌᖅᑕᐅᐸᓪᓕᐊᑎᓪᓗᒍ ᑖᒃᑯᐊ ᐅᖃᐅᓯᕐᒥ 

ᐊᑕᐅᓯᓐᖕᑐᒥᒃ ᐊᑐᖅᑎᓪᓗᒋᑦ. ᐊᒻᒪᓗ ᐱᓗᐊᖅᑐᒥᒃ 

ᑖᒃᑯᐊ ᐃᓪᓗᒌᒃᑐᒥᒃ ᐱᕙᓪᓕᐊᑎᐊᕈᓐᓇᖁᓪᓗᒋᑦ 

ᐅᖃᓕᒫᕆᐅᖅᓴᓂᒃ ᑎᑎᕋᕆᐅᖅᓴᓂᖅ. ᐊᓪᓛᒃ 

ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐃᑲᔫᑎᐅᓂᐊᖅᑐᐃᑦ 

ᐊᑐᖅᑕᐅᓗᐊᑕᕐᓗᑎᒃ. ᑖᒃᑯᐊ ᖃᓪᓗᓈᑎᑐᓪᓗ 

ᐅᐃᕖᑎᑐᓪᓗ ᑭᒡᓕᖃᕐᕕᒋᔭᖏᑦ 

ᖃᐅᔨᓴᕈᑎᐅᒍᓐᓇᖅᑐᐃᑦ ᐊᒻᒪᓗ ᖃᓪᓗᓈᑎᑐᑦ ᑖᒃᑯᐊ 

ᓇᒦᓐᓂᕆᔭᖏᑦ ᐃᓕᓐᓂᐊᖅᑕᖏᑦ ᖃᓄᐃᑦᑑᓕᕐᒪᖔᑕ 

ᐃᓕᓐᓂᐊᕈᑎᔅᓴᐃᑦ ᑖᒃᑯᐊᑦᑕᐅᖅ ᐱᔭᐅᓯᒪᔮᕇᖅᑐᐃᑦ 

ᐃᓕᓐᓂᐊᕐᕕᓐᓂ.  
 

ᐃᒃᓯᕙᐅᑖᖅ, ᑕᐃᒪ ᑕᒪᓐᓇ ᐱᕙᓪᓕᐊᓇᓱᐊᖅᑕᕗᑦ 

ᐃᓄᑦᑎᑐᑦ ᐅᖃᓕᒫᒐᔅᓴᐃᑦ ᐱᒋᐊᖅᐸᓪᓕᐊᓯᒪᓕᖅᑐᖅ 

ᐊᒻᒪᓗ ᑖᒃᑯᐊ ᐃᓄᑦᑎᑐᑦ ᐅᖃᓕᒫᕈᑎᔅᓴᐃᑦ 

ᖃᐅᔨᓴᕈᑎᔅᓴᖏᑦ ᓇᓃᓪᓚᕆᒻᒪᖔᑕ 

ᐃᓕᓐᓂᐊᖅᑎᖁᑎᕗᑦ ᑕᐃᒪ ᒫᓐᓇ 

ᓴᓇᔭᐅᕙᓪᓕᐊᓯᒪᓕᕐᒪᑦ. ᑖᒃᑯᐊ ᐅᖃᓕᒫᕆᐅᖅᓴᓂᕐᒧᑦ 

ᑐᕌᖓᔪᑦ ᐃᓄᑦᑎᑑᕐᓗᑎᑦ ᐊᒻᒪᓗ ᑖᒃᑯᐊ 

ᐃᓄᑦᑎᑑᖅᑐᐃᑦ ᐅᖃᓕᒫᒐᒃᓴᐃᑦ ᑕᐃᒫᑦᓯᐊᖅ 

ᖃᓪᓗᓈᑎᑑᖅᑐᑎᑐᑦ ᐊᔾᔨᑦᑎᐊᖓᓂᒃ 

ᓴᓐᖏᓂᖃᕐᓗᑎᑦ ᓴᖅᑭᓐᓂᐊᖅᑐᑦ. ᑕᐃᒪ ᐃᓄᑦᑎᑐᑦ 

ᑕᒪᓐᓇ ᐅᖃᓕᒫᕆᐅᒃᓴᕐᓂᕐᒧᑦ ᑐᕌᖓᔪᖅ 

ᓴᓇᔭᐅᕙᓪᓕᐊᑎᓪᓗᒋᑦ ᐊᒻᒪᑦᑕᐅᖅ ᑕᒪᒃᑯᐊ 

ᖃᐅᔨᓴᕈᑎᔅᓴᖏᑦ ᑕᕝᕗᖓ ᐋᖅᑭᓱᖅᐸᓪᓕᐊᑎᓪᓗᑎᒍᑦ 

ᑖᓐᓇ ᐊᑭᑐᔫᒥᒻᒪᑦ. ᑕᐃᒪ ᖃᐅᔨᒪᓂᐊᖅᐳᓯ ᑕᒪᒃᑯᐊ 

ᐊᑭᑐᓂᕆᕙᓚᐅᖅᑕᖏᑦ ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ ᑕᕝᕙᓂ ᐃᓗᐊᓂᖔᖅ ᓲᕐᓗ 

ᓴᖅᑭᖃᑦᑕᓚᐅᓐᖏᒻᒪᑕ. ᑕᐃᒪ ᑖᒃᑯᐊ 

ᓴᖅᑭᓐᓂᐊᖅᑎᓪᓗᒋᑦ ᐊᑐᖅᑕᐅᖃᑦᑕᓂᐊᖅᑐᑦ ᑕᒫᓂ 

ᖃᐅᔨᒪᓂᐊᖅᐳᒍᑦ ᓄᓇᕗᒻᒥ ᐋᖅᑭᓱᖅᑕᐅᓂᐊᖅᑐᑦ 

ᐊᒻᒪ ᑖᒃᑯᐊ ᖃᐅᔨᓴᕈᑕᐅᓂᐊᖅᑐᓪᓗ ᐊᒻᒪᓗ ᓲᕐᓗ 

ᓇᓗᓇᐃᕈᑎᓪᓚᕆᐅᓂᐊᖅᑐᐃᑦ ᑕᐃᒪ ᑕᒪᕐᒥᑦᑎᐊᖅ 

ᑖᒃᑯᐊ ᐃᓄᑦᑎᑐᑦ ᐅᖃᓕᒫᕈᑎᔅᓴᐃᑦ ᑕᐃᑰᓇ 

ᖃᐅᔨᓴᖅᑕᐅᑦᑎᐊᖃᑦᑕᓂᐊᖅᑐᑦ.  
 

ᐊᒻᒪ, ᑖᒃᑯᐊᑦᑕᐅᖅ ᓴᓇᔭᐅᕙᓪᓕᐊᓂᐊᖅᑐᐃᑦ 

ᖃᐅᔨᒪᓂᐊᖅᐳᒍᑦ ᓄᓇᕗᒻᒥ ᓯᓚᑦᑐᓴᕐᕕᖓᓂ 

ᑖᒃᑯᐊᑦᑕᐅᖅ ᐃᓚᖓᒍᑦ ᐊᑐᖅᑕᐅᖃᑦᑕᓂᐊᖅᑐᐃᑦ 

ᐱᔾᔪᑎᒋᓗᐊᖅᖢᒋᑦ ᐅᑯᐊ ᐃᓕᓐᓂᐊᕐᕕᑦᑎᓐᓂ 

ᐃᓕᓴᐃᔨᔅᓴᓄᑦ Nunavut Teacher Education 

Program-ᖑᓂᕋᖅᑕᐅᔪᖅ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1954 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑖᒃᑯᐊ 

ᑐᕌᒐᕆᒍᒪᔭᖏᑦ ᑕᐃᒪᓐᓇ ᐊᑕᐅᓯᐅᓐᖏᑦᑐᒥᒃ 

ᐅᖃᐅᓯᖃᕈᓐᓇᖁᓪᓗᒋᑦ ᐊᒻᒪᓗ ᑲᓇᑕᒥ ᓈᒻᒪᑦᑐᒥ 

ᑎᑭᐅᑎᒍᓐᓇᖁᓪᓗᒋᑦ. ᑕᐃᒪᓐᓇ 

ᐃᑲᔫᑎᖃᑦᑎᐊᓂᐊᕐᒪᑕ ᑕᐃᒪᓐᓇ ᓈᒻᒪᑦᑐᒥ 

ᓯᕗᓂᑦᑎᓐᓂ. ᖃᐅᔨᒪᑦᑎᐊᖅᑐᒍᑦ ᓄᑕᕋᐃᑦ 

ᐃᓕᓐᓂᐊᑦᑎᐊᓲᖑᒻᒪᑕ ᓯᕗᓂᐊᓂ 

ᐃᓕᓐᓂᐊᕆᐊᓚᐅᖅᑎᓐᓇᒋᑦ ᐊᓪᓛᑦ 

ᐱᒋᐊᓚᐅᖅᑎᓐᓇᒋᑦ ᐊᒻᒪᓗᑦᑕᐅᖅ 

ᐃᑲᔫᑎᖃᑦᑎᐊᖅᑐᐃᑦ ᐃᓕᓐᓂᐊᑦᑎᐊᕌᖓᑕ 

ᐃᓕᓐᓂᐊᕐᕕᒻᒨᓚᐅᖅᑎᓐᓇᒋᑦ ᐊᓪᓛᑦ ᓈᒻᒪᑎᐊᖅᑐᒥᒃ 

ᐅᐸᒐᕆᒍᓐᓇᑎᐊᖅᑕᖏᓐᓂ 

ᐱᔭᔅᓴᖃᖅᑎᑦᑎᐊᕈᓐᓇᖅᑲᑕ ᓈᒻᒪᑦᑐᒥᒃ 

ᐃᓕᖅᑯᓯᕐᓂᓪᓗ ᐅᔾᔨᕈᓱᑦᑐᓂᒃ ᑕᒪᒃᑯᐊ 

ᐃᑲᔫᑎᖃᒻᒪᕆᑦᑐᐃᑦ ᐱᕈᖅᐸᓪᓕᐊᓂᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᒪᓐᓇ 

ᐱᒃᑯᓇᓪᓚᕆᓐᓂᖓ ᑕᐅᑐᖔᖅᖢᒍ ᓲᕐᓗ ᑕᒪᒃᑯᐊ 

ᓄᑕᕋᖁᑎᑯᓗᑉᐳᑦ ᖃᓄᐃᓐᖏᑦᑎᐊᕐᓗᑐᑎᑦ 

ᐃᓕᓐᓂᐊᕆᐊᑦᑎᐊᐸᓪᓗᑎᑦ ᑕᒪᔾᔭ 

ᑲᔪᓯᑎᑦᑎᐊᖁᒐᑦᑎᒍ ᑕᐅᕗᖓ ᓯᕗᓂᔅᓴᕗᑦ 

ᑕᐅᑐᒐᓱᐊᕐᓗᒍ ᐊᒻᒪ ᑖᓐᓇ ᐃᑲᔪᖅᑐᕐᓂᐊᖅᑎᓪᓗᑎᒍᑦ 

ᑕᐃᒪ ᑕᕝᕙᓂ ᑮᓇᐅᔭᒥ ᓇᓗᓇᐃᖅᓯᓯᒪᒋᕗᒍᑦ 

ᑖᔅᓱᒥᖓ $300,000 ᐊᕐᕌᒍᑕᒫᑦ ᓄᑖᖅ ᑮᓇᐅᔭᖅ 

ᐅᑭᐅᓄᑦ 6-ᓄᑦ ᐊᑐᖅᑕᐅᖃᑦᑕᓛᖅᑐᒥ. ᑕᒪᓐᓇ 

ᐃᑲᔫᑎᖃᕈᑎᔅᓴᖅ ᑕᒪᒃᑯᓄᖓ ᐃᓕᓐᓂᐊᕐᕕᒻᒥ 

ᐊᑐᖅᑕᐅᖃᑦᑕᓂᐊᖅᑐᓂᒃ ᐅᖃᓕᒫᒐᒃᓴᓂᓪᓘᓐᓃᑦ 

ᐃᓕᓐᓂᐊᕈᑎᔅᓴᓂᓪᓗ ᑖᒃᑯᓄᖓ 

ᑐᕌᖓᓗᐊᕐᓂᐊᖅᖢᓂ ᓱᕈᓯᓛᑦᑎᓐᓄᑦ Early 

Childhood ᖑᓂᕋᖅᑕᑎᓐᓄᑦ. ᐊᒻᒪ, ᑕᐃᒪ ᑖᒃᑯᐊ 

ᓴᓇᔭᐅᖃᑦᑕᓂᐊᖅᑎᓪᓗᒋᑦ ᑕᐃᒪ ᓇᓗᓇᓐᖏᒻᒪᑦ 

ᑖᒃᑯᐊ ᐋᖅᑭᓱᐃᔾᔪᑕᐅᑦᑎᐊᓂᐊᕐᒪᑕ 

ᐃᓕᓐᓂᐊᕐᕕᑦᑎᓐᓄᑦ ᐃᓯᓚᐅᖅᑳᖅᑎᓐᓇᒋᑦ 

ᐃᓯᕆᐊᓕᖅᑎᓪᓗᒋᓪᓗ ᐸᕐᓇᒃᓯᒪᑦᑎᐊᕐᓂᐊᕐᒪᑕ 

ᐃᓕᓐᓂᐊᕐᕕᑦᑎᓐᓄᑦ ᐃᓯᕐᓂᐊᖅᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑕᐃᒪᓐᖓᓂᒃ 2007-

08-ᒥᓂᒃ ᐊᕕᑦᑐᖅᓯᒪᔪᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑎᒍᓯᓯᒪᓕᖅᑐᐃᑦ ᑮᓇᐅᔭᓂᒃ ᑖᒃᑯᓄᖓ ᑐᕌᖓᔪᐃᑦ 

ᐱᔨᑦᓯᑦᑕᐅᓂᕆᔭᖏᓐᓄᑦ ᐱᔭᒃᓴᕆᔭᖏᓐᓄᑦ 

ᐋᖅᑭᒋᐊᕈᑎᔅᓴᐅᒍᓐᓇᖅᑐᐃᑦ  ᐊᒻᒪᓗᒃᑕᐅᖅ 

ᐃᖅᑲᓇᐃᔭᖅᑎᖏᓐᓄᑦ ᑐᕌᖓᔪᐃᑦ ᐊᒻᒪᓗ 

ᑮᓇᐅᔭᖃᑦᑎᑦᑎᔪᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ 

ᐱᔭᔅᓴᖃᕈᓐᓇᖁᓪᓗᒋᑦ ᑮᓇᐅᔭᖅᑎᒍᑦ. ᑖᒃᑯᐊ 

ᑲᑎᑕᐅᓯᒪᔪᑦ ᑖᒃᑯᓄᖓ ᐊᑐᖅᑕᐅᓂᐊᖅᑐᑦ 

ᐱᔨᑦᓯᕋᓐᓂᕐᒧᑦ ᑮᓇᐅᔭᖅᑖᖅᓯᒪᔪᑦ ᑖᒃᑯᓇᓐᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᒋᕚᒌᖏᓐᓂᒃ 

2014-2015-ᒥ $10.3 ᒥᓕᐊᓐᖑᒻᒪᑕ. ᐃᒃᓯᕙᐅᑖᖅ, 

ᑕᐃᒪ ᐱᒻᒪᕆᐅᕗᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖃᑦᑎᐊᕆᐊᖃᒻᒪᑕ 

ᐱᕙᓪᓕᐊᑎᑦᑎᔪᓐᓇᓂᐊᕐᓗᑎᒃ  

ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐊᒻᒪᓗᒃᑕᐅᖅ 

ᐃᖅᑲᓇᐃᔭᖅᑎᑖᕐᓗᑎᒃ ᑕᐃᒪᓐᓇ 

ᐃᓕᓐᓂᐊᖅᑎᑦᑎᒍᑎᔅᓴᕆᓂᐊᖅᑕᒥᓂᒃ ᐊᑲᐅᔪᒃᑯᑦ.  

ᑕᒪᓐᓇ ᐃᓱᒪᒋᓪᓗᒍ ᑖᒃᑯᐊ 2015-2016 

ᑮᓇᐅᔭᖅᑐᕈᑎᔅᓴᐃᑦ ᐃᓚᖃᑉᐳᑦ $5 ᒥᓕᐊᓂᒃ ᓄᑖᓂᒃ 

ᑮᓇᐅᔭᓂᒃ ᐊᑐᖅᑕᐅᔪᔅᓴᐅᓂᐊᖅᑐᓂᒃ ᑖᒃᑯᓄᐊ 

ᐱᓕᕆᐊᔅᓴᓄᑦ ᐱᔨᑦᑎᕋᐅᑎᔅᓴᓄᓪᓗ. 

ᑮᓇᐅᔭᖅᑐᕈᑎᔅᓴᐅᓂᐊᖅᖢᑎᒃ ᑕᕝᕙᓐᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᒋᓚᐅᖅᑕᖏᓐᓂᒃ 

ᐊᕐᕌᒎᒑᓴᐅᓯᒪᓕᖅᑐᓂ. ᑕᐃᒪᓐᓇ 

ᐃᓕᓐᓂᐊᖅᑎᑦᓯᑦᑎᐊᓂᐊᕐᕆᐊᖃᕐᓂᐊᕐᕋᑦᑕ 

ᓄᓇᕗᒻᒥᐅᑕᐅᔪᓂᒃ ᑮᓇᐅᔭᓂᒃ ᐃᓕᓯᒪᔪᓂᒃ 

ᐃᒻᒪᖃᑲᓴᒃ $202.9 ᒥᓕᐊᓐᑖᓚᓂᒃ 20215-2016 

ᐊᕐᕌᒍᓂ.  
 

ᑖᒃᑯᐊ ᐃᒪᐃᑦᑑᒻᒪᑕ $14.9 ᒥᓕᐊᐃᑦ 

ᐅᓄᖅᓯᒋᐊᕈᑕᐅᓪᓗᑎᒃ ᐊᕐᕌᓂᐅᓚᐅᖅᑐᒥᒃ 

ᑮᓇᐅᔭᖅᑐᕈᑎᒋᓚᐅᖅᑕᑦᑕ ᑕᒪᓐᓇ ᐅᓄᖅᓯᒋᐊᕈᑏᑦ 

ᐱᔾᔪᑎᖃᑉᐳᑦ ᐱᖓᓱᓂᒃ ᑕᒪᒃᑯᓂᖓ 

ᐅᖃᐅᓯᕆᖅᑲᐅᔭᓐᓂᒃ ᖁᓛᓂ. ᐊᒥᓲᓂᖅᓴᐃᑦ ᑖᒃᑯᐊ 

ᑮᓇᐅᔭᖅᑐᕈᑎᔅᓴᕗᑦ ᐊᑐᖅᑕᐅᔪᔅᓴᐅᓂᐊᕐᓗᑎᒃ 

ᐊᑭᓕᖅᑐᖅᑕᐅᓂᕐᒧᑦ ᐊᒻᒪᓗ ᐃᑲᔫᓯᐊᑖᕐᓂᕐᒧᑦ 

ᐃᖅᑲᓇᐃᔭᖅᑎᓄᑦ ᑕᐃᒪᓐᓇᐃᓯᒪᔪᑦ ᑖᒃᑯᐊ ᒪᓕᒃᖣᒋᑦ. 
 

(ᑐᓵᔨᒃᑰᕈᓐᓃᖅᐳᖅ) ᑕᐃᒪ ᐅᕙᒍᑦ 

ᐅᐱᒍᓱᑦᑎᐊᖅᐳᒍᓂᓛᒃ ᑖᒃᑯᐊ 2015-2016 ᑮᓇᐅᔭᑦ 

ᐊᑐᕐᓂᐊᖅᑕᕗᑦ ᑖᒃᑯᐊ ᓈᒻᒪᒍᓐᓇᕐᓂᖏᓐᓂᒃ ᑕᒪᒃᑯᐊ 

ᐱᐊᕈᒪᓯᒪᔭᕗᑦ ᐊᒻᒪᓗ ᑕᒪᒃᑯᐊ ᐊᑐᕆᐊᕈᒪᓯᒪᔭᕗᑦ 

ᑕᕝᕙᓂ ᐃᓕᓐᓂᐊᕐᕕᑦᑕ ᐃᓗᐊᓂ. ᐊᒻᒪᓗ 

ᐃᓕᓐᓂᐊᖅᑐᓕᕆᔩᑦ ᐊᐅᓚᖃᑦᑕᖅᑕᖏᓐᓂ. ᑕᐃᒪ 

ᓂᕆᐅᑦᑎᐊᖅᐳᖓᐃᓛᒃ ᐃᓕᒃᓯᓐᓂᒃ ᑕᒪᓐᓇ 

ᐅᑉᐱᕈᓱᑦᑎᐊᓂᔅᓯᓐᓂᒃ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ 

ᐱᕚᓪᓕᑦᑎᐊᕈᓐᓇᕐᓂᖓᓂᒃ 

ᐱᐅᓯᕚᓪᓕᕈᓐᓇᕐᓂᖓᓂᓪᓗ ᓄᓇᕗᑦᒥᐅᑕᐃᑦ 

ᐃᖅᑲᐅᒪᓗᑎᒍ. ᓲᖃᐃᒻᒪ ᓯᕗᓂᒃᓴᑎᓐᓄᑦ 

ᐃᓕᓐᓂᐊᖅᑐᖁᑎᕗᑦ ᓯᕗᓂᒃᓴᕆᒐᑦᑎᒍᑦ.  
 

ᐃᒃᓯᕙᐅᑖᖅ, ᖁᕕᐊᓱᑦᑎᐊᖅᐳᖓ ᑖᒃᑯᐊ 

ᓴᖅᑭᓂᐊᖅᑕᕗᑦ, ᐊᒻᒪᓗ ᓴᖅᑭᑦᑐᒪᔭᕗᑦ 

ᐊᐱᖅᑯᑕᐅᖃᑦᑕᕈᓐᓇᓂᐊᕐᒪᑕ ᑖᒃᑯᓄᖓ 

ᑲᑎᒪᔨᕋᓛᓄᑦ ᑕᕝᕙᓂ ᐃᓗᐃᑦᑑᑎᓪᓗᑕ. ᑖᒃᑯᐊ ᑕᕝᕙ 

ᐅᖃᐅᓯᒃᓴᒃᑲ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᓂᔅᑕ ᖁᐊᓴ. 

ᐃᓕᓐᓂᐊᖅᑐᓕᕆᓂᕐᒧᑦ. (ᑐᓵᔨᑎᒍᑦ) ᑲᑎᒪᔨᕋᓛᓄᑦ 

ᐃᓅᓯᓕᕆᓂᖅ ᐋᖅᑭᐅᒪᑦᓯᐊᕐᓂᖓᓄᑦ. 
 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᐃᓅᓯᕐᒥᒃ 

ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑲᑎᒪᔨᕋᓛᓄᑦ. 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᕆᐊᔅᓴᖅ, 

ᐃᓱᒪᔅᓴᖅᓯᐅᕈᑎᖃᕆᐊᓕᖅᑎᓪᓗᑕ ᑐᒃᓯᕌᖑᔪᓂᒃ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1955 

2015-2016 ᑮᓇᐅᔭᖅᑐᕈᑎᔅᓴᖏᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᓐᓂ. 
 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᑕ 

2015-2016 ᐊᐅᓚᔾᔪᑎᓄᑦ, ᒪᑭᒪᐅᑎᓄᓪᓗ 

ᐊᑐᕐᓂᐊᖅᑕᖏᑦ ᑕᒫᓂᐸᓘᒻᒪᑕ $203 ᒥᓕᐊᓐ. 

ᑖᓐᓇᓗ $15 ᒥᓕᐊᐸᓘᓪᓗᓂ ᐊᖏᓂᖅᓴᐅᓪᓗᓂ 

2014-15, ᑮᓇᐅᔭᖅᑐᕈᑎᒋᔪᔭᖏᓐᓂᒃ. ᑖᒃᑯᐊ 

ᑲᑎᒪᔨᕋᓛᒃ ᑕᑯᔪᑦ ᑖᓐᓇ ᐱᓕᕆᕝᕕᒃ ᑐᒃᓯᕋᕐᒪ 

ᑐᕌᖅᑎᒃᓯᒍᒪᓪᓗᓂ ᐊᒃᓱᕈᓐᓂᐅᔪᓂᒃ ᐱᓕᕆᔾᔪᑎᓂᓪᓗ 

ᑐᕌᖓᔪᓂᒃ ᑎᑎᕋᕆᐅᖅᓴᓂᕐᒧᑦ 

ᐅᖃᓕᒫᕆᐅᖅᓴᓂᒻᒧᓪᓗ ᐱᔾᔪᑎᓕᓐᓂᒃ 

ᐱᒋᐊᖅᑎᑕᔪᒪᔪᓄᓪᓗ ᐊᒻᒪᓗᒃᑕᐅ ᐱᓕᕆᔾᔪᑎᒃᓴᓂᒃ 

ᐃᖅᑲᓇᐃᔭᖅᑎᓂᓪᓗ ᐊᒥᓱᕈᕆᐊᓯᒐᓱᓐᓂᒧᑦ ᐱᓪᓗᒍ 

ᐃᓕᓐᓂᐊᕆᐊᖓᖅᑐᑦ ᐃᓕᓐᓂᐊᖅᑎᑕᐅᓂᖏᓐᓄᑦ. 
 

ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᕕᐅᑎᔪᔪᑦ ᐱᒋᐊᑦᓴᖅ 

ᓄᑖᕈᖅᑎᑕᐅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᐊᖑᓐᓂᐊᖅᑐᓄᑦ ᐸᕐᓇᐅᑎᖏᓐᓂᑦ 

ᓴᓇᔭᐅᔪᕕᓂᕐᒥᒃ ᑲᓇᑕᐅᑉ ᑕᕐᒪᖅᓯᒪᔪᖅᓯᐅᑎᖓᑕ 

2013-ᒥ ᐅᓂᒃᑳᓕᐊᒥᓂᖏᓐᓂᒃ 

ᐃᓕᓐᓂᐊᖅᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᕆᐊᖃᖏᓐᓂᖏᓐᓂᒃ ᐃᓕᓴᕐᕖᑦ ᐸᐃᕆᕖᓪᓗ 

ᓄᓇᕗᒻᒥ ᐊᒻᒪᓗᒃᑕᐅᖅ ᑎᑎᖅᑲᐅᓯᐊᒥᓂᕐᓂᒃ 

ᐅᖃᐅᓯᓕᕐᓂᒃ ᓇᓗᓇᐃᖅᑐᐃᔪᓕᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᓂᕆᓯᒪᔭᖏᓐᓂᒃ 

ᑕᒪᒃᑯᓂᖓ ᐅᓂᒃᑳᓕᐊᒥᓂᕐᓂᒃ ᐅᖃᐅᓯᒪᔪᓂᒃ 

ᐃᓱᒫᓘᑎᓂᒃ. 
 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓰᓐᓇᖅᑐᒥᒃ 

ᓵᓐᖓᑎᒐᓱᐊᕐᓂᖓ ᐃᓕᓐᓂᐊᕆᐊᕐᖓᖅᑐᓂᒃ 

ᖁᕕᐊᓇᕕᐅᑎᑉᐳᖅ. ᒪᓕᒐᓕᐅᖅᑏᑦ ᐊᖏᖃᑎᒌᒻᒪᑕ 

ᑕᒪᓐᓇ ᐃᓕᓐᓂᐊᕐᓂᖅ ᐱᒋᐊᓲᖑᒻᒪᑦ ᓱᕈᓰᑦ 

ᐃᓕᓐᓂᐊᕆᐊᓚᐅᔾᔮᑎᓐᓇᒋᑦ ᐃᓕᓴᕐᕕᓄᑦ, ᑕᐃᒫᓪᓗ 

ᐃᑲᔪᖅᓯᕗᑦ ᐱᒋᐊᑎᑕᐅᒐᓱᐊᖅᑐᓂᑦ ᖄᖓᒍᒃᑲᓐᓂᖅ 

ᐃᓕᓐᓂᐊᖅᑎᒃᓯᒐᓱᐊᕐᓂᕐᓂᒃ 

ᐃᓕᓐᓂᐊᕆᐊᕆᐊᕐᖓᑐᓄᑦ ᐃᓕᓴᐃᔨᐅᕙᒃᑐᓄᑦ. 

ᓄᓇᓕᒐᓚᓐᓂᒃ ᐸᐃᕆᕕᖃᖏᓐᓂᖅ ᐅᕝᕙᓘᓐᓃᑦ 

ᐊᑭᑐᓗᐊᕐᓂᐊᓗᖏᑦ ᐸᐃᕆᕖᑦ ᐱᓗᐊᖅᑐᒥᒃ 

ᑕᐃᒃᑯᓄᖓ ᐃᓕᓐᓂᐊᖅᑎᐅᔪᓄᑦ ᓱᓕ 

ᐃᓕᓴᖃᑕᐅᕙᒃᑐᓄᑦ, ᒫᓐᓇ ᓱᓕ ᐃᓱᒫᓗᓐᓇᖅᐳᖅ. 

ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᓚᐅᑐᑦ ᑕᑯᒋᐊᒃᓴᖅ ᑖᓐᓇ 

ᐱᓕᕆᕕᒃ ᕿᒥᕈᒐᓱᐊᕐᒪᑦ ᖃᐅᔨᒐᓱᐊᖅᑐᑎᒃ ᖃᓄᖅ 

ᒥᑭᔫᑕᐅᓂᖅᐹᖑᔪᑦ ᐃᓕᓐᓂᐊᕐᕕᓐᓂ 

ᐃᓕᓐᓂᐊᕐᓂᕆᕙᒃᑕᖏᑦ ᐃᑲᕋᖏᑦ 

ᐊᒥᓱᕈᕆᐊᖅᑕᐅᒍᓐᓇᕐᒪᖔᑕ ᓄᓇᕗᓕᒫᒥ.  
 

ᑭᓯᐊᓂᓕ ᑕᒪᐃᒃᑯᓗᐊᖅᑎᓪᓗᖑ ᒪᓕᒐᓕᐅᖅᑏᑦ 

ᑐᑭᓯᓯᒪᔪᑦ ᑕᒪᓐᓇᒃᑕᐅ ᐃᓱᒋᔭᐅᒋᐊᕆᐊᖃᕐᒥᖕᒪᑦ 

ᐃᓕᓐᓂᐊᑎᒃᓯᕕᒃᓴᓂᒃ ᐃᓕᒃᓴᓂ ᐊᒻᒪᓗ 

ᐃᖅᑲᓇᐃᔭᖅᑏᑦ ᐊᒥᓲᓗᐊᖏᓐᓂᖏᓐᓂ. 

ᒪᓕᒐᓕᐅᖅᑏᑦ ᑲᐅᔪᖏᑦᑎᐊᖅᐳᑦ ᕿᒥᕐᕈᓛᕆᐊᒃᓴᖅ  

ᖃᐅᔨᔭᒥᓂᕐᓂᒃ ᐸᐃᕆᕖᑦ ᐱᖁᔭᖓᑦ 

ᕿᒥᕐᕈᔭᐅᑎᓪᓗᒍ. 
 

ᒥᓂᔅᑕ ᓴᖅᑭᔮᕋᑖᔪᑎᓪᓗᒍ ᑲᒪᑎᔨᕋᓛᑦ ᓵᖓᓂᒃ 

ᕿᒥᕐᕈᓪᓗᑕ ᑖᑦᓱᒪ ᒥᓂᔅᑕᐅᑉ 

ᑎᑎᕋᕆᐊᕐᖓᐅᑎᒥᓂᖏᑦ ᑮᓇᐅᔭᖅᑐᕈᑎᒃᓴᖏᓐᓂᒃ 

2015-16-ᒥ ᒪᓕᒐᓕᐅᖅᑏᑦ ᖁᕕᐊᓱᓚᐅᑐᑦ 

ᐱᑎᑕᐅᒋᐊᒃᓴᖅ ᓇᓗᓇᐃᖅᑐᕈᑎᓂᒃ ᐱᔾᔪᑎᓕᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᒋᐊᖅᑎᒐᓱᐊᖅᑕᖏᓐᓂᒃ 

ᐃᓕᓐᓂᐊᑎᒃᓯᓗᑎᒃ ᐅᖃᐅᓰᑦ ᐊᑐᖅᑕᐅᒋᐊᖃᓲᑦ 

ᐱᓪᓗᒋᑦ. ᑲᑎᒪᔨᕋᓛᑦ ᐃᓕᑕᖅᓯᓪᓚᕆᒃᑐᑦ 

ᓴᓇᔪᖃᕆᐊᖃᕐᓂᖓᓂᒃ ᐃᓗᐃᑦᑐᓂᒃ ᐃᓄᒃᑎᑐᑦ 

ᐃᓕᓐᓂᐊᖅᑎᒃᓯᒍᑎᒃᓴᓂᒃ ᐃᓕᓴᕐᕕᓄᑦ ᐊᒻᒪᓗ 

ᑕᑯᓚᐅᕆᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᑎᒃᓯᕋᑖᕐᓂᒻᒪᑕ ᓄᓇᕗᒻᒥᐅᑕᓂᒃ 

ᓇᒻᒥᓂᖃᐅᑎᓕᒻᒥᒃ ᓴᓇᒐᓱᐊᖅᑐᑎᒃ 

ᐃᓕᓐᓂᐊᕈᑎᒃᓴᓂᒃ ᐱᒡᒐᓇᕐᓂᖏᓐᓂᒃ ᐅᑦᑎᓕᕇᓂᒃ 

ᐃᓄᒃᑐᑦ. 
 

ᒪᓕᒐᓕᐅᖅᑏᑦ ᖁᔭᒋᔭᓖᑦ ᒥᓂᔅᑕᐅᑉ 

ᐊᖏᖅᓯᒪᓂᕆᔭᖓᓂ ᐃᓄᐃᑦ ᐅᖃᐅᓯᖓ 

ᐊᔾᔨᒌᓕᖅᑎᑕᐅᒐᓱᐊᕐᓂᖓᓂ ᐊᑐᖅᑕᐅᒐᔭᖅᑐᓂᒃ 

ᓄᓇᕗᒻᒥ ᐃᓕᓴᕐᕕᓐᓂ ᐊᒻᒪᓗ ᓂᕆᐅᑦᑎᐊᖅᐳᒍᑦ 

ᐅᓪᓗᒥᒨᖓᔪᓂᒃ ᑐᓴᖅᑎᑕᐅᖃᑦᑕᓂᐊᖅᑐᒋᓪᓗᑕ 

ᑕᒪᑐᒪ ᐱᕙᓪᓕᐊᓂᖓᓂ. ᒪᓕᒐᓕᐅᖅᑏᑦᑕᐅᖅ 

ᑕᑯᒻᒥᔪᑦᑕᐅᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᔭᕆᐊᑐᔪᓂᒃ ᐊᒥᓱᑲᓪᓚᓐᓂᒃ ᓵᖓᑎᒻᒪᑕ 

ᐱᔾᔪᑎᓕᓐᓂᒃ ᒪᕐᕉᓐᓂᒃ ᐅᖃᐅᓯᕐᓂᑦ ᐊᑐᕐᓗᑎᑦ 

ᐃᓕᓐᓂᐊᑎᑦᑎᓂᕐᒥᒃ ᐊᒻᒪᓗ ᓂᕈᐅᑦᑐᑕ ᑕᒪᓐᓇ 

ᕿᒥᕐᕈᔭᐅᓂᖓ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐅᑉ 

ᑕᒪᑐᒥᖓ ᓱᒋᐊᖅᓯᔾᔪᑕᐅᓂᐊᕐᒪᑦ.  
 

ᐊᕐᕌᒍᐃᑦ ᐊᓂᒍᖅᐸᓪᓕᐊᑎᓪᓗᒋᑦ ᐊᒥᓱᑦ 

ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᕐᕕᒻᒥ 

ᐃᓱᒫᓘᑎᖃᖃᑦᑕᖅᓯᒪᒻᒪᑕ ᐱᐅᓐᖏᓗᐊᕐᓂᖏᓐᓂ 

ᐊᑦᑎᓗᐊᕐᓂᖏᓐᓂᓪᓗ ᐃᓕᓐᓂᐊᑎᑦᑎᒍᑕᐅᕙᑦᑐᑦ 

ᓄᓇᕗᒻᒥ ᖁᑦᑎᓂᖅᓴᓂ ᐃᓕᓴᔪᓂᒃ ᐱᔭᕇᖅᑐᓄᑦ 

ᐱᔭᐅᕙᑦᑐᑦ ᓄᓇᕗᒻᒥ. ᐃᓱᒫᓘᑎᖃᖃᑦᑕᖅᓯᒪᒻᒥᔪᑦ 

ᐅᖃᐅᓯᐅᖃᑦᑕᖅᓯᒪᓪᓗᓂᓗ ᐱᕙᓪᓕᐊᔪᓕᕆᔨᓄᑦ 

ᐊᓯᖏᓐᓄᓪᓗ ᐃᓄᓐᓄᑦ ᓂᓪᓕᐊᕕᐅᕙᑦᑐᑎᑦ. 

ᑕᒪᑐᒥᖓ ᐊᖏᖅᓯᒪᓂᐅᔪᒥᒃ ᐃᓚᐅᑎᑦᑎᓂᒃᑯᑦ 

ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᓂᕈᐅᑦᑎᐊᖅᐳᑦ 

ᒥᓂᔅᑕᒧᑦ ᑐᓴᖅᑎᑕᐅᓛᖅᑐᒋᓪᓗᑎᑦ ᕿᒥᕐᕈᓂᒃᑯᑦ 

ᖃᐅᔨᔭᒥᓂᕐᓂᒃ ᑕᐃᓐᓇ ᕿᒥᕐᕈᓂᐅᔪᖅ 

ᐱᔭᕇᖅᑕᐅᑉᐸᑦ. 
 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓯᒍᒪᒻᒪᑕ 

ᐊᒥᓱᑲᓪᓚᓐᓂᒃ ᐃᖅᑲᓇᐃᔮᓂᒃ 

ᐃᑲᔪᖅᑎᐅᑲᓐᓂᕋᔭᖅᑐᓂᒃ 

ᐃᑲᔫᑎᐅᑲᓐᓂᕋᔭᖅᑐᓂᓪᓗ ᐃᓕᓴᐃᔨᓄᑦ 

ᐃᓕᓴᕐᕖᓪᓗ ᐊᖏᔪᖅᑳᖏᓐᓄᑦ ᓄᓇᕗᒻᒥ 

ᐃᓕᓐᓂᐊᕐᕕᖏᓐᓂ. ᑖᒃᑯᐊᓕ ᑲᑎᒪᔨᕋᓛᑦ 

1956 

ᐃᓕᑕᖅᓯᔫᒐᓗᐊᑦ ᑕᒪᒃᑯᐊ ᐃᓕᓐᓂᐊᕋᓱᐊᖅᑐᓄᑦ 

ᐃᑲᔪᖅᑏᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑐᑭᒧᐊᑦᑎᑦᑎᔩᑦ 

ᐃᑲᔪᕐᓂᐊᕐᒪᑕ ᐱᓕᕆᓂᐅᔪᓂᒃ ᐱᔨᑦᓯᕋᐅᑎᔪᓂᓪᓗ 

ᐊᑐᐃᓐᓇᐅᑎᑕᐅᕙᑦᑐᓂᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ. 

ᒪᓕᒐᓕᐅᖅᑏᑦ ᖃᐅᔨᒪᑦᑎᐊᖁᔨᕗᑦ ᒥᓂᔅᑕᒥᒃ 

ᖃᐅᔨᒪᒐᓱᐊᕐᓂᖏᓐᓇᖁᔭᐅᓪᓗᓂ ᑕᒪᒃᑯᓂᖓ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐃᖅᑲᓇᐃᔭᖅᑎᑖᕐᓂᕐᒥᒃ 

ᐃᓪᓗᖃᖅᑎᑦᑎᓂᕐᒥᒃ ᐃᓕᓴᐃᔨᓂᒃ 

ᓯᕗᓪᓕᐅᑎᑕᐅᖏᓐᓇᖁᓪᓗᒍ.  
 

ᑲᑎᒪᔨᕋᓛᑦ ᐃᓕᑕᖅᓯᔪᑦ ᑕᒪᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᐱᓕᕆᐊᖃᕆᐊᖃᕐᒪᑕ 

ᐱᓕᕆᐊᔅᓴᖃᖅᑐᑎᓪᓗ ᐱᔾᔪᑎᒋᓪᓗᒍ 

ᐃᓕᓐᓂᐊᖅᑐᓕᕆᓂᕐᒥᒃ ᐸᔪᒍᑎᖃᕋᓱᐊᖅᑐᑎᑦ 

ᓄᓇᓕᒻᒥᓂᒃ. ᒪᓕᒐᓕᐅᖅᑏᑦ ᑕᑯᔪᑦ 

ᓇᓗᓇᐃᖅᑐᖅᑎᐊᖅᓯᒪᓐᖏᒻᒪᑕ ᖃᓄᖅ 

ᐱᓕᕆᔨᐅᒻᒪᖔᑕ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑕ ᑲᑐᔾᔨᖃᑎᒌᖏᑦ ᐃᑲᔪᖅᓰᓪᓗᑎᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᓃᖃᑕᐅᔪᑦ ᖁᕕᐊᓱᕕᐅᑎᔪᔪᑦ 

ᖃᐅᔨᒋᐊᔅᓴᖅ ᖃᓄᑎᒋ ᐱᓕᕆᓇᓱᐊᖅᓯᒪᒻᒪᖔᑦ 

ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐱᓕᕆᖃᑎᖃᖅᑐᑎᑦ 

ᑭᒡᒐᖅᑐᐃᔪᓂᒃ ᒐᕙᒪᑐᖃᒃᑯᓐᓃᖔᖅᑐᓂᒃ 

ᑮᓇᐅᔭᖃᖅᑎᑦᑎᒐᓱᐊᖅᑐᑎᑦ ᐅᓪᓛᕈᕐᒥᑕᖅᑎᑦᑎᓂᕐᓄᑦ 

ᓄᓇᕗᒻᒥ ᐃᓕᓴᕐᕕᒻᒥ. ᓱᕈᓯᓛᑦ 

ᑕᖃᐃᖅᓯᑎᐊᖅᓯᒪᔪᓂᒃ ᓂᕆᑦᑎᐊᖅᓯᒪᔪᓪᓗ 

ᐃᓕᓐᓂᐊᖅᑎᐊᕐᓂᕐᒧᑦ ᐱᕙᓪᓕᐊᓯᐊᕐᓂᒧᓪᓗ 

ᐊᑐᐃᓐᓇᕈᖅᓯᒪᓂᖅᓴᐅᓲᖑᒻᒪᑕ. ᒪᓕᒐᓕᐅᖅᑏᑦ 

ᖁᕕᐊᓱᔪᔪᑦ ᑕᑯᒋᐊᔅᓴᖅ ᑮᓇᐅᔭᓂᒃ 

ᐃᓕᐅᖅᑲᐃᓯᒪᔪᖃᒻᒪᑦ ᓄᓇᓕᒐᓚᒻᒪᕆᓐᓄᑦ ᐊᑖᒍᑦ 

ᓱᕈᓰᑦ ᐃᓅᓯᖃᑦᑎᐊᕐᓂᖏᓐᓄᑦ ᐱᒋᐊᖅᑎᑕᐅᓯᒪᔪᓄᑦ. 

ᑕᐃᒫᓪᓗ ᑐᓴᒃᑲᓐᓂᖃᑦᑕᕈᒪᔪᑦ ᖃᓄᖅ ᑕᒪᒃᑯᐊ 

ᑮᓇᐅᔭᑦ ᑐᓂᐅᖅᑲᑦᑕᐅᕙᒻᒪᖔᑕ, 

ᐊᑭᓕᖅᑕᐅᕙᒻᒪᖔᑕᓗ. 
 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᐃᓐᓇᐅᑎᑦᓯᕙᒻᒪᑕ 

ᐊᒥᓱᑲᓪᓚᓐᓂᒃ ᐱᓕᕆᓂᐅᔪᓂᒃ ᑐᕌᖓᔪᓂᒃ 

ᐃᑲᔪᖅᓰᓂᕐᒧᑦ ᐃᓇᕐᓂᒃ ᐃᓕᓐᓂᐊᕐᕆᐊᒃᑲᓐᓂᕈᒪᔪᓂᒃ 

ᑕᒪᒃᑯᓂᖓ ᖁᕝᕙᓯᓐᓂᓖᑦ 12-ᑖᕋᓱᐊᕈᑎᓂᒃ, 

ᐊᑎᓕᒻᒥᒃ PATH ᐱᒋᐊᖅᑎᑕᐅᓯᒪᔪᖅ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᖅ ᒥᓂᔅᑕᒥᒃ ᐱᓕᕆᔨᖏᓐᓂᓪᓗ 

ᖃᓂᔅᓴᕐᓗᑎᒃ ᐱᓕᕆᖃᑎᖃᖁᔨᓪᓗᑎᒃ 

ᐃᖅᑲᓇᐃᔭᖅᑎᐅᖃᑎᖏᓐᓂᒃ ᐃᓄᓕᕆᔨᒃᑯᓐᓂᑦ 

ᖃᐅᔨᒪᒐᓱᐊᕐᓗᑎᒃ ᓄᓇᕗᑦᒥᐅᑕᓕᒫᑦ ᐃᓐᓇᐃᑦ 

ᑐᒃᓯᕋᖅᑐᑦ ᐅᕝᕙᓘᓐᓃᑦ ᐱᔨᑦᓯᕋᐅᑕᐅᕙᑦᑐᑦ 

ᐃᓕᓐᓂᐊᖅᓯᒪᓂᕐᒥᓂᒃ ᖁᕝᕙᐹᓪᓕᑎᑦᑎᒐᓱᐊᖅᑐᑦ 

ᐃᑲᔪᖅᓯᖅᑕᐅᕙᒃᑲᓗᐊᕐᒪᖔᑕ. 
 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓯᒃᑲ. ᒪᓕᒐᓕᐅᖅᑎᑐᐃᓐᓇᐃᑦ  

ᐊᐱᖅᑯᑎᔅᓴᖃᓐᓂᐊᑐᔅᓴᐅᒻᒥᔪᑦ 

ᐅᖃᐅᓯᖃᓐᓂᐊᑐᔅᓴᐅᒋᓪᓗᑎᒃ ᑲᔪᓯᓂᖃᑦᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᔪᐊᓇᓯ. ᑕᕝᕗᖓ 

ᓅᓐᓇᑦᑕ ᐅᖃᐅᓯᒃᓴᑐᐃᓐᓇᕐᓄᑦ. (ᑐᓵᔨᑎᒍᑦ) 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᓂᓪᓕᐅᑎᔅᓴᖅᑕᖃᑉᐹ? 

ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ ᖁᔭᓐᓇᒦᒃ. ᐊᒻᒪᓗ 

ᑕᒻᒪᕋᓱᒋᒍᕕᓐᖓ ᓄᖅᑲᑎᓐᓂᐊᕋᕕᓐᖓ. 

ᑐᑭᓯᒋᐊᕈᑎᔅᓴᑐᐃᓐᓇᕐᒥᒃ ᐊᐱᕆᔪᒪᒐᓗᐊᖅᖢᖓ. 

ᐊᐱᕆᒋᐊᓚᐅᕐᓚᖓ ᓄᖅᑲᑎᓐᓂᐊᕈᕕᓐᖓ 

ᓄᖅᑲᑎᓐᓂᐊᖅᐸᒻᒪ. 

 

ᒥᓂᔅᑕ ᑐᓐᖓᓱᒋᑦ. 

 

ᐅᕙᓂ ᐃᓄᒃᑎᑑᖓᔪᓂᐅᓇ ᓇᓂᔪᓐᓇᕋᑖᖏᓇᒃᑯᑦ. 

ᖃᓪᓗᓈᑦᑎᑐᓈᓯᓐ ᓇᓗᐊᓗᒧᑦ. 

ᑐᑭᓯᒋᐊᕈᒪᑐᐃᓐᓇᑎᐊᖅᑐᖓ ᒪᑉᐱᖅᑐᒐᖓᓂᒃ 4, 

ᖃᓪᓗᓈᑎᑑᖓᔪᓂ. ᐅᓇ ᐅᖃᐅᓯᖅᑕᖓ Guided 

Reading, Guided Writing. ᐃᓄᒃᑎᑐᑦ 

ᓇᓂᔪᓐᓇᖏᓐᓇᒃᑯ ᒪᒥᐊᓇᖅ. ᑕᐃᒃᑯᐊ ᐃᓄᒃᑎᑐᑦ 

ᑐᓵᔪᑦ. ᐊᔪᕆᔅᓱᐃᔾᔭᐅᔪᒪᑐᐃᓐᓇᖅᑐᖓ 

ᐅᕝᕙᓘᓐᓃᑦ ᐃᒃᓯᕙᐅᑖᖅ ᓇᓂᒃᑲᓐᓂ 

ᐱᓕᕆᐊᕐᖑᓂᐊᖅᐸᑦ ᐅᑕᖅᑭᔪᓐᓇᖅᑐᖓ 

ᑐᑭᓯᔭᕆᐊᖃᕋᒃᑯ ᑖᓐᓇ. ᒫᓐᓇᓘᓐᓃᑦ ᐅᕝᕙᓘᓐᓃᑦ 

ᖃᖓᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᑭᓯᒋᐊᕈᒪᒻᒪᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᐱᒻᒪᕆᐊᓘᒻᒪᓂᓛᒃ ᑕᕝᕙᓂ  

1957 

ᐱᓇᓱᐊᕐᓂᐊᑕᑦᑎᓐᓂ ᐱᒋᐊᕈᑎᒋᓯᒪᓕᖅᑕᕗᑦ 

ᐅᓂᒃᑳᕌᔾᔪᒐᓱᓐᓂᐊᖅᐸᕋ ᑐᑭᓯᓇᕆᐊᕐᓗᒍ. 

 

ᑕᐃᒪ ᑖᓐᓇ Guided Reading, Guided Writing. 

ᑕᒪᔾᔭᐅᒻᒪᑕ ᑖᒃᑯᐊ ᐃᒪᓐᓇᐃᓕᖓᓇᓱᐊᖅᑐᖅ. 

ᓲᕐᓗ ᐃᓕᓴᐃᔨ, ᐃᓕᓴᐃᔨ ᑕᕝᕗᖓ 

ᐃᓕᓐᓂᐊᖅᑐᒧᑦ ᐃᒫᒃ ᐃᑲᔪᓪᓚᕆᓪᓗᓂᐅᒃ ᓲᕐᓗ 

One on One. ᑖᓐᓇ ᐃᓕᓐᓂᐊᖅᑐᑯᓗᒃ 

ᐊᑕᐅᓯᐅᒍᓂ ᑕᑯᒃᓴᐅᑎᐊᕐᓗᓂ ᑕᕝᕙᓂ ᐃᒪᓐᓇ 

ᐅᓇ ᑕᕝᕙ ᐅᖃᓕᒫᕌᓚᓚᐅᓗᓂᐅᒃ ᑕᐃᒪ ᑖᓐᓇ 

ᐃᓕᓐᓂᐊᖅᑐᑯᓗᒃ. ᑖᒃᓱᒥᖓᑦᓴᐃᓐᓇᖅ ᓲᕐᓗ 

ᐅᖃᓕᒪᕆᐊᖅᖤᖅᐳᖅ. ᑕᐃᒪᓐᓇ ᐃᒪᓐᓇ 

ᐊᑕᐅᑦᑎᒃᑯᐊᓘᖏᑦᑐᖅ ᐊᑕᐅᓯᑯᓗᒻᒧᑦ 

ᐃᓕᓐᓂᐊᖅᑐᒧᑦ ᑐᕌᖓᓗᐊᖅᑐᖅ guided reading 

ᓲᕐᓗ. 

 

ᑕᒡᕙ ᑕᑯᒃᓴᐅᕌᓪᓚᓚᕐᓗᓂ ᑕᑯᒃᓴᐅᑦᑎᐊᓗᓂ, ᓲᕐᓗ 

ᐃᓄᐃᑦ ᐃᓕᖅᑯᓯᖃᐅᔭᖅᐸᖕᒪᑕ ᐅᒃᐱᖅᖢᑎᒡᓗ 

ᐃᒪᓐᓇ ᑕᐅᑐᒡᓗᓂ ᐃᓕᓐᓂᐊᕈᓐᓇᓂᖅᓴᐅᖕᒪᑦ 

ᐅᖃᓕᒫᑐᐃᓐᓇᖏᓪᓗᓂ, ᑕᐅᑐᒡᓗᓂ ᑕᒡᕙ ᑖᓐᓇ 

ᑕᐃᒪᓐᓇ ᑐᑭᓐᖑᐊᑐᐃᓐᓇᖓᓂᒃ ᐅᖃᖦᖤᖅᐳᖓ, 

ᑕᐅᑐᒡᓗᓂᒃ. ᑕᐃᓐᓇ ᑕᒡᕙ guided reading 

ᐊᒻᒪᓗ guided writing ᓲᕐᓗ ᑖᓐᓇᒃᑕᐅ 

ᑕᐃᒪᓐᓇᒃᓴᐃᓐᓇ ᐃᓕᓴᐃᔨ ᐃᒪᓐᓇ 

ᑎᑎᕋᖅᑕᐅᕙᒃᐳᖅ ᓲᕐᓗ ᑖᒃᓱᒧᖓ 

ᑕᐅᑐᒃᑎᓐᓇᓱᒡᓗᓂᐅᒃ ᓲᕐᓗ. ᐃᓅᑉ ᐃᓕᖅᑯᓯᐊᑕ 

ᑕᐃᒪᓐᓇ ᑕᐅᑐᒡᓕᑎᒡᒎᖅ 

ᐃᓕᓐᓂᐊᕈᓐᓇᕐᓂᖅᓴᐅᖕᒪᑕ. 

 

ᑕᐃᒪ ᖃᐅᔨᒪᖁᔨᑐᐃᓐᓇᕐᒥᔪᒍᑦᑕᐅᖅ ᑕᒪᒃᑯᓄᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑕᐃᒪ ᖃᓄᖅ ᑖᓐᓇ 

balance Literacy ᓲᕐᓗ ᑖᓐᓇ ᓄᑖᖅ 

ᐱᒋᐊᓕᓵᕐᓂᖓ ᐱᒋᐊᕋᓱᓕᕋᒃᑎᒍ ᑕᒪᓐᓇ, ᑖᒃᑯᐊ 

ᐃᒻᒪᖃ ᓄᑖᖑᖕᒪᑕ ᐃᓕᓐᓂᐊᕐᕕᒃᑎᓐᓂ. 

ᑐᑭᓯᑎᕌᔪᒃᑲᓗᐊᖅᐸᕋᓗᑭᐊᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒐ, ᑕᐃᒪ ᐅᖃᖅᑲᐅᑎᓪᓗᖓ  

ᐃᓕᓐᓂᐊᖅᑐᖁᑎᖏᑦ ᓲᕐᓗ 20-ᐅᑉᐸ ᐅᑯᓄᖓ 

ᐃᓚᐃᓐᓇᖏᓐᓄᑦ ᓲᕐᓗ ᑖᓐᓇ 

ᖃᓄᖓᐃ...ᐊᑦᑕᑕᖅᓯᒪᓂᖅᓴᐅᓂᐊᖅᑐᖅ. 

 

ᑐᑭᓯᓐᓇᕋᓗᐊᕐᓂᕈᒪᓘᓐᓃᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑕᒡᕙᓃᒻᓇᑉᑕ 

ᐅᖃᐅᓯᒃᓴᑐᐃᓐᓇᕐᒥ ᐊᑎᖁᑎᖃᕈᓐᓃᕋᒪ. 

(ᑐᓵᔨᑎᒍᑦ) ᒪᓕᒐᓕᐅᖅᑎᓕᒫᑦ 

ᐃᖅᑲᐃᑎᒃᑲᓐᓂᕈᒪᔭᒃᑲ ᕿᒥᕐᕈᓇᖕᓂᐊᕋᑦᑕ ᑮᓇᐅᔭᑦ 

ᐊᑐᕈᒫᓐᓂᐊᖅᑐᖁᑎᒋᔭᐅᔪᑦ 2015-16 

ᐊᕐᕌᒍᖓᓄᑦ, ᐊᑏ ᐊᐱᖅᑯᑎᑎᑦ ᑖᒃᑯᓄᖓᑦᓴᐃᓐᓇ 

ᐅᖃᐅᓯᕆᔭᐅᔪᓄᑦ ᓂᓪᓕᐅᑎᖃᕐᕕᖃᕐᓂᐊᖅᐳᓯ.  

 

ᐃᓕᓐᓂᐊᖅᑐᓕᕆᔨᒃᑯᑦ. ᓇᐃᒡᓕᑎᖅᓯᒪᔪᑦ ᑐᒃᑕᕐᕕᒃ 

ᐃᓄᒃᑎᑐᑦ ᓂ-4 ᖃᓪᓗᓈᑎᑐᑦ G-4. 

(ᑐᓵᔨᑎᒎᕈᓐᓃᖅᑐᑦ) ᐊᐳᖅᑯᓯᒃᓴᖃᕐᓂᕈᑉᓯ 

ᕼᐋᐸᒋᐊᑉᕋᕐᓗᓯ. ᑖᑉᑯᓇᓃᓇᒃᑕᖅ (ᑐᓵᔨᑎᒍᑦ) 

ᓇᐃᒡᓕᑎᖅᓯᒪᔪᑦ. ᑐᒃᑕᕐᕕᒃ G-4 ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᑲᑎᓪᓗᒋ ᓂᕈᐊᕈᑕᐅᓂᐊᖅᑐᑦ. ᒥᔅᑕ 

ᐃᓄᒃ. 

 

ᐃᓄᒃ: ᑕᒡᕙᓃᒻᒪᖔᑦ ᐊᔪᕆᖅᓱᐃᑎᖅᑳᓚᐅᓐᖓ 

ᐃᖅᑲᓇᐃᔭᖅᑐᓕᕆᓂᖅ ᐃᖅᑲᓇᐃᔭᖅᑎᑖᓂᕐᓘᓐᓂᑦ 

ᐅᕙᓃᓐᓇᓱᒋᓪᓗᒍ Human Resource 

Development ᖃᓪᓗᓈᑎᑑᖓᔪᓂᒃ ᐱᓯᒪᒐᒪ. G-

4-ᒦᒃᑯᑦᑕ ᑕᕝᕙᓃᑉᐸᑦ ᐊᐱᕆᔪᓪᓗᖓ ᑕᒃᑯᐊ 

ᐃᖅᑲᓇᐃᔮᒃᓴᐃᑦ ᐅᓄᑲᓪᓛᔪᖅᑰᔨᔪᑦ 

ᐅᖃᐅᓯᕆᖅᑲᐅᒐᒃᓯᐅᒃ ᐱᒋᐊᕈᑎᓂᒃ. ᐊᒻᒪᓗ 

ᐅᕙᓕᐊᓯᑦ ᑕᒪᓐᓇ ᖁᕕᐊᒋᓪᓚᕆᒃᖢᒍ 

ᖁᕕᐊᒋᒐᒃᑯᑦ ᐃᓕᓐᓂᐊᖅᑐᖁᑎᕗᑦ 

ᐃᑲᔪᖅᑕᐅᒍᓐᓇᖃᑦᑕᕌᖓᑕ ᓇᐅᒃᑯᑐᐃᓐᓇ. 

 

ᐆᒥᖓ ᐊᐱᕆᔪᒪᓪᓗᖓ, ᒪᑐᐃᖅᓯᔾᔪᑎᒋᖅᑲᐅᔭᓐᓂᑦ 

ᒥᓂᔅᑕ ᐅᖃᖅᑲᐅᒐᕕᑦ ᒪᒃᐱᖅᑐᕋᖓ 5, 

ᑕᐃᒃᑯᐊᒎᖅ ᐱᓕᕆᕝᕕᒻᒧᒎᖅ ᐊᖏᖅᑕᐅᓇᓱᐊᔪᓯ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1958 

ᑐᑭᑖᕋᓱᐊᕐᒥᔪᓯ 6-ᓂᒃ ᐃᖅᑲᓇᐃᔭᖅᑎᑖᕈᒪᓪᓗᓯ 

ᐅᖃᓕᒫᕐᓂᓕᕆᓂᕐᒧᑦ ᑲᒪᔨᐅᓂᐊᖅᑐᓂᒃ 

ᐃᓕᓴᐃᔨᓯᓐᓈᓗᑎᒡᓗ. ᑖᒃᑯᐊ ᐊᐱᖅᑯᑎᒋᔪᒪᓪᓗᒋᑦ 

6-ᖑᒻᒪᑕ, ᓇᓕᐊᓐᓃᒃᑲᔭᕐᒪᖔᑕ 

ᐅᖃᐅᑎᔪᓐᓇᖅᐱᑎᒍᑦ, 

ᐊᕕᑦᑐᖅᓯᒪᔪᓃᒃᑲᔭᖅᑰᔨᓪᓗᑎᒃ regional-ᓚᓯᒪᖕᒪᑦ 

ᖃᓪᓗᓈᑎᑐᑦ ᑐᑭᓯᒋᐊᕈᒪᑐᐃᓐᓇᖅᑐᖓ ᑖᒃᓱᒧᖓ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑕᒃᓱᒥᖓ ᐊᐱᖅᑯᑎᖃᕐᒪᑦ 

ᒪᓕᒐᓕᐅᖅᑎᖃᑎᒐ. ᑖᒃᑯᐊ 6-ᖑᓂᐊᖅᑐᐃᑦ ᑕᐃᒪ 

ᐊᕕᒃᑐᖅᓯᒪᔪᓄᑦ ᑲᒪᔨᐅᓂᐊᕐᒪᑕ regional 

coordinator ᓲᕐᓗ ᑲᒪᔨᐅᓂᐊᖅᑐᐃᑦ ᑕᒡᕙᓂ 

ᐊᕕᒃᑐᖅᓯᒪᔪᓂᒃ.  

 

ᑖᒃᑯᐊ ᐱᖓᓱᐃᑦ ᐊᕕᒃᑐᖅᓯᒪᓂᐊᕐᒪᑕ ᒪᕐᕉᕙᒡᓗᑎᒃ 

ᐊᕕᒃᑐᖅᓯᒪᔪᓂᒃ ᒪᓕᓪᓗᒋᑦ ᐊᒻᒪᓗ 

ᒪᕐᕉᑦᑕᕐᓂᐊᖅᑎᓪᓗᒋᑦ ᐅᕙᓃᓐᓂᐊᖅᑐᑦ 

ᒥᑦᑎᒪᑕᓕᒻᒥ ᒪᕐᕉᒃ ᑕᑉᐱᑲᓃᓐᓂᐊᖅᖤᖅᐳᖅ, 

ᖁᕐᓗᖅᑑᕐᒥ ᒪᕐᕉᒃ ᑕᐃᑲᓃᓐᓂᐊᖅᖤᖅᐳᖅ, ᐊᒻᒪ 

ᒪᕐᕉᒃ ᖃᒪᓂᑦᑐᐊᕐᒦᓂᐊᖅᖤᖅᐳᖅ. ᑖᒃᑯᐊ ᑕᕝᕙ 

ᐱᖓᓱᑦ ᑕᐅᑐᓐᖑᐊᖅᑕᕗᑦ.  

 

ᐊᒻᒪ, ᖃᐅᔨᒪᓂᐊᖅᐳᓯ ᑖᒃᑯᐊ 

ᐃᑲᔪᖅᑎᓪᓚᕆᐅᖃᑦᑕᓂᐊᕐᒪᑕᐃᓛᒃ ᑕᕝᕙᓂ 

ᐊᕕᑦᑐᖅᓯᒪᓂᖓᓂ ᓲᕐᓗ ᕿᑭᖅᑖᓘᒻᒥ 

ᒥᑦᑎᒪᑕᓕᒻᒦᓐᓂᐊᖅᐸᑕ ᕿᑭᖅᑖᓗᓕᒫᕐᒧᑦ 

ᐃᓕᓐᓂᐊᕐᕕᓐᓄᑦ ᑖᒃᑯᐊ ᐃᑲᔪᖅᑎᐅᖃᑦᑕᓂᐊᖅᑐᑦ 

Regional Coordinators-ᖑᓂᕋᖅᑕᕗᑦ ᐊᒻᒪᓗ 

ᑕᐃᒪᓐᓇᔅᓴᐃᓐᓇᖅ ᑖᒃᑯᓇᓂ ᐊᓯᖏᓐᓂ 

ᐊᕕᑦᑐᖅᓯᒪᔪᓂᒃ. ᑕᐃᒪᓐᓇᐃᓕᖓᐅᔭᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᓱᓕ 

ᑕᕝᕙᓂ ᑖᒃᑯᐊ ᒪᑉᐱᓯᔾᔪᑎᒋᖅᑲᐅᔭᕐᓂ 

ᒪᒃᐱᖅᑐᕋᖓᓂ 5. ᐅᖃᐅᓯᕆᕋᑖᖅᑕᒪ 

ᖁᓕᑦᑎᐊᖓᓃᑦᑐᑦ ᐃᒻᒪᖃ 

ᐊᐱᖅᑯᑎᒋᖅᑳᕆᐊᖃᖅᑲᐅᔭᕋᓗᐊᒃᑲ ᑭᓯᐊᓂ 

ᑲᖐᓱᐊᕈᔪᒻᒧᑦ ᐅᑯᐊ ᐊᓪᓖᑦ 

ᐊᐱᖅᑯᑎᒋᖅᑳᖃᐅᒐᒃᑭᑦ 

ᒥᑦᑎᒪᑕᓕᒻᒦᑦᑐᖃᕋᔭᕐᒪᖔᑕ 

ᓯᕗᓪᓕᐅᑎᓕᖅᑲᐅᒐᒃᑭᑦ. 

 

>>ᐃᓪᓚᖅᑐᑦ 

 

ᐅᑯᐊ ᐊᓯᖏᑦ 43-ᖑᔪᒡᒎᖅ 

ᐃᖅᑲᓇᐃᔭᖅᑎᔅᓴᐅᓂᐊᕐᒥᔪᑦ 

ᑐᓴᕆᐊᕈᒪᑐᐃᓐᓇᖅᖢᖓ ᓲᕐᓗ ᖃᓄᖅ 

ᐊᔪᓐᖏᔾᔪᑎᖃᕆᐊᖃᕐᓂᐊᖅᐸᑦ? 

ᐃᓕᓴᐃᔨᐅᔭᕆᐊᖃᕐᓂᐊᖅᐸᑦ 

ᐸᐃᑉᐹᖅᑖᖅᓯᒪᓗᑏᑦ? ᑭᓱᓪᓚᑦᑖᒥᒃ ᑖᒃᑯᐊ 

ᐊᔪᓐᖏᔾᔪᑎᖃᕆᐊᖃᕐᓂᐊᖅᐸᑦ 

ᑕᐃᒪᐃᑦᑐᓕᕆᔨᐅᔪᒪᓯᑳᓪᓚᒃᑯᒪ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᔅᓱᒥᖓ ᐊᐱᕆᑦᑎᐊᕋᕕᑦ ᐊᒻᒪ ᑕᒪᓐᓇ 

ᐊᐱᖅᑯᑎᑦᑎᐊᕙᐅᓪᓗᓂ. ᑖᒃᑯᐊ 43-ᖑᓂᐊᖅᑐᐃᑦ 

ᑕᐃᖃᑦᑕᓂᐊᖅᑕᒃᑲ Literacy Coaches 

ᐅᖃᓕᒫᕆᐅᖅᓴᓂᕐᒧᑦ ᑕᒪᒃᑯᐊ ᖃᐅᔨᒪᔨᐅᓂᐊᖅᑐᑦ 

ᑖᒃᑯᐊ 43-ᖑᓂᐊᕐᒪᑕ. 

 

ᑕᐃᒪᓐᓇᑦᑎᐊᖅ ᐃᓕᓴᐃᔨᑎᑐᑦ 

ᐊᔪᓐᖏᓐᓂᖃᕆᐊᖃᕐᓂᐊᖅᑐᑦ Teacher’s 

Certificates- ᓲᕐᓗ ᑕᐃᒪᓐᓇᐃᑦᑐᖃᕐᓗᑎᑦ,  

1959 

Bachelor of Education-ᖃᕐᓗᑎᓪᓘᓐᓃᑦ ᐃᒪᓐᓇ 

ᐊᔪᓐᖏᑦᑎᐊᕐᔪᐊᕐᓗᑎᓪᓗ. ᑕᐃᒪᓐᓇ ᑕᐅᑐᒃᑲᑦᑎᒍᑦ.  

 

ᒪᑯᓂᖓ, ᐅᖃᖅᑲᐅᑎᓪᓗᖓ, ᐃᓕᓴᐃᔨᑎᑐᑦ 

Certificates-ᖃᑦᑎᐊᕐᓗᑎᓪᓗ ᐃᓕᓴᐃᓂᕐᒥᓪᓗ 

ᓲᕐᓗ ᖃᐅᔨᒪᑦᑎᐊᕐᓗᑎᑦ ᓲᕐᓗ ᓯᕗᓂᐊᓂ 

ᐃᓕᓴᐃᔨᐅᖃᑦᑕᓚᐅᕐᓂᕐᓗᑎᑦ ᐃᒪᓐᓇ ᖃᐅᔨᒪᓂᖓ 

ᐱᒻᒪᕆᐅᓂᐊᕐᒪᑦ ᐊᒻᒪᓗ ᐅᖃᓕᒫᕆᐅᖅᓴᕐᓂᕐᒥᒃ 

ᖃᓄᖅ ᐊᐅᓚᑕᐅᕙᒻᒪᖔᖅ Literacy ᑕᒪᓐᓇ 

ᑕᒪᑐᒥᖓ ᖃᐅᔨᒪᑦᑎᐊᕐᒥᓗᑎᑦ. ᑕᒫᖓᑐᐃᓐᓇᖅ 

ᓲᕐᓗ ᓴᓇᔨᑖᔾᔮᖏᓐᓇᑦᑕ ᑭᓯᐊᓂ ᑕᐃᒪᓐᓇ 

ᐊᔪᓐᖏᔾᔪᑎᖃᑦᑎᐊᖅᑐᓂᒃ ᑖᒃᑯᐊ 43 

ᐅᖃᐅᓯᕆᖅᑲᐅᔭᒃᑲ ᓄᑖᖑᓂᐊᖅᑐᐃᑦ 

ᑕᐃᒪᓐᓇᐃᑦᑐᖃᕆᐊᖃᕐᓂᐊᖅᑐᑦ 

ᑕᐃᒪᓐᓇᐃᒋᐊᖃᕐᓂᐊᖅᑐᑎᓪᓗ.  

 

ᐃᓕᓐᓂᐊᕐᕕᓕᒫᑦ ᐊᑐᓂ ᐊᑕᐅᓯᕐᒥ ᓲᕐᓗ 

ᑕᐅᑐᓐᖑᐊᕈᑦᑎᒍᑦ 

ᑕᐃᒪᓐᓇᐃᑦᑐᖅᑖᕐᓂᐊᕐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. 

ᓴᐱᓕᑳᓪᓚᒃᑲᒪ ᐊᓯᐊᓂᒃ 

ᐃᖅᑲᓇᐃᔮᖃᕈᓯᓐᓂᐊᓕᕋᒪ 

ᑕᐃᒪᐃᑦᑑᔪᓐᓇᖅᑰᖏᓐᓇᒪ. ᑖᒃᑯᐊ 

ᐃᖅᑲᓇᐃᔭᖅᑎᐅᒐᔭᖅᑐᑦ ᐃᓱᒪᖃᖅᐱᓯ ᐅᑭᐊᔅᓵᖅ 

ᐱᒋᐊᖅᓯᒪᔪᐃᓐᓇᐅᓂᐊᕐᒪᖔᑕ. 

 

ᐊᒻᒪᓗ ᖁᓚᓐᖏᓚᓯ ᑖᒃᑯᐊ 

ᓇᓂᔭᔅᓴᐅᔪᐃᓐᓇᐅᓂᐊᖅᑐᑦ ᒫᓐᓇᒥ ᓲᕐᓗ 

ᐅᑭᐊᔅᓵᒧᑦ ᐃᓕᓐᓂᐊᕐᓂᖅ 

ᐱᒋᐊᒃᑲᓐᓂᓚᐅᓐᖏᓐᓂᖓᓂ ᐅᑭᐊᔅᓵᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪ ᑕᒫᓂ ᐅᐱᕐᖓᔅᓵᖑᓂᐊᖅᑐᒥ ᑕᒫᓂ 

ᑕᐃᒪ ᕿᓂᖅᑕᐅᕙᓪᓕᐊᓕᕐᓗᑎᓪᓗ 

ᓇᓗᓇᐃᔭᖅᑕᐅᕙᓪᓕᐊᓕᕐᓗᑎᓪᓘᓂᐊᕐᒪᑕ 

ᐅᐱᕐᖓᔅᓵᖅ ᐱᒋᐊᑲᐅᑎᒋᓗᑕ ᐅᑭᐅᒃᓵᒥᒃ ᑕᐃᑲᓂ 

ᐊᑐᐃᓐᓇᐅᑲᐅᑎᒋᓂᐊᕐᒪᑕ ᑖᒃᑯᐊ ᐅᖃᓯᕆᓯᒪᔭᒃᑯᑦ 

ᐅᖃᐅᓯᕆᓯᒪᒃᑲ ᑖᒃᑯᐊ 43-ᖑᔪᐃᑦ. 

ᐅᐱᕐᖓᒃᓵᖑᓕᕌᖓᑦ ᑕᐃᒪ ᓴᓇᔨᒃᓴᑦᑎᓐᓂᒃ ᒫᓐᓇ 

ᕿᓂᕆᐊᑲᐅᑎᒋᓲᖑᒻᒪᑕ ᑖᓐᓇ 

ᒪᓕᑐᐃᓐᓇᕐᓂᐊᕐᒥᔭᕗᓪᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᖅᑲᐃᑎᒃᑎᒋᐊᒃᑲᓐᓂᕈᒪᑐᐃᓐᓇᖅᑐᖓ ᑖᒃᑯᐊ 

ᒪᑐᐃᖅᓯᔾᔪᑎᖏᑦ ᐅᑯᑎᒎᓇᖅ ᐊᒡᒍᖅᑐᓯᒪᓂᖏᑎᒍᑦ 

ᓇᓗᓇᔭᖅᑕᐅᑲᐅᑎᒋᓯᒪᖕᒪᑕ. ᐊᑏ 

ᐊᐱᖅᑯᑎᒋᓂᐊᖅᑕᑎᑦ ᓈᒻᒪᓈᕌᖓᑕ 

ᒪᒃᐱᖅᑐᒐᖏᓐᓄᑦ ᑕᕝᕙᓂ ᐊᐱᕆᖃᑦᑕᕐᓂᐊᖅᐳᑎᑦ. 

 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᐅᖅᑐᖓ ᓂᓪᓕᐅᑎᒋᔪᒪᔭᒃᑲᓖᒃᑯᑦ. 

 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᑎᒍᑦ ᒪᓕᒐᐃᑦ 11-

ᖑᓕᕐᒪᑕᒎᖏᒃᑯᐊ ᑕᐃᒃᑯᐊ ᒪᓕᒐᐃᑦ. ᑕᐃᒪᓐᓇᐃ 

ᐅᓂᒃᑲᐅᓯᕆᔪᓐᓇᖅᐱᐅᒃ ᖃᖓ ᑕᐃᒃᑯᐊ ᒪᓕᒐᐃᑦ 

ᐱᔭᕇᖅᑕᐅᓂᐊᕐᒪᖔᑦ ᐊᒻᒪ ᑭᓱᓂ 

ᐃᓗᓕᖃᕐᓂᐊᕐᒪᖔᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖓ Mr. Chairman-ᓚᖔᑐᐃᓐᓇᖃᑦᑕᕈᒪ 

ᓇᓗᓕᖅᑎᑦᑎᖃᑦᑕᕐᓂᐊᕋᒪ. (ᑐᓵᔨᑎᒍᑦ) ᖁᔭᓐᓇᒦᒃ, 

ᑕᒪᓐᓇ ᐊᐱᖅᑯᑎᒋᔭᖕᓂᒃ. 

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1960 

ᐄ, ᑎᓴᒪᐅᓕᖓᒻᒪᑕᒃᑯᐊ ᒫᓐᓇ 

ᐸᕐᓈᕆᔭᐅᕙᓪᓕᐊᔪᑦ ᐅᓂᒃᑳᖃᑦᑕᓂᕐᒧᓪᓗ 

ᐋᕿᒃᓱᖅᑕᐅᓯᒪᔪᑦ ᐆᒃᑑᑎᒋᓗᒋᑦ ᐃᓕᓴᖅᑏᑦ 

ᑎᑎᖅᑲᖁᑎᖏᑦ, ᐊᖏᕐᕋᒥ 

ᐃᓕᓐᓂᐊᖅᑎᑕᐅᓂᖏᑦ, ᐃᖅᑲᓇᐃᔭᖅᑏᑦ 

ᓇᓗᓇᐃᒃᑯᑕᖃᕆᐊᖃᕐᓂᖏᑦ, ᐊᒻᒪᓗ ᐃᒻᒥᒃᑰᖅᑐᑦ 

ᐃᓕᓐᓂᐊᕐᕖᑦ ᐊᒻᒪᓗ ᒐᕙᒪᓄᑦ ᐊᐅᓚᑕᐅᔪᑦ 

ᐃᓕᓐᓂᐊᕐᕖᑦ. ᑖᒃᑯᐊ ᓱᓕ ᐱᔭᕇᖅᑕᐅᓯᒪᓐᖏᑦᑐᑦ 

ᐅᓪᓗᒥᒧᑦ ᑖᓐᓇ ᐊᐱᖅᑯᑎᒋᖅᑲᐅᔭᐃᑦ ᒪᓕᒡᓗᒍ. 

 

ᐊᒻᒪᓗ ᒪᓕᒐᐃᑦ ᓄᑖᑦ ᓴᖅᑭᑕᐅᓂᐊᖅᑐᑦ ᐅᑭᐅᖅ 

2015-ᒥ ᐸᕐᓇᐃᓂᒃ ᐅᓂᒃᑳᖅᑕᓐᓂᓪᓗ ᑐᕌᖓᔪᑦ.  

ᑕᖅᑳᓐᖓᑦ ᑐᑭᓯᒃᑲᓐᓂᖅᑕᐅᓇᓱᓐᓂᐊᖅᑐᑦ ᐊᒻᒪᓗ 

ᐊᖏᕐᕋᒥ ᐃᓕᓐᓂᐊᖅᑎᑦᑎᓂ ᑕᒪᑐᒪᓂ 

ᐅᖃᐅᓯᕆᔭᓂᐊᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᐃᒫᒃ ᑭᐅᒐᕕᓐᖓ ᒥᔅᑕ ᖁᐊᓴ. ᑕᐃᒪ 

ᐊᓈᓇᒃᑯᒋᔭᐅᔪᑦ ᐊᑖᑕᒃᑯᒋᔭᐅᔪᐃᑦ 

ᐃᓚᐅᑎᑕᐅᒐᓱᓐᓂᖏᓐᓂᑦ 

ᐊᐱᖅᑯᑎᖃᑲᐃᓐᓇᕈᒪᓕᕐᒥᔪᖓ. ᐅᖃᐅᓯᖃᖓᑦ 

ᑖᓐᓇ ᐱᒋᐊᖅᑎᑕᐅᓯᒪᓕᖓᒡᒎᖅ ᐊᒻᒪ 

ᑕᑯᓯᒪᔪᒐᓚᐅᓪᓗᑕ ᑕᓚᕖᓴᒃᑯᑦ ᑕᐃᒃᑯᐊ 

ᐊᑯᓐᓂᕈᑎᖏᓐᓂ ᓴᖅᑭᑲᐃᓐᓇᖃᑦᑕᖅᑐᐃᑦ 

ᖃᓄᐃᓕᐅᖅᐸᓕᐊᕐᒪᒻᒪᖔᔅᓯ. 

ᐊᔾᔨᒋᓐᖏᐊᕐᔪᒃᑕᖓᓐᓂᓪᓕ ᐅᖃᐅᓯᖃᕐᕕᒋᒍᒪᒐᒃᑭᑦ.  

 

ᑕᐃᒪ ᒫᓐᓇᕈᓗᖐᓛᒃ ᐱᕙᓪᓕᐊᔪᓕᕆᔨᒃᑯᑦ 

ᐅᖃᐅᓯᖃᑦᑕᖔᑦ, ᑕᐃᒪᒎᖅ ᐊᓈᓇᒃᑯᒋᔭᐅᔪᑦ 

ᐊᖏᔪᖅᑲᕆᔭᐅᔪᐃᑦ ᐃᓚᐅᒍᕙᑦᑑᒐᓗᐊᑦ ᑭᓯᐊᓂ 

ᐊᐳᖅᑕᕈᑎᖃᖃᑦᑕᖓᑕ. ᐃᓕᓐᓂᐊᖅᑐᓕᕆᔨᒃᑯᑦ 

ᑕᐃᒪ ᖃᓄᐃᓕᐅᕋᓱᒃᐸ ᑕᒪᒃᑯᓂᖓ 

ᐊᐳᖅᑕᕈᑕᐅᖃᑦᑕᖅᑐᓂᒃ ᐃᓕᓐᓂᐊᖅᑏᑦ 

ᐊᖏᔪᖅᑳᕆᔭᖏᓐᓄᑦ 

ᐃᓚᐅᒍᓐᓇᖏᔾᔪᑕᐅᖃᑦᑕᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᓱᒥᒃ ᐅᖃᐅᓯᖃᕐᒪᖔᖅ  

ᑐᑭᓯᑦᑎᐊᖏᓐᓇᒃᑯᑦ, ᑭᓱᓂ ᐊᐳᖅᑕᕈᑎᓂᒃ 

ᐅᖃᐅᓯᖃᕐᒪᖔᖅ. ᑕᑯᓚᐅᖅᓯᒪᓐᖏᓐᓇᒪ 

ᐊᐳᖅᑕᕈᑎᐅᔪᓂᒃ ᑕᒪᑐᒧᖓ. 

ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖄ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒫᓐᓇᑰᓯᒪᔪᖅ ᐱᕙᓪᓕᐊᔪᒃᑯᓂᓛᒃ 

ᐅᓂᒃᑳᕆᔭᐅᖃᑦᑕᖅᓯᒪᒻᒪᑕ ᑕᐃᓐᓇ ᐅᐃᕖᒃᑯᑦ 

ᐃᓕᓴᕕᖓᑦ ᐱᓪᓗᒍ ᐃᖃᓗᓐᓂᒃ. 

ᐊᓈᓇᒃᑯᒋᔭᐅᔪᐃᑦ ᐊᑖᑕᒃᑯᒋᔭᐅᔪᐃᑦ ᒪᓕᒐᕐᓄᑦ 

ᐃᓕᓴᕆᔭᐅᓯᒪᔪᒥᒃ ᑎᒥᖁᑎᑖᖅᓯᒪᒻᒪᕆᒻᒪᑕ 

ᑭᒡᒐᖅᑐᐃᖃᑦᑕᓂᐊᖅᑐᓂᒡᒎᖅ ᕿᑐᕐᖓᖏᓐᓂᒃ 

ᐃᓕᓴᕕᐅᑉ ᐃᓗᖃᓂ. ᐊᒻᒪ ᐊᒥᓱᐊᖅᑎᖅᑐᑎᒡᒎᖅ 

ᐅᕙᓐᓄᖏᓛᒃ ᐅᖃᖃᑦᑕᕐᖓᑕ, 

ᐊᒥᓱᐊᖅᑎᖅᑐᑎᒡᒎᖅ 

ᐃᓕᓴᕆᔭᐅᒍᓐᓇᖃᑦᑕᖅᓯᒪᓐᖏᒻᒪᑕ ᐅᐃᕖᒃᑯᑦ 

ᑲᑐᔾᔨᖃᑎᒌᖏᓐᓄᑦ ᑎᒥᑕᖃᓕᕋᓗᐊᖓᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕈᓐᓇᖅᑐᖓᓕ ᑖᒃᑯᐊ ᒪᓕᓪᓗᒋᑦ 

ᑐᑭᓯᒃᑲᓐᓂᕈᑏᑦ ᖃᐃᑕᐅᕙᑦᑑᑦ ᑖᒃᑯᐊ ᐅᐃᕖᒃᑯᑦ 

ᐊᓈᓇᒃᑯᒋᔭᐅᔪᐃᑦ ᑲᑐᔾᔨᖃᑎᒌᖏᑦ ᐃᓱᒪᓐᓇᕐᖓᑕ 

ᑖᒃᑯᐊ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᔮᓐᖏᓗᐊᕐᖓᑕ ᑕᖅᑲᐅᖓ 

ᐊᖏᔪᖅᑳᕆᔭᐅᔪᓄᑦ ᐊᒻᒪᑦᑕᐅᖅ ᑖᒃᑯᐊᖏᓛᒃ 

ᑐᓴᐅᒪᑎᑦᑎᑎᐊᖃᑦᑕᖏᒻᒪᑕᒎᖅ ᐊᓈᓇᒃᑯᒋᔭᐅᔪᓂᒃ 

ᐃᓕᓐᓂᐊᖅᑎᖁᑎᓕᓐᓂᒃ ᐅᐃᕖᒃᑯᑦ ᐃᓕᓴᕕᖓᓂ 

ᐃᖃᓗᓐᓃᓛᒃ. ᑖᒃᑯᐊᓕ ᐊᖏᔪᖅᑳᕆᔭᐅᔪᐃᑦ 

ᑲᑐᔾᔨᖃᑎᒌᖏᑦ ᐊᖏᖃᑎᖃᖅᓯᒪᓐᖏᒻᒪᑕ 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖓᑕ ᑲᑎᒪᔨᖏᓐᓂ. 

ᐊᔾᔨᒌᓐᖏᑦᑐᕈᓘᔭᕐᓂᖑᑯᐊ ᐱᔾᔪᑎᓖᑦ ᐊᒻᒪ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐅᖃᕈᒪᑐᐃᓐᓇᖅᑐᖓ  

ᑕᐃᒃᑯᐊ ᐊᖏᔪᖅᑳᕆᔭᐅᔪᐃᑦ ᑲᑐᔾᔨᖃᑎᒌᖏᑦ 

ᐱᔪᓐᓇᐅᑎᖃᓪᓚᕆᓐᖏᑦᑐᑦ ᐋᖅᑮᔪᓐᓇᓂᕐᒥᒃ 

ᒪᓕᒐᖅᑎᒍᑦ ᐃᓕᓴᕆᔭᐅᓯᒪᓐᖏᒻᒪᑕ 

ᐊᑐᐊᒐᖅᑎᒍᓪᓘᓐᓃᑦ. ᑖᓐᓇ 

ᑐᑭᓯᔭᐅᑦᑎᐊᖁᑐᐃᓐᓇᖅᑕᕋ.  

 

ᑕᐃᒪ ᐊᔭᐅᕆᒐᓱᐊᕈᓐᓇᖅᑑᒐᓗᐊᑦ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐅᐃᕖᒃᑯᑦ 

ᑲᑐᔾᔨᖃᑎᒌᖏᓐᓂ. ᑕᐃᒫᑐᐊᖅ.  ᐅᕙᖓᓕ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1961 

ᖃᐅᔨᒪᔭᖓᒍᑦ ᑕᕝᕙ ᑖᒃᑯᐊ ᑕᐃᒫᒃ 

ᑐᑭᓯᑎᑕᐅᓯᒪᒐᒪ. ᑕᒪᓐᓇ 

ᖃᐅᔨᒪᑦᑎᐊᕋᓱᑐᐃᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᐃᓐᓇᐅᕙᓪᓕᐊᔪᒍᓂᐊᓚᒃ 

ᐊᖏᔪᖅᑳᕆᔭᐅᔪᐃᑦ ᑲᑐᔾᔨᖃᑎᒌᖏᑦ ᑕᐃᒪᐃᑦᑐᑦ 

ᐅᐃᕖᒃᑯᑦ ᐊᓈᓇᒃᑯᒋᔭᐅᔪᑦ ᑲᑐᔾᔨᖃᑎᒌᖏᑎᑐᑦ 

ᒪᓕᒐᖅᑎᒍᑦ ᐃᓕᓴᕆᔭᐅᓯᒪᓐᖏᒻᒪᑕ. 

ᓯᕗᒧᐊᑦᑎᐊᕋᓱᓐᓂᐊᕐᓗᓂᓕ 

ᓇᓕᐊᓐᓂᑐᐃᓐᓇᑦᑎᐊᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂ ᐅᐃᕖᒃᑯᓘᓐᓃᑦ ᑲᑐᔾᔨᖃᑎᒌᖏᓐᓂ 

ᓄᓇᕗᒻᒥ ᐊᖏᔪᖅᑳᕆᔭᐅᔪᐃᑦ 

ᑲᑐᔾᔨᖃᑎᒌᕈᓘᔭᖅᑕᖃᕐᖔᑦ ᑲᑐᔾᔨᖃᑦᑎᐊᓲᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐃᓕᓐᓂᐊᕐᕕᖏᑦ ᐱᐅᓯᕚᓪᓕᖅᑎᒐᓱᐊᖅᑐᒋᑦ 

ᓄᓇᒻᒥᓂᒃ. ᐊᒻᒪᑦᑕᐅᖅ ᒪᓕᒐᕐᓂ 

ᐃᓕᓴᕆᔭᐅᓯᒪᓐᖏᑐᐃᓐᓇᑎᓪᓗᒍ ᐊᓯᐊᒍᖔᖅ 

ᐃᓕᓴᕆᔭᐅᓯᒪᖃᑦᑕᕈᓐᓇᕋᓗᐊᕐᒥᒻᒪᑕ. 

 

ᐅᖄᓚᕕᐅᖃᑦᑕᖅᓯᒪᒐᒪ ᖃᕋᓴᐅᔭᒃᑯᑦ 

ᑎᑎᕋᕐᕕᐅᖃᑦᑕᖅᓯᒪᓪᓗᖓ ᐊᒥᓲᓂᖅᐹᓪᓚᕆᓐᓂᒃ 

ᑖᒃᑯᓇᖓᑦ. ᐃᒃᑯᐊ ᕿᓄᓐᖓᕈᔪᔅᓯᒪᒻᒪᕆᑉᐸᓪᓚᐃᔪᑦ 

ᐊᒻᒪ ᐅᕙᖓ ᐃᓱᒪᒋᔭᖓᒍᓪᓖ 

ᐃᓚᐅᒍᒪᑐᐃᓐᓇᑐᐃᒡᒎᖏᒃᑯᐊ ᕿᑎᕐᖓᖏᑕ 

ᐃᓕᓐᓂᐊᖅᑎᑕᐅᓂᖏᓐᓄᑦ. 

 

ᐅᖃᐅᓯᖃᕋᐃᒐᑦᑕᓕ ᑕᐃᒪ ᐊᖏᔪᖅᑳᕆᔭᐅᔪᐃᑦ 

ᐃᓚᐅᑎᑕᐅᒐᓱᓪᓗᑎᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᓚᐅᑎᑕᐅᒐᓱᐊᕐᖓᑕᐃᓛᒃ. ᖃᓄᖅ ᑕᐃᒪ 

ᓇᐅᑦᑎᑐᖅᑎᖃᖅᑭᓯ? ᖃᓄᖅ ᐅᐊᑦᑎᖃᑦᑕᖅᑭᓯ 

ᑕᐃᒃᑯᓂᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᑲᑐᔾᔨᖃᑎᒌᖏᓐᓂ ᑖᔅᓱᒥᖓ 

ᐊᔭᐅᕆᔾᔪᑎᖃᕆᐊᕐᓗᓯ ᐃᓚᐅᑎᑦᑎᒐᓱᐊᕐᓂᕐᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.   

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇ ᒦᒃ, 

ᐃᒃᓯᕙᐅᑖᖅ. ᓯᕗᓪᓕᖅᐹᒥ ᑕᐃᒫᒃᑲᓐᓃᓛᖅ  

ᑕᐃᒫᒃᑲᓐᓂᖏᓛᖅ. ᑕᒪᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ 

ᐊᒥᓲᓂᖅᓴᐃᑦ ᐊᑕᖏᓐᖏᑦᑑᒐᓗᐊᓂᓛᒃ 

ᐊᑕᖏᐸᓗᑦᑐᑦ ᐊᓈᓇᒃᑯᑦ ᐊᑖᑕᒃᑯᒋᔭᐅᔪᓂᒃ 

ᐱᓕᕆᖃᑎᖃᑦᑎᐊᐸᑦᑐᑦ. ᑖᒃᑯᐊᑦᑕᐅᖅ ᔫᒥᐅᑉ 

ᐃᓕᓐᓂᐊᕐᕕᖓᓂ ᐃᖃᓗᓐᓂ ᑕᐃᒪᐃᒻᒥᔪᑦ 

ᐊᖏᔪᖅᑳᕆᔭᐅᔪᓂᒃ ᖃᓂᔅᓴᖅᑐᑎᑦ 

ᐃᓚᐅᑎᑦᑎᑦᑎᐊᖃᑦᑕᖅᓯᒪᔪᐃᑦ. 

ᖃᐅᔨᒪᒌᖅᐸᓪᓕᐊᔭᕋᓗᐊᓯ ᐊᖏᔪᖅᑳᖓ 

ᐃᓕᓴᕕᐅᑉ ᔫᒥᐅᑉ 

ᐊᖏᔪᖅᑳᑦᑎᐊᕙᐅᓂᖅᐹᖑᖃᑕᐅᓪᓗᓂ ᑲᓇᑕᒥ 

ᐃᓕᓴᕆᔭᐅᕋᑖᓚᐅᕐᒥᒻᒪᑦ.  

 

ᐅᖃᕈᓐᓇᖅᑐᖓᓕ ᑲᔪᖏᖅᓴᐃᓯᒪᔪᖓ ᑕᒪᒃᑮᓐᓂᒃ 

ᑖᒃᑯᐊ ᐅᐃᕖᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 

ᐊᖏᔪᖅᑳᕆᔭᐅᔪᑦ ᑲᑐᔾᔨᖃᑎᒌᖏᓐᓂᒃ 

ᐋᖏᖃᑎᒌᓐᖏᔾᔪᑎᒥᓂᒃ ᐋᖅᑮᖃᑎᒌᖁᓪᓗᒋᑦ. 

ᐊᒻᒪᑦᑕᐅᖅ, ᐅᐃᕖᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ 

ᐊᖏᔪᖅᑳᕆᔭᐅᔪᑦ ᑖᒃᑯᐊ 

ᐊᖏᖃᑎᒌᒍᓐᓇᖅᓯᒪᓐᖏᒻᒪᑎᒃ. ᐊᒻᒪ, 

ᐅᖃᒃᑲᓂᕐᓗᖓ ᐅᐃᕖᒃᑯᑦ ᑲᑐᔾᔨᖃᑎᒌᖓᑦ 

ᑕᐃᒫᔅᓴᐃᓐᓇᖅ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐊᔾᔨᑐᐃᓐᓇᕆᒻᒪᒋᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᐅᕙᑦᑐᐃᑦ 

ᓂᕈᐊᖅᑕᐅᓯᒪᓪᓗᑎᑦᑕᐅᖑᒻᒪᑕ. ᑕᐃᒫᒃ ᑕᒪᓐᓇ 

ᐅᐊᑦᑎᒐᓱᒃᑲᑦᑎᒍ ᐅᖃᑐᐃᓐᓇᕈᓐᓇᖅᑐᖓ 

ᐅᐊᑦᑎᑦᑎᐊᕋᓱᒃᑲᑦᑎᒍ. ᑖᒃᑯᐊ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓂᓛᒃ ᑲᑐᔾᔨᖃᑎᒌᖏᑦ 

ᒪᓕᖁᔭᕋᓗᐊᕗᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᖁᔭᖏᓐᓂ ᒪᓕᒐᖏᓐᓂᓪᓗ ᐃᓗᓃᑦᑐᓂᒃ. 

ᒐᕙᒪᒃᑯᓪᓗ ᐃᓕᓐᓂᐊᖅᑐᓕᕆᔨᒃᑯᓪᓗ ᐱᖁᔭᖏᓐᓂ 

ᐊᑐᐊᒐᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᓴᐅᒪᓪᓚᕆᑦᑕ ᔫᒥᐅᑉ ᐃᓕᓐᓂᐊᕐᕕᖓᑕ 

ᐊᖏᔪᖅᑳᖓᑕ ᐱᒍᓐᓇᖅᓯᒪᔭᖏᑦ, 

ᐅᓪᓗᑐᐃᓐᓇᐅᓕᖅᑲᑦ ᑕᕝᕗᓐᖓᓛᖅᑐᖅ 

ᐃᓕᓴᕆᒍᓐᓇᓛᕋᑦᑎᒍ. 

 

ᑖᓐᓇᓕ ᐅᖃᐅᓯᕆᔭᕗᑦ ᐱᓪᓗᒍ 

ᕿᒪᑦᑎᐊᒻᒪᕆᑲᐃᓐᓇᓕᕐᓚᕘᑦ, 

ᐅᖃᐅᓯᕆᒃᑲᓐᓂᓛᕋᑦᑕᒍ ᖁᓚᓐᖏᑦᑎᐊᕋᒪ 

ᐱᓇᓱᐊᕈᓯᐅᖑᓱᑦᑐᓂ ᐊᒡᒋᖅᑐᓂᒃ. ᖁᔭᓐᓇᒦᒃ. 

1962 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᑐᐃᓐᓇᓗᖓ ᑎᑎᕋᖅᓯᒪᔭᓐᓂᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᑕᐅᒋᐊᖁᔨᑐᐃᓐᓇᖅᑐᖓ 

ᐅᐊᑦᑎᐊᕈᒃᑲᓐᓂᓘᓐᓃᑦ ᐊᐱᖅᑯᑎᒋᖁᕕᐅᒃ 

ᐅᖃᐅᑎᓂᐊᖅᑲᖓ. ᒪᓕᒐᓕᐅᖅᑎᖃᑎᒐ 

ᐅᖃᐅᓯᖃᕋᖔᑦ 43-ᖑᒻᒪᑕ ᑕᐃᒪ 

ᐃᑲᔪᖅᑎᐅᓂᐊᕐᖓᑕ ᐃᓕᑉᐸᓪᓕᐊᓂᕐᒧᑦ 

ᐃᓕᓴᑎᑦᑎᓂᕐᒧᑦ.  

 

43 ᐃᖅᑲᓇᐃᔮᑦ ᑖᒃᑯᐊ ᒫᓐᓇ ᖃᐅᔨᒪᓕᕋᒃᑭᑦ 

ᐃᓕᓴᐃᔨᐅᒋᐊᖃᓛᖓᑕ ᐃᓕᓴᕆᔭᐅᔾᔪᑎᖃᕐᓗᑎᒃ, 

ᑖᒃᑯᐊ ᐃᖅᑲᓇᐃᔮᑦ ᒪᓕᑐᐃᓐᓇᕋᔭᕆᕚᑦ 

ᖃᑦᑎᐅᒋᐊᖃᕐᓂᖏᓐᓂᒃ ᐃᓕᓴᐃᔩᑦ, ᖃᑎᐅᓂᖏᑦ 

ᐃᓕᓐᓂᐊᖅᑐᐃᑦ ᒪᓕᓪᓗᒋᑦ. ᐃᓛᒃᑯᑦ 

ᓇᓗᓇᐃᖅᑐᖅᑕᐅᓯᒪᓲᖑᒻᒪᑕ ᖃᑦᑎᓂ 

ᐃᓕᓴᐃᔨᖃᕆᐊᖃᕐᒪᖔᑕ ᐃᓛᒃᑯᑦ ᐃᓕᓴᕖᑦ 

ᐃᓕᓐᓂᐊᖅᑎᑕᖏᑦ ᒪᓕᓪᓗᒋᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᐊᐱᖅᑯᑎᒃᑎᐊᕙᓪᓚᕆᐅᖕᒪ ᑖᓐᓇ. 

(ᑐᓵᔨᑎᒍᑦ) ᑭᐅᔪᓐᓇᕆᒃᑭᑦ ᑕᐃᒃᑯᐊ ᑖᔅᓱᒧᖓ 

ᐃᓚᐅᔾᔮᖏᑦᑐᐃᑦ ᐃᓛᒃᑰᖓᓂᐊᖅᑐᐃᑦ 

ᓈᓴᖅᑕᐅᖃᑕᐅᖃᑦᑕᔮᖏᑦᑐᑦ. ᐊᑕᓐᖏᑐᐃᒡᒎᖅ 

ᑖᔅᓱᒧᖓ. ᐃᓕᓐᓂᐊᖅᑏᑦ 

ᖃᑦᑎᐅᔭᕆᐊᖃᕐᓂᖏᓐᓄᑦ ᐃᓕᓴᐃᔨᖏᓪᓗ 

ᐃᒪᓐᓇᐅᔭᕆᐊᖃᕐᓂᖏᓐᓄᑦ ᑕᐃᔭᐅᓯᒪᕙᑦᑐᓄᑦ 

ᐃᓚᐅᖃᑕᐅᔾᔮᖏᑦᑐᑦ ᐃᓛᒃᑰᖓᓂᐊᖅᑐᑦ. ᑕᒪᒃᑯᐊ 

ᐅᖃᓕᒫᕆᐅᖅᓴᓂᕐᒧᑦ ᐃᑲᔪᖅᑏᑦ 

ᐃᓕᓴᐃᔨᑖᕐᓂᕆᖃᑦᑕᑕᔅᓯᓐᓂ ᓄᓇᔅᓯᓂ 

ᐊᑦᑐᐃᔾᔮᖏᑦᑐᖅ ᖃᑦᑎᓂᒃ ᐃᓕᓴᐃᔨᑖᕈᓐᓇᓂᔅᓯᓂᒃ 

ᐊᑦᑐᐃᔾᔮᖏᑦᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᒥᓂᔅᑕ ᐅᖃᕋᑖᖓᑦ, 

ᐊᑕᐅᓯᕐᒥᒃ ᐱᔪᒡᒍᑕᐅᓂᐊᕐᖓᑕ ᐃᓕᓴᕖᑦ, ᑖᓐᓇ 

ᓱᓕᕚ ᑕᐃᒪᐃᓕᕋᑖᖅᑮᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᑕᐅᓯᖅ ᐃᓕᓐᓂᐊᕐᕕᖕᒧᑦ ᐊᑕᐅᓯᕐᒧᑦ 

ᐊᑕᐅᓯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᑕᒪᓐᓇ ᓴᖅᑭᕆᐅᖓᑦ ᑕᐃᒪ 

ᑐᑭᓯᕚᓪᓕᕐᓂᐊᕋᓗᐊᒥᔪᒍᑦ ᖃᓄᖅ 

ᐊᐅᓚᑦᑎᓂᖅᓴᐅᒍᓐᓇᕐᒪᖔᑦ ᒫᓐᓇ 

ᐊᑲᐅᖏᓕᐅᕈᑕᐅᔪᓐᓇᖅᑐᓂᒃ ᖃᐅᔨᒪᑦᑕᐅᑎᒋᒐᒪ 

ᐆᑦᑑᑎᒋᓗᒍ ᐊᕐᕕᐊᕐᒥᒃ ᐃᓕᓴᕕᒃ 300-ᓂᒃ 

ᐃᓕᓐᓂᐊᑎᖃᕈᓐᓇᖔᑦ ᐃᓕᓐᓂᐊᖅᑎᖃᖓᑦ ᐊᒻᒪ 

ᐊᐅᓱᐃᑦᑐᒥ 30-ᑐᐃᓐᓇᐃᑦ 40-ᑐᐃᓐᓇᐃᑦ 

ᐃᓕᓐᓂᐊᖅᑐᑦ, ᑕᐃᒫᒃ ᐱᑦᑎᐊᕐᓂᐅᒐᔭᓐᖏᑦᑐᖅ. 

 

ᑖᓐᓇᓕ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᖁᔨᑉᐸᑕ 

ᐊᒥᓲᓂᖏᑦ ᒪᓕᓪᓗᒋᑦ ᐃᓕᓐᓂᐊᖅᑏᑦ 

ᐃᑲᔪᖅᑎᑖᕆᐊᖃᖅᐸᓪᓚᐃᔪ. ᐊᑕᐅᓯᖅ 

ᐃᓕᓐᓂᐊᖅᑎ ᐃᓕᓴᑎᑦᑎᒍᓐᓇᖓᑦ ᐃᒪᓐᓇᓂᒃ. 

ᐊᒻᒪ ᐊᑕᐅᓯᑐᐊᖑᑉᐸᑦ 300-ᖑᓗᑎᑦ 

ᐃᓕᓐᓂᐊᑎᒐᓴᖏᑦ ᑖᓐᓇ 

ᐱᔭᔅᓴᖃᓗᐊᕋᔭᖅᐸᓪᓚᐃᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᐱᖅᑯᑎᒃᑎᐊᕙᐅᖕᒪᑦ ᑐᑭᓯᑦᑎᐊᕐᓂᐊᕐᒪᑕ 

(ᑐᓵᔨᑎᒍᑦ) ᑐᑭᓯᓇᖅᓯᑦᑎᑦᑎᐊᓚᐅᕐᓚᒍᐊᐃ. 

ᑖᐃᒃᑯᐊ ᐅᖃᓕᒫᕐᓂᕐᒧᑦ ᐃᑲᔪᖅᑏᑦ ᐃᓕᓴᐃᔨᓂᑦ 

ᐃᑲᔪᕆᐊᕋᔭᖅᑐᑦ ᐃᓕᓐᓂᐊᖅᑎᓂᐅᖏᑦᑐᖅ.  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1963 

ᐃᓕᓴᐃᔨᓂᒃ ᐃᓕᓴᑎᑦᑎᔭᑐᖃᑦᑕᕋᔭᖅᑐᑦ. 

ᑕᐃᒫᑦᑎᐊᖑᒐᓗᐊᖅᑯᖔ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᓄᖓ ᐃᓕᓐᓂᐊᖅᑎᓄᑦ 

ᑐᕌᖓᓐᖏᓐᓂᖅᓴᐃᑦ, ᐃᓕᓴᐃᔨᖔᕐᓄᑦ, ᑐᑭᓯᓇᕈᓂ 

ᐊᒻᒪᑦᑕᐅᖅ ᐅᖃᒃᑲᓐᓂᕈᓐᓇᕐᒥᔪᖓ ᒪᐅᓇ 

ᓴᓂᕌᒍᖔᖅ ᑕᑯᓐᓈᕐᓗᒍ. ᐃᓕᓴᕖᑦ 

ᐃᓱᒪᖅᓲᑎᖃᕐᓂᐊᖅᑐᑦ ᐊᑐᕈᒪᒐᐃᑉᐸᑕ 

ᐃᓕᓴᐃᔨᓄᑦ ᐃᑲᔪᖅᑎᑖᕈᒪᒐᐃᒍᑎᒃ 

ᑐᔅᓯᕋᖃᑦᑕᕈᓐᓇᓂᐊᖅᑐᑦ ᐊᒻᒪᑦᑕᐅᖅ 

ᒪᓕᒐᓕᐅᖅᑏᑦ ᐅᖃᐅᑎᒍᒪᒃᑲ ᑕᒪᓐᓇ 

ᐅᐊᑦᑎᑎᐊᕐᓂᐊᕋᑦᑎᒍ ᖃᐅᔨᒪᒐᓱᑦᑎᐊᕐᓂᐊᕋᑦᑎᒍ. 

ᑕᐃᒃᑯᐊ ᐃᖅᑲᓇᐃᔭᓕᑐᐊᖅᑲᑕ ᖃᐅᔨᓴᓛᖅᑕᕗᑦ 

ᖃᓄᖅ ᐊᐅᓚᓂᖃᕐᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᓗᓇᐃᖅᑐᐃᑦᑎᐊᕋᕕᑦ. ᐃᓕᓐᓂᐊᖅᑎᖔᓂᓪᓖ 

ᐃᓕᓴᑎᑦᑎᓂᐊᖅᑐᒋᖅᑲᐅᒐᓗᐊᕋᒃᑭᑦ ᐄ, 

ᖃᐅᔨᕗᖓ ᐃᓕᓴᐃᔨᖔᓂᒃ 

ᐃᓕᓴᑎᑦᑎᖃᑦᑕᓛᖅᑐᑦ. ᐊᐱᕆᒃᑲᓐᓂᓕᕐᒥᓚᖓ, 

ᐃᓕᓴᐃᔨᓂᒃ ᐃᖅᑲᐃᔮᖅᑖᑎᑦᑎᕙᖏᓐᓇᑦᑖ 

ᐃᓕᓴᑎᑦᑎᒍᓐᓇᖅᑐᓂᒃ?  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒫᒃᑲᓐᓂᖅ ᑖᒃᑯᐊ 

ᐅᖃᓕᒫᕆᐅᖅᓴᓂᕐᒧᑦ ᐃᑲᔪᖅᑏᑦ ᐊᔪᕆᖅᓱᐃᔾᔨᔩᑦ, 

ᐃᖅᑲᓇᐃᔮᓪᓚᕆᒋᒐᔭᖅᑕᖓ ᐃᑲᔪᖅᓰᓂᖅ 

ᐃᓕᓴᐃᔨᓂᒃ. ᖃᓄᑐᐃᓐᓇ ᑐᑭᓯᓯᒪᔭᖃᖅᐸᑕ 

ᐅᖃᓕᒫᕐᓂᕐᒥᑦ ᑎᑎᕋᕐᓂᒥᓪᓗ ᑖᓐᓇ 

ᐃᓕᓐᖓᔪᕕᔾᔪᐊᕌᓗᓐᓄᑦ ᑭᓯᐊᓂ 

ᐃᓕᓴᑎᑦᑎᔾᔪᑕᐅᒍᓐᓇᖓᑦ. ᑕᐃᒪ ᑕᐃᒃᑯᐊ 

ᐃᓕᓐᖓᔪᕕᔾᔪᕌᓗᐃᑦ ᐃᑲᖅᓰᔭᖅᑐᖃᑦᑕᕋᔭᖅᑯᑦ 

ᐃᓕᓴᐃᔨᓂᑦ ᐃᓕᓐᓂᐊᕐᕕᓕᒫᓂ. ᑕᐃᒫᒃ 

ᐃᓕᓐᓂᐊᖅᑏᑦ ᐱᐅᓂᖅᐹᓂᒃ 

ᑲᔪᓯᑦᑎᐊᕈᓐᓇᓂᐊᕐᖓᑕ, ᐱᐅᓂᖅᐹᒃᑯᑦ 

ᑲᔪᓯᑦᑎᐊᕈᓐᓇᓂᐊᕐᖓᑕ. 

ᒪᑐᐃᖅᓯᒍᑎᓐᓂ ᐅᖃᐅᓯᕆᖅᑲᐅᒻᒥᒐᒃᑯᑦᑕᐅᖅ 

ᑕᒪᓐᓇ ᐅᖃᓕᒫᕐᓂᖅ ᑎᑎᕋᕆᐅᖅᓴᓂᕐᓗ ᑕᐃᒫᒃ 

ᓇᓕᕇᑦᑎᐊᖅᑑᓐᓂᒃ ᐃᓕᓴᑎᑦᑎᒐᓱᓐᓂᕐᒥᒃ 

ᐱᒐᔭᕐᖓᑕ. ᖁᔭᓐᓇᒦᒃ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑐᐃᓐᓇᑦᑎᐊᖅ ᐱᒋᐊᖅᑎᑕᓯ ᐱᒋᐊᖅᑎᑕᐅᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᓕᑦᑎᑦᑎᓂᖅᓴᐅᒐᔭᖅᑐᐃᑦ ᐃᓕᓐᓂᐊᑎᑦᑎᓂᒃ 

ᐃᓕᑦᓯᒪᑎᑦᑎᐊᓂᖅᓴᐅᒐᔭᐅᖅᑐᐃᑦ ᐱᔭᕇᖅᑎᓪᓗᒋᑦ 

ᓯᕗᒧᑦ ᐃᖏᕐᕋᓯᑦᑎᐊᕆᐊᕐᓂᐅᕗᖅ. ᐊᒻᒪ 

ᐅᖃᐅᓯᕆᑐᐃᓐᓇᓕᕐᓗᒍ ᖃᓄᖓᐃ 

ᐅᖃᓚᐅᕐᓚᒍᐊᐃ. ᑕᐃᒫᒃ ᐅᓱᒪᒐᔭᕋᒪ ᑖᓐᓇ 

ᕿᒥᕐᕈᔭᐅᒐᔭᖅᑳ ᐊᕐᕌᖑᑦ ᐊᑕᐅᓯ ᐊᓂᒍᖅᑲᑦ 

ᖃᓄᖅ ᐊᐅᓚᓐᓂᕐᒪᖔᑦ ᖃᐅᔨᓴᕐᓗᓯ 

ᐅᖃᓕᒫᕈᓐᓇᖅᑐᐃᑦ ᑎᑎᕋᕈᓐᓇᖅᑐᐃᑦ 

ᐊᒥᓱᕈᕐᓂᖅᓴᐅᓂᕐᒪᖔᑕ, ᖃᐅᔨᓴᖅᑕᐅᓛᖅᑑᑦ? 

ᐅᖃᐅᑐᐃᓐᓇᓂᐊᕋᑖᖅᑑᒐᓗᐊᖅ ᐊᐱᖅᑯᑎᕈᓐᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᖅᑯᑎᖃᕐᒪᑦ. ᐄᑦᑎᐊ ᓲᖃᐃᒻᒪ 

ᖃᐅᔨᓴᑦᑎᐊᖃᑦᑕᕆᐊᖃᕐᓂᐊᖅᑐᒍᑦ 

ᐅᖃᖅᑲᐅᑎᓪᓗᒍ monitoring ᓲᕐᓗ 

ᖃᐅᔨᓴᑲᑕᐃᓐᓇᕐᓂᐊᖅᑕᕗᑦ. ᐊᒻᒪᓗ ᑕᒪᒃᑯᐊ ᑖᓐᓇ 

literacy-ᒧᑦ ᑐᕌᖓᓗᐊᖅᑐᖅ 

ᖃᐅᔨᓴᑦᓯᐊᕐᓂᐊᖅᑕᕗᑦ (ᑐᓵᔨᑎᒍᑦ) ᑖᒃᑯᐊ 

ᐃᒡᓗᒌᒃᑎᐊᕐᓂᖓᑦ ᑖᓐᓇ 

ᐊᐅᓚᓂᖃᑦᑎᐊᕋᓗᐊᒪᖔᑦ ᑎᑎᕋᕆᐅᖅᓴᔪᑦ. ᑕᕝᕙ 

ᑖᒃᑯᐊ ᓈᑦᑎᖅᓱᐊᕆᓂᐊᖅᑕᕗᑦ, 

ᓯᕗᒧᐊᑦᑎᐊᓕᕋᓗᐊᕐᒪᖔᑕ ᐃᑲᔪᖅᑎᐅᔪᑦ 

ᑖᒃᑯᓄᖓ ᑎᑎᕋᕆᐅᖅᓴᓂᕐᒧᑦ ᐃᓕᓴᐃᔨᓄᑦ 

ᐃᑲᔪᖅᑎᓂᒃ. 

 

ᐅᖃᖅᑲᐅᒐᒪᐃᓛᒃ ᐱᓕᕆᐊᖅ ᑕᒪᓐᓇ 

ᕿᒥᕐᕈᓇᒃᑕᐅᓂᐊᕐᒥᒪᑦ ᐊᒃᓱᐊᓗᒡᓗ ᐱᖕᒪᕆᐅᓪᓗᓂ 

ᐃᓗᓕᕆᔭᖓᓂ ᑕᕝᕙᓂ. ᑕᒪᒃᑯᓂᖓ 

ᐱᒋᐊᖅᑎᑕᒃᑎᓐᓄᑦ ᓇᓕᐊᓐᓄᑐᐃᓐᓇ 

ᐃᖅᑲᓇᐃᔭᖅᑎᕗᑦ ᖃᐅᔨᒪᑦᑎᐊᖅᑐᑦ ᑕᖅᑲᒃᑯᓄᖓ  



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1964 

ᓵᑕᒃᓴᐅᔪᓐᓇᕐᓂᕆᔭᖏᓐᓂᒃ 

ᑭᐅᔪᓐᓇᕆᐊᖃᕐᓂᖏᓐᓄᓪᓗ ᑖᒃᑯᐊ ᐱᓕᐊᑦ 

ᕿᒥᕐᕈᓇᒃᑕᐅᓂᖏᑦ ᑕᐃᑲᓃᓐᓂᐊᖅᑐᖅ ᐱᓗᐊᖅᑐᒥ 

ᐱᖕᒪᕆᐅᔪᖅ ᑕᒪᓐᓇ ᐃᓕᓐᓂᐊᕐᓂᓕᕆᓂᖅ ᑕᒪᓐᓇ 

ᓯᕗᓪᓕᐅᑎᔭᐅᓯᒪᒻᒪ ᑭᒃᑯᓕᒫᓄᑦ. ᑖᒃᑯᐊ ᐃᑲᔪᖅᑏᑦ 

ᑎᑎᕋᕆᐅᖅᓴᓂᕐᒧᑦ ᖃᐅᔨᓴᖅᑕᐅᖃᑦᑕᓂᐊᖅᑐᑦ 

ᐅᓄᖅᑐᑲᓪᓚᓐᓄᑦ ᖃᐅᔨᓴᐃᔾᔪᑎᖃᕐᓂᐊᖅᑐᖅ 

ᐊᐅᓘᔾᔩᓂᖅᓴᐅᔪᓐᓇᓂᐊᕐᒪᑕ ᑕᒪᑯᓄᖓ 

ᐊᒻᒪᑦᑕᐅᖅ ᓄᓇᕗᒻᒥᐅᓄᑦ ᐃᓕᓐᓂᐊᖅᑎᓄᑦ 

ᐊᑑᑎᖃᑦᑎᐊᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᐅᑖᖅ. 

ᓂᓪᓕᐅᑎᒋᑐᐃᓐᓇᓂᐊᖅᑕᕋ ᐊᐱᖅᑯᑕᐅᓐᖏᑦᑐᖅ. 

ᖁᔭᓐᓇᒦᒃ ᓇᓗᓇᐃᖅᓯᕐᒪᑦ ᒥᓂᔅᑕ 

ᑲᑎᒪᑐᐃᓐᓇᖅᑎᓪᓗᑕ ᐃᓱᒪᒋᑐᐃᓐᓇᓚᐅᕋᑦᑎᒍᑦ 

ᑖᒃᑯᐊ ᐃᓕᓴᐃᔨᐅᓂᐊᕋᓱᒋᓪᓗᑎᒍᑦ. ᑕᒪᒃᑯᐊ 

ᐱᒋᐊᕈᑎᐅᔪᑦ ᐃᑲᔪᖅᓯᔾᔪᑎᐅᓂᐊᖅᑐᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᖏᑦ 

ᐱᐅᑦᑎᐊᕐᓂᖅᓴᐅᖁᓪᓗᒋᑦ ᐊᑲᐅᓂᖅᓴᐅᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᓂᓪᓕᐅᑎᑐᐃᓐᓇᐅᕋᑖᕐᒪᑦ. ᑖᒃᑯᐊ ᐊᑎᖁᑎᒃᑲ 

ᒪᓕᒃᖢᒋᑦ. ᒥᓯᔅ ᐊᕐᓇᒃᑲᑦ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᓗᐊᕌᓗᓐᖏᑦᑐᖓ ᑕᕝᕙᓂ. ᑭᓯᐊᓂ 

ᖃᐅᔨᔪᒪᔪᖓ ᖃᓄᐃᑦᑐᓂᒃ ᑐᓴᓚᐅᖅᐱᓯ 

ᐃᕝᕕᓪᓘᓐᓃᑦ ᐱᓕᕆᕕᓯᓘᓐᓃᑦ ᑕᐃᒃᑯᐊ 

ᕿᑐᕐᖓᖃᖅᑐᑦ ᐃᓕᓐᓂᐊᖅᑐᓂᒃ 

ᐊᔭᐅᖅᑐᐃᓇᓱᑦᑎᓪᓗᒋᑦ ᓄᓇᓕᓐᓂ 

ᒥᑭᑦᑑᑕᐅᓂᖅᓴᓂ? ᖁᔭᓐᓇᒦᒃ, ᐃᒃᓯᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖃᕐᒪᑦ. ᒫᓐᓇᓕ ᑕᒪᒃᑯᓄᖓ ᓄᓇᓕᓐᓄᑦ  

ᒥᑭᓂᖅᓴᐅᔪᓄᑦ ᓄᓇᓕᓐᓂᒃ ᒫᓐᓇᒧᑦ ᓇᒻᒥᓂᕐᓕ 

ᑐᓴᓗᐊᖅᓯᒪᓐᖏᑦᑐᖓ ᑭᓯᐊᓂ ᑖᒃᑯᐊ ᐱᓕᕆᕕᕗᑦ 

ᓴᓇᔨᕗᑦ ᑖᒃᑯᐊ ᑕᐃᒪ 

ᖃᐅᔨᕙᓪᓕᐊᓇᓱᓕᑕᐃᓐᓇᕐᒪᑕ. 

 

ᑭᓯᐊᓂ ᐅᖃᕈᓐᓇᖅᑐᖓ ᑕᐃᒪ ᐊᔾᔨᒌᓐᖏᑦᑐᓂᒃ 

ᖃᓄᖅ ᑖᓐᓇ ᐊᐅᓚᑦᑐᓐᓇᓐᓂᐊᕐᒪᖔᑦᑎᒍᑦ 

ᐊᔾᔨᒌᓐᖏᑦᑐᓂᒃ ᓲᕐᓗ (ᑐᓵᔨᑎᒍᑦ) ᖃᓄᕈᓘᔭᖅ 

ᐃᓚᒌᓂᒃ ᐃᓚᐅᑎᑦᑎᓂᕐᒧᑦ ᐸᕐᓇᐅᑎᒃ 

(ᑐᓵᔨᒃᑰᖏᑦᑐᖅ) ᒫᓐᓇ ᐋᖅᑭᓱᐃᕙᓪᓕᐊᒐᑦᑕ. ᑕᐃᒪ 

ᐅᖃᐅᓯᐅᕌᕐᔪᖅᑰᖅᑲᐅᔪᖅ ᒪᓕᒐᓕᐅᖅᑎᐅᖃᑎᑦᑕ 

ᐃᓚᖓᓂᒃ ᑏᕖᒃᑯᑦ ᑕᑯᔅᓴᐅᖃᑦᑕᖅᑐᑦ ᑕᒪᔾᔭ ᓲᕐᓗ 

ᑕᒪᑐᒥᖓ ᑐᓴᐅᒪᑎᑦᑎᓇᓱᔾᔪᐊᖅᑐᒍᑦ ᑏᕖᒃᑯᑦ 

ᑕᑯᔅᓴᐅᖃᑦᑕᖅᑐᖅ ᑕᐃᒃᑯᐊ ᑕᑯᖃᑦᑕᑕᔅᓴᕆᔭᓯ. 

 

ᐊᒻᒪᓗ ᑖᒃᑯᐊ (ᑐᓵᔨᑎᒎᓕᖅᑐᖅ) ᐊᒻᒪᓗ 

ᐃᖅᑲᓇᐃᔭᖃᑎᖃᖅᑐᒍᑦ ᑕᐃᒃᑯᓂᖓ Outcrop-

ᑯᓐᓂᒃ…. 

 

>>ᐃᓪᓚᖅᑐᑦ 

 

… ᑖᒃᑯᓂᖓ ᓴᓇᓂᐊᕐᒪᑕ ᐱᓕᕆᕕᑦᑎᓐᓂᒃ 

ᑐᓴᐅᒪᑎᑦᑎᔾᔪᑎᓄᑦ ᐸᕐᓇᐅᑎᐅᓂᐊᖅᑐᓂᒃ 

ᐊᒻᒪᓗᑦᑕᐅᖅ ᑎᑎᕋᕆᐅᖅᓴᑎᐊᕐᓂᕐᒧᑦ ᐃᓚᒌᑦᑐᓄᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᖅᑐᒍᑦ ᐃᓄᐃᑦ 

ᑕᐱᕇᑦ ᑲᓇᑕᒥ ᐊᒻᒪᓗᑦᑕᐅᖅ ᑐᓐᖓᕕᒃᑯᓐᓂᒃ 

ᓴᓇᓇᓱᒃᖢᑎᑦ ᐃᓚᒌᑦ ᐅᐸᖃᑦᑕᕈᓐᓇᓂᐊᖅᑕᖓᓂᒃ 

ᖃᕋᓴᐅᔭᒃᑯᑦ ᐃᑮᖅᑭᕕᒃᑯᑦ. ᑕᕝᕙ ᑕᕝᕙᓃᑉᐳᒍᑦ. 

 

ᐅᖃᖅᑲᐅᒐᒪᐃᓛᒃ ᐅᖃᒃᑲᓐᓂᑐᐃᓐᓇᕐᓗᖓ 

ᐊᐱᖅᑯᑎᐅᕋᑖᖅᑐᒍᖅ ᐱᔾᔪᑎᒋᓗᒍ. ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᖅᑐᑦ ᕿᒥᕐᕈᓇᖅᑐᓂᓛᒃ 

ᓴᓇᓪᓗᑎᓪᓗ ᖃᓄᖅ ᓄᓇᓕᓐᓂ ᒥᑭᑦᑑᑕᐅᓂᖅᓴᓂᒃ 

ᐃᓚᐅᑎᑦᑎᔪᓐᓇᕐᒪᖔᑕ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓅᑦᑎᕗᖓ 

ᓄᖅᑲᐸᓪᓕᐊᔪᒪᓕᖅᖢᖓ.  

 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1965 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓇᑎᕐᒥ ᓄᖅᑲᐸᓪᓕᐊᔪᒪᓕᖅᖢᑎᑦ. 

ᐱᖁᔨᕗᖔᕈᑎᓗ ᑲᑎᒪᔾᔪᑕᐅᔪᓐᓇᕋᓂ. ᓈᒻᒪᓴᖅᑐᑦ 

ᐱᖁᔨᕗᖔᕈᒻᒥᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ. ᒫᓐᓇ ᓂᑯᕕᓐᓂᐊᓕᖅᐳᖓ ᐅᖃᖅᑎᒧᑦ 

ᓄᖅᑲᐸᓪᓕᐊᔪᒪᓕᕐᓗᖓ ᐅᓂᒃᑳᕐᓂᐊᕋᒪ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

ᐅᖃᖅᑎ: 21. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᐅᖃᖅᑎᑦᑎᔩ, ᑲᑎᒪᔨᓯ 

ᐅᖃᐅᓯᔅᓴᖃᖅᑲᐅᒻᒪᑕ ᐱᖁᔭᒃᓴᖅ 16-ᒥᒃ ᐊᒻᒪᓗ 

ᐊᑐᕈᒫᓐᓂᐊᖅᑐᖁᑎᖏᓐᓂᒃ ᓄᖅᑲᕈᒪᓕᖅᖢᑎᒡᓗ. 

ᐊᒻᒪᓗ, ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ 

ᑲᑎᒪᑐᑎᑐᐃᓐᓇᐅᖅᑲᐅᔪᑦ ᐊᖏᕈᑕᐅᖅᑲᐅᑉᓗᑎᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᐱᖁᔨᕗᖔᕈᑎᒥᒃ ᓇᑦᑎᕐᒦᑦᑐᖃᕐᒪᑦ 

ᐊᐃᑉᐱᖅᑕᐅᕙ? ᒥᔅᑐ ᐸᐅᓗᓯ. ᒥᔅᑐ ᕿᔪᒃᑖᖅ 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ.  

 

23. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑐᒪᓪᓗᓯ ᑲᑎᒪᓂᖃᓛᕐᒪᑦ ᖃᐅᒃᐸᑦ  

ᐅᓪᓛᒥ 9:00-ᒧᐊᖅᐸᑦ ᑐᒃᑐ ᑲᑎᒪᕕᐊᓂ 

ᑲᑎᒪᔨᕋᓛᒃᑯᑦ ᒪᓕᒐᓕᕆᓂᕐᒧᑦ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 4-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᔅᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 



ᐊᐃᑉᐱᖅ, ᒫᑦᓯ 3, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1966 

 ᒪᓕᒐᒃᓴᖅ 16 

 ᒪᓕᒐᒃᓴᖅ 18 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᐱᖓᑦᑎᓐᖑᕋᓱᓐᓂᖓᓂ, 

ᒫᑦᓯ 4, 2015-ᖑᕋᓱᓐᓂᖓᓂ 1:30-ᒧᐊᖅᐸᑦ 

ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:18ᒧᐊᖅᑎᓪᓗᒍ



 

 

 


